
shrImadbhAgavataM - dashamaskandhaH pUrvArdhaM

ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

॥ ௐ நமோ ப⁴க³வதே வாஸுதே³வாய ॥

॥ த³ஶமஸ்கந்த: ⁴ பூர்வார்த⁴ம் ॥

॥ ப்ரத²மோऽத்⁴யாய: - 1 ॥
ராஜோவாச
கதி²தோ வம்ஶவிஸ்தாரோ ப⁴வதா ஸோமஸூர்யயோ: ।
ராஜ்ஞாம் சோப⁴யவம்ஶ்யாநாம் சரிதம் பரமாத்³பு⁴தம் ॥ 1॥
யதோ³ஶ்ச த⁴ர்மஶீலஸ்ய நிதராம் முநிஸத்தம ।
தத்ராம்ஶேநாவதீர்ணஸ்ய விஷ்ணோர்வீர்யாணி ஶம்ஸ ந: ॥ 2॥
அவதீர்ய யதோ³ர்வம்ஶே ப⁴க³வாந் பூ⁴தபா⁴வந: ।
க்ரு’தவாந் யாநி விஶ்வாத்மா தாநி நோ வத³ விஸ்தராத் ॥ 3॥
நிவ்ரு’த்ததர்ஷைருபகீ³யமாநா-
த்³ப⁴வௌஷதா⁴ச்ச்²ரோத்ரமநோபி⁴ராமாத் ।
க உத்தமஶ்லோககு³ணாநுவாதா³-
த்புமாந் விரஜ்யேத விநா பஶுக்⁴நாத் ॥ 4॥
பிதாமஹா மே ஸமரேऽமரஞ்ஜயை-
ர்தே³வவ்ரதாத்³யாதிரதை²ஸ்திமிங்கி³லை: ।
து³ரத்யயம் கௌரவஸைந்யஸாக³ரம்
க்ரு’த்வாதரந் வத்ஸபத³ம் ஸ்ம யத்ப்லவா: ॥ 5॥
த்³ரௌண்யஸ்த்ரவிப்லுஷ்டமித³ம் மத³ங்க³ம்
ஸந்தாநபீ³ஜம் குருபாண்ட³வாநாம் ।
ஜுகோ³ப குக்ஷிம் க³த ஆத்தசக்ரோ
மாதுஶ்ச மே ய: ஶரணம் க³தாயா: ॥ 6॥
வீர்யாணி தஸ்யாகி²லதே³ஹபா⁴ஜா-

மந்தர்ப³ஹி: பூருஷகாலரூபை: ।
ப்ரயச்ச²தோ ம்ரு’த்யுமுதாம்ரு’தம் ச
மாயாமநுஷ்யஸ்ய வத³ஸ்வ வித்³வந் ॥ 7॥
ரோஹிண்யாஸ்தநய: ப்ரோக்தோ ராம:ஸங்கர்ஷணஸ்த்வயா ।
தே³வக்யா க³ர்ப⁴ஸம்ப³ந்த: ⁴ குதோ தே³ஹாந்தரம் விநா ॥ 8॥
கஸ்மாந்முகுந்தோ³ ப⁴க³வாந் பிதுர்கே³ஹாத்³வ்ரஜம் க³த: ।
க்வ வாஸம் ஜ்ஞாதிபி: ⁴ ஸார்த⁴ம் க்ரு’தவாந் ஸாத்வதாம்பதி: ॥ 9॥
வ்ரஜே வஸந் கிமகரோந்மது⁴புர்யாம் ச கேஶவ: ।
ப்⁴ராதரம் சாவதீ⁴த்கம்ஸம் மாதுரத்³தா⁴தத³ர்ஹணம் ॥ 10॥
தே³ஹம் மாநுஷமாஶ்ரித்ய கதி வர்ஷாணி வ்ரு’ஷ்ணிபி:⁴ ।
யது³புர்யாம் ஸஹாவாத்ஸீத்பத்ந்ய: கத்யப⁴வந் ப்ரபோ: ⁴ ॥ 11॥
ஏதத³ந்யச்ச ஸர்வம் மே முநே க்ரு’ஷ்ணவிசேஷ்டிதம் ।
வக்துமர்ஹஸி ஸர்வஜ்ஞ ஶ்ரத்³த³தா⁴நாய விஸ்த்ரு’தம் ॥ 12॥
நைஷாதிது:³ஸஹா க்ஷுந்மாம் த்யக்தோத³மபி பா³த⁴தே ।
பிப³ந்தம் த்வந்முகா²ம்போ⁴ஜச்யுதம் ஹரிகதா²ம்ரு’தம் ॥ 13॥
ஸூத உவாச
ஏவம் நிஶம்ய ப்⁴ரு’கு³நந்த³ந ஸாது⁴வாத³ம்
வையாஸகி:ஸ ப⁴க³வாநத² விஷ்ணுராதம் ।
ப்ரத்யர்ச்ய க்ரு’ஷ்ணசரிதம் கலிகல்மஷக்⁴நம்
வ்யாஹர்துமாரப⁴த பா⁴க³வதப்ரதா⁴ந: ॥ 14॥
ஶ்ரீஶுக உவாச
ஸம்யக்³வ்யவஸிதா பு³த்³தி⁴ஸ்தவ ராஜர்ஷிஸத்தம ।
வாஸுதே³வகதா²யாம் தே யஜ்ஜாதா நைஷ்டி²கீ ரதி: ॥ 15॥
வாஸுதே³வகதா²ப்ரஶ்ந: புருஷாம்ஸ்த்ரீந் புநாதி ஹி ।
வக்தாரம் ப்ரு’ச்ச²கம் ஶ்ரோத்ரூ’ம்ஸ்தத்பாத³ஸலிலம் யதா² ॥ 16॥
பூ⁴மிர்த்³ரு’ப்தந்ரு’பவ்யாஜதை³த்யாநீகஶதாயுதை: ।
ஆக்ராந்தா பூ⁴ரிபா⁴ரேண ப்³ரஹ்மாணம் ஶரணம் யயௌ ॥ 17॥
கௌ³ர்பூ⁴த்வாஶ்ருமுகீ² கி²ந்நா க்ரந்த³ந்தீ கருணம் விபோ: ⁴ ।

உபஸ்தி²தாந்திகே தஸ்மை வ்யஸநம் ஸ்வமவோசத ॥ 18॥
ப்³ரஹ்மா தது³பதா⁴ர்யாத²ஸஹ தே³வைஸ்தயா ஸஹ ।
ஜகா³ம ஸத்ரிநயநஸ்தீரம் க்ஷீரபயோநிதே: ⁴ ॥ 19॥
தத்ர க³த்வா ஜக³ந்நாத²ம் தே³வதே³வம் வ்ரு’ஷாகபிம் ।
புருஷம் புருஷஸூக்தேந உபதஸ்தே²ஸமாஹித: ॥ 20॥
கி³ரம் ஸமாதௌ⁴ க³க³நே ஸமீரிதாம்
நிஶம்ய வேதா⁴ஸ்த்ரித³ஶாநுவாச ஹ ।
கா³ம் பௌருஷீம் மே ஶ‍்ரு’ணுதாமரா: புந-
ர்விதீ⁴யதாமாஶு ததை²வ மா சிரம் ॥ 21॥
புரைவ பும்ஸாவத்⁴ரு’தோ த⁴ராஜ்வரோ
ப⁴வத்³பி⁴ரம்ஶைர்யது³ஷூபஜந்யதாம் ।
ஸ யாவது³ர்வ்யா ப⁴ரமீஶ்வரேஶ்வர:
ஸ்வகாலஶக்த்யா க்ஷபயம்ஶ்சரேத்³பு⁴வி ॥ 22॥
வஸுதே³வக்³ரு’ஹே ஸாக்ஷாத்³ப⁴க³வாந் புருஷ: பர: ।
ஜநிஷ்யதே தத்ப்ரியார்த²ம் ஸம்ப⁴வந்து ஸுரஸ்த்ரிய: ॥ 23॥
வாஸுதே³வகலாநந்த:ஸஹஸ்ரவத³ந:ஸ்வராட் ।
அக்³ரதோ ப⁴விதா தே³வோ ஹரே: ப்ரியசிகீர்ஷயா ॥ 24॥
விஷ்ணோர்மாயா ப⁴க³வதீ யயா ஸம்மோஹிதம் ஜக³த் ।
ஆதி³ஷ்டா ப்ரபு⁴ணாம்ஶேந கார்யார்தே²ஸம்ப⁴விஷ்யதி ॥ 25॥
ஶ்ரீஶுக உவாச
இத்யாதி³ஶ்யாமரக³ணாந் ப்ரஜாபதிபதிர்விபு: ⁴ ।
ஆஶ்வாஸ்ய ச மஹீம் கீ³ர்பி: ⁴ ஸ்வதா⁴ம பரமம் யயௌ ॥ 26॥
ஶூரஸேநோ யது³பதிர்மது²ராமாவஸந் புரீம் ।
மாது²ராஞ்சூ²ரஸேநாம்ஶ்ச விஷயாந் பு³பு⁴ஜே புரா ॥ 27॥
ராஜதா⁴நீ தத:ஸாபூ⁴த்ஸர்வயாத³வபூ⁴பு⁴ஜாம் ।
மது²ரா ப⁴க³வாந் யத்ர நித்யம் ஸந்நிஹிதோ ஹரி: ॥ 28॥
தஸ்யாம் து கர்ஹிசிச்சௌ²ரிர்வஸுதே³வ: க்ரு’தோத்³வஹ: ।
தே³வக்யா ஸூர்யயா ஸார்த⁴ம் ப்ரயாணே ரத²மாருஹத் ॥ 29॥

உக்³ரஸேநஸுத: கம்ஸ:ஸ்வஸு: ப்ரியசிகீர்ஷயா ।
ரஶ்மீந் ஹயாநாம் ஜக்³ராஹ ரௌக்மை ரத²ஶதைர்வ்ரு’த: ॥ 30॥
சது:ஶதம் பாரிப³ர்ஹம் க³ஜாநாம் ஹேமமாலிநாம் ।
அஶ்வாநாமயுதம் ஸார்த⁴ம் ரதா²நாம் ச த்ரிஷட்ஶதம் ॥ 31॥
தா³ஸீநாம் ஸுகுமாரீணாம் த்³வே ஶதே ஸமலங்க்ரு’தே ।
து³ஹித்ரே தே³வக: ப்ராதா³த்³யாநே து³ஹித்ரு’வத்ஸல: ॥ 32॥
ஶங்க²தூர்யம்ரு’த³ங்கா³ஶ்ச நேது³ர்து³ந்து³ப⁴ய:ஸமம் ।
ப்ரயாணப்ரக்ரமே தாவத்³வரவத்⁴வோ:ஸுமங்க³ளம் ॥ 33॥
பதி² ப்ரக்³ரஹிணம் கம்ஸமாபா⁴ஷ்யாஹாஶரீரவாக் ।
அஸ்யாஸ்த்வாமஷ்டமோ க³ர்போ⁴ ஹந்தா யாம் வஹஸேऽபு³த⁴ ॥ 34॥
இத்யுக்த:ஸ க²ல: பாபோ போ⁴ஜாநாம் குலபாம்ஸந: ।
ப⁴கி³நீம் ஹந்துமாரப்³த: ⁴ க²ட்³க³பாணி: கசேऽக்³ரஹீத் ॥ 35॥
தம் ஜுகு³ப்ஸிதகர்மாணம் ந்ரு’ஶம்ஸம் நிரபத்ரபம் ।
வஸுதே³வோ மஹாபா⁴க³ உவாச பரிஸாந்த்வயந் ॥ 36॥
வஸுதே³வ உவாச
ஶ்லாக⁴நீயகு³ண: ஶூரைர்ப⁴வாந் போ⁴ஜயஶஸ்கர: ।
ஸ கத²ம் ப⁴கி³நீம் ஹந்யாத்ஸ்த்ரியமுத்³வாஹபர்வணி ॥ 37॥
ம்ரு’த்யுர்ஜந்மவதாம் வீர தே³ஹேந ஸஹ ஜாயதே ।
அத்³ய வாப்³த³ஶதாந்தே வா ம்ரு’த்யுர்வை ப்ராணிநாம் த்⁴ருவ: ॥ 38॥
தே³ஹே பஞ்சத்வமாபந்நே தே³ஹீ கர்மாநுகோ³ऽவஶ: ।
தே³ஹாந்தரமநுப்ராப்ய ப்ராக்தநம் த்யஜதே வபு: ॥ 39॥
வ்ரஜம்ஸ்திஷ்ட²ந் பதை³கேந யதை²வைகேந க³ச்ச²தி ।
யதா² த்ரு’ணஜலூகைவம் தே³ஹீ கர்மக³திம் க³த: ॥ 40॥
ஸ்வப்நே யதா² பஶ்யதி தே³ஹமீத்³ரு’ஶம்
மநோரதே²நாபி⁴நிவிஷ்டசேதந: ।
த்³ரு’ஷ்டஶ்ருதாப்⁴யாம் மநஸாநுசிந்தயந்
ப்ரபத்³யதே தத்கிமபி ஹ்யபஸ்ம்ரு’தி: ॥ 41॥
யதோ யதோ தா⁴வதி தை³வசோதி³தம்

மநோ விகாராத்மகமாப பஞ்சஸு ।
கு³ணேஷு மாயாரசிதேஷு தே³ஹ்யஸௌ
ப்ரபத்³யமாந:ஸஹ தேந ஜாயதே ॥ 42॥
ஜ்யோதிர்யதை²வோத³கபார்தி²வேஷ்வத:³
ஸமீரவேகா³நுக³தம் விபா⁴வ்யதே ।
ஏவம் ஸ்வமாயாரசிதேஷ்வஸௌ புமாந்
கு³ணேஷு ராகா³நுக³தோ விமுஹ்யதி ॥ 43॥
தஸ்மாந்ந கஸ்யசித்³த்³ரோஹமாசரேத்ஸ ததா²வித: ⁴ ।
ஆத்மந: க்ஷேமமந்விச்ச²ந் த்³ரோக்³து⁴ர்வை பரதோ ப⁴யம் ॥ 44॥
ஏஷா தவாநுஜா பா³லா க்ரு’பணா புத்ரிகோபமா ।
ஹந்தும் நார்ஹஸி கல்யாணீமிமாம் த்வம் தீ³நவத்ஸல: ॥ 45॥
ஶ்ரீஶுக உவாச
ஏவம் ஸ ஸாமபி⁴ர்பே⁴தை³ர்போ³த்⁴யமாநோऽபி தா³ருண: ।
ந ந்யவர்தத கௌரவ்ய புருஷாதா³நநுவ்ரத: ॥ 46॥
நிர்ப³ந்த⁴ம் தஸ்ய தம் ஜ்ஞாத்வா விசிந்த்யாநகது³ந்து³பி: ⁴ ।
ப்ராப்தம் காலம் ப்ரதிவ்யோடு⁴மித³ம் தத்ராந்வபத்³யத ॥ 47॥
ம்ரு’த்யுர்பு³த்³தி⁴மதாபோஹ்யோ யாவத்³பு³த்³தி⁴ப³லோத³யம் ।
யத்³யஸௌ ந நிவர்தேத நாபராதோ⁴ऽஸ்தி தே³ஹிந: ॥ 48॥
ப்ரதா³ய ம்ரு’த்யவே புத்ராந் மோசயே க்ரு’பணாமிமாம் ।
ஸுதா மே யதி³ ஜாயேரந் ம்ரு’த்யுர்வா ந ம்ரியேத சேத் ॥ 49॥
விபர்யயோ வா கிம் ந ஸ்யாத்³க³திர்தா⁴துர்து³ரத்யயா ।
உபஸ்தி²தோ நிவர்தேத நிவ்ரு’த்த: புநராபதேத் ॥ 50॥
அக்³நேர்யதா² தா³ருவியோக³யோக³யோ-
ரத்³ரு’ஷ்டதோऽந்யந்ந நிமித்தமஸ்தி ।
ஏவம் ஹி ஜந்தோரபி து³ர்விபா⁴வ்ய:
ஶரீரஸம்யோக³வியோக³ஹேது: ॥ 51॥
ஏவம் விம்ரு’ஶ்ய தம் பாபம் யாவதா³த்மநித³ர்ஶநம் ।
பூஜயாமாஸ வை ஶௌரிர்ப³ஹுமாநபுர:ஸரம் ॥ 52॥

ப்ரஸந்நவத³நாம்போ⁴ஜோ ந்ரு’ஶம்ஸம் நிரபத்ரபம் ।
மநஸா தூ³யமாநேந விஹஸந்நித³மப்³ரவீத் ॥ 53॥
வஸுதே³வ உவாச
ந ஹ்யஸ்யாஸ்தே ப⁴யம் ஸௌம்ய யத்³வாகா³ஹாஶரீரிணீ ।
புத்ராந் ஸமர்பயிஷ்யேऽஸ்யா யதஸ்தே ப⁴யமுத்தி²தம் ॥ 54॥
ஶ்ரீஶுக உவாச
ஸ்வஸுர்வதா⁴ந்நிவவ்ரு’தே கம்ஸஸ்தத்³வாக்யஸாரவித் ।
வஸுதே³வோऽபி தம் ப்ரீத: ப்ரஶஸ்ய ப்ராவிஶத்³க்³ரு’ஹம் ॥ 55॥
அத² கால உபாவ்ரு’த்தே தே³வகீ ஸர்வதே³வதா ।
புத்ராந் ப்ரஸுஷுவே சாஷ்டௌ கந்யாம் சைவாநுவத்ஸரம் ॥ 56॥
கீர்திமந்தம் ப்ரத²மஜம் கம்ஸாயாநகது³ந்து³பி:⁴ ।
அர்பயாமாஸ க்ரு’ச்ச்²ரேண ஸோऽந்ரு’தாத³திவிஹ்வல: ॥ 57॥
கிம் து:³ஸஹம் நு ஸாதூ⁴நாம் விது³ஷாம் கிமபேக்ஷிதம் ।
கிமகார்யம் கத³ர்யாணாம் து³ஸ்த்யஜம் கிம் த்⁴ரு’தாத்மநாம் ॥ 58॥
த்³ரு’ஷ்ட்வா ஸமத்வம் தச்சௌ²ரே:ஸத்யே சைவ வ்யவஸ்தி²திம் ।
கம்ஸஸ்துஷ்டமநா ராஜந் ப்ரஹஸந்நித³மப்³ரவீத் ॥ 59॥
ப்ரதியாது குமாரோऽயம் ந ஹ்யஸ்மாத³ஸ்தி மே ப⁴யம் ।
அஷ்டமாத்³யுவயோர்க³ர்பா⁴ந்ம்ரு’த்யுர்மே விஹித: கில ॥ 60॥
ததே²தி ஸுதமாதா³ய யயாவாநகது³ந்து³பி: ⁴ ।
நாப்⁴யநந்த³த தத்³வாக்யமஸதோऽவிஜிதாத்மந: ॥ 61॥
நந்தா³த்³யா யே வ்ரஜே கோ³பா யாஶ்சாமீஷாம் ச யோஷித: ।
வ்ரு’ஷ்ணயோ வஸுதே³வாத்³யா தே³வக்யாத்³யா யது³ஸ்த்ரிய: ॥ 62॥
ஸர்வே வை தே³வதாப்ராயா உப⁴யோரபி பா⁴ரத ।
ஜ்ஞாதயோ ப³ந்து⁴ஸுஹ்ரு’தோ³ யே ச கம்ஸமநுவ்ரதா: ॥ 63॥
ஏதத்கம்ஸாய ப⁴க³வாஞ்ச²ஶம்ஸாப்⁴யேத்ய நாரத:³ ।
பூ⁴மேர்பா⁴ராயமாணாநாம் தை³த்யாநாம் ச வதோ⁴த்³யமம் ॥ 64॥
ரு’ஷேர்விநிர்க³மே கம்ஸோ யதூ³ந் மத்வா ஸுராநிதி ।
தே³வக்யா க³ர்ப⁴ஸம்பூ⁴தம் விஷ்ணும் ச ஸ்வவத⁴ம் ப்ரதி ॥ 65॥

தே³வகீம் வஸுதே³வம் ச நிக்³ரு’ஹ்ய நிக³டை³ர்க்³ரு’ஹே ।
ஜாதம் ஜாதமஹந் புத்ரம் தயோரஜநஶங்கயா ॥ 66॥
மாதரம் பிதரம் ப்⁴ராத்ரூ’ந் ஸர்வாம்ஶ்ச ஸுஹ்ரு’த³ஸ்ததா² ।
க்⁴நந்தி ஹ்யஸுத்ரு’போ லுப்³தா⁴ ராஜாந: ப்ராயஶோ பு⁴வி ॥ 67॥
ஆத்மாநமிஹ ஸஞ்ஜாதம் ஜாநந் ப்ராக்³விஷ்ணுநா ஹதம் ।
மஹாஸுரம் காலநேமிம் யது³பி:⁴ ஸ வ்யருத்⁴யத ॥ 68॥
உக்³ரஸேநம் ச பிதரம் யது³போ⁴ஜாந்த⁴காதி⁴பம் ।
ஸ்வயம் நிக்³ரு’ஹ்ய பு³பு⁴ஜே ஶூரஸேநாந்மஹாப³ல: ॥ 69॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ஶ்ரீக்ரு’ஷ்ணஜந்மோபக்ரமே ப்ரத²மோऽத்⁴யாய: ॥ 1॥

॥ ௐ நமோ ப⁴க³வதே வாஸுதே³வாய ॥

॥ த்³விதீயோऽத்⁴யாய: - 2 ॥
ஶ்ரீஶுக உவாச
ப்ரலம்ப³ப³கசாணூரத்ரு’ணாவர்தமஹாஶநை: ।
முஷ்டிகாரிஷ்டத்³விவித³பூதநாகேஶிதே⁴நுகை: ॥ 1॥
அந்யைஶ்சாஸுரபூ⁴பாலைர்பா³ணபௌ⁴மாதி³பி⁴ர்யுத: ।
யதூ³நாம் கத³நம் சக்ரே ப³லீ மாக³த⁴ஸம்ஶ்ரய: ॥ 2॥
தே பீடி³தா நிவிவிஶு:குருபஞ்சாலகேகயாந் ।
ஶால்வாந் வித³ர்பா⁴ந்நிஷதா⁴ந் விதே³ஹாந் கோஸலாநபி ॥ 3॥
ஏகே தமநுருந்தா⁴நா ஜ்ஞாதய: பர்யுபாஸதே ।
ஹதேஷு ஷட்ஸு பா³லேஷு தே³வக்யா ஔக்³ரஸேநிநா ॥ 4॥
ஸப்தமோ வைஷ்ணவம் தா⁴ம யமநந்தம் ப்ரசக்ஷதே ।
க³ர்போ⁴ ப³பூ⁴வ தே³வக்யா ஹர்ஷஶோகவிவர்த⁴ந: ॥ 5॥
ப⁴க³வாநபி விஶ்வாத்மா விதி³த்வா கம்ஸஜம் ப⁴யம் ।
யதூ³நாம் நிஜநாதா²நாம் யோக³மாயாம் ஸமாதி³ஶத் ॥ 6॥

க³ச்ச² தே³வி வ்ரஜம் ப⁴த்³ரே கோ³பகோ³பி⁴ரலங்க்ரு’தம் ।
ரோஹிணீ வஸுதே³வஸ்ய பா⁴ர்யாऽऽஸ்தே நந்த³கோ³குலே ।
அந்யாஶ்ச கம்ஸஸம்விக்³நா விவரேஷு வஸந்தி ஹி ॥ 7॥
தே³வக்யா ஜட²ரே க³ர்ப⁴ம் ஶேஷாக்²யம் தா⁴ம மாமகம் ।
தத்ஸந்நிக்ரு’ஷ்ய ரோஹிண்யா உத³ரே ஸந்நிவேஶய ॥ 8॥
அதா²ஹமம்ஶபா⁴கே³ந தே³வக்யா: புத்ரதாம் ஶுபே⁴ ।
ப்ராப்ஸ்யாமி த்வம் யஶோதா³யாம் நந்த³பத்ந்யாம் ப⁴விஷ்யஸி ॥ 9॥
அர்சிஷ்யந்தி மநுஷ்யாஸ்த்வாம் ஸர்வகாமவரேஶ்வரீம் ।
தூ⁴போபஹாரப³லிபி: ⁴ ஸர்வகாமவரப்ரதா³ம் ॥ 10॥
நாமதே⁴யாநி குர்வந்தி ஸ்தா²நாநி ச நரா பு⁴வி ।
து³ர்கே³தி ப⁴த்³ரகாலீதி விஜயா வைஷ்ணவீதி ச ॥ 11॥
குமுதா³ சண்டி³கா க்ரு’ஷ்ணா மாத⁴வீ கந்யகேதி ச ।
மாயா நாராயணீஶாநீ ஶாரதே³த்யம்பி³கேதி ச ॥ 12॥
க³ர்ப⁴ஸங்கர்ஷணாத்தம் வை ப்ராஹு:ஸங்கர்ஷணம் பு⁴வி ।
ராமேதி லோகரமணாத்³ப³லம் ப³லவது³ச்ச்²ரயாத் ॥ 13॥
ஸந்தி³ஷ்டைவம் ப⁴க³வதா ததே²த்யோமிதி தத்³வச: ।
ப்ரதிக்³ரு’ஹ்ய பரிக்ரம்ய கா³ம் க³தா தத்ததா²கரோத் ॥ 14॥
க³ர்பே⁴ ப்ரணீதே தே³வக்யா ரோஹிணீம் யோக³நித்³ரயா ।
அஹோ விஸ்ரம்ஸிதோ க³ர்ப⁴ இதி பௌரா விசுக்ருஶு: ॥ 15॥
ப⁴க³வாநபி விஶ்வாத்மா ப⁴க்தாநாமப⁴யங்கர: ।
ஆவிவேஶாம்ஶபா⁴கே³ந மந ஆநகது³ந்து³பே: ⁴ ॥ 16॥
ஸ பி³ப்⁴ரத்பௌருஷம் தா⁴ம ப்⁴ராஜமாநோ யதா² ரவி: ।
து³ராஸதோ³ऽதிது³ர்த⁴ர்ஷோ பூ⁴தாநாம் ஸம்ப³பூ⁴வ ஹ ॥ 17॥
ததோ ஜக³ந்மங்க³ளமச்யுதாம்ஶம்
ஸமாஹிதம் ஶூரஸுதேந தே³வீ ।
த³தா⁴ர ஸர்வாத்மகமாத்மபூ⁴தம்
காஷ்டா² யதா²ऽऽநந்த³கரம் மநஸ்த: ॥ 18॥
ஸா தே³வகீ ஸர்வஜக³ந்நிவாஸ-

நிவாஸபூ⁴தா நிதராம் ந ரேஜே ।
போ⁴ஜேந்த்³ரகே³ஹேऽக்³நிஶிகே²வ ருத்³தா⁴
ஸரஸ்வதீ ஜ்ஞாநக²லே யதா²ஸதீ ॥ 19॥
தாம் வீக்ஷ்ய கம்ஸ: ப்ரப⁴யாஜிதாந்தராம்
விரோசயந்தீம் ப⁴வநம் ஶுசிஸ்மிதாம் ।
ஆஹைஷ மே ப்ராணஹரோ ஹரிர்கு³ஹாம்
த்⁴ருவம் ஶ்ரிதோ யந்ந புரேயமீத்³ரு’ஶீ ॥ 20॥
கிமத்³ய தஸ்மிந் கரணீயமாஶு மே
யத³ர்த²தந்த்ரோ ந விஹந்தி விக்ரமம் ।
ஸ்த்ரியா:ஸ்வஸுர்கு³ருமத்யா வதோ⁴ऽயம்
யஶ: ஶ்ரியம் ஹந்த்யநுகாலமாயு: ॥ 21॥
ஸ ஏஷ ஜீவந் க²லு ஸம்பரேதோ
வர்தேத யோऽத்யந்தந்ரு’ஶம்ஸிதேந ।
தே³ஹே ம்ரு’தே தம் மநுஜா: ஶபந்தி
க³ந்தா தமோऽந்த⁴ம் தநுமாநிநோ த்⁴ருவம் ॥ 22॥
இதி கோ⁴ரதமாத்³பா⁴வாத்ஸந்நிவ்ரு’த்த:ஸ்வயம் ப்ரபு: ⁴ ।
ஆஸ்தே ப்ரதீக்ஷம்ஸ்தஜ்ஜந்ம ஹரேர்வைராநுப³ந்த⁴க்ரு’த் ॥ 23॥
ஆஸீந:ஸம்விஶம்ஸ்திஷ்ட²ந் பு⁴ஞ்ஜாந: பர்யடந்மஹீம் ।
சிந்தயாநோ ஹ்ரு’ஷீகேஶமபஶ்யத்தந்மயம் ஜக³த் ॥ 24॥
ப்³ரஹ்மா ப⁴வஶ்ச தத்ரைத்ய முநிபி⁴ர்நாரதா³தி³பி: ⁴ ।
தே³வை:ஸாநுசரை:ஸாகம் கீ³ர்பி⁴ர்வ்ரு’ஷணமைட³யந் ॥ 25॥
ஸத்யவ்ரதம் ஸத்யபரம் த்ரிஸத்யம்
ஸத்யஸ்ய யோநிம் நிஹிதம் ச ஸத்யே ।
ஸத்யஸ்ய ஸத்யமதஸத்யநேத்ரம்
ஸத்யாத்மகம் த்வாம் ஶரணம் ப்ரபந்நா: ॥ 26॥
ஏகாயநோऽஸௌ த்³விப²லஸ்த்ரிமூல-

ஶ்சதூரஸ: பஞ்சவித:⁴ ஷடா³த்மா ।
ஸப்தத்வக³ஷ்டவிடபோ நவாக்ஷோ
த³ஶச்ச²தீ³ த்³விக²கோ³ஹ்யாதி³வ்ரு’க்ஷ: ॥ 27॥

த்வமேக ஏவாஸ்ய ஸத: ப்ரஸூதி-
ஸ்த்வம் ஸந்நிதா⁴நம் த்வமநுக்³ரஹஶ்ச ।
த்வந்மாயயா ஸம்வ்ரு’தசேதஸஸ்த்வாம்
பஶ்யந்தி நாநா ந விபஶ்சிதோ யே ॥ 28॥
பி³ப⁴ர்ஷி ரூபாண்யவபோ³த⁴ ஆத்மா
க்ஷேமாய லோகஸ்ய சராசரஸ்ய ।
ஸத்த்வோபபந்நாநி ஸுகா²வஹாநி
ஸதாமப⁴த்³ராணி முஹு: க²லாநாம் ॥ 29॥
த்வய்யம்பு³ஜாக்ஷாகி²லஸத்த்வதா⁴ம்நி
ஸமாதி⁴நாऽऽவேஶிதசேதஸைகே ।
த்வத்பாத³போதேந மஹத்க்ரு’தேந
குர்வந்தி கோ³வத்ஸபத³ம் ப⁴வாப்³தி⁴ம் ॥ 30॥
ஸ்வயம் ஸமுத்தீர்ய ஸுது³ஸ்தரம் த்³யுமந்
ப⁴வார்ணவம் பீ⁴மமத³ப்⁴ரஸௌஹ்ரு’தா:³ ।
ப⁴வத்பதா³ம்போ⁴ருஹநாவமத்ர தே
நிதா⁴ய யாதா:ஸத³நுக்³ரஹோ ப⁴வாந் ॥ 31॥
யேऽந்யேऽரவிந்தா³க்ஷ விமுக்தமாநிந-
ஸ்த்வய்யஸ்தபா⁴வாத³விஶுத்³த⁴பு³த்³த⁴ய: ।
ஆருஹ்ய க்ரு’ச்ச்²ரேண பரம் பத³ம் தத:
பதந்த்யதோ⁴ऽநாத்³ரு’தயுஷ்மத³ங்க்⁴ரய: ॥ 32॥
ததா² ந தே மாத⁴வ தாவகா: க்வசி-
த்³ப்⁴ரஶ்யந்தி மார்கா³த்த்வயி ப³த்³த⁴ஸௌஹ்ரு’தா:³ ।
த்வயாபி⁴கு³ப்தா விசரந்தி நிர்ப⁴யா
விநாயகாநீகபமூர்த⁴ஸு ப்ரபோ⁴ ॥ 33॥
ஸத்த்வம் விஶுத்³த⁴ம் ஶ்ரயதே ப⁴வாந் ஸ்தி²தௌ
ஶரீரிணாம் ஶ்ரேய உபாயநம் வபு: ।
வேத³க்ரியாயோக³தப:ஸமாதி⁴பி⁴-
ஸ்தவார்ஹணம் யேந ஜந:ஸமீஹதே ॥ 34॥
ஸத்த்வம் ந சேத்³தா⁴தரித³ம் நிஜம் ப⁴வே-

த்³விஜ்ஞாநமஜ்ஞாநபி⁴தா³பமார்ஜநம் ।

கு³ணப்ரகாஶைரநுமீயதே ப⁴வாந்
ப்ரகாஶதே யஸ்ய ச யேந வா கு³ண: ॥ 35॥
ந நாமரூபே கு³ணஜந்மகர்மபி⁴-
ர்நிரூபிதவ்யே தவ தஸ்ய ஸாக்ஷிண: ।
மநோ வசோப்⁴யாமநுமேயவர்த்மநோ
தே³வ க்ரியாயாம் ப்ரதியந்த்யதா²பி ஹி ॥ 36॥
ஶ‍்ரு’ண்வந் க்³ரு’ணந் ஸம்ஸ்மரயம்ஶ்ச சிந்தய-
ந்நாமாநி ரூபாணி ச மங்க³ளாநி தே ।
க்ரியாஸு யஸ்த்வச்சரணாரவிந்த³யோ-
ராவிஷ்டசேதா ந ப⁴வாய கல்பதே ॥ 37॥
தி³ஷ்ட்யா ஹரேऽஸ்யா ப⁴வத: பதோ³ பு⁴வோ
பா⁴ரோऽபநீதஸ்தவ ஜந்மநேஶிது: ।
தி³ஷ்ட்யாங்கிதாம் த்வத்பத³கை:ஸுஶோப⁴நை-
ர்த்³ரக்ஷ்யாம கா³ம் த்³யாம் ச தவாநுகம்பிதாம் ॥ 38॥
ந தேऽப⁴வஸ்யேஶ ப⁴வஸ்ய காரணம்
விநா விநோத³ம் ப³த தர்கயாமஹே ।
ப⁴வோ நிரோத: ⁴ ஸ்தி²திரப்யவித்³யயா
க்ரு’தா யதஸ்த்வய்யப⁴யாஶ்ரயாத்மநி ॥ 39॥
மத்ஸ்யாஶ்வகச்ச²பந்ரு’ஸிம்ஹவராஹஹம்ஸ-

ராஜந்யவிப்ரவிபு³தே⁴ஷு க்ரு’தாவதார: ।
த்வம் பாஸி நஸ்த்ரிபு⁴வநம் ச யதா²து⁴நேஶ
பா⁴ரம் பு⁴வோ ஹர யதூ³த்தம வந்த³நம் தே ॥ 40॥
தி³ஷ்ட்யாம்ப³ தே குக்ஷிக³த: பர: புமா-
நம்ஶேந ஸாக்ஷாத்³ப⁴க³வாந் ப⁴வாய ந: ।
மாபூ⁴த்³ப⁴யம் போ⁴ஜபதேர்முமூர்ஷோ-
ர்கோ³ப்தா யதூ³நாம் ப⁴விதா தவாத்மஜ: ॥ 41॥
ஶ்ரீஶுக உவாச
இத்யபி⁴ஷ்டூய புருஷம் யத்³ரூபமநித³ம் யதா² ।
ப்³ரஹ்மேஶாநௌ புரோதா⁴ய தே³வா: ப்ரதியயுர்தி³வம் ॥ 42॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ க³ர்ப⁴க³தவிஷ்ணோர்ப்³ரஹ்மாதி³க்ரு’தஸ்துதிர்நாம
த்³விதீயோऽத்⁴யாய: ॥ 2॥

॥ ௐ நமோ ப⁴க³வதே வாஸுதே³வாய ॥

॥ த்ரு’தீயோऽத்⁴யாய: - 3 ॥
ஶ்ரீஶுக உவாச
அத²ஸர்வகு³ணோபேத: கால: பரமஶோப⁴ந: ।
யர்ஹ்யேவாஜநஜந்மர்க்ஷம் ஶாந்தர்க்ஷக்³ரஹதாரகம் ॥ 1॥
தி³ஶ: ப்ரஸேது³ர்க³க³நம் நிர்மலோடு³க³ணோத³யம் ।
மஹீ மங்க³ளபூ⁴யிஷ்ட²புரக்³ராமவ்ரஜாகரா ॥ 2॥
நத்³ய: ப்ரஸந்நஸலிலா ஹ்ரதா³ ஜலருஹஶ்ரிய: ।
த்³விஜாலிகுலஸந்நாத³ஸ்தப³கா வநராஜய: ॥ 3॥
வவௌ வாயு:ஸுக²ஸ்பர்ஶ: புண்யக³ந்த⁴வஹ: ஶுசி: ।
அக்³நயஶ்ச த்³விஜாதீநாம் ஶாந்தாஸ்தத்ர ஸமிந்த⁴த ॥ 4॥
மநாம்ஸ்யாஸந் ப்ரஸந்நாநி ஸாதூ⁴நாமஸுரத்³ருஹாம் ।
ஜாயமாநேऽஜநே தஸ்மிந் நேது³ர்து³ந்து³ப⁴யோ தி³வி ॥ 5॥
ஜகு:³ கிந்நரக³ந்த⁴ர்வாஸ்துஷ்டுவு:ஸித்³த⁴சாரணா: ।
வித்³யாத⁴ர்யஶ்ச நந்ரு’துரப்ஸரோபி: ⁴ ஸமம் ததா³ ॥ 6॥
முமுசுர்முநயோ தே³வா:ஸுமநாம்ஸி முதா³ந்விதா: ।
மந்த³ம் மந்த³ம் ஜலத⁴ரா ஜக³ர்ஜுரநுஸாக³ரம் ॥ 7॥
நிஶீதே² தம உத்³பூ⁴தே ஜாயமாநே ஜநார்த³நே ।
தே³வக்யாம் தே³வரூபிண்யாம் விஷ்ணு:ஸர்வகு³ஹாஶய: ।
ஆவிராஸீத்³யதா² ப்ராச்யாம் தி³ஶீந்து³ரிவ புஷ்கல: ॥ 8॥
தமத்³பு⁴தம் பா³லகமம்பு³ஜேக்ஷணம்
சதுர்பு⁴ஜம் ஶங்க²க³தா³த்³யுதா³யுத⁴ம் ।

ஶ்ரீவத்ஸலக்ஷ்மம் க³லஶோபி⁴கௌஸ்துப⁴ம்
பீதாம்ப³ரம் ஸாந்த்³ரபயோத³ஸௌப⁴க³ம் ॥ 9॥
மஹார்ஹவைதூ³ர்யகிரீடகுண்ட³ல-

த்விஷா பரிஷ்வக்தஸஹஸ்ரகுந்தலம் ।
உத்³தா³மகாஞ்ச்யங்க³த³கங்கணாதி³பி⁴-
ர்விரோசமாநம் வஸுதே³வ ஐக்ஷத ॥ 10॥
ஸ விஸ்மயோத்பு²ல்லவிலோசநோ ஹரிம்
ஸுதம் விலோக்யாநகது³ந்து³பி⁴ஸ்ததா³ ।
க்ரு’ஷ்ணாவதாரோத்ஸவஸம்ப்⁴ரமோऽஸ்ப்ரு’ஶ-

ந்முதா³ த்³விஜேப்⁴யோऽயுதமாப்லுதோ க³வாம் ॥ 11॥
அதை²நமஸ்தௌத³வதா⁴ர்ய பூருஷம்
பரம் நதாங்க:³ க்ரு’ததீ:⁴ க்ரு’தாஞ்ஜலி: ।
ஸ்வரோசிஷா பா⁴ரத ஸூதிகாக்³ரு’ஹம்
விரோசயந்தம் க³தபீ:⁴ ப்ரபா⁴வவித் ॥ 12॥
வஸுதே³வ உவாச
விதி³தோऽஸி ப⁴வாந் ஸாக்ஷாத்புருஷ: ப்ரக்ரு’தே: பர: ।
கேவலாநுப⁴வாநந்த³ஸ்வரூப:ஸர்வபு³த்³தி⁴த்³ரு’க் ॥ 13॥
ஸ ஏவ ஸ்வப்ரக்ரு’த்யேத³ம் ஸ்ரு’ஷ்ட்வாக்³ரே த்ரிகு³ணாத்மகம் ।
தத³நு த்வம் ஹ்யப்ரவிஷ்ட: ப்ரவிஷ்ட இவ பா⁴வ்யஸே ॥ 14॥
யதே²மேऽவிக்ரு’தா பா⁴வாஸ்ததா² தே விக்ரு’தை:ஸஹ ।
நாநாவீர்யா: ப்ரு’த²க்³பூ⁴தா விராஜம் ஜநயந்தி ஹி ॥ 15॥
ஸந்நிபத்ய ஸமுத்பாத்³ய த்³ரு’ஶ்யந்தேऽநுக³தா இவ ।
ப்ராகே³வ வித்³யமாநத்வாந்ந தேஷாமிஹ ஸம்ப⁴வ: ॥ 16॥
ஏவம் ப⁴வாந் பு³த்³த்⁴யநுமேயலக்ஷணை-

ர்க்³ராஹ்யைர்கு³ணை:ஸந்நபி தத்³கு³ணாக்³ரஹ: ।
அநாவ்ரு’தத்வாத்³ப³ஹிரந்தரம் ந தே
ஸர்வஸ்ய ஸர்வாத்மந ஆத்மவஸ்துந: ॥ 17॥
ய ஆத்மநோ த்³ரு’ஶ்யகு³ணேஷு ஸந்நிதி
வ்யவஸ்யதே ஸ்வவ்யதிரேகதோऽபு³த: ⁴ ।

விநாநுவாத³ம் ந ச தந்மநீஷிதம்
ஸம்யக்³யதஸ்த்யக்தமுபாத³த³த்புமாந் ॥ 18॥
த்வத்தோऽஸ்ய ஜந்மஸ்தி²திஸம்யமாந் விபோ⁴
வத³ந்த்யநீஹாத³கு³ணாத³விக்ரியாத் ।
த்வயீஶ்வரே ப்³ரஹ்மணி நோ விருத்⁴யதே
த்வதா³ஶ்ரயத்வாது³பசர்யதே கு³ணை: ॥ 19॥
ஸ த்வம் த்ரிலோகஸ்தி²தயே ஸ்வமாயயா
பி³ப⁴ர்ஷி ஶுக்லம் க²லு வர்ணமாத்மந: ।
ஸர்கா³ய ரக்தம் ரஜஸோபப்³ரு’ம்ஹிதம்
க்ரு’ஷ்ணம் ச வர்ணம் தமஸா ஜநாத்யயே ॥ 20॥
த்வமஸ்ய லோகஸ்ய விபோ⁴ ரிரக்ஷிஷு-
ர்க்³ரு’ஹேऽவதீர்ணோऽஸி மமாகி²லேஶ்வர ।
ராஜந்யஸம்ஜ்ஞாஸுரகோடியூத²பை-
ர்நிர்வ்யூஹ்யமாநா நிஹநிஷ்யஸே சமூ: ॥ 21॥
அயம் த்வஸப்⁴யஸ்தவ ஜந்ம நௌ க்³ரு’ஹே
ஶ்ருத்வாக்³ரஜாம்ஸ்தே ந்யவதீ⁴த்ஸுரேஶ்வர ।
ஸ தேऽவதாரம் புருஷை:ஸமர்பிதம்
ஶ்ருத்வாது⁴நைவாபி⁴ஸரத்யுதா³யுத:⁴ ॥ 22॥
ஶ்ரீஶுக உவாச
அதை²நமாத்மஜம் வீக்ஷ்ய மஹாபுருஷலக்ஷணம் ।
தே³வகீ தமுபாதா⁴வத்கம்ஸாத்³பீ⁴தா ஶுசிஸ்மிதா ॥ 23॥
தே³வக்யுவாச
ரூபம் யத்தத்ப்ராஹுரவ்யக்தமாத்³யம்
ப்³ரஹ்ம ஜ்யோதிர்நிர்கு³ணம் நிர்விகாரம் ।
ஸத்தாமாத்ரம் நிர்விஶேஷம் நிரீஹம்
ஸ த்வம் ஸாக்ஷாத்³விஷ்ணுரத்⁴யாத்மதீ³ப: ॥ 24॥
நஷ்டே லோகே த்³விபரார்தா⁴வஸாநே
மஹாபூ⁴தேஷ்வாதி³பூ⁴தம் க³தேஷு ।
வ்யக்தேऽவ்யக்தம் காலவேகே³ந யாதே
ப⁴வாநேக: ஶிஷ்யதே ஶேஷஸம்ஜ்ஞ: ॥ 25॥

யோऽயம் காலஸ்தஸ்ய தேऽவ்யக்தப³ந்தோ⁴
சேஷ்டாமாஹுஶ்சேஷ்டதே யேந விஶ்வம் ।
நிமேஷாதி³ர்வத்ஸராந்தோ மஹீயாம்-
ஸ்தம் த்வேஶாநம் க்ஷேமதா⁴ம ப்ரபத்³யே ॥ 26॥
மர்த்யோ ம்ரு’த்யுவ்யாலபீ⁴த: பலாயந்
லோகாந் ஸர்வாந்நிர்ப⁴யம் நாத்⁴யக³ச்ச²த் ।
த்வத்பாதா³ப்³ஜம் ப்ராப்ய யத்³ரு’ச்ச²யாத்³ய
ஸ்வஸ்த:² ஶேதே ம்ரு’த்யுரஸ்மாத³பைதி ॥ 27॥
ஸ த்வம் கோ⁴ராது³க்³ரஸேநாத்மஜாந்ந-
ஸ்த்ராஹி த்ரஸ்தாந் ப்⁴ரு’த்யவித்ராஸஹாஸி ।
ரூபம் சேத³ம் பௌருஷம் த்⁴யாநதி⁴ஷ்ண்யம்
மா ப்ரத்யக்ஷம் மாம்ஸத்³ரு’ஶாம் க்ரு’ஷீஷ்டா:² ॥ 28॥
ஜந்ம தே மய்யஸௌ பாபோ மா வித்³யாந்மது⁴ஸூத³ந ।
ஸமுத்³விஜே ப⁴வத்³தே⁴தோ: கம்ஸாத³ஹமதீ⁴ரதீ: ⁴ ॥ 29॥
உபஸம்ஹர விஶ்வாத்மந்நதோ³ரூபமலௌகிகம் ।
ஶங்க²சக்ரக³தா³பத்³மஶ்ரியா ஜுஷ்டம் சதுர்பு⁴ஜம் ॥ 30॥
விஶ்வம் யதே³தத்ஸ்வதநௌ நிஶாந்தே
யதா²வகாஶம் புருஷ: பரோ ப⁴வாந் ।
பி³ப⁴ர்தி ஸோऽயம் மம க³ர்ப⁴கோ³ऽபூ⁴-
த³ஹோ ந்ரு’லோகஸ்ய விட³ம்ப³நம் ஹி தத் ॥ 31॥
ஶ்ரீப⁴க³வாநுவாச
த்வமேவ பூர்வஸர்கே³ऽபூ: ⁴ ப்ரு’ஶ்நி:ஸ்வாயம்பு⁴வே ஸதி ।
ததா³யம் ஸுதபா நாம ப்ரஜாபதிரகல்மஷ: ॥ 32॥
யுவாம் வை ப்³ரஹ்மணாऽऽதி³ஷ்டௌ ப்ரஜாஸர்கே³ யதா³ தத: ।
ஸந்நியம்யேந்த்³ரியக்³ராமம் தேபாதே² பரமம் தப: ॥ 33॥
வர்ஷவாதாதபஹிமக⁴ர்மகாலகு³ணாநநு ।
ஸஹமாநௌ ஶ்வாஸரோத⁴விநிர்தூ⁴தமநோமலௌ ॥ 34॥
ஶீர்ணபர்ணாநிலாஹாராவுபஶாந்தேந சேதஸா ।

மத்த: காமாநபீ⁴ப்ஸந்தௌ மதா³ராத⁴நமீஹது: ॥ 35॥
ஏவம் வாம் தப்யதோஸ்தீவ்ரம் தப: பரமது³ஷ்கரம் ।
தி³வ்யவர்ஷஸஹஸ்ராணி த்³வாத³ஶேயுர்மதா³த்மநோ: ॥ 36॥
ததா³ வாம் பரிதுஷ்டோऽஹமமுநா வபுஷாநகே⁴ ।
தபஸா ஶ்ரத்³த⁴யா நித்யம் ப⁴க்த்யா ச ஹ்ரு’தி³ பா⁴வித: ॥ 37॥
ப்ராது³ராஸம் வரத³ராட்³ யுவயோ: காமதி³த்ஸயா ।
வ்ரியதாம் வர இத்யுக்தே மாத்³ரு’ஶோ வாம் வ்ரு’த:ஸுத: ॥ 38॥
அஜுஷ்டக்³ராம்யவிஷயாவநபத்யௌ ச த³ம்பதீ ।
ந வவ்ராதே²ऽபவர்க³ம் மே மோஹிதௌ மம மாயயா ॥ 39॥
க³தே மயி யுவாம் லப்³த்⁴வா வரம் மத்ஸத்³ரு’ஶம் ஸுதம் ।
க்³ராம்யாந் போ⁴கா³நபு⁴ஞ்ஜாதா²ம் யுவாம் ப்ராப்தமநோரதௌ² ॥ 40॥
அத்³ரு’ஷ்ட்வாந்யதமம் லோகே ஶீலௌதா³ர்யகு³ணை:ஸமம் ।
அஹம் ஸுதோ வாமப⁴வம் ப்ரு’ஶ்நிக³ர்ப⁴ இதி ஶ்ருத: ॥ 41॥
தயோர்வாம் புநரேவாஹமதி³த்யாமாஸ கஶ்யபாத் ।
உபேந்த்³ர இதி விக்²யாதோ வாமநத்வாச்ச வாமந: ॥ 42॥
த்ரு’தீயேऽஸ்மிந் ப⁴வேऽஹம் வை தேநைவ வபுஷாத² வாம் ।
ஜாதோ பூ⁴யஸ்தயோரேவ ஸத்யம் மே வ்யாஹ்ரு’தம் ஸதி ॥ 43॥
ஏதத்³வாம் த³ர்ஶிதம் ரூபம் ப்ராக்³ஜந்மஸ்மரணாய மே ।
நாந்யதா² மத்³ப⁴வம் ஜ்ஞாநம் மர்த்யலிங்கே³ந ஜாயதே ॥ 44॥
யுவாம் மாம் புத்ரபா⁴வேந ப்³ரஹ்மபா⁴வேந சாஸக்ரு’த் ।
சிந்தயந்தௌ க்ரு’தஸ்நேஹௌ யாஸ்யேதே² மத்³க³திம் பராம் ॥ 45॥
ஶ்ரீஶுக உவாச
இத்யுக்த்வாऽऽஸீத்³த⁴ரிஸ்தூஷ்ணீம் ப⁴க³வாநாத்மமாயயா ।
பித்ரோ:ஸம்பஶ்யதோ:ஸத்³யோ ப³பூ⁴வ ப்ராக்ரு’த: ஶிஶு: ॥ 46॥
ததஶ்ச ஶௌரிர்ப⁴க³வத்ப்ரசோதி³த:
ஸுதம் ஸமாதா³ய ஸ ஸூதிகா க்³ரு’ஹாத் ।
யதா³ ப³ஹிர்க³ந்துமியேஷ தர்ஹ்யஜா
யா யோக³மாயாஜநி நந்த³ஜாயயா ॥ 47॥

தயா ஹ்ரு’தப்ரத்யயஸர்வவ்ரு’த்திஷு
த்³வா:ஸ்தே²ஷு பௌரேஷ்வபி ஶாயிதேஷ்வத² ।
த்³வாரஸ்து ஸர்வா: பிஹிதா து³ரத்யயா
ப்³ரு’ஹத்கபாடாயஸகீலஶ‍்ரு’ங்க²லை: ॥ 48॥
தா: க்ரு’ஷ்ணவாஹே வஸுதே³வ ஆக³தே
ஸ்வயம் வ்யவர்யந்த யதா² தமோ ரவே: ।
வவர்ஷ பர்ஜந்ய உபாம்ஶுக³ர்ஜித:
ஶேஷோऽந்வகா³த்³வாரி நிவாரயந் ப²ணை: ॥ 49॥
மகோ⁴நி வர்ஷத்யஸக்ரு’த்³யமாநுஜா
க³ம்பீ⁴ரதோயௌக⁴ஜவோர்மிபே²நிலா ।
ப⁴யாநகாவர்தஶதாகுலா நதீ³
மார்க³ம் த³தௌ³ஸிந்து⁴ரிவ ஶ்ரிய: பதே: ॥ 50॥
நந்த³வ்ரஜம் ஶௌரிருபேத்ய தத்ர தாந்
கோ³பாந் ப்ரஸுப்தாநுபலப்⁴ய நித்³ரயா ।
ஸுதம் யஶோதா³ஶயநே நிதா⁴ய தத்
ஸுதாமுபாதா³ய புநர்க்³ரு’ஹாநகா³த் ॥ 51॥
தே³வக்யா: ஶயநே ந்யஸ்ய வஸுதே³வோऽத² தா³ரிகாம் ।
ப்ரதிமுச்ய பதோ³ர்லோஹமாஸ்தே பூர்வவதா³வ்ரு’த: ॥ 52॥
யஶோதா³ நந்த³பத்நீ ச ஜாதம் பரமபு³த்⁴யத ।
ந தல்லிங்க³ம் பரிஶ்ராந்தா நித்³ரயாபக³தஸ்ம்ரு’தி: ॥ 53॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ க்ரு’ஷ்ணஜந்மநி த்ரு’தீயோऽத்⁴யாய: ॥ 3॥

॥ ௐ நமோ ப⁴க³வதே வாஸுதே³வாய ॥

॥ சதுர்தோ²ऽத்⁴யாய: - 4 ॥
ஶ்ரீஶுக உவாச
ப³ஹிரந்த:புரத்³வார:ஸர்வா: பூர்வவதா³வ்ரு’தா: ।

ததோ பா³லத்⁴வநிம் ஶ்ருத்வா க்³ரு’ஹபாலா:ஸமுத்தி²தா: ॥ 1॥
தே து தூர்ணமுபவ்ரஜ்ய தே³வக்யா க³ர்ப⁴ஜந்ம தத் ।
ஆசக்²யுர்போ⁴ஜராஜாய யது³த்³விக்³ந: ப்ரதீக்ஷதே ॥ 2॥
ஸ தல்பாத்தூர்ணமுத்தா²ய காலோऽயமிதி விஹ்வல: ।
ஸூதீக்³ரு’ஹமகா³த்தூர்ணம் ப்ரஸ்க²லந் முக்தமூர்த⁴ஜ: ॥ 3॥
தமாஹ ப்⁴ராதரம் தே³வீ க்ரு’பணா கருணம் ஸதீ ।
ஸ்நுஷேயம் தவ கல்யாண ஸ்த்ரியம் மா ஹந்துமர்ஹஸி ॥ 4॥
ப³ஹவோ ஹிம்ஸிதா ப்⁴ராத: ஶிஶவ: பாவகோபமா: ।
த்வயா தை³வநிஸ்ரு’ஷ்டேந புத்ரிகைகா ப்ரதீ³யதாம் ॥ 5॥
நந்வஹம் தே ஹ்யவரஜா தீ³நா ஹதஸுதா ப்ரபோ⁴ ।
தா³துமர்ஹஸி மந்தா³யா அங்கே³மாம் சரமாம் ப்ரஜாம் ॥ 6॥
ஶ்ரீஶுக உவாச
உபகு³ஹ்யாத்மஜாமேவம் ருத³த்யா தீ³நதீ³நவத் ।
யாசிதஸ்தாம் விநிர்ப⁴ர்த்ஸ்ய ஹஸ்தாதா³சிச்சி²தே³ க²ல: ॥ 7॥
தாம் க்³ரு’ஹீத்வா சரணயோர்ஜாதமாத்ராம் ஸ்வஸு:ஸுதாம் ।
அபோத²யச்சி²லாப்ரு’ஷ்டே²ஸ்வார்தோ²ந்மூலிதஸௌஹ்ரு’த:³ ॥ 8॥
ஸா தத்³த⁴ஸ்தாத்ஸமுத்பத்ய ஸத்³யோ தே³வ்யம்ப³ரம் க³தா ।
அத்³ரு’ஶ்யதாநுஜா விஷ்ணோ:ஸாயுதா⁴ஷ்டமஹாபு⁴ஜா ॥ 9॥
தி³வ்யஸ்ரக³ம்ப³ராலேபரத்நாப⁴ரணபூ⁴ஷிதா ।
த⁴நு:ஶூலேஷுசர்மாஸிஶங்க²சக்ரக³தா³த⁴ரா ॥ 10॥
ஸித்³த⁴சாரணக³ந்த⁴ர்வைரப்ஸர:கிந்நரோரகை:³ ।
உபாஹ்ரு’தோருப³லிபி: ⁴ ஸ்தூயமாநேத³மப்³ரவீத் ॥ 11॥
கிம் மயா ஹதயா மந்த³ ஜாத: க²லு தவாந்தக்ரு’த் ।
யத்ர க்வ வா பூர்வஶத்ருர்மா ஹிம்ஸீ: க்ரு’பணாந் வ்ரு’தா² ॥ 12॥
இதி ப்ரபா⁴ஷ்ய தம் தே³வீ மாயா ப⁴க³வதீ பு⁴வி ।
ப³ஹுநாமநிகேதேஷு ப³ஹுநாமா ப³பூ⁴வ ஹ ॥ 13॥
தயாபி⁴ஹிதமாகர்ண்ய கம்ஸ: பரமவிஸ்மித: ।
தே³வகீம் வஸுதே³வம் ச விமுச்ய ப்ரஶ்ரிதோऽப்³ரவீத் ॥ 14॥

அஹோ ப⁴கி³ந்யஹோ பா⁴ம மயா வாம் ப³த பாப்மநா ।
புருஷாத³இவாபத்யம் ப³ஹவோ ஹிம்ஸிதா:ஸுதா: ॥ 15॥
ஸ த்வஹம் த்யக்தகாருண்யஸ்த்யக்தஜ்ஞாதிஸுஹ்ரு’த்க²ல: ।
காந் லோகாந் வை க³மிஷ்யாமி ப்³ரஹ்மஹேவ ம்ரு’த: ஶ்வஸந் ॥ 16॥
தை³வமப்யந்ரு’தம் வக்தி ந மர்த்யா ஏவ கேவலம் ।
யத்³விஶ்ரம்பா⁴த³ஹம் பாப:ஸ்வஸுர்நிஹதவாஞ்சி²ஶூந் ॥ 17॥
மா ஶோசதம் மஹாபா⁴கா³வாத்மஜாந் ஸ்வக்ரு’தம்பு⁴ஜ: ।
ஜந்தவோ ந ஸதை³கத்ர தை³வாதீ⁴நாஸ்ததா³ஸதே ॥ 18॥
பு⁴வி பௌ⁴மாநி பூ⁴தாநி யதா² யாந்த்யபயாந்தி ச ।
நாயமாத்மா ததை²தேஷு விபர்யேதி யதை²வ பூ: ⁴ ॥ 19॥
யதா²நேவம்விதோ³ பே⁴தோ³ யத ஆத்மவிபர்யய: ।
தே³ஹயோக³வியோகௌ³ ச ஸம்ஸ்ரு’திர்ந நிவர்ததே ॥ 20॥
தஸ்மாத்³ப⁴த்³ரே ஸ்வதநயாந் மயா வ்யாபாதி³தாநபி ।
மாநுஶோச யத:ஸர்வ:ஸ்வக்ரு’தம் விந்த³தேऽவஶ: ॥ 21॥
யாவத்³த⁴தோऽஸ்மி ஹந்தாஸ்மீத்யாத்மாநம் மந்யதே ஸ்வத்³ரு’க் ।
தாவத்தத³பி⁴மாந்யஜ்ஞோ பா³த்⁴யபா³த⁴கதாமியாத் ॥ 22॥
க்ஷமத்⁴வம் மம தௌ³ராத்ம்யம் ஸாத⁴வோ தீ³நவத்ஸலா: ।
இத்யுக்த்வாஶ்ருமுக:² பாதௌ³ ஶ்யால:ஸ்வஸ்ரோரதா²க்³ரஹீத் ॥ 23॥
மோசயாமாஸ நிக³டா³த்³விஶ்ரப்³த: ⁴ கந்யகாகி³ரா ।
தே³வகீம் வஸுதே³வம் ச த³ர்ஶயந்நாத்மஸௌஹ்ரு’த³ம் ॥ 24॥
ப்⁴ராது:ஸமநுதப்தஸ்ய க்ஷாந்த்வா ரோஷம் ச தே³வகீ ।
வ்யஸ்ரு’ஜத்³வஸுதே³வஶ்ச ப்ரஹஸ்ய தமுவாச ஹ ॥ 25॥
ஏவமேதந்மஹாபா⁴க³ யதா² வத³ஸி தே³ஹிநாம் ।
அஜ்ஞாநப்ரப⁴வாஹந்தீ: ⁴ ஸ்வபரேதி பி⁴தா³ யத: ॥ 26॥
ஶோகஹர்ஷப⁴யத்³வேஷலோப⁴மோஹமதா³ந்விதா: ।
மிதோ² க்⁴நந்தம் ந பஶ்யந்தி பா⁴வைர்பா⁴வம் ப்ரு’த²க்³த்³ரு’ஶ: ॥ 27॥
ஶ்ரீஶுக உவாச

கம்ஸ ஏவம் ப்ரஸந்நாப்⁴யாம் விஶுத்³த⁴ம் ப்ரதிபா⁴ஷித: ।
தே³வகீவஸுதே³வாப்⁴யாமநுஜ்ஞாதோऽவிஶத்³க்³ரு’ஹம் ॥ 28॥
தஸ்யாம் ராத்ர்யாம் வ்யதீதாயாம் கம்ஸ ஆஹூய மந்த்ரிண: ।
தேப்⁴ய ஆசஷ்ட தத்ஸர்வம் யது³க்தம் யோக³நித்³ரயா ॥ 29॥
ஆகர்ண்ய ப⁴ர்துர்க³தி³தம் தமூசுர்தே³வஶத்ரவ: ।
தே³வாந் ப்ரதி க்ரு’தாமர்ஷா தை³தேயா நாதிகோவிதா:³ ॥ 30॥
ஏவம் சேத்தர்ஹி போ⁴ஜேந்த்³ர புரக்³ராமவ்ரஜாதி³ஷு ।
அநிர்த³ஶாந் நிர்த³ஶாம்ஶ்ச ஹநிஷ்யாமோऽத்³ய வை ஶிஶூந் ॥ 31॥
கிமுத்³யமை: கரிஷ்யந்தி தே³வா:ஸமரபீ⁴ரவ: ।
நித்யமுத்³விக்³நமநஸோ ஜ்யாகோ⁴ஷைர்த⁴நுஷஸ்தவ ॥ 32॥
அஸ்யதஸ்தே ஶரவ்ராதைர்ஹந்யமாநா:ஸமந்தத: ।
ஜிஜீவிஷவ உத்ஸ்ரு’ஜ்ய பலாயநபரா யயு: ॥ 33॥
கேசித்ப்ராஞ்ஜலயோ தீ³நா ந்யஸ்தஶஸ்த்ரா தி³வௌகஸ: ।
முக்தகச்ச²ஶிகா:² கேசித்³பீ⁴தா:ஸ்ம இதி வாதி³ந: ॥ 34॥
ந த்வம் விஸ்ம்ரு’தஶஸ்த்ராஸ்த்ராந் விரதா²ந் ப⁴யஸம்வ்ரு’தாந் ।
ஹம்ஸ்யந்யாஸக்தவிமுகா²ந் ப⁴க்³நசாபாநயுத்⁴யத: ॥ 35॥
கிம் க்ஷேமஶூரைர்விபு³தை⁴ரஸம்யுக³விகத்த²நை: ।
ரஹோஜுஷா கிம் ஹரிணா ஶம்பு⁴நா வா வநௌகஸா ।
கிமிந்த்³ரேணால்பவீர்யேண ப்³ரஹ்மணா வா தபஸ்யதா ॥ 36॥
ததா²பி தே³வா:ஸாபத்ந்யாந்நோபேக்ஷ்யா இதி மந்மஹே ।
ததஸ்தந்மூலக²நநே நியுங்க்ஷ்வாஸ்மாநநுவ்ரதாந் ॥ 37॥
யதா²ऽऽமயோऽங்கே³ஸமுபேக்ஷிதோ ந்ரு’பி⁴-
ர்நஶக்யதே ரூட⁴பத³ஶ்சிகித்ஸிதும் ।
யதே²ந்த்³ரியக்³ராம உபேக்ஷிதஸ்ததா²
ரிபுர்மஹாந் ப³த்³த⁴ப³லோ ந சால்யதே ॥ 38॥
மூலம் ஹி விஷ்ணுர்தே³வாநாம் யத்ர த⁴ர்ம:ஸநாதந: ।
தஸ்ய ச ப்³ரஹ்மகோ³விப்ராஸ்தபோ யஜ்ஞா:ஸத³க்ஷிணா: ॥ 39॥
தஸ்மாத்ஸர்வாத்மநா ராஜந் ப்³ராஹ்மணாந் ப்³ரஹ்மவாதி³ந: ।

தபஸ்விநோ யஜ்ஞஶீலாந் கா³ஶ்ச ஹந்மோ ஹவிர்து³கா: ⁴ ॥ 40॥
விப்ரா கா³வஶ்ச வேதா³ஶ்ச தப:ஸத்யம் த³ம: ஶம: ।
ஶ்ரத்³தா⁴ த³யா திதிக்ஷா ச க்ரதவஶ்ச ஹரேஸ்தநூ: ॥ 41॥
ஸஹி ஸர்வஸுராத்⁴யக்ஷோ ஹ்யஸுரத்³விட்³கு³ஹாஶய: ।
தந்மூலா தே³வதா:ஸர்வா: ஸேஶ்வரா:ஸசதுர்முகா:² ।
அயம் வை தத்³வதோ⁴பாயோ யத்³ரு’ஷீணாம் விஹிம்ஸநம் ॥ 42॥
ஶ்ரீஶுக உவாச
ஏவம் து³ர்மந்த்ரிபி: ⁴ கம்ஸ:ஸஹ ஸம்மந்த்ர்ய து³ர்மதி: ।
ப்³ரஹ்மஹிம்ஸாம் ஹிதம் மேநே காலபாஶாவ்ரு’தோऽஸுர: ॥ 43॥
ஸந்தி³ஶ்ய ஸாது⁴லோகஸ்ய கத³நே கத³நப்ரியாந் ।
காமரூபத⁴ராந் தி³க்ஷு தா³நவாந் க்³ரு’ஹமாவிஶத் ॥ 44॥
தே வை ரஜ:ப்ரக்ரு’தயஸ்தமஸா மூட⁴சேதஸ: ।
ஸதாம் வித்³வேஷமாசேருராராதா³க³தம்ரு’த்யவ: ॥ 45॥
ஆயு: ஶ்ரியம் யஶோ த⁴ர்மம் லோகாநாஶிஷ ஏவ ச ।
ஹந்தி ஶ்ரேயாம்ஸி ஸர்வாணி பும்ஸோ மஹத³திக்ரம: ॥ 46॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வர்தே⁴ சதுர்தோ²ऽத்⁴யாய: ॥ 4॥

॥ ௐ நமோ ப⁴க³வதே வாஸுதே³வாய ॥

॥ பஞ்சமோऽத்⁴யாய: - 5 ॥
ஶ்ரீஶுக உவாச
நந்த³ஸ்த்வாத்மஜ உத்பந்நே ஜாதாஹ்லாதோ³ மஹாமநா: ।
ஆஹூய விப்ராந் வேத³ஜ்ஞாந் ஸ்நாத: ஶுசிரலங்க்ரு’த: ॥ 1॥
வாசயித்வா ஸ்வஸ்த்யயநம் ஜாதகர்மாத்மஜஸ்ய வை ।
காரயாமாஸ விதி⁴வத்பித்ரு’தே³வார்சநம் ததா² ॥ 2॥
தே⁴நூநாம் நியுதே ப்ராதா³த்³விப்ரேப்⁴ய:ஸமலங்க்ரு’தே ।

திலாத்³ரீந் ஸப்த ரத்நௌக⁴ஶாதகௌம்பா⁴ம்ப³ராவ்ரு’தாந் ॥ 3॥
காலேந ஸ்நாநஶௌசாப்⁴யாம் ஸம்ஸ்காரைஸ்தபஸேஜ்யயா ।
ஶுத்⁴யந்தி தா³நை:ஸந்துஷ்ட்யா த்³ரவ்யாண்யாத்மாऽऽத்மவித்³யயா ॥ 4॥
ஸௌமங்க³ள்யகி³ரோ விப்ரா:ஸூதமாக³த⁴வந்தி³ந: ।
கா³யகாஶ்ச ஜகு³ர்நேது³ர்பே⁴ர்யோ து³ந்து³ப⁴யோ முஹு: ॥ 5॥
வ்ரஜ:ஸம்ம்ரு’ஷ்டஸம்ஸிக்தத்³வாராஜிரக்³ரு’ஹாந்தர: ।
சித்ரத்⁴வஜபதாகாஸ்ரக் சைலபல்லவதோரணை: ॥ 6॥
கா³வோ வ்ரு’ஷா வத்ஸதரா ஹரித்³ராதைலரூஷிதா: ।
விசித்ரதா⁴துப³ர்ஹஸ்ரக்³வஸ்த்ரகாஞ்சநமாலிந: ॥ 7॥
மஹார்ஹவஸ்த்ராப⁴ரணகஞ்சுகோஷ்ணீஷபூ⁴ஷிதா: ।
கோ³பா:ஸமாயயூ ராஜந் நாநோபாயநபாணய: ॥ 8॥
கோ³ப்யஶ்சாகர்ண்ய முதி³தா யஶோதா³யா:ஸுதோத்³ப⁴வம் ।
ஆத்மாநம் பூ⁴ஷயாஞ்சக்ருர்வஸ்த்ராகல்பாஞ்ஜநாதி³பி: ⁴ ॥ 9॥
நவகுங்குமகிஞ்ஜல்கமுக²பங்கஜபூ⁴தய: ।
ப³லிபி⁴ஸ்த்வரிதம் ஜக்³மு: ப்ரு’து²ஶ்ரோண்யஶ்சலத்குசா: ॥ 10॥
கோ³ப்ய:ஸும்ரு’ஷ்டமணிகுண்ட³லநிஷ்ககண்ட்²ய-
ஶ்சித்ராம்ப³ரா: பதி² ஶிகா²ச்யுதமால்யவர்ஷா: ।
நந்தா³லயம் ஸவலயா வ்ரஜதீர்விரேஜு-
ர்வ்யாலோலகுண்ட³லபயோத⁴ரஹாரஶோபா:⁴ ॥ 11॥
தா ஆஶிஷ: ப்ரயுஞ்ஜாநாஶ்சிரம் பாஹீதி பா³லகே ।
ஹரித்³ராசூர்ணதைலாத்³பி: ⁴ ஸிஞ்சந்த்யோऽஜநமுஜ்ஜகு:³ ॥ 12॥
அவாத்³யந்த விசித்ராணி வாதி³த்ராணி மஹோத்ஸவே ।
க்ரு’ஷ்ணே விஶ்வேஶ்வரேऽநந்தே நந்த³ஸ்ய வ்ரஜமாக³தே ॥ 13॥
கோ³பா: பரஸ்பரம் ஹ்ரு’ஷ்டா த³தி⁴க்ஷீரக்⁴ரு’தாம்பு³பி: ⁴ ।
ஆஸிஞ்சந்தோ விலிம்பந்தோ நவநீதைஶ்ச சிக்ஷிபு: ॥ 14॥
நந்தோ³ மஹாமநாஸ்தேப்⁴யோ வாஸோऽலங்காரகோ³த⁴நம் ।
ஸூதமாக³த⁴வந்தி³ப்⁴யோ யேऽந்யே வித்³யோபஜீவிந: ॥ 15॥
தைஸ்தை: காமைரதீ³நாத்மா யதோ²சிதமபூஜயத் ।

விஷ்ணோராராத⁴நார்தா²ய ஸ்வபுத்ரஸ்யோத³யாய ச ॥ 16॥
ரோஹிணீ ச மஹாபா⁴கா³ நந்த³கோ³பாபி⁴நந்தி³தா ।
வ்யசரத்³தி³வ்யவாஸஸ்ரக்கண்டா²ப⁴ரணபூ⁴ஷிதா ॥ 17॥
தத ஆரப்⁴ய நந்த³ஸ்ய வ்ரஜ:ஸர்வஸம்ரு’த்³தி⁴மாந் ।
ஹரேர்நிவாஸாத்மகு³ணை ரமாக்ரீட³மபூ⁴ந்ந்ரு’ப ॥ 18॥
கோ³பாந் கோ³குலரக்ஷாயாம் நிரூப்ய மது²ராம் க³த: ।
நந்த:³ கம்ஸஸ்ய வார்ஷிக்யம் கரம் தா³தும் குரூத்³வஹ ॥ 19॥
வஸுதே³வ உபஶ்ருத்ய ப்⁴ராதரம் நந்த³மாக³தம் ।
ஜ்ஞாத்வா த³த்தகரம் ராஜ்ஞே யயௌ தத³வமோசநம் ॥ 20॥
தம் த்³ரு’ஷ்ட்வா ஸஹஸோத்தா²ய தே³ஹ: ப்ராணமிவாக³தம் ।
ப்ரீத: ப்ரியதமம் தோ³ர்ப்⁴யாம் ஸஸ்வஜே ப்ரேமவிஹ்வல: ॥ 21॥
பூஜித:ஸுக²மாஸீந: ப்ரு’ஷ்ட்வாநாமயமாத்³ரு’த: ।
ப்ரஸக்ததீ: ⁴ ஸ்வாத்மஜயோரித³மாஹ விஶாம்பதே ॥ 22॥
தி³ஷ்ட்யா ப்⁴ராத: ப்ரவயஸ இதா³நீமப்ரஜஸ்ய தே ।
ப்ரஜாஶாயா நிவ்ரு’த்தஸ்ய ப்ரஜா யத்ஸமபத்³யத ॥ 23॥
தி³ஷ்ட்யா ஸம்ஸாரசக்ரேऽஸ்மிந் வர்தமாந: புநர்ப⁴வ: ।
உபலப்³தோ⁴ ப⁴வாநத்³ய து³ர்லப⁴ம் ப்ரியத³ர்ஶநம் ॥ 24॥
நைகத்ர ப்ரியஸம்வாஸ:ஸுஹ்ரு’தா³ம் சித்ரகர்மணாம் ।
ஓகே⁴ந வ்யூஹ்யமாநாநாம் ப்லவாநாம் ஸ்ரோதஸோ யதா² ॥ 25॥
கச்சித்பஶவ்யம் நிருஜம் பூ⁴ர்யம்பு³த்ரு’ணவீருத⁴ம் ।
ப்³ரு’ஹத்³வநம் தத³து⁴நா யத்ராஸ்ஸே த்வம் ஸுஹ்ரு’த்³வ்ரு’த: ॥ 26॥
ப்⁴ராதர்மம ஸுத: கச்சிந்மாத்ரா ஸஹ ப⁴வத்³வ்ரஜே ।
தாதம் ப⁴வந்தம் மந்வாநோ ப⁴வத்³ப்⁴யாமுபலாலித: ॥ 27॥
பும்ஸஸ்த்ரிவர்கோ³ விஹித:ஸுஹ்ரு’தோ³ஹ்யநுபா⁴வித: ।
ந தேஷு க்லிஶ்யமாநேஷு த்ரிவர்கோ³ऽர்தா²ய கல்பதே ॥ 28॥
நந்த³ உவாச
அஹோ தே தே³வகீபுத்ரா: கம்ஸேந ப³ஹவோ ஹதா: ।
ஏகாவஶிஷ்டாவரஜா கந்யா ஸாபி தி³வம் க³தா ॥ 29॥

நூநம் ஹ்யத்³ரு’ஷ்டநிஷ்டோ²ऽயமத்³ரு’ஷ்டபரமோ ஜந: ।
அத்³ரு’ஷ்டமாத்மநஸ்தத்த்வம் யோ வேத³ ந ஸ முஹ்யதி ॥ 30॥
வஸுதே³வ உவாச
கரோ வை வார்ஷிகோ த³த்தோ ராஜ்ஞே த்³ரு’ஷ்டா வயம் ச வ: ।
நேஹ ஸ்தே²யம் ப³ஹுதித²ம் ஸந்த்யுத்பாதாஶ்ச கோ³குலே ॥ 31॥
ஶ்ரீஶுக உவாச
இதி நந்தா³த³யோ கோ³பா: ப்ரோக்தாஸ்தே ஶௌரிணா யயு: ।
அநோபி⁴ரநடு³த்³யுக்தைஸ்தமநுஜ்ஞாப்ய கோ³குலம் ॥ 32॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ நந்த³வஸுதே³வஸம்மேலநம் நாம பஞ்சமோऽத்⁴யாய: ॥
5॥

॥ ௐ நமோ ப⁴க³வதே வாஸுதே³வாய ॥

॥ ஷஷ்டோ²ऽத்⁴யாய: - 6 ॥
ஶ்ரீஶுக உவாச
நந்த:³ பதி² வச: ஶௌரேர்ந ம்ரு’ஷேதி விசிந்தயந் ।
ஹரிம் ஜகா³ம ஶரணமுத்பாதாக³மஶங்கித: ॥ 1॥
கம்ஸேந ப்ரஹிதா கோ⁴ரா பூதநா பா³லகா⁴திநீ ।
ஶிஶூம்ஶ்சசார நிக்⁴நந்தீ புரக்³ராமவ்ரஜாதி³ஷு ॥ 2॥
ந யத்ர ஶ்ரவணாதீ³நி ரக்ஷோக்⁴நாநி ஸ்வகர்மஸு ।
குர்வந்தி ஸாத்வதாம் ப⁴ர்துர்யாதுதா⁴ந்யஶ்ச தத்ர ஹி ॥ 3॥
ஸா கே²சர்யேகதோ³பேத்ய பூதநா நந்த³கோ³குலம் ।
யோஷித்வா மாயயாऽऽத்மாநம் ப்ராவிஶத்காமசாரிணீ ॥ 4॥
தாம் கேஶப³ந்த⁴வ்யதிஷக்தமல்லிகாம்
ப்³ரு’ஹந்நிதம்ப³ஸ்தநக்ரு’ச்ச்²ரமத்⁴யமாம் ।
ஸுவாஸஸம் கம்பிதகர்ணபூ⁴ஷண-

த்விஷோல்லஸத்குந்தலமண்டி³தாநநாம் ॥ 5॥
வல்கு³ஸ்மிதாபாங்க³விஸர்க³வீக்ஷிதை-
ர்மநோ ஹரந்தீம் வநிதாம் வ்ரஜௌகஸாம் ।
அமம்ஸதாம்போ⁴ஜகரேண ரூபிணீம்
கோ³ப்ய: ஶ்ரியம் த்³ரஷ்டுமிவாக³தாம் பதிம் ॥ 6॥
பா³லக்³ரஹஸ்தத்ர விசிந்வதீ ஶிஶூந்
யத்³ரு’ச்ச²யா நந்த³க்³ரு’ஹேऽஸத³ந்தகம் ।
பா³லம் ப்ரதிச்ச²ந்நநிஜோருதேஜஸம்
த³த³ர்ஶ தல்பேऽக்³நிமிவாஹிதம் ப⁴ஸி ॥ 7॥
விபு³த்⁴ய தாம் பா³லகமாரிகாக்³ரஹம்
சராசராத்மா ஸ நிமீலிதேக்ஷண: ।
அநந்தமாரோபயத³ங்கமந்தகம்
யதோ²ரக³ம் ஸுப்தமபு³த்³தி⁴ரஜ்ஜுதீ: ⁴ ॥ 8॥
தாம் தீக்ஷ்ணசித்தாமதிவாமசேஷ்டிதாம்
வீக்ஷ்யாந்தரா கோஶபரிச்ச²தா³ஸிவத் ।
வரஸ்த்ரியம் தத்ப்ரப⁴யா ச த⁴ர்ஷிதே
நிரீக்ஷமாணே ஜநநீ ஹ்யதிஷ்ட²தாம் ॥ 9॥
தஸ்மிந் ஸ்தநம் து³ர்ஜரவீர்யமுல்ப³ணம்
கோ⁴ராங்கமாதா³ய ஶிஶோர்த³தா³வத² ।
கா³ட⁴ம் கராப்⁴யாம் ப⁴க³வாந் ப்ரபீட்³ய தத்
ப்ராணை:ஸமம் ரோஷஸமந்விதோऽபிப³த் ॥ 10॥
ஸா முஞ்ச முஞ்சாலமிதி ப்ரபா⁴ஷிணீ
நிஷ்பீட்³யமாநாகி²லஜீவமர்மணி ।
விவ்ரு’த்ய நேத்ரே சரணௌ பு⁴ஜௌ முஹு:
ப்ரஸ்விந்நகா³த்ரா க்ஷிபதீ ருரோத³ஹ ॥ 11॥
தஸ்யா:ஸ்வநேநாதிக³பீ⁴ரரம்ஹஸா
ஸாத்³ரிர்மஹீ த்³யௌஶ்ச சசால ஸக்³ரஹா ।
ரஸா தி³ஶஶ்ச ப்ரதிநேதி³ரே ஜநா:
பேது:க்ஷிதௌ வஜ்ரநிபாதஶங்கயா ॥ 12॥

நிஶாசரீத்த²ம் வ்யதி²தஸ்தநா வ்யஸு-
ர்வ்யாதா³ய கேஶாம்ஶ்சரணௌ பு⁴ஜாவபி ।
ப்ரஸார்ய கோ³ஷ்டே² நிஜரூபமாஸ்தி²தா
வஜ்ராஹதோ வ்ரு’த்ர இவாபதந்ந்ரு’ப ॥ 13॥
பதமாநோऽபி தத்³தே³ஹஸ்த்ரிக³வ்யூத்யந்தரத்³ருமாந் ।
சூர்ணயாமாஸ ராஜேந்த்³ர மஹதா³ஸீத்தத³த்³பு⁴தம் ॥ 14॥
ஈஷாமாத்ரோக்³ரத³ம்ஷ்ட்ராஸ்யம் கி³ரிகந்த³ரநாஸிகம் ।
க³ண்ட³ஶைலஸ்தநம் ரௌத்³ரம் ப்ரகீர்ணாருணமூர்த⁴ஜம் ॥ 15॥
அந்த⁴கூபக³பீ⁴ராக்ஷம் புலிநாரோஹபீ⁴ஷணம் ।
ப³த்³த⁴ஸேதுபு⁴ஜோர்வங்க்⁴ரிஶூந்யதோயஹ்ரதோ³த³ரம் ॥ 16॥
ஸந்தத்ரஸு:ஸ்ம தத்³வீக்ஷ்ய கோ³பா கோ³ப்ய: கலேவரம் ।
பூர்வம் து தந்நி:ஸ்வநிதபி⁴ந்நஹ்ரு’த்கர்ணமஸ்தகா: ॥ 17॥
பா³லம் ச தஸ்யா உரஸி க்ரீட³ந்தமகுதோப⁴யம் ।
கோ³ப்யஸ்தூர்ணம் ஸமப்⁴யேத்ய ஜக்³ரு’ஹுர்ஜாதஸம்ப்⁴ரமா: ॥ 18॥
யஶோதா³ரோஹிணீப்⁴யாம் தா:ஸமம் பா³லஸ்ய ஸர்வத: ।
ரக்ஷாம் வித³தி⁴ரே ஸம்யக்³கோ³புச்ச²ப்⁴ரமணாதி³பி: ⁴ ॥ 19॥
கோ³மூத்ரேண ஸ்நாபயித்வா புநர்கோ³ரஜஸார்ப⁴கம் ।
ரக்ஷாம் சக்ருஶ்ச ஶக்ரு’தா த்³வாத³ஶாங்கே³ஷு நாமபி:⁴ ॥ 20॥
கோ³ப்ய:ஸம்ஸ்ப்ரு’ஷ்டஸலிலா அங்கே³ஷு கரயோ: ப்ரு’த²க் ।
ந்யஸ்யாத்மந்யத² பா³லஸ்ய பீ³ஜந்யாஸமகுர்வத ॥ 21॥
அவ்யாத³ஜோऽங்க்⁴ரிமணிமாம்ஸ்தவ ஜாந்வதோ²ரூ
யஜ்ஞோऽச்யுத: கடிதடம் ஜட²ரம் ஹயாஸ்ய: ।
ஹ்ரு’த்கேஶவஸ்த்வது³ர ஈஶ இநஸ்து கண்ட²ம்
விஷ்ணுர்பு⁴ஜம் முக²முருக்ரம ஈஶ்வர: கம் ॥ 22॥
சக்ர்யக்³ரத:ஸஹக³தோ³ஹரிரஸ்து பஶ்சாத்
த்வத்பார்ஶ்வயோர்த⁴நுரஸீ மது⁴ஹாஜநஶ்ச ।
கோணேஷு ஶங்க² உருகா³ய உபர்யுபேந்த்³ர-
ஸ்தார்க்ஷ்ய:க்ஷிதௌ ஹலத⁴ர: புருஷ:ஸமந்தாத் ॥ 23॥

இந்த்³ரியாணி ஹ்ரு’ஷீகேஶ: ப்ராணாந் நாராயணோऽவது ।
ஶ்வேதத்³வீபபதிஶ்சித்தம் மநோ யோகே³ஶ்வரோऽவது ॥ 24॥
ப்ரு’ஶ்நிக³ர்ப⁴ஸ்து தே பு³த்³தி⁴மாத்மாநம் ப⁴க³வாந் பர: ।
க்ரீட³ந்தம் பாது கோ³விந்த:³ ஶயாநம் பாது மாத⁴வ: ॥ 25॥
வ்ரஜந்தமவ்யாத்³வைகுண்ட²ஆஸீநம் த்வாம் ஶ்ரிய:பதி: ।
பு⁴ஞ்ஜாநம் யஜ்ஞபு⁴க்பாது ஸர்வக்³ரஹப⁴யங்கர: ॥ 26॥
டா³கிந்யோ யாதுதா⁴ந்யஶ்ச கூஷ்மாண்டா³ யேऽர்ப⁴கக்³ரஹா: ।
பூ⁴தப்ரேதபிஶாசாஶ்ச யக்ஷரக்ஷோவிநாயகா: ॥ 27॥
கோடரா ரேவதீ ஜ்யேஷ்டா² பூதநா மாத்ரு’காத³ய: ।
உந்மாதா³ யே ஹ்யபஸ்மாரா தே³ஹப்ராணேந்த்³ரியத்³ருஹ: ॥ 28॥
ஸ்வப்நத்³ரு’ஷ்டா மஹோத்பாதா வ்ரு’த்³த⁴பா³லக்³ரஹாஶ்ச யே ।
ஸர்வே நஶ்யந்து தே விஷ்ணோர்நாமக்³ரஹணபீ⁴ரவ: ॥ 29॥
ஶ்ரீஶுக உவாச
இதி ப்ரணயப³த்³தா⁴பி⁴ர்கோ³பீபி: ⁴ க்ரு’தரக்ஷணம் ।
பாயயித்வா ஸ்தநம் மாதா ஸந்ந்யவேஶயதா³த்மஜம் ॥ 30॥
தாவந்நந்தா³த³யோ கோ³பா மது²ராயா வ்ரஜம் க³தா: ।
விலோக்ய பூதநாதே³ஹம் ப³பூ⁴வுரதிவிஸ்மிதா: ॥ 31॥
நூநம் ப³தர்ஷி:ஸஞ்ஜாதோ யோகே³ஶோ வா ஸமாஸ ஸ: ।
ஸ ஏவ த்³ரு’ஷ்டோ ஹ்யுத்பாதோ யதா³ஹாநகது³ந்து³பி:⁴ ॥ 32॥
கலேவரம் பரஶுபி⁴ஶ்சி²த்த்வா தத்தே வ்ரஜௌகஸ: ।
தூ³ரே க்ஷிப்த்வாவயவஶோ ந்யத³ஹந் காஷ்ட²தி⁴ஷ்டிதம் ॥ 33॥
த³ஹ்யமாநஸ்ய தே³ஹஸ்ய தூ⁴மஶ்சாகு³ருஸௌரப: ⁴ ।
உத்தி²த: க்ரு’ஷ்ணநிர்பு⁴க்தஸபத்³யாஹதபாப்மந: ॥ 34॥
பூதநா லோகபா³லக்⁴நீ ராக்ஷஸீ ருதி⁴ராஶநா ।
ஜிகா⁴ம்ஸயாபி ஹரயே ஸ்தநம் த³த்த்வாऽऽப ஸத்³க³திம் ॥ 35॥
கிம் புந: ஶ்ரத்³த⁴யா ப⁴க்த்யா க்ரு’ஷ்ணாய பரமாத்மநே ।
யச்ச²ந் ப்ரியதமம் கிம் நு ரக்தாஸ்தந்மாதரோ யதா² ॥ 36॥
பத்³ப்⁴யாம் ப⁴க்தஹ்ரு’தி³ஸ்தா²ப்⁴யாம் வந்த்³யாப்⁴யாம் லோகவந்தி³தை: ।

அங்க³ம் யஸ்யா:ஸமாக்ரம்ய ப⁴க³வாநபிப³த்ஸ்தநம் ॥ 37॥
யாதுதா⁴ந்யபி ஸா ஸ்வர்க³மவாப ஜநநீக³திம் ।
க்ரு’ஷ்ணபு⁴க்தஸ்தநக்ஷீரா: கிமு கா³வோ நு மாதர: ॥ 38॥
பயாம்ஸி யாஸாமபிப³த்புத்ரஸ்நேஹஸ்நுதாந்யலம் ।
ப⁴க³வாந் தே³வகீபுத்ர:கைவல்யாத்³யகி²லப்ரத:³ ॥ 39॥
தாஸாமவிரதம் க்ரு’ஷ்ணே குர்வதீநாம் ஸுதேக்ஷணம் ।
ந புந: கல்பதே ராஜந் ஸம்ஸாரோऽஜ்ஞாநஸம்ப⁴வ: ॥ 40॥
கடதூ⁴மஸ்ய ஸௌரப்⁴யமவக்⁴ராய வ்ரஜௌகஸ: ।
கிமித³ம் குத ஏவேதி வத³ந்தோ வ்ரஜமாயயு: ॥ 41॥
தே தத்ர வர்ணிதம் கோ³பை: பூதநாऽऽக³மநாதி³கம் ।
ஶ்ருத்வா தந்நித⁴நம் ஸ்வஸ்தி ஶிஶோஶ்சாஸந் ஸுவிஸ்மிதா: ॥ 42॥
நந்த:³ஸ்வபுத்ரமாதா³ய ப்ரேத்யாக³தமுதா³ரதீ:⁴ ।
மூர்த்⁴ந்யுபாக்⁴ராய பரமாம் முத³ம் லேபே⁴ குரூத்³வஹ ॥ 43॥
ய ஏதத்பூதநாமோக்ஷம் க்ரு’ஷ்ணஸ்யார்ப⁴கமத்³பு⁴தம் ।
ஶ‍்ரு’ணுயாச்ச்²ரத்³த⁴யா மர்த்யோ கோ³விந்தே³லப⁴தே ரதிம் ॥ 44॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாந்த³ஶ்மஸ்கந்தே⁴ பூர்வார்தே⁴ ஷஷ்டோ²ऽத்⁴யாய: ॥ 6॥

॥ ௐ நமோ ப⁴க³வதே வாஸுதே³வாய ॥

॥ ஸப்தமோऽத்⁴யாய: - 7 ॥
ராஜோவாச
யேந யேநாவதாரேண ப⁴க³வாந் ஹரிரீஶ்வர: ।
கரோதி கர்ணரம்யாணி மநோஜ்ஞாநி ச ந: ப்ரபோ⁴ ॥ 1॥
யச்ச்²ரு’ண்வதோऽபைத்யரதிர்வித்ரு’ஷ்ணா
ஸத்த்வம் ச ஶுத்³த்⁴யத்யசிரேண பும்ஸ: ।
ப⁴க்திர்ஹரௌ தத்புருஷே ச ஸக்²யம்

ததே³வ ஹாரம் வத³ மந்யஸே சேத் ॥ 2॥
அதா²ந்யத³பி க்ரு’ஷ்ணஸ்ய தோகாசரிதமத்³பு⁴தம் ।
மாநுஷம் லோகமாஸாத்³ய தஜ்ஜாதிமநுருந்த⁴த: ॥ 3॥
ஶ்ரீஶுக உவாச
கதா³சிதௌ³த்தா²நிககௌதுகாப்லவே
ஜந்மர்க்ஷயோகே³ஸமவேதயோஷிதாம் ।
வாதி³த்ரகீ³தத்³விஜமந்த்ரவாசகை-
ஶ்சகார ஸூநோரபி⁴ஷேசநம் ஸதீ ॥ 4॥
நந்த³ஸ்ய பத்நீ க்ரு’தமஜ்ஜநாதி³கம்
விப்ரை: க்ரு’தஸ்வஸ்த்யயநம் ஸுபூஜிதை: ।
அந்நாத்³யவாஸ:ஸ்ரக³பீ⁴ஷ்டதே⁴நுபி: ⁴
ஸஞ்ஜாதநித்³ராக்ஷமஶீஶயச்ச²நை: ॥ 5॥
ஔத்தா²நிகௌத்ஸுக்யமநா மநஸ்விநீ
ஸமாக³தாந் பூஜயதீ வ்ரஜௌகஸ: ।
நைவாஶ‍்ரு’ணோத்³வை ருதி³தம் ஸுதஸ்ய ஸா
ருத³ந் ஸ்தநார்தீ² சரணாவுத³க்ஷிபத் ॥ 6॥
அத: ⁴ ஶயாநஸ்ய ஶிஶோரநோऽல்பக-
ப்ரவாலம்ரு’த்³வங்க்⁴ரிஹதம் வ்யவர்தத ।
வித்⁴வஸ்தநாநாரஸகுப்யபா⁴ஜநம்
வ்யத்யஸ்தசக்ராக்ஷவிபி⁴ந்நகூப³ரம் ॥ 7॥
த்³ரு’ஷ்ட்வா யஶோதா³ப்ரமுகா² வ்ரஜஸ்த்ரிய
ஔத்தா²நிகே கர்மணி யா:ஸமாக³தா: ।
நந்தா³த³யஶ்சாத்³பு⁴தத³ர்ஶநாகுலா:
கத²ம் ஸ்வயம் வை ஶகடம் விபர்யகா³த் ॥ 8॥
ஊசுரவ்யவஸிதமதீந் கோ³பாந் கோ³பீஶ்ச பா³லகா: ।
ருத³தாநேந பாதே³ந க்ஷிப்தமேதந்ந ஸம்ஶய: ॥ 9॥
ந தே ஶ்ரத்³த³தி⁴ரே கோ³பா பா³லபா⁴ஷிதமித்யுத ।
அப்ரமேயம் ப³லம் தஸ்ய பா³லகஸ்ய ந தே விது:³ ॥ 10॥
ருத³ந்தம் ஸுதமாதா³ய யஶோதா³ க்³ரஹஶங்கிதா ।

க்ரு’தஸ்வஸ்த்யயநம் விப்ரை:ஸூக்தை:ஸ்தநமபாயயத் ॥ 11॥
பூர்வவத்ஸ்தா²பிதம் கோ³பைர்ப³லிபி: ⁴ ஸபரிச்ச²த³ம் ।
விப்ரா ஹுத்வார்சயாஞ்சக்ருர்த³த்⁴யக்ஷதகுஶாம்பு³பி: ⁴ ॥ 12॥
யேऽஸூயாந்ரு’தத³ம்பே⁴ர்ஷ்யாஹிம்ஸாமாநவிவர்ஜிதா: ।
ந தேஷாம் ஸத்யஶீலாநாமாஶிஷோ விப²லா: க்ரு’தா: ॥ 13॥
இதி பா³லகமாதா³ய ஸாமர்க்³யஜுருபாக்ரு’தை: ।
ஜலை: பவித்ரௌஷதி⁴பி⁴ரபி⁴ஷிச்ய த்³விஜோத்தமை: ॥ 14॥
வாசயித்வா ஸ்வஸ்த்யயநம் நந்த³கோ³ப:ஸமாஹித: ।
ஹுத்வா சாக்³நிம் த்³விஜாதிப்⁴ய: ப்ராதா³த³ந்நம் மஹாகு³ணம் ॥ 15॥
கா³வ:ஸர்வகு³ணோபேதா வாஸ:ஸ்ரக்³ருக்மமாலிநீ: ।
ஆத்மஜாப்⁴யுத³யார்தா²ய ப்ராதா³த்தே சாந்வயுஞ்ஜத ॥ 16॥
விப்ரா மந்த்ரவிதோ³ யுக்தாஸ்தைர்யா: ப்ரோக்தாஸ்ததா²ऽऽஶிஷ: ।
தா நிஷ்ப²லா ப⁴விஷ்யந்தி ந கதா³சித³பி ஸ்பு²டம் ॥ 17॥
ஏகதா³ऽऽரோஹமாரூட⁴ம் லாலயந்தீ ஸுதம் ஸதீ ।
க³ரிமாணம் ஶிஶோர்வோடு⁴ம் ந ஸேஹே கி³ரிகூடவத் ॥ 18॥
பூ⁴மௌ நிதா⁴ய தம் கோ³பீ விஸ்மிதா பா⁴ரபீடி³தா ।
மஹாபுருஷமாத³த்⁴யௌ ஜக³தாமாஸ கர்மஸு ॥ 19॥
தை³த்யோ நாம்நா த்ரு’ணாவர்த: கம்ஸப்⁴ரு’த்ய: ப்ரணோதி³த: ।
சக்ரவாதஸ்வரூபேண ஜஹாராஸீநமர்ப⁴கம் ॥ 20॥
கோ³குலம் ஸர்வமாவ்ரு’ண்வந் முஷ்ணம்ஶ்சக்ஷூம்ஷி ரேணுபி: ⁴ ।
ஈரயந் ஸுமஹாகோ⁴ரஶப்³தே³ந ப்ரதி³ஶோ தி³ஶ: ॥ 21॥
முஹூர்தமப⁴வத்³கோ³ஷ்ட²ம் ரஜஸா தமஸாऽऽவ்ரு’தம் ।
ஸுதம் யஶோதா³ நாபஶ்யத்தஸ்மிந் ந்யஸ்தவதீ யத: ॥ 22॥
நாபஶ்யத்கஶ்சநாத்மாநம் பரம் சாபி விமோஹித: ।
த்ரு’ணாவர்தநிஸ்ரு’ஷ்டாபி: ⁴ ஶர்கராபி⁴ருபத்³ருத: ॥ 23॥
இதி க²ரபவநசக்ரபாம்ஸுவர்ஷே
ஸுதபத³வீமப³லாவிலக்ஷ்ய மாதா ।
அதிகருணமநுஸ்மரந்த்யஶோச-

த்³பு⁴வி பதிதா ம்ரு’தவத்ஸகா யதா² கௌ:³ ॥ 24॥
ருதி³தமநுநிஶம்ய தத்ர கோ³ப்யோ
ப்⁴ரு’ஶமநுதப்ததி⁴யோऽஶ்ருபூர்ணமுக்²ய: ।
ருருது³ரநுபலப்⁴ய நந்த³ஸூநும்
பவந உபாரத பாம்ஸுவர்ஷவேகே³ ॥ 25॥
த்ரு’ணாவர்த: ஶாந்தரயோ வாத்யாரூபத⁴ரோ ஹரந் ।
க்ரு’ஷ்ணம் நபோ⁴ க³தோ க³ந்தும் நாஶக்நோத்³பூ⁴ரிபா⁴ரப்⁴ரு’த் ॥ 26॥
தமஶ்மாநம் மந்யமாந ஆத்மநோ கு³ருமத்தயா ।
க³லே க்³ரு’ஹீத உத்ஸ்ரஷ்டும் நாஶக்நோத³த்³பு⁴தார்ப⁴கம் ॥ 27॥
க³லக்³ரஹணநிஶ்சேஷ்டோ தை³த்யோ நிர்க³தலோசந: ।
அவ்யக்தராவோ ந்யபதத்ஸஹ பா³லோ வ்யஸுர்வ்ரஜே ॥ 28॥
தமந்தரிக்ஷாத்பதிதம் ஶிலாயாம்
விஶீர்ணஸர்வாவயவம் கராலம் ।
புரம் யதா² ருத்³ரஶரேண வித்³த⁴ம்
ஸ்த்ரியோ ருத³த்யோ த³த்³ரு’ஶு:ஸமேதா: ॥ 29॥
ப்ராதா³ய மாத்ரே ப்ரதிஹ்ரு’த்ய விஸ்மிதா:
க்ரு’ஷ்ணம் ச தஸ்யோரஸி லம்ப³மாநம் ।
தம் ஸ்வஸ்திமந்தம் புருஷாத³நீதம்
விஹாயஸா ம்ரு’த்யுமுகா²த்ப்ரமுக்தம் ।
கோ³ப்யஶ்ச கோ³பா: கில நந்த³முக்²யா
லப்³த்⁴வா புந: ப்ராபுரதீவ மோத³ம் ॥ 30॥
அஹோ ப³தாத்யத்³பு⁴தமேஷ ரக்ஷஸா
பா³லோ நிவ்ரு’த்திம் க³மிதோऽப்⁴யகா³த்புந: ।
ஹிம்ஸ்ர:ஸ்வபாபேந விஹிம்ஸித: க²ல:

ஸாது: ⁴ ஸமத்வேந ப⁴யாத்³விமுச்யதே ॥ 31॥
கிம் நஸ்தபஶ்சீர்ணமதோ⁴க்ஷஜார்சநம்
பூர்தேஷ்டத³த்தமுத பூ⁴தஸௌஹ்ரு’த³ம் ।
யத்ஸம்பரேத: புநரேவ பா³லகோ
தி³ஷ்ட்யா ஸ்வப³ந்தூ⁴ந் ப்ரணயந்நுபஸ்தி²த: ॥ 32॥

த்³ரு’ஷ்ட்வாத்³பு⁴தாநி ப³ஹுஶோ நந்த³கோ³போ ப்³ரு’ஹத்³வநே ।
வஸுதே³வவசோ பூ⁴யோ மாநயாமாஸ விஸ்மித: ॥ 33॥
ஏகதா³ர்ப⁴கமாதா³ய ஸ்வாங்கமாரோப்ய பா⁴மிநீ ।
ப்ரஸ்நுதம் பாயயாமாஸ ஸ்தநம் ஸ்நேஹபரிப்லுதா ॥ 34॥
பீதப்ராயஸ்ய ஜநநீ ஸா தஸ்ய ருசிரஸ்மிதம் ।
முக²ம் லாலயதீ ராஜஞ்ஜ்ரு’ம்ப⁴தோ த³த்³ரு’ஶே இத³ம் ॥ 35॥
க²ம் ரோத³ஸீ ஜ்யோதிரநீகமாஶா:
ஸூர்யேந்து³வஹ்நிஶ்வஸநாம்பு³தீ⁴ம்ஶ்ச ।
த்³வீபாந் நகா³ம்ஸ்தத்³து³ஹித்ரூ’ர்வநாநி
பூ⁴தாநி யாநி ஸ்தி²ரஜங்க³மாநி ॥ 36॥
ஸா வீக்ஷ்ய விஶ்வம் ஸஹஸா ராஜந் ஸஞ்ஜாதவேபது:² ।
ஸம்மீல்ய ம்ரு’க³ஶாவாக்ஷீ நேத்ரே ஆஸீத்ஸுவிஸ்மிதா ॥ 37॥
இதி ஶ்ரீமத்³பா⁴க³வதே மஹாபுரணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ த்ரு’ணாவர்தமோக்ஷோ நாம ஸப்தமோऽத்⁴யாய: ॥ 7॥

॥ ௐ நமோ ப⁴க³வதே வாஸுதே³வாய ॥

॥ அஷ்டமோऽத்⁴யாய: - 8 ॥
ஶ்ரீஶுக உவாச
க³ர்க:³ புரோஹிதோ ராஜந் யதூ³நாம் ஸுமஹாதபா: ।
வ்ரஜம் ஜகா³ம நந்த³ஸ்ய வஸுதே³வப்ரசோதி³த: ॥ 1॥
தம் த்³ரு’ஷ்ட்வா பரமப்ரீத: ப்ரத்யுத்தா²ய க்ரு’தாஞ்ஜலி: ।
ஆநர்சாதோ⁴க்ஷஜதி⁴யா ப்ரணிபாதபுர:ஸரம் ॥ 2॥
ஸூபவிஷ்டம் க்ரு’தாதித்²யம் கி³ரா ஸூந்ரு’தயா முநிம் ।
நந்த³யித்வாப்³ரவீத்³ப்³ரஹ்மந் பூர்ணஸ்ய கரவாம கிம் ॥ 3॥
மஹத்³விசலநம் ந்ரூ’ணாம் க்³ரு’ஹிணாம் தீ³நசேதஸாம் ।
நி:ஶ்ரேயஸாய ப⁴க³வந் கல்பதே நாந்யதா² க்வசித் ॥ 4॥

ஜ்யோதிஷாமயநம் ஸாக்ஷாத்³யத்தஜ்ஜ்ஞாநமதீந்த்³ரியம் ।
ப்ரணீதம் ப⁴வதா யேந புமாந் வேத³ பராவரம் ॥ 5॥
த்வம் ஹி ப்³ரஹ்மவிதா³ம் ஶ்ரேஷ்ட:²ஸம்ஸ்காராந் கர்துமர்ஹஸி ।
பா³லயோரநயோர்ந்ரூ’ணாம் ஜந்மநா ப்³ராஹ்மணோ கு³ரு: ॥ 6॥
க³ர்க³ உவாச
யதூ³நாமஹமாசார்ய: க்²யாதஶ்ச பு⁴வி ஸர்வத: ।
ஸுதம் மயா ஸம்ஸ்க்ரு’தம் தே மந்யதே தே³வகீஸுதம் ॥ 7॥
கம்ஸ: பாபமதி:ஸக்²யம் தவ சாநகது³ந்து³பே: ⁴ ।
தே³வக்யா அஷ்டமோ க³ர்போ⁴ ந ஸ்த்ரீ ப⁴விதுமர்ஹதி ॥ 8॥
இதி ஸஞ்சிந்தயஞ்ச்²ருத்வா தே³வக்யா தா³ரிகாவச: ।
அபி ஹந்தாऽऽக³தாஶங்கஸ்தர்ஹி தந்நோऽநயோ ப⁴வேத் ॥ 9॥
நந்த³ உவாச
அலக்ஷிதோऽஸ்மிந் ரஹஸி மாமகைரபி கோ³வ்ரஜே ।
குரு த்³விஜாதிஸம்ஸ்காரம் ஸ்வஸ்திவாசநபூர்வகம் ॥ 10॥
ஶ்ரீஶுக உவாச
ஏவம் ஸம்ப்ரார்தி²தோ விப்ர:ஸ்வசிகீர்ஷிதமேவ தத் ।
சகார நாமகரணம் கூ³டோ⁴ ரஹஸி பா³லயோ: ॥ 11॥
க³ர்க³ உவாச
அயம் ஹி ரோஹிணீபுத்ரோ ரமயந் ஸுஹ்ரு’தோ³கு³ணை: ।
ஆக்²யாஸ்யதே ராம இதி ப³லாதி⁴க்யாத்³ப³லம் விது:³ ।
யதூ³நாமப்ரு’த²க்³பா⁴வாத்ஸங்கர்ஷணமுஶந்த்யுத ॥ 12॥
ஆஸந் வர்ணாஸ்த்ரயோ ஹ்யஸ்ய க்³ரு’ஹ்ணதோऽநுயுக³ம் தநூ: ।
ஶுக்லோ ரக்தஸ்ததா² பீத இதா³நீம் க்ரு’ஷ்ணதாம் க³த: ॥ 13॥
ப்ராக³யம் வஸுதே³வஸ்ய க்வசிஜ்ஜாதஸ்தவாத்மஜ: ।
வாஸுதே³வ இதி ஶ்ரீமாநபி⁴ஜ்ஞா:ஸம்ப்ரசக்ஷதே ॥ 14॥
ப³ஹூநி ஸந்தி நாமாநி ரூபாணி ச ஸுதஸ்ய தே ।
கு³ணகர்மாநுரூபாணி தாந்யஹம் வேத³ நோ ஜநா: ॥ 15॥
ஏஷ வ: ஶ்ரேய ஆதா⁴ஸ்யத்³கோ³பகோ³குலநந்த³ந: ।

34 sanskritdocuments.org



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

அநேந ஸர்வது³ர்கா³ணி யூயமஞ்ஜஸ்தரிஷ்யத² ॥ 16॥
புராநேந வ்ரஜபதே ஸாத⁴வோ த³ஸ்யுபீடி³தா: ।
அராஜகே ரக்ஷ்யமாணா ஜிக்³யுர்த³ஸ்யூந் ஸமேதி⁴தா: ॥ 17॥
ய ஏதஸ்மிந் மஹாபா⁴கா:³ ப்ரீதிம் குர்வந்தி மாநவா: ।
நாரயோऽபி⁴ப⁴வந்த்யேதாந் விஷ்ணுபக்ஷாநிவாஸுரா: ॥ 18॥
தஸ்மாந்நந்தா³த்மஜோऽயம் தே நாராயணஸமோ கு³ணை: ।
ஶ்ரியா கீர்த்யாநுபா⁴வேந கோ³பாயஸ்வ ஸமாஹித: ॥ 19॥
இத்யாத்மாநம் ஸமாதி³ஶ்ய க³ர்கே³ ச ஸ்வக்³ரு’ஹம் க³தே ।
நந்த:³ ப்ரமுதி³தோ மேநே ஆத்மாநம் பூர்ணமாஶிஷாம் ॥ 20॥
காலேந வ்ரஜதால்பேந கோ³குலே ராமகேஶவௌ ।
ஜாநுப்⁴யாம் ஸஹ பாணிப்⁴யாம் ரிங்க³மாணௌ விஜஹ்ரது: ॥ 21॥
தாவங்க்⁴ரியுக்³மமநுக்ரு’ஷ்ய ஸரீஸ்ரு’பந்தௌ
கோ⁴ஷப்ரகோ⁴ஷருசிரம் வ்ரஜகர்த³மேஷு ।
தந்நாத³ஹ்ரு’ஷ்டமநஸாவநுஸ்ரு’த்ய லோகம்
முக்³த⁴ப்ரபீ⁴தவது³பேயதுரந்தி மாத்ரோ: ॥ 22॥
தந்மாதரௌ நிஜஸுதௌ க்⁴ரு’ணயா ஸ்நுவந்த்யௌ
பங்காங்க³ராக³ருசிராவுபகு³ஹ்ய தோ³ர்ப்⁴யாம் ।
த³த்த்வா ஸ்தநம் ப்ரபிப³தோ:ஸ்ம முக²ம் நிரீக்ஷ்ய
முக்³த⁴ஸ்மிதால்பத³ஶநம் யயது: ப்ரமோத³ம் ॥ 23॥
யர்ஹ்யங்க³நா த³ர்ஶநீயகுமாரலீலா-
வந்தர்வ்ரஜேதத³ப³லா: ப்ரக்³ரு’ஹீதபுச்சை:² ।
வத்ஸைரிதஸ்தத உபா⁴வநுக்ரு’ஷ்யமாணௌ
ப்ரேக்ஷந்த்ய உஜ்ஜி²தக்³ரு’ஹா ஜஹ்ரு’ஷுர்ஹஸந்த்ய: ॥ 24॥
ஶ‍்ரு’ங்க்³யக்³நித³ம்ஷ்ட்ர்யஸிஜலத்³விஜகண்டகேப்⁴ய:
க்ரீடா³பராவதிசலௌ ஸ்வஸுதௌ நிஷேத்³து⁴ம் ।
க்³ரு’ஹ்யாணி கர்துமபி யத்ர ந தஜ்ஜநந்யௌ
ஶேகாத ஆபதுரலம் மநஸோऽநவஸ்தா²ம் ॥ 25॥
காலேநால்பேந ராஜர்ஷே ராம: க்ரு’ஷ்ணஶ்ச கோ³குலே ।
அக்⁴ரு’ஷ்டஜாநுபி: ⁴ பத்³பி⁴ர்விசக்ரமதுரஞ்ஜஸா ॥ 26॥

ததஸ்து ப⁴க³வாந் க்ரு’ஷ்ணோ வயஸ்யைர்வ்ரஜபா³லகை: ।
ஸஹ ராமோ வ்ரஜஸ்த்ரீணாம் சிக்ரீடே³ ஜநயந் முத³ம் ॥ 27॥
க்ரு’ஷ்ணஸ்ய கோ³ப்யோ ருசிரம் வீக்ஷ்ய கௌமாரசாபலம் ।
ஶ‍்ரு’ண்வந்த்யா: கில தந்மாதுரிதி ஹோசு:ஸமாக³தா: ॥ 28॥
வத்ஸாந் முஞ்சந் க்வசித³ஸமயே க்ரோஶஸஞ்ஜாதஹாஸ:

ஸ்தேயம் ஸ்வாத்³வத்த்யத² த³தி⁴ பய: கல்பிதை:ஸ்தேயயோகை:³ ।
மர்காந் போ⁴க்ஷ்யந் விப⁴ஜதி ஸ சேந்நாத்தி பா⁴ண்ட³ம் பி⁴ந்நத்தி
த்³ரவ்யாலாபே⁴ ஸ க்³ரு’ஹகுபிதோ யாத்யுபக்ரோஶ்ய தோகாந் ॥ 29॥
ஹஸ்தாக்³ராஹ்யே ரசயதி விதி⁴ம் பீட²கோலூக²லாத்³யை:
சி²த்³ரம் ஹ்யந்தர்நிஹிதவயுந: ஶிக்யபா⁴ண்டே³ஷு தத்³வித் ।
த்⁴வாந்தாகா³ரே த்⁴ரு’தமணிக³ணம் ஸ்வாங்க³மர்த²ப்ரதீ³பம்
காலே கோ³ப்யோ யர்ஹி க்³ரு’ஹக்ரு’த்யேஷு ஸுவ்யக்³ரசித்தா: ॥ 30॥
ஏவம் தா⁴ர்ஷ்ட்யாந்யுஶதி குருதே மேஹநாதீ³நி வாஸ்தௌ
ஸ்தேயோபாயைர்விரசிதக்ரு’தி:ஸுப்ரதீகோ யதா²ऽऽஸ்தே ।
இத்த²ம் ஸ்த்ரீபி:⁴ ஸப⁴யநயநஶ்ரீமுகா²லோகிநீபி: ⁴
வ்யாக்²யாதார்தா² ப்ரஹஸிதமுகீ² ந ஹ்யுபாலப்³து⁴மைச்ச²த் ॥ 31॥
ஏகதா³ க்ரீட³மாநாஸ்தே ராமாத்³யா கோ³பதா³ரகா: ।
க்ரு’ஷ்ணோ ம்ரு’த³ம் ப⁴க்ஷிதவாநிதி மாத்ரே ந்யவேத³யந் ॥ 32॥
ஸா க்³ரு’ஹீத்வா கரே க்ரு’ஷ்ணமுபாலப்⁴ய ஹிதைஷிணீ ।
யஶோதா³ ப⁴யஸம்ப்⁴ராந்தப்ரேக்ஷணாக்ஷமபா⁴ஷத ॥ 33॥
கஸ்மாந்ம்ரு’த³மதா³ந்தாத்மந் ப⁴வாந் ப⁴க்ஷிதவாந் ரஹ: ।
வத³ந்தி தாவகா ஹ்யேதே குமாராஸ்தேऽக்³ரஜோऽப்யயம் ॥ 34॥
ஶ்ரீக்ரு’ஷ்ண உவாச
நாஹம் ப⁴க்ஷிதவாநம்ப³ஸர்வே மித்²யாபி⁴ஶம்ஸிந: ।
யதி³ஸத்யகி³ரஸ்தர்ஹி ஸமக்ஷம் பஶ்ய மே முக²ம் ॥ 35॥
யத்³யேவம் தர்ஹி வ்யாதே³ஹீத்யுக்த:ஸ ப⁴க³வாந் ஹரி: ।
வ்யாத³த்தாவ்யாஹதைஶ்வர்ய: க்ரீடா³மநுஜபா³லக: ॥ 36॥
ஸா தத்ர த³த்³ரு’ஶே விஶ்வம் ஜக³த்ஸ்தா²ஸ்நு ச க²ம் தி³ஶ: ।

ஸாத்³ரித்³வீபாப்³தி⁴பூ⁴கோ³லம் ஸ வாய்வக்³நீந்து³தாரகம் ॥ 37॥
ஜ்யோதிஶ்சக்ரம் ஜலம் தேஜோ நப⁴ஸ்வாந் வியதே³வ ச ।
வைகாரிகாணீந்த்³ரியாணி மநோ மாத்ரா கு³ணாஸ்த்ரய: ॥ 38॥
ஏதத்³விசித்ரம் ஸஹ ஜீவகால-

ஸ்வபா⁴வகர்மாஶயலிங்க³பே⁴த³ம் ।
ஸூநோஸ்தநௌ வீக்ஷ்ய விதா³ரிதாஸ்யே
வ்ரஜம் ஸஹாத்மாநமவாப ஶங்காம் ॥ 39॥
கிம் ஸ்வப்ந ஏதது³த தே³வமாயா
கிம் வா மதீ³யோ ப³த பு³த்³தி⁴மோஹ: ।
அதோ²அமுஷ்யைவ மமார்ப⁴கஸ்ய
ய: கஶ்சநௌத்பத்திக ஆத்மயோக:³ ॥ 40॥
அதோ² யதா²வந்ந விதர்ககோ³சரம்
சேதோ மந:கர்மவசோபி⁴ரஞ்ஜஸா ।
யதா³ஶ்ரயம் யேந யத: ப்ரதீயதே
ஸுது³ர்விபா⁴வ்யம் ப்ரணதாஸ்மி தத்பத³ம் ॥ 41॥
அஹம் மமாஸௌ பதிரேஷ மே ஸுதோ
வ்ரஜேஶ்வரஸ்யாகி²லவித்தபா ஸதீ ।
கோ³ப்யஶ்ச கோ³பா:ஸஹ கோ³த⁴நாஶ்ச மே
யந்மாயயேத்த²ம் குமதி:ஸ மே க³தி: ॥ 42॥
இத்த²ம் விதி³ததத்த்வாயாம் கோ³பிகாயாம் ஸ ஈஶ்வர: ।
வைஷ்ணவீம் வ்யதநோந்மாயாம் புத்ரஸ்நேஹமயீம் விபு: ⁴ ॥ 43॥
ஸத்³யோநஷ்டஸ்ம்ரு’திர்கோ³பீ ஸாऽऽரோப்யாரோஹமாத்மஜம் ।
ப்ரவ்ரு’த்³த⁴ஸ்நேஹகலிலஹ்ரு’த³யாऽऽஸீத்³யதா² புரா ॥ 44॥
த்ரய்யா சோபநிஷத்³பி⁴ஶ்ச ஸாங்க்²யயோகை³ஶ்ச ஸாத்வதை: ।
உபகீ³யமாநமாஹாத்ம்யம் ஹரிம் ஸாமந்யதாத்மஜம் ॥ 45॥
ராஜோவாச
நந்த:³ கிமகரோத்³ப்³ரஹ்மந் ஶ்ரேய ஏவம் மஹோத³யம் ।
யஶோதா³ ச மஹாபா⁴கா³ பபௌ யஸ்யா:ஸ்தநம் ஹரி: ॥ 46॥
பிதரௌ நாந்வவிந்தே³தாம் க்ரு’ஷ்ணோதா³ரார்ப⁴கேஹிதம் ।

கா³யந்த்யத்³யாபி கவயோ யல்லோகஶமலாபஹம் ॥ 47॥
ஶ்ரீஶுக உவாச
த்³ரோணோ வஸூநாம் ப்ரவரோ த⁴ரயா ஸஹ பா⁴ர்யயா ।
கரிஷ்யமாண ஆதே³ஶாந் ப்³ரஹ்மணஸ்தமுவாச ஹ ॥ 48॥
ஜாதயோர்நௌ மஹாதே³வே பு⁴வி விஶ்வேஶ்வரே ஹரௌ ।
ப⁴க்தி:ஸ்யாத்பரமா லோகே யயாஞ்ஜோ து³ர்க³திம் தரேத் ॥ 49॥
அஸ்த்வித்யுக்த:ஸ ப⁴க³வாந் வ்ரஜே த்³ரோணோ மஹாயஶா: ।
ஜஜ்ஞே நந்த³இதி க்²யாதோ யஶோதா³ஸா த⁴ராப⁴வத் ॥ 50॥
ததோ ப⁴க்திர்ப⁴க³வதி புத்ரீபூ⁴தே ஜநார்த³நே ।
த³ம்பத்யோர்நிதராமாஸீத்³கோ³பகோ³பீஷு பா⁴ரத ॥ 51॥
க்ரு’ஷ்ணோ ப்³ரஹ்மண ஆதே³ஶம் ஸத்யம் கர்தும் வ்ரஜே விபு: ⁴ ।
ஸஹ ராமோ வஸம்ஶ்சக்ரே தேஷாம் ப்ரீதிம் ஸ்வலீலயா ॥ 52॥
இதி ஶ்ரீமத்³பா⁴க்³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ விஶ்வரூபத³ர்ஶநே அஷ்டமோऽத்⁴யாய: ॥ 8॥

॥ ௐ நமோ ப⁴க³வதே வாஸுதே³வாய ॥

॥ நவமோऽத்⁴யாய: - 9 ॥
ஶ்ரீஶுக உவாச
ஏகதா³ க்³ரு’ஹதா³ஸீஷு யஶோதா³ நந்த³கே³ஹிநீ ।
கர்மாந்தரநியுக்தாஸு நிர்மமந்த²ஸ்வயம் த³தி⁴ ॥ 1॥
யாநி யாநீஹ கீ³தாநி தத்³பா³லசரிதாநி ச ।
த³தி⁴நிர்மந்த²நே காலே ஸ்மரந்தீ தாந்யகா³யத ॥ 2॥
க்ஷௌமம் வாஸ: ப்ரு’து²கடிதடே பி³ப்⁴ரதீ ஸூத்ரநத்³த⁴ம்
புத்ரஸ்நேஹஸ்நுதகுசயுக³ம் ஜாதகம்பம் ச ஸுப்⁴ரூ: ।
ரஜ்ஜ்வாகர்ஷஶ்ரமபு⁴ஜசலத்கங்கணௌ குண்ட³லே ச
ஸ்விந்நம் வக்த்ரம் கப³ரவிக³லந்மாலதீ நிர்மமந்த² ॥ 3॥

தாம் ஸ்தந்யகாம ஆஸாத்³ய மத்²நந்தீம் ஜநநீம் ஹரி: ।
க்³ரு’ஹீத்வா த³தி⁴மந்தா²நம் ந்யஷேத⁴த்ப்ரீதிமாவஹந் ॥ 4॥
தமங்கமாரூட⁴மபாயயத்ஸ்தநம்
ஸ்நேஹஸ்நுதம் ஸஸ்மிதமீக்ஷதீ முக²ம் ।
அத்ரு’ப்தமுத்ஸ்ரு’ஜ்ய ஜவேந ஸா யயா-
வுத்ஸிச்யமாநே பயஸி த்வதி⁴ஶ்ரிதே ॥ 5॥
ஸஞ்ஜாதகோப:ஸ்பு²ரிதாருணாத⁴ரம்
ஸந்த³ஶ்ய த³த்³பி⁴ர்த³தி⁴மந்த²பா⁴ஜநம் ।
பி⁴த்த்வா ம்ரு’ஷாஶ்ருர்த்³ரு’ஷத³ஶ்மநா ரஹோ
ஜகா⁴ஸ ஹையங்க³வமந்தரம் க³த: ॥ 6॥
உத்தார்ய கோ³பீ ஸுஶ‍்ரு’தம் பய: புந:
ப்ரவிஶ்ய ஸந்த்³ரு’ஶ்ய ச த³த்⁴யமத்ரகம் ।
ப⁴க்³நம் விலோக்ய ஸ்வஸுதஸ்ய கர்ம த-
ஜ்ஜஹாஸ தம் சாபி ந தத்ர பஶ்யதீ ॥ 7॥
உலூக²லாங்க்⁴ரேருபரி வ்யவஸ்தி²தம்
மர்காய காமம் த³த³தம் ஶிசி ஸ்தி²தம் ।
ஹையங்க³வம் சௌர்யவிஶங்கிதேக்ஷணம்
நிரீக்ஷ்ய பஶ்சாத்ஸுதமாக³மச்ச²நை: ॥ 8॥
தாமாத்தயஷ்டிம் ப்ரஸமீக்ஷ்ய ஸத்வர-
ஸ்ததோऽவருத்⁴யாபஸஸார பீ⁴தவத் ।
கோ³ப்யந்வதா⁴வந்ந யமாப யோகி³நாம்
க்ஷமம் ப்ரவேஷ்டும் தபஸேரிதம் மந: ॥ 9॥
அந்வஞ்சமாநா ஜநநீ ப்³ரு’ஹச்சல-

ச்ச்²ரோணீப⁴ராக்ராந்தக³தி:ஸுமத்⁴யமா ।
ஜவேந விஸ்ரம்ஸிதகேஶப³ந்த⁴ந-
ச்யுதப்ரஸூநாநுக³தி: பராம்ரு’ஶத் ॥ 10॥
க்ரு’தாக³ஸம் தம் ப்ரருத³ந்தமக்ஷிணீ
கஷந்தமஞ்ஜந்மஷிணீ ஸ்வபாணிநா ।
உத்³வீக்ஷமாணம் ப⁴யவிஹ்வலேக்ஷணம்
ஹஸ்தே க்³ரு’ஹீத்வா பி⁴ஷயந்த்யவாகு³ரத் ॥ 11॥

த்யக்த்வா யஷ்டிம் ஸுதம் பீ⁴தம் விஜ்ஞாயார்ப⁴கவத்ஸலா ।
இயேஷ கில தம் ப³த்³து⁴ம் தா³ம்நாதத்³வீர்யகோவிதா³ ॥ 12॥
ந சாந்தர்ந ப³ஹிர்யஸ்ய ந பூர்வம் நாபி சாபரம் ।
பூர்வாபரம் ப³ஹிஶ்சாந்தர்ஜக³தோ யோ ஜக³ச்ச ய: ॥ 13॥
தம் மத்வாऽऽத்மஜமவ்யக்தம் மர்த்யலிங்க³மதோ⁴க்ஷஜம் ।
கோ³பிகோலூக²லே தா³ம்நா ப³ப³ந்த⁴ ப்ராக்ரு’தம் யதா² ॥ 14॥
தத்³தா³ம ப³த்⁴யமாநஸ்ய ஸ்வார்ப⁴கஸ்ய க்ரு’தாக³ஸ: ।
த்³வ்யங்கு³லோநமபூ⁴த்தேந ஸந்த³தே⁴ऽந்யச்ச கோ³பிகா ॥ 15॥
யதா³ஸீத்தத³பி ந்யூநம் தேநாந்யத³பி ஸந்த³தே⁴ ।
தத³பி த்³வ்யங்கு³லம் ந்யூநம் யத்³யதா³த³த்த ப³ந்த⁴நம் ॥ 16॥
ஏவம் ஸ்வகே³ஹதா³மாநி யஶோதா³ஸந்த³த⁴த்யபி ।
கோ³பீநாம் ஸுஸ்மயந்தீநாம் ஸ்மயந்தீ விஸ்மிதாப⁴வத் ॥ 17॥
ஸ்வமாது:ஸ்விந்நகா³த்ராயா விஸ்ரஸ்தகப³ரஸ்ரஜ: ।
த்³ரு’ஷ்ட்வா பரிஶ்ரமம் க்ரு’ஷ்ண: க்ரு’பயாऽऽஸீத்ஸ்வப³ந்த⁴நே ॥ 18॥
ஏவம் ஸந்த³ர்ஶிதா ஹ்யங்க³ஹரிணா ப்⁴ரு’த்யவஶ்யதா ।
ஸ்வவஶேநாபி க்ரு’ஷ்ணேந யஸ்யேத³ம் ஸேஶ்வரம் வஶே ॥ 19॥
நேமம் விரிஞ்சோ ந ப⁴வோ ந ஶ்ரீரப்யங்க³ஸம்ஶ்ரயா ।
ப்ரஸாத³ம் லேபி⁴ரே கோ³பீ யத்தத்ப்ராப விமுக்திதா³த் ॥ 20॥
நாயம் ஸுகா²போ ப⁴க³வாந் தே³ஹிநாம் கோ³பிகாஸுத: ।
ஜ்ஞாநிநாம் சாத்மபூ⁴தாநாம் யதா² ப⁴க்திமதாமிஹ ॥ 21॥
க்ரு’ஷ்ணஸ்து க்³ரு’ஹக்ரு’த்யேஷு வ்யக்³ராயாம் மாதரி ப்ரபு: ⁴ ।
அத்³ராக்ஷீத³ர்ஜுநௌ பூர்வம் கு³ஹ்யகௌ த⁴நதா³த்மஜௌ ॥ 22॥
புரா நாரத³ஶாபேந வ்ரு’க்ஷதாம் ப்ராபிதௌ மதா³த் ।
நலகூப³ரமணிக்³ரீவாவிதி க்²யாதௌ ஶ்ரியாந்விதௌ ॥ 23॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ கோ³பீப்ரஸாதோ³ நாம நவமோऽத்⁴யாய: ॥ 9॥

॥ ௐ நமோ ப⁴க³வதே வாஸுதே³வாய ॥

॥ த³ஶமோऽத்⁴யாய: -10 ॥
ராஜோவாச
கத்²யதாம் ப⁴க³வந்நேதத்தயோ: ஶாபஸ்ய காரணம் ।
யத்தத்³விக³ர்ஹிதம் கர்ம யேந வா தே³வர்ஷேஸ்தம: ॥ 1॥
ஶ்ரீஶுக உவாச
ருத்³ரஸ்யாநுசரௌ பூ⁴த்வா ஸுத்³ரு’ப்தௌ த⁴நதா³த்மஜௌ ।
கைலாஸோபவநே ரம்யே மந்தா³கிந்யாம் மதோ³த்கடௌ ॥ 2॥
வாருணீம் மதி³ராம் பீத்வா மதா³கூ⁴ர்ணிதலோசநௌ ।
ஸ்த்ரீஜநைரநுகா³யத்³பி⁴ஶ்சேரது: புஷ்பிதே வநே ॥ 3॥
அந்த: ப்ரவிஶ்ய க³ங்கா³யாமம்போ⁴ஜவநராஜிநி ।
சிக்ரீட³துர்யுவதிபி⁴ர்க³ஜாவிவ கரேணுபி:⁴ ॥ 4॥
யத்³ரு’ச்ச²யா ச தே³வர்ஷிர்ப⁴க³வாம்ஸ்தத்ர கௌரவ ।
அபஶ்யந்நாரதோ³ தே³வௌ க்ஷீபா³ணௌ ஸமபு³த்⁴யத ॥ 5॥
தம் த்³ரு’ஷ்ட்வா வ்ரீடி³தா தே³வ்யோ விவஸ்த்ரா: ஶாபஶங்கிதா: ।
வாஸாம்ஸி பர்யது: ⁴ ஶீக்⁴ரம் விவஸ்த்ரௌ நைவ கு³ஹ்யகௌ ॥ 6॥
தௌ த்³ரு’ஷ்ட்வா மதி³ராமத்தௌ ஶ்ரீமதா³ந்தௌ⁴ ஸுராத்மஜௌ ।
தயோரநுக்³ரஹார்தா²ய ஶாபம் தா³ஸ்யந்நித³ம் ஜகௌ³ ॥ 7॥
நாரத³ உவாச
ந ஹ்யந்யோ ஜுஷதோ ஜோஷ்யாந் பு³த்³தி⁴ப்⁴ரம்ஶோ ரஜோகு³ண: ।
ஶ்ரீமதா³தா³பி⁴ஜாத்யாதி³ர்யத்ர ஸ்த்ரீத்³யூதமாஸவ: ॥ 8॥
ஹந்யந்தே பஶவோ யத்ர நிர்த³யைரஜிதாத்மபி: ⁴ ।
மந்யமாநைரிமம் தே³ஹமஜராம்ரு’த்யு நஶ்வரம் ॥ 9॥
தே³வஸம்ஜ்ஞிதமப்யந்தே க்ரு’மிவிட்³ப⁴ஸ்மஸம்ஜ்ஞிதம் ।
பூ⁴தத்⁴ருக் தத்க்ரு’தே ஸ்வார்த²ம் கிம் வேத³ நிரயோ யத: ॥ 10॥
தே³ஹ: கிமந்நதா³து:ஸ்வம் நிஷேக்துர்மாதுரேவ ச ।

மாது: பிதுர்வா ப³லிந: க்ரேதுரக்³நே: ஶுநோऽபி வா ॥ 11॥
ஏவம் ஸாதா⁴ரணம் தே³ஹமவ்யக்தப்ரப⁴வாப்யயம் ।
கோ வித்³வாநாத்மஸாத்க்ரு’த்வா ஹந்தி ஜந்தூந் ரு’தேऽஸத: ॥ 12॥
அஸத:ஶ்ரீமதா³ந்த⁴ஸ்ய தா³ரித்³ர்யம் பரமஞ்ஜநம் ।
ஆத்மௌபம்யேந பூ⁴தாநி த³ரித்³ர: பரமீக்ஷதே ॥ 13॥
யதா² கண்டகவித்³தா⁴ங்கோ³ ஜந்தோர்நேச்ச²தி தாம் வ்யதா²ம் ।
ஜீவஸாம்யம் க³தோ லிங்கை³ர்ந ததா²ऽऽவித்³த⁴கண்டக: ॥ 14॥
த³ரித்³ரோ நிரஹம்ஸ்தம்போ⁴ முக்த:ஸர்வமதை³ரிஹ ।
க்ரு’ச்ச்²ரம் யத்³ரு’ச்ச²யாऽऽப்நோதி தத்³தி⁴ தஸ்ய பரம் தப: ॥ 15॥
நித்யம் க்ஷுத்க்ஷாமதே³ஹஸ்ய த³ரித்³ரஸ்யாந்நகாங்க்ஷிண: ।
இந்த்³ரியாண்யநுஶுஷ்யந்தி ஹிம்ஸாபி விநிவர்ததே ॥ 16॥
த³ரித்³ரஸ்யைவ யுஜ்யந்தே ஸாத⁴வ:ஸமத³ர்ஶிந: ।
ஸத்³பி: ⁴ க்ஷிணோதி தம் தர்ஷம் தத ஆராத்³விஶுத்³த்⁴யதி ॥ 17॥
ஸாதூ⁴நாம் ஸமசித்தாநாம் முகுந்த³சரணைஷிணாம் ।
உபேக்ஷ்யை: கிம் த⁴நஸ்தம்பை⁴ரஸத்³பி⁴ரஸதா³ஶ்ரயை: ॥ 18॥
தத³ஹம் மத்தயோர்மாத்⁴வ்யா வாருண்யா ஶ்ரீமதா³ந்த⁴யோ: ।
தமோ மத³ம் ஹரிஷ்யாமி ஸ்த்ரைணயோரஜிதாத்மநோ: ॥ 19॥
யதி³மௌ லோகபாலஸ்ய புத்ரௌ பூ⁴த்வா தம:ப்லுதௌ ।
ந விவாஸஸமாத்மாநம் விஜாநீத:ஸுது³ர்மதௌ³ ॥ 20॥
அதோऽர்ஹத:ஸ்தா²வரதாம் ஸ்யாதாம் நைவம் யதா² புந: ।
ஸ்ம்ரு’தி:ஸ்யாந்மத்ப்ரஸாதே³ந தத்ராபி மத³நுக்³ரஹாத் ॥ 21॥
வாஸுதே³வஸ்ய ஸாந்நித்⁴யம் லப்³த்⁴வா தி³வ்யஶரச்ச²தே ।
வ்ரு’த்தே ஸ்வர்லோகதாம் பூ⁴யோ லப்³த⁴ப⁴க்தீ ப⁴விஷ்யத: ॥ 22॥
ஶ்ரீஶுக உவாச
ஏவமுக்த்வா ஸ தே³வர்ஷிர்க³தோ நாராயணாஶ்ரமம் ।
நலகூவரமணிக்³ரீவாவாஸதுர்யமலார்ஜுநௌ ॥ 23॥
ரு’ஷேர்பா⁴க³வதமுக்²யஸ்ய ஸத்யம் கர்தும் வசோ ஹரி: ।
ஜகா³ம ஶநகைஸ்தத்ர யத்ராஸ்தாம் யமலார்ஜுநௌ ॥ 24॥

தே³வர்ஷிர்மே ப்ரியதமோ யதி³மௌ த⁴நதா³த்மஜௌ ।
தத்ததா²ஸாத⁴யிஷ்யாமி யத்³கீ³தம் தந்மஹாத்மநா ॥ 25॥
இத்யந்தரேணார்ஜுநயோ: க்ரு’ஷ்ணஸ்து யமயோர்யயௌ ।
ஆத்மநிர்வேஶமாத்ரேண திர்யக்³க³தமுலூக²லம் ॥ 26॥
பா³லேந நிஷ்கர்ஷயதாந்வகு³லூக²லம் த-
த்³தா³மோத³ரேண தரஸோத்கலிதாங்க்⁴ரிப³ந்தௌ⁴
நிஷ்பேதது: பரமவிக்ரமிதாதிவேப-
ஸ்கந்த⁴ப்ரவாலவிடபௌ க்ரு’தசண்ட³ஶப்³தௌ³ ॥ 27॥
தத்ர ஶ்ரியா பரமயா ககுப:⁴ ஸ்பு²ரந்தௌ
ஸித்³தா⁴வுபேத்ய குஜயோரிவ ஜாத வேதா:³
க்ரு’ஷ்ணம் ப்ரணம்ய ஶிரஸாகி²லலோகநாத²ம்
த்³தா⁴ஞ்ஜலீ விரஜஸாவித³மூசது:ஸ்ம ॥ 28॥
க்ரு’ஷ்ண க்ரு’ஷ்ண மஹாயோகி³ம்ஸ்த்வமாத்³ய: புருஷ: பர: ।
வ்யக்தாவ்யக்தமித³ம் விஶ்வம் ரூபம் தே ப்³ராஹ்மணா விது:³ ॥ 29॥
த்வமேக:ஸர்வபூ⁴தாநாம் தே³ஹாஸ்வாத்மேந்த்³ரியேஶ்வர: ।
த்வமேவ காலோ ப⁴க³வாந் விஷ்ணுரவ்யய ஈஶ்வர: ॥ 30॥
த்வம் மஹாந் ப்ரக்ரு’தி:ஸூக்ஷ்மா ரஜ:ஸத்த்வதமோமயீ ।
த்வமேவ புருஷோऽத்⁴யக்ஷ:ஸர்வக்ஷேத்ரவிகாரவித் ॥ 31॥
க்³ரு’ஹ்யமாணைஸ்த்வமக்³ராஹ்யோ விகாரை: ப்ராக்ரு’தைர்கு³ணை: ।
கோ ந்விஹார்ஹதி விஜ்ஞாதும் ப்ராக்ஸித்³த⁴ம் கு³ணஸம்வ்ரு’த: ॥ 32॥
தஸ்மை துப்⁴யம் ப⁴க³வதே வாஸுதே³வாய வேத⁴ஸே ।
ஆத்மத்³யோதகு³ணைஶ்ச²ந்நமஹிம்நே ப்³ரஹ்மணே நம: ॥ 33॥
யஸ்யாவதாரா ஜ்ஞாயந்தே ஶரீரேஷ்வஶரீரிண: ।
தைஸ்தைரதுல்யாதிஶயைர்வீர்யைர்தே³ஹிஷ்வஸங்க³தை: ॥ 34॥
ஸ ப⁴வாந் ஸர்வலோகஸ்ய ப⁴வாய விப⁴வாய ச ।
அவதீர்ணோம்ऽஶபா⁴கே³ந ஸாம்ப்ரதம் பதிராஶிஷாம் ॥ 35॥
நம: பரமகல்யாண நம: பரமமங்க³ள ।

வாஸுதே³வாய ஶாந்தாய யதூ³நாம் பதயே நம: ॥ 36॥
அநுஜாநீஹி நௌ பூ⁴மம்ஸ்தவாநுசரகிங்கரௌ ।
த³ர்ஶநம் நௌ ப⁴க³வத ரு’ஷேராஸீத³நுக்³ரஹாத் ॥ 37॥
வாணீ கு³ணாநுகத²நே ஶ்ரவணௌ கதா²யாம்
ஹஸ்தௌ ச கர்மஸு மநஸ்தவ பாத³யோர்ந: ।
ஸ்ம்ரு’த்யாம் ஶிரஸ்தவ நிவாஸஜக³த்ப்ரணாமே
த்³ரு’ஷ்டி:ஸதாம் த³ர்ஶநேऽஸ்து ப⁴வத்தநூநாம் ॥ 38॥
ஶ்ரீஶுக உவாச
இத்த²ம் ஸங்கீர்திதஸ்தாப்⁴யாம் ப⁴க³வாந் கோ³குலேஶ்வர: ।
தா³ம்நா சோலூக²லே ப³த்³த: ⁴ ப்ரஹஸந்நாஹ கு³ஹ்யகௌ ॥ 39॥
ஶ்ரீப⁴க³வாநுவாச
ஜ்ஞாதம் மம புரைவைதத்³ரு’ஷிணா கருணாத்மநா ।
யச்ச்²ரீமதா³ந்த⁴யோர்வாக்³பி⁴ர்விப்⁴ரம்ஶோऽநுக்³ரஹ: க்ரு’த: ॥ 40॥
ஸாதூ⁴நாம் ஸமசித்தாநாம் ஸுதராம் மத்க்ரு’தாத்மநாம் ।
த³ர்ஶநாந்நோ ப⁴வேத்³ப³ந்த: ⁴ பும்ஸோऽக்ஷ்ணோ:ஸவிதுர்யதா² ॥ 41॥
தத்³க³ச்ச²தம் மத்பரமௌ நலகூப³ர ஸாத³நம் ।
ஸஞ்ஜாதோ மயி பா⁴வோ வாமீப்ஸித: பரமோऽப⁴வ: ॥ 42॥
ஶ்ரீஶுக உவாச
இத்யுக்தௌ தௌ பரிக்ரம்ய ப்ரணம்ய ச புந: புந: ।
ப³த்³தோ⁴லூக²லமாமந்த்ர்ய ஜக்³மதுர்தி³ஶமுத்தராம் ॥ 43॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ நாரத³ஶாபோ நாம த³ஶமோऽத்⁴யாய: ॥ 10॥

॥ ௐ நமோ ப⁴க³வதே வாஸுதே³வாய ॥

॥ ஏகாத³ஶோத்⁴யாய: - 11 ॥
ஶ்ரீஶுக உவாச
கோ³பா நந்தா³த³ய: ஶ்ருத்வா த்³ருமயோ: பததோ ரவம் ।
தத்ராஜக்³மு:குருஶ்ரேஷ்ட² நிர்கா⁴தப⁴யஶங்கிதா: ॥ 1॥
பூ⁴ம்யாம் நிபதிதௌ தத்ர த³த்³ரு’ஶுர்யமலார்ஜுநௌ ।
ப³ப்⁴ரமுஸ்தத³விஜ்ஞாய லக்ஷ்யம் பதநகாரணம் ॥ 2॥
உலூக²லம் விகர்ஷந்தம் தா³ம்நா ப³த்³த⁴ம் ச பா³லகம் ।
கஸ்யேத³ம் குத ஆஶ்சர்யமுத்பாத இதி காதரா: ॥ 3॥
பா³லா ஊசுரநேநேதி திர்யக்³க³தமுலூக²லம் ।
விகர்ஷதா மத்⁴யகே³ந புருஷாவப்யசக்ஷ்மஹி ॥ 4॥
ந தே தது³க்தம் ஜக்³ரு’ஹுர்ந க⁴டேதேதி தஸ்ய தத் ।
பா³லஸ்யோத்பாடநம் தர்வோ: கேசித்ஸந்தி³க்³த⁴சேதஸ: ॥ 5॥
உலூக²லம் விகர்ஷந்தம் தா³ம்நா ப³த்³த⁴ம் ஸ்வமாத்மஜம் ।
விலோக்ய நந்த:³ ப்ரஹஸத்³வத³நோ விமுமோச ஹ ॥ 6॥
கோ³பீபி: ⁴ ஸ்தோபி⁴தோऽந்ரு’த்யத்³ப⁴க³வாந் பா³லவத்க்வசித் ।
உத்³கா³யதி க்வசிந்முக்³த⁴ஸ்தத்³வஶோ தா³ருயந்த்ரவத் ॥ 7॥
பி³ப⁴ர்தி க்வசிதா³ஜ்ஞப்த: பீட²கோந்மாநபாது³கம் ।
பா³ஹுக்ஷேபம் ச குருதே ஸ்வாநாம் ச ப்ரீதிமாவஹந் ॥ 8॥
த³ர்ஶயம்ஸ்தத்³விதா³ம் லோக ஆத்மநோ ப்⁴ரு’த்யவஶ்யதாம் ।
வ்ரஜஸ்யோவாஹ வை ஹர்ஷம் ப⁴க³வாந் பா³லசேஷ்டிதை: ॥ 9॥
க்ரீணீஹி போ: ⁴ ப²லாநீதி ஶ்ருத்வா ஸத்வரமச்யுத: ।
ப²லார்தீ² தா⁴ந்யமாதா³ய யயௌ ஸர்வப²லப்ரத:³ ॥ 10॥
ப²லவிக்ரயிணீ தஸ்ய ச்யுததா⁴ந்யம் கரத்³வயம் ।
ப²லைரபூரயத்³ரத்நை: ப²லபா⁴ண்ட³மபூரி ச ॥ 11॥
ஸரித்தீரக³தம் க்ரு’ஷ்ணம் ப⁴க்³நார்ஜுநமதா²ஹ்வயத் ।
ராமம் ச ரோஹிணீதே³வீ க்ரீட³ந்தம் பா³லகைர்ப்⁴ரு’ஶம் ॥ 12॥
நோபேயாதாம் யதா³ऽऽஹூதௌ க்ரீடா³ஸங்கே³ந புத்ரகௌ ।
யஶோதா³ம் ப்ரேஷயாமாஸ ரோஹிணீ புத்ரவத்ஸலாம் ॥ 13॥

க்ரீட³ந்தம் ஸா ஸுதம் பா³லைரதிவேலம் ஸஹாக்³ரஜம் ।
யஶோதா³ஜோஹவீத்க்ரு’ஷ்ணம் புத்ரஸ்நேஹஸ்நுதஸ்தநீ ॥ 14॥
க்ரு’ஷ்ண க்ரு’ஷ்ணாரவிந்தா³க்ஷ தாத ஏஹி ஸ்தநம் பிப³ ।
அலம் விஹாரை:க்ஷுத்க்ஷாந்த: க்ரீடா³ஶ்ராந்தோऽஸி புத்ரக ॥ 15॥
ஹே ராமாக³ச்ச² தாதாஶு ஸாநுஜ:குலநந்த³ந ।
ப்ராதரேவ க்ரு’தாஹாரஸ்தத்³ப⁴வாந் போ⁴க்துமர்ஹதி ॥ 16॥
ப்ரதீக்ஷதே த்வாம் தா³ஶார்ஹ போ⁴க்ஷ்யமாணோ வ்ரஜாதி⁴ப: ।
ஏஹ்யாவயோ: ப்ரியம் தே⁴ஹி ஸ்வக்³ரு’ஹாந் யாத பா³லகா: ॥ 17॥
தூ⁴லிதூ⁴ஸரிதாங்க³ஸ்த்வம் புத்ர மஜ்ஜநமாவஹ ।
ஜந்மர்க்ஷமத்³ய ப⁴வதோ விப்ரேப்⁴யோ தே³ஹி கா:³ ஶுசி: ॥ 18॥
பஶ்ய பஶ்ய வயஸ்யாம்ஸ்தே மாத்ரு’ம்ரு’ஷ்டாந் ஸ்வலங்க்ரு’தாந் ।
த்வம் ச ஸ்நாத: க்ரு’தாஹாரோ விஹரஸ்வ ஸ்வலங்க்ரு’த: ॥ 19॥
இத்த²ம் யஶோதா³ தமஶேஷஶேக²ரம்
மத்வா ஸுதம் ஸ்நேஹநிப³த்³த⁴தீ⁴ர்ந்ரு’ப ।
ஹஸ்தே க்³ரு’ஹீத்வா ஸஹ ராமமச்யுதம்
நீத்வா ஸ்வவாடம் க்ரு’தவத்யதோ²த³யம் ॥ 20॥
கோ³பவ்ரு’த்³தா⁴ மஹோத்பாதாநநுபூ⁴ய ப்³ரு’ஹத்³வநே ।
நந்தா³த³ய:ஸமாக³ம்ய வ்ரஜகார்யமமந்த்ரயந் ॥ 21॥
தத்ரோபநந்த³நாமாऽऽஹ கோ³போ ஜ்ஞாநவயோऽதி⁴க: ।
தே³ஶகாலார்த²தத்த்வஜ்ஞ: ப்ரியக்ரு’த்³ராமக்ரு’ஷ்ணயோ: ॥ 22॥
உத்தா²தவ்யமிதோऽஸ்மாபி⁴ர்கோ³குலஸ்ய ஹிதைஷிபி: ⁴ ।
ஆயாந்த்யத்ர மஹோத்பாதா பா³லாநாம் நாஶஹேதவ: ॥ 23॥
முக்த: கத²ஞ்சித்³ராக்ஷஸ்யா பா³லக்⁴ந்யா பா³லகோ ஹ்யஸௌ ।
ஹரேரநுக்³ரஹாந்நூநமநஶ்சோபரி நாபதத் ॥ 24॥
சக்ரவாதேந நீதோऽயம் தை³த்யேந விபத³ம் வியத் ।
ஶிலாயாம் பதிதஸ்தத்ர பரித்ராத:ஸுரேஶ்வரை: ॥ 25॥
யந்ந ம்ரியேத த்³ருமயோரந்தரம் ப்ராப்ய பா³லக: ।

அஸாவந்யதமோ வாபி தத³ப்யச்யுதரக்ஷணம் ॥ 26॥
யாவதௌ³த்பாதிகோऽரிஷ்டோ வ்ரஜம் நாபி⁴ப⁴வேதி³த: ।
தாவத்³பா³லாநுபாதா³ய யாஸ்யாமோऽந்யத்ர ஸாநுகா:³ ॥ 27॥
வநம் வ்ரு’ந்தா³வநம் நாம பஶவ்யம் நவகாநநம் ।
கோ³பகோ³பீக³வாம் ஸேவ்யம் புண்யாத்³ரித்ரு’ணவீருத⁴ம் ॥ 28॥
தத்தத்ராத்³யைவ யாஸ்யாம: ஶகடாந் யுங்க்த மா சிரம் ।
கோ³த⁴நாந்யக்³ரதோ யாந்து ப⁴வதாம் யதி³ ரோசதே ॥ 29॥
தச்ச்²ருத்வைகதி⁴யோ கோ³பா:ஸாது⁴ ஸாத்⁴விதி வாதி³ந: ।
வ்ரஜாந் ஸ்வாந் ஸ்வாந் ஸமாயுஜ்ய யயூ ரூட⁴பரிச்ச²தா:³ ॥ 30॥
வ்ரு’த்³தா⁴ந் பா³லாந் ஸ்த்ரியோ ராஜந் ஸர்வோபகரணாநி ச ।
அநஸ்ஸ்வாரோப்ய கோ³பாலா யத்தா ஆத்தஶராஸநா: ॥ 31॥
கோ³த⁴நாநி புரஸ்க்ரு’த்ய ஶ‍்ரு’ங்கா³ண்யாபூர்ய ஸர்வத: ।
தூர்யகோ⁴ஷேண மஹதா யயு:ஸஹ புரோஹிதா: ॥ 32॥
கோ³ப்யோ ரூட⁴ரதா²நூத்நகுசகுங்குமகாந்தய: ।
க்ரு’ஷ்ணலீலா ஜகு:³ ப்ரீதா நிஷ்ககண்ட்²ய:ஸுவாஸஸ: ॥ 33॥
ததா² யஶோதா³ரோஹிண்யாவேகம் ஶகடமாஸ்தி²தே ।
ரேஜது: க்ரு’ஷ்ணராமாப்⁴யாம் தத்கதா²ஶ்ரவணோத்ஸுகே ॥ 34॥
வ்ரு’ந்தா³வநம் ஸம்ப்ரவிஶ்ய ஸர்வகாலஸுகா²வஹம் ।
தத்ர சக்ருர்வ்ரஜாவாஸம் ஶகடைரர்த⁴சந்த்³ரவத் ॥ 35॥
வ்ரு’ந்தா³வநம் கோ³வர்த⁴நம் யமுநாபுலிநாநி ச ।
வீக்ஷ்யாஸீது³த்தமா ப்ரீதீ ராமமாத⁴வயோர்ந்ரு’ப ॥ 36॥
ஏவம் வ்ரஜௌகஸாம் ப்ரீதிம் யச்ச²ந்தௌ பா³லசேஷ்டிதை: ।
கலவாக்யை:ஸ்வகாலேந வத்ஸபாலௌ ப³பூ⁴வது: ॥ 37॥
அவிதூ³ரே வ்ரஜபு⁴வ:ஸஹ கோ³பாலதா³ரகை: ।
சாரயாமாஸதுர்வத்ஸாந் நாநாக்ரீடா³பரிச்ச²தௌ³ ॥ 38॥
க்வசித்³வாத³யதோ வேணும் க்ஷேபணை:க்ஷிபத: க்வசித் ।
க்வசித்பாதை:³ கிங்கிணீபி: ⁴ க்வசித்க்ரு’த்ரிமகோ³வ்ரு’ஷை: ॥ 39॥

வ்ரு’ஷாயமாணௌ நர்த³ந்தௌ யுயுதா⁴தே பரஸ்பரம் ।
அநுக்ரு’த்ய ருதைர்ஜந்தூம்ஶ்சேரது: ப்ராக்ரு’தௌ யதா² ॥ 40॥
கதா³சித்³யமுநாதீரே வத்ஸாம்ஶ்சாரயதோ:ஸ்வகை: ।
வயஸ்யை: க்ரு’ஷ்ணப³லயோர்ஜிகா⁴ம்ஸுர்தை³த்ய ஆக³மத் ॥ 41॥
தம் வத்ஸரூபிணம் வீக்ஷ்ய வத்ஸயூத²க³தம் ஹரி: ।
த³ர்ஶயந் ப³லதே³வாய ஶநைர்முக்³த⁴ இவாஸத³த் ॥ 42॥
க்³ரு’ஹீத்வாபரபாதா³ப்⁴யாம் ஸஹலாங்கூ³லமச்யுத: ।
ப்⁴ராமயித்வா கபித்தா²க்³ரே ப்ராஹிணோத்³க³தஜீவிதம் ।
ஸ கபித்தை²ர்மஹாகாய: பாத்யமாநை: பபாத ஹ ॥ 43॥
தம் வீக்ஷ்ய விஸ்மிதா பா³லா: ஶஶம்ஸு:ஸாது⁴ ஸாத்⁴விதி ।
தே³வாஶ்ச பரிஸந்துஷ்டா ப³பூ⁴வு: புஷ்பவர்ஷிண: ॥ 44॥
தௌ வத்ஸபாலகௌ பூ⁴த்வா ஸர்வலோகைகபாலகௌ ।
ஸப்ராதராஶௌ கோ³வத்ஸாம்ஶ்சாரயந்தௌ விசேரது: ॥ 45॥
ஸ்வம் ஸ்வம் வத்ஸகுலம் ஸர்வே பாயயிஷ்யந்த ஏகதா³ ।
க³த்வா ஜலாஶயாப்⁴யாஶம் பாயயித்வா பபுர்ஜலம் ॥ 46॥
தே தத்ர த³த்³ரு’ஶுர்பா³லா மஹாஸத்த்வமவஸ்தி²தம் ।
தத்ரஸுர்வஜ்ரநிர்பி⁴ந்நம் கி³ரே: ஶ‍்ரு’ங்க³மிவ ச்யுதம் ॥ 47॥
ஸ வை ப³கோ நாம மஹாநஸுரோ ப³கரூபத்⁴ரு’க் ।
ஆக³த்ய ஸஹஸா க்ரு’ஷ்ணம் தீக்ஷ்ணதுண்டோ³ऽக்³ரஸத்³ப³லீ ॥ 48॥
க்ரு’ஷ்ணம் மஹாப³கக்³ரஸ்தம் த்³ரு’ஷ்ட்வா ராமாத³யோऽர்ப⁴கா: ।
ப³பூ⁴வுரிந்த்³ரியாணீவ விநா ப்ராணம் விசேதஸ: ॥ 49॥
தம் தாலுமூலம் ப்ரத³ஹந்தமக்³நிவ-

த்³கோ³பாலஸூநும் பிதரம் ஜக³த்³கு³ரோ: ।
சச்ச²ர்த³ஸத்³யோऽதிருஷாக்ஷதம் ப³க-
ஸ்துண்டே³ந ஹந்தும் புநரப்⁴யபத்³யத ॥ 50॥
தமாபதந்தம் ஸ நிக்³ரு’ஹ்ய துண்ட³யோ-
ர்தோ³ர்ப்⁴யாம் ப³கம் கம்ஸஸக²ம் ஸதாம் பதி: ।
பஶ்யத்ஸு பா³லேஷு த³தா³ர லீலயா

முதா³வஹோ வீரணவத்³தி³வௌகஸாம் ॥ 51॥
ததா³ ப³காரிம் ஸுரலோகவாஸிந:
ஸமாகிரந் நந்த³நமல்லிகாதி³பி:⁴ ।
ஸமீடி³ரே சாநகஶங்க²ஸம்ஸ்தவை-

ஸ்தத்³வீக்ஷ்ய கோ³பாலஸுதா விஸிஸ்மிரே ॥ 52॥
முக்தம் ப³காஸ்யாது³பலப்⁴ய பா³லகா
ராமாத³ய: ப்ராணமிவேந்த்³ரியோ க³ண: ।
ஸ்தா²நாக³தம் தம் பரிரப்⁴ய நிர்வ்ரு’தா:
ப்ரணீய வத்ஸாந் வ்ரஜமேத்ய தஜ்ஜகு:³ ॥ 53॥
ஶ்ருத்வா தத்³விஸ்மிதா கோ³பா கோ³ப்யஶ்சாதிப்ரியாத்³ரு’தா: ।
ப்ரேத்யாக³தமிவௌத்ஸுக்யாதை³க்ஷந்த த்ரு’ஷிதேக்ஷணா: ॥ 54॥
அஹோ ப³தாஸ்ய பா³லஸ்ய ப³ஹவோ ம்ரு’த்யவோऽப⁴வந் ।
அப்யாஸீத்³விப்ரியம் தேஷாம் க்ரு’தம் பூர்வம் யதோ ப⁴யம் ॥ 55॥
அதா²ப்யபி⁴ப⁴வந்த்யேநம் நைவ தே கோ⁴ரத³ர்ஶநா: ।
ஜிகா⁴ம்ஸயைநமாஸாத்³ய நஶ்யந்த்யக்³நௌ பதங்க³வத் ॥ 56॥
அஹோ ப்³ரஹ்மவிதா³ம் வாசோ நாஸத்யா:ஸந்தி கர்ஹிசித் ।
க³ர்கோ³ யதா³ஹ ப⁴க³வாநந்வபா⁴வி ததை²வ தத் ॥ 57॥
இதி நந்தா³த³யோ கோ³பா: க்ரு’ஷ்ணராமகதா²ம் முதா³ ।
குர்வந்தோ ரமமாணாஶ்ச நாவிந்த³ந் ப⁴வவேத³நாம் ॥ 58॥
ஏவம் விஹாரை: கௌமாரை: கௌமாரம் ஜஹதுர்வ்ரஜே ।
நிலாயநை: ஸேதுப³ந்தை⁴ர்மர்கடோத்ப்லவநாதி³பி: ⁴ ॥ 59॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ வத்ஸப³கவதோ⁴ நமைகாத³ஶோऽத்⁴யாய: ॥ 11॥

॥ ௐ நமோ ப⁴க³வதே வாஸுதே³வாய ॥

॥ த்³வாத³ஶோऽத்⁴யாய: - 12 ॥
ஶ்ரீஶுக உவாச
க்வசித்³வநாஶாய மநோ த³த⁴த்³வ்ரஜா-
த்ப்ராத:ஸமுத்தா²ய வயஸ்யவத்ஸபாந் ।
ப்ரபோ³த⁴யஞ்ச்²ரு’ங்க³ரவேண சாருணா
விநிர்க³தோ வத்ஸபுர:ஸரோ ஹரி: ॥ 1॥
தேநைவ ஸாகம் ப்ரு’து²கா:ஸஹஸ்ரஶ:

ஸ்நிக்³தா:⁴ ஸுஶிக்³வேத்ரவிஷாணவேணவ: ।
ஸ்வாந்ஸ்வாந்ஸஹஸ்ரோபரி ஸங்க்²யயாந்விதாந்
வத்ஸாந் புரஸ்க்ரு’த்ய விநிர்யயுர்முதா³ ॥ 2॥
க்ரு’ஷ்ணவத்ஸைரஸங்க்²யாதைர்யூதீ²க்ரு’த்ய ஸ்வவத்ஸகாந் ।
சாரயந்தோऽர்ப⁴லீலாபி⁴ர்விஜஹ்ருஸ்தத்ர தத்ர ஹ ॥ 3॥
ப²லப்ரவாலஸ்தப³கஸுமந:பிச்ச²தா⁴துபி:⁴ ।
காசகு³ஞ்ஜாமணிஸ்வர்ணபூ⁴ஷிதா அப்யபூ⁴ஷயந் ॥ 4॥
முஷ்ணந்தோऽந்யோந்யஶிக்யாதீ³ந் ஜ்ஞாதாநாராச்ச சிக்ஷிபு: ।
தத்ரத்யாஶ்ச புநர்தூ³ராத்³த⁴ஸந்தஶ்ச புநர்த³து:³ ॥ 5॥
யதி³தூ³ரம் க³த: க்ரு’ஷ்ணோ வநஶோபே⁴க்ஷணாய தம் ।
அஹம் பூர்வமஹம் பூர்வமிதி ஸம்ஸ்ப்ரு’ஶ்ய ரேமிரே ॥ 6॥
கேசித்³வேணூந் வாத³யந்தோ த்⁴மாந்த: ஶ‍்ரு’ங்கா³ணி கேசந ।
கேசித்³ப்⁴ரு’ங்கை:³ ப்ரகா³யந்த:கூஜந்த: கோகிலை: பரே ॥ 7॥
விச்சா²யாபி: ⁴ ப்ரதா⁴வந்தோ க³ச்ச²ந்த:ஸாது⁴ ஹம்ஸகை: ।
ப³கைருபவிஶந்தஶ்ச ந்ரு’த்யந்தஶ்ச கலாபிபி: ⁴ ॥ 8॥
விகர்ஷந்த: கீஶபா³லாநாரோஹந்தஶ்ச தைர்த்³ருமாந் ।
விகுர்வந்தஶ்ச தை:ஸாகம் ப்லவந்தஶ்ச பலாஶிஷு ॥ 9॥
ஸாகம் பே⁴கைர்விலங்க⁴ந்த:ஸரித்ப்ரஸ்ரவஸம்ப்லுதா: ।
விஹஸந்த: ப்ரதிச்சா²யா: ஶபந்தஶ்ச ப்ரதிஸ்வநாந் ॥ 10॥
இத்த²ம் ஸதாம் ப்³ரஹ்மஸுகா²நுபூ⁴த்யா
தா³ஸ்யம் க³தாநாம் பரதை³வதேந ।

மாயாஶ்ரிதாநாம் நரதா³ரகேண
ஸாகம் விஜஹ்ரு: க்ரு’தபுண்யபுஞ்ஜா: ॥ 11॥
யத்பாத³பாம்ஸுர்ப³ஹுஜந்மக்ரு’ச்ச்²ரதோ
த்⁴ரு’தாத்மபி⁴ர்யோகி³பி⁴ரப்யலப்⁴ய: ।
ஸ ஏவ யத்³த்³ரு’க்³விஷய:ஸ்வயம் ஸ்தி²த:
கிம் வர்ண்யதே தி³ஷ்டமதோ வ்ரஜௌகஸாம் ॥ 12॥
அதா²க⁴நாமாப்⁴யபதந்மஹாஸுர-
ஸ்தேஷாம் ஸுக²க்ரீட³நவீக்ஷணாக்ஷம: ।
நித்யம் யத³ந்தர்நிஜஜீவிதேப்ஸுபி: ⁴
பீதாம்ரு’தைரப்யமரை: ப்ரதீக்ஷ்யதே ॥ 13॥
த்³ரு’ஷ்ட்வார்ப⁴காந் க்ரு’ஷ்ணமுகா²நகா⁴ஸுர:
கம்ஸாநுஶிஷ்ட:ஸ ப³கீப³காநுஜ: ।
அயம் து மே ஸோத³ரநாஶக்ரு’த்தயோ-
ர்த்³வயோர்மமைநம் ஸப³லம் ஹநிஷ்யே ॥ 14॥
ஏதே யதா³ மத்ஸுஹ்ரு’தோ³ஸ்திலாபா:
க்ரு’தாஸ்ததா³ நஷ்டஸமா வ்ரஜௌகஸ: ।
ப்ராணே க³தே வர்ஷ்மஸு கா நு சிந்தா
ப்ரஜாஸவ: ப்ராணப்⁴ரு’தோ ஹி யே தே ॥ 15॥
இதி வ்யவஸ்யாஜக³ரம் ப்³ரு’ஹத்³வபு:
ஸ யோஜநாயாமமஹாத்³ரிபீவரம் ।
த்⁴ரு’த்வாத்³பு⁴தம் வ்யாத்தகு³ஹாநநம் ததா³
பதி² வ்யஶேத க்³ரஸநாஶயா க²ல: ॥ 16॥
த⁴ராத⁴ரோஷ்டோ² ஜலதோ³த்தரோஷ்டோ²
த³ர்யாநநாந்தோ கி³ரிஶ‍்ரு’ங்க³த³ம்ஷ்ட்ர: ।
த்⁴வாந்தாந்தராஸ்யோ விததாத்⁴வஜிஹ்வ:

பருஷாநிலஶ்வாஸத³வேக்ஷணோஷ்ண: ॥ 17॥
த்³ரு’ஷ்ட்வா தம் தாத்³ரு’ஶம் ஸர்வே மத்வா வ்ரு’ந்தா³வநஶ்ரியம் ।
வ்யாத்தாஜக³ரதுண்டே³ந ஹ்யுத்ப்ரேக்ஷந்தே ஸ்ம லீலயா ॥ 18॥
அஹோ மித்ராணி க³த³த ஸத்த்வகூடம் புர:ஸ்தி²தம் ।

அஸ்மத்ஸங்க்³ரஸநவ்யாத்தவ்யாலதுண்டா³யதே ந வா ॥ 19॥
ஸத்யமர்ககராரக்தமுத்தராஹநுவத்³க⁴நம் ।
அத⁴ராஹநுவத்³ரோத⁴ஸ்தத்ப்ரதிச்சா²யயாருணம் ॥ 20॥
ப்ரதிஸ்பர்தே⁴தே ஸ்ரு’க்கிப்⁴யாம் ஸவ்யாஸவ்யே நகோ³த³ரே ।
துங்க³ஶ‍்ரு’ங்கா³லயோऽப்யேதாஸ்தத்³த³ம்ஷ்ட்ராபி⁴ஶ்ச பஶ்யத ॥ 21॥
ஆஸ்த்ரு’தாயாமமார்கோ³ऽயம் ரஸநாம் ப்ரதிக³ர்ஜதி ।
ஏஷாமந்தர்க³தம் த்⁴வாந்தமேதத³ப்யந்தராநநம் ॥ 22॥
தா³வோஷ்ணக²ரவாதோऽயம் ஶ்வாஸவத்³பா⁴தி பஶ்யத ।
தத்³த³க்³த⁴ஸத்த்வது³ர்க³ந்தோ⁴ऽப்யந்தராமிஷக³ந்த⁴வத் ॥ 23॥
அஸ்மாந் கிமத்ர க்³ரஸிதா நிவிஷ்டா-
நயம் ததா² சேத்³ப³கவத்³விநங்க்ஷ்யதி ।
க்ஷணாத³நேநேதி ப³கார்யுஶந்முக²ம்
வீக்ஷ்யோத்³த⁴ஸந்த: கரதாட³நைர்யயு: ॥ 24॥
த்த²ம் மிதோ²ऽதத்²யமதஜ்ஜ்ஞபா⁴ஷிதம்
ஶ்ருத்வா விசிந்த்யேத்யம்ரு’ஷா ம்ரு’ஷாயதே ।
ரக்ஷோ விதி³த்வாகி²லபூ⁴தஹ்ரு’த்ஸ்தி²த:
ஸ்வாநாம் நிரோத்³து⁴ம் ப⁴க³வாந் மநோ த³தே⁴ ॥ 25॥
தாவத்ப்ரவிஷ்டாஸ்த்வஸுரோத³ராந்தரம்
பரம் ந கீ³ர்ணா: ஶிஶவ:ஸவத்ஸா: ।
ப்ரதீக்ஷமாணேந ப³காரிவேஶநம்
ஹதஸ்வகாந்தஸ்மரணேந ரக்ஷஸா ॥ 26॥
தாந் வீக்ஷ்ய க்ரு’ஷ்ண:ஸகலாப⁴யப்ரதோ³
ஹ்யநந்யநாதா²ந் ஸ்வகராத³வச்யுதாந் ।
தீ³நாம்ஶ்ச ம்ரு’த்யோர்ஜட²ராக்³நிகா⁴ஸாந்
க்⁴ரு’ணார்தி³தோ தி³ஷ்டக்ரு’தேந விஸ்மித: ॥ 27॥
க்ரு’த்யம் கிமத்ராஸ்ய க²லஸ்ய ஜீவநம்
ந வா அமீஷாம் ச ஸதாம் விஹிம்ஸநம் ।
த்³வயம் கத²ம் ஸ்யாதி³தி ஸம்விசிந்த்ய தத்
ஜ்ஞாத்வாவிஶத்துண்ட³மஶேஷத்³ரு’க்³க⁴ரி: ॥ 28॥

ததா³ க⁴நச்ச²தா³ தே³வா ப⁴யாத்³தா⁴ ஹேதி சுக்ருஶு: ।
ஜஹ்ரு’ஷுர்யே ச கம்ஸாத்³யா: கௌணபாஸ்த்வக⁴பா³ந்த⁴வா: ॥ 29॥
தச்ச்²ருத்வா ப⁴க³வாந் க்ரு’ஷ்ணஸ்த்வவ்யய:ஸார்ப⁴வத்ஸகம் ।
சூர்ணீசிகீர்ஷோராத்மாநம் தரஸா வவ்ரு’தே⁴ க³லே ॥ 30॥
ததோऽதிகாயஸ்ய நிருத்³த⁴மார்கி³ணோ
ஹ்யுத்³கீ³ர்ணத்³ரு’ஷ்டேர்ப்⁴ரமதஸ்த்விதஸ்தத: ।
பூர்ணோऽந்தரங்கே³ பவநோ நிருத்³தோ⁴
மூர்த⁴ந் விநிஷ்பாட்ய விநிர்க³தோ ப³ஹி: ॥ 31॥
தேநைவ ஸர்வேஷு ப³ஹிர்க³தேஷு
ப்ராணேஷு வத்ஸாந் ஸுஹ்ரு’த:³ பரேதாந் ।
த்³ரு’ஷ்ட்யா ஸ்வயோத்தா²ப்ய தத³ந்வித: புந-
ர்வக்த்ராந்முகுந்தோ³ ப⁴க³வாந் விநிர்யயௌ ॥ 32॥
பீநாஹிபோ⁴கோ³த்தி²தமத்³பு⁴தம் மஹ-

ஜ்ஜ்யோதி:ஸ்வதா⁴ம்நா ஜ்வலயத்³தி³ஶோ த³ஶ ।
ப்ரதீக்ஷ்ய கே²ऽவஸ்தி²தமீஶ நிர்க³மம்
விவேஶ தஸ்மிந் மிஷதாம் தி³வௌகஸாம் ॥ 33॥
ததோऽதிஹ்ரு’ஷ்டா:ஸ்வக்ரு’தோऽக்ரு’தார்ஹணம்
புஷ்பை:ஸுரா அப்ஸரஸஶ்ச நர்தநை: ।
கீ³தை:ஸுகா³ வாத்³யத⁴ராஶ்ச வாத்³யகை:
ஸ்தவைஶ்ச விப்ரா ஜயநி:ஸ்வநைர்க³ணா: ॥ 34॥
தத³த்³பு⁴தஸ்தோத்ரஸுவாத்³யகீ³திகா-
ஜயாதி³நைகோத்ஸவமங்க³ளஸ்வநாந் ।
ஶ்ருத்வா ஸ்வதா⁴ம்நோऽந்த்யஜ ஆக³தோऽசிராத்
த்³ரு’ஷ்ட்வா மஹீஶஸ்ய ஜகா³ம விஸ்மயம் ॥ 35॥
ராஜந்நாஜக³ரம் சர்ம ஶுஷ்கம் வ்ரு’ந்தா³வநேऽத்³பு⁴தம் ।
வ்ரஜௌகஸாம் ப³ஹுதித²ம் ப³பூ⁴வாக்ரீட³க³ஹ்வரம் ॥ 36॥
ஏதத்கௌமாரஜம் கர்ம ஹரேராத்மாஹிமோக்ஷணம் ।
ம்ரு’த்யோ: பௌக³ண்ட³கே பா³லா த்³ரு’ஷ்ட்வோசுர்விஸ்மிதா வ்ரஜே ॥ 37॥
நைதத்³விசித்ரம் மநுஜார்ப⁴மாயிந:

பராவராணாம் பரமஸ்ய வேத⁴ஸ: ।
அகோ⁴ऽபி யத்ஸ்பர்ஶநதௌ⁴தபாதக:
ப்ராபாத்மஸாம்யம் த்வஸதாம் ஸுது³ர்லப⁴ம் ॥ 38॥
ஸக்ரு’த்³யத³ங்க³ப்ரதிமாந்தராஹிதா
மநோமயீ பா⁴க³வதீம் த³தௌ³ க³திம் ।
ஸ ஏவ நித்யாத்மஸுகா²நுபூ⁴த்யபி⁴-
வ்யுத³ஸ்தமாயோऽந்தர்க³தோ ஹி கிம் புந: ॥ 39॥
ஸூத உவாச
இத்த²ம் த்³விஜா யாத³வதே³வத³த்த:
ஶ்ருத்வா ஸ்வராதுஶ்சரிதம் விசித்ரம் ।
பப்ரச்ச² பூ⁴யோऽபி ததே³வ புண்யம்
வையாஸகிம் யந்நிக்³ரு’ஹீதசேதா: ॥ 40॥
ராஜோவாச
ப்³ரஹ்மந் காலாந்தரக்ரு’தம் தத்காலீநம் கத²ம் ப⁴வேத் ।
யத்கௌமாரே ஹரிக்ரு’தம் ஜகு:³ பௌக³ண்ட³கேऽர்ப⁴கா: ॥ 41॥
தத்³ப்³ரூஹி மே மஹாயோகி³ந் பரம் கௌதூஹலம் கு³ரோ ।
நூநமேதத்³த⁴ரேரேவ மாயா ப⁴வதி நாந்யதா² ॥ 42॥
வயம் த⁴ந்யதமா லோகே கு³ரோऽபி க்ஷத்ரப³ந்த⁴வ: ।
யத்பிபா³மோ முஹுஸ்த்வத்த: புண்யம் க்ரு’ஷ்ணகதா²ம்ரு’தம் ॥ 43॥
ஸூத உவாச
இத்த²ம் ஸ்ம ப்ரு’ஷ்ட:ஸ து பா³த³ராயணி-
ஸ்தத்ஸ்மாரிதாநந்தஹ்ரு’தாகி²லேந்த்³ரிய: ।
க்ரு’ச்ச்²ராத்புநர்லப்³த⁴ப³ஹிர்த்³ரு’ஶி: ஶநை:
ப்ரத்யாஹ தம் பா⁴க³வதோத்தமோத்தம ॥ 44॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் த³ஶமஸ்கந்தே⁴ பூர்வார்தே⁴ த்³வாத³ஶோऽத்⁴யாய: ॥ 12॥

॥ ௐ நமோ ப⁴க³வதே வாஸுதே³வாய ॥

॥ த்ரயோத³ஶோऽத்⁴யாய: - 13 ॥
ஶ்ரீஶுக உவாச
ஸாது⁴ ப்ரு’ஷ்டம் மஹாபா⁴க³ த்வயா பா⁴க³வதோத்தம ।
யந்நூதநயஸீஶஸ்ய ஶ‍்ரு’ண்வந்நபி கதா²ம் முஹு: ॥ 1॥
ஸதாமயம் ஸாரப்⁴ரு’தாம் நிஸர்கோ³
யத³ர்த²வாணீஶ்ருதிசேதஸாமபி ।
ப்ரதிக்ஷணம் நவ்யவத³ச்யுதஸ்ய யத்
ஸ்த்ரியா விடாநாமிவ ஸாது⁴வார்தா ॥ 2॥
ஶ‍்ரு’ணுஷ்வாவஹிதோ ராஜந்நபி கு³ஹ்யம் வதா³மி தே ।
ப்³ரூயு:ஸ்நிக்³த⁴ஸ்ய ஶிஷ்யஸ்ய கு³ரவோ கு³ஹ்யமப்யுத ॥ 3॥
ததா²க⁴வத³நாந்ம்ரு’த்யோ ரக்ஷித்வா வத்ஸபாலகாந் ।
ஸரித்புலிநமாநீய ப⁴க³வாநித³மப்³ரவீத் ॥ 4॥
அஹோऽதிரம்யம் புலிநம் வயஸ்யா:
ஸ்வகேலிஸம்பந்ம்ரு’து³லாச்ச²வாலுகம் ।
ஸ்பு²டத்ஸரோக³ந்த⁴ஹ்ரு’தாலிபத்ரிக-
த்⁴வநிப்ரதித்⁴வாநலஸத்³த்³ருமாகுலம் ॥ 5॥
அத்ர போ⁴க்தவ்யமஸ்மாபி⁴ர்தி³வா ரூட⁴ம் க்ஷுதா⁴ர்தி³தா: ।
வத்ஸா:ஸமீபேऽப: பீத்வா சரந்து ஶநகைஸ்த்ரு’ணம் ॥ 6॥
ததே²தி பாயயித்வார்பா⁴ வத்ஸாநாருத்⁴ய ஶாத்³வலே ।
முக்த்வா ஶிக்யாநி பு³பு⁴ஜு:ஸமம் ப⁴க³வதா முதா³ ॥ 7॥
க்ரு’ஷ்ணஸ்ய விஷ்வக்புருராஜிமண்ட³லை-

ரப்⁴யாநநா: பு²ல்லத்³ரு’ஶோ வ்ரஜார்ப⁴கா: ।
ஸஹோபவிஷ்டா விபிநே விரேஜு-
ஶ்ச²தா³ யதா²ம்போ⁴ருஹகர்ணிகாயா: ॥ 8॥
கேசித்புஷ்பைர்த³லை: கேசித்பல்லவைரங்குரை: ப²லை: ।
ஶிக்³பி⁴ஸ்த்வக்³பி⁴ர்த்³ரு’ஷத்³பி⁴ஶ்ச பு³பு⁴ஜு: க்ரு’தபா⁴ஜநா: ॥ 9॥

ஸர்வே மிதோ² த³ர்ஶயந்த:ஸ்வஸ்வபோ⁴ஜ்யருசிம் ப்ரு’த²க் ।
ஹஸந்தோ ஹாஸயந்தஶ்சாப்⁴யவஜஹ்ரு:ஸஹேஶ்வரா: ॥ 10॥
பி³ப்⁴ரத்³வேணும் ஜட²ரபடயோ: ஶ‍்ரு’ங்க³வேத்ரே ச கக்ஷே
வாமே பாணௌ மஸ்ரு’ணகவலம் தத்ப²லாந்யங்கு³லீஷு ।
திஷ்ட²ந்மத்⁴யே ஸ்வபரிஸுஹ்ரு’தோ³ஹாஸயந் நர்மபி: ⁴ ஸ்வை:

ஸ்வர்கே³ லோகே மிஷதி பு³பு⁴ஜே யஜ்ஞபு⁴க்³பா³லகேலி: ॥ 11॥
பா⁴ரதைவம் வத்ஸபேஷு பு⁴ஞ்ஜாநேஷ்வச்யுதாத்மஸு ।
வத்ஸாஸ்த்வந்தர்வநே தூ³ரம் விவிஶுஸ்த்ரு’ணலோபி⁴தா: ॥ 12॥
தாந் த்³ரு’ஷ்ட்வா ப⁴யஸந்த்ரஸ்தாநூசே க்ரு’ஷ்ணோऽஸ்ய பீ⁴ப⁴யம் ।
மித்ராண்யாஶாந்மா விரமதேஹாநேஷ்யே வத்ஸகாநஹம் ॥ 13॥

இத்யுக்த்வாத்³ரித³ரீகுஞ்ஜக³ஹ்வரேஷ்வாத்மவத்ஸகாந் ।
விசிந்வந் ப⁴க³வாந் க்ரு’ஷ்ண:ஸபாணிகவலோ யயௌ ॥ 14॥
அம்போ⁴ஜந்மஜநிஸ்தத³ந்தரக³தோ மாயார்ப⁴கஸ்யேஶிது:

த்³ரஷ்டும் மஞ்ஜு மஹித்வமந்யத³பி தத்³வத்ஸாநிதோ வத்ஸபாந் ।
நீத்வாந்யத்ர குரூத்³வஹாந்தரத³தா⁴த்கே²ऽவஸ்தி²தோ ய: புரா
த்³ரு’ஷ்ட்வாகா⁴ஸுரமோக்ஷணம் ப்ரப⁴வத: ப்ராப்த: பரம் விஸ்மயம் ॥ 15॥
ததோ வத்ஸாநத்³ரு’ஷ்ட்வைத்ய புலிநேऽபி ச வத்ஸபாந் ।
உபா⁴வபி வநே க்ரு’ஷ்ணோ விசிகாய ஸமந்தத: ॥ 16॥
க்வாப்யத்³ரு’ஷ்ட்வாந்தர்விபிநே வத்ஸாந் பாலாம்ஶ்ச விஶ்வவித் ।
ஸர்வம் விதி⁴க்ரு’தம் க்ரு’ஷ்ண:ஸஹஸாவஜகா³ம ஹ ॥ 17॥
தத: க்ரு’ஷ்ணோ முத³ம் கர்தும் தந்மாத்ரூ’ணாம் ச கஸ்ய ச ।
உப⁴யாயிதமாத்மாநம் சக்ரே விஶ்வக்ரு’தீ³ஶ்வர: ॥ 18॥
யாவத்³வத்ஸபவத்ஸகால்பகவபுர்யாவத்கராங்க்⁴ர்யாதி³கம்
யாவத்³யஷ்டிவிஷாணவேணுத³லஶிக்³யாவத்³விபூ⁴ஷாம்ப³ரம் ।
யாவச்சீ²லகு³ணாபி⁴தா⁴க்ரு’திவயோ யாவத்³விஹாராதி³கம்
ஸர்வம் விஷ்ணுமயம் கி³ரோऽங்க³வத³ஜ:ஸர்வஸ்வரூபோ ப³பௌ⁴ ॥ 19॥
ஸ்வயமாத்மாऽऽத்மகோ³வத்ஸாந் ப்ரதிவார்யாத்மவத்ஸபை: ।
க்ரீட³ந்நாத்மவிஹாரைஶ்ச ஸர்வாத்மா ப்ராவிஶத்³வ்ரஜம் ॥ 20॥

தத்தத்³வத்ஸாந் ப்ரு’த²ங்நீத்வா தத்தத்³கோ³ஷ்டே² நிவேஶ்ய ஸ: ।
தத்ததா³த்மாப⁴வத்³ராஜம்ஸ்தத்தத்ஸத்³ம ப்ரவிஷ்டவாந் ॥ 21॥
தந்மாதரோ வேணுரவத்வரோத்தி²தா
உத்தா²ப்ய தோ³ர்பி:⁴ பரிரப்⁴ய நிர்ப⁴ரம் ।
ஸ்நேஹஸ்நுதஸ்தந்யபய:ஸுதா⁴ஸவம்
மத்வா பரம் ப்³ரஹ்ம ஸுதாநபாயயந் ॥ 22॥
ததோ ந்ரு’போந்மர்த³நமஜ்ஜலேபநா-
லங்காரரக்ஷாதிலகாஶநாதி³பி:⁴ ।
ஸம்லாலித:ஸ்வாசரிதை: ப்ரஹர்ஷயந்
ஸாயம் க³தோ யாமயமேந மாத⁴வ: ॥ 23॥
கா³வஸ்ததோ கோ³ஷ்ட²முபேத்ய ஸத்வரம்
ஹுங்காரகோ⁴ஷை: பரிஹூதஸங்க³தாந் ।
ஸ்வகாந்ஸ்வகாந்வத்ஸதராநபாயய-
ந்முஹுர்லிஹந்த்ய:ஸ்ரவதௌ³த⁴ஸம் பய: ॥ 24॥
கோ³கோ³பீநாம் மாத்ரு’தாஸ்மிந் ஸர்வா ஸ்நேஹர்தி⁴காம் விநா ।
புரோவதா³ஸ்வபி ஹரேஸ்தோகதா மாயயா விநா ॥ 25॥
வ்ரஜௌகஸாம் ஸ்வதோகேஷு ஸ்நேஹவல்ல்யாப்³த³மந்வஹம் ।
ஶநைர்நி:ஸீம வவ்ரு’தே⁴ யதா² க்ரு’ஷ்ணே த்வபூர்வவத் ॥ 26॥
இத்த²மாத்மாऽऽத்மநாऽऽத்மாநம் வத்ஸபாலமிஷேண ஸ: ।
பாலயந் வத்ஸபோ வர்ஷம் சிக்ரீடே³ வநகோ³ஷ்ட²யோ: ॥ 27॥
ஏகதா³ சாரயந் வத்ஸாந் ஸராமோ வநமாவிஶத் ।
பஞ்சஷாஸு த்ரியாமாஸு ஹாயநாபூரணீஷ்வஜ: ॥ 28॥
ததோ விதூ³ராச்சரதோ கா³வோ வத்ஸாநுபவ்ரஜம் ।
கோ³வர்த⁴நாத்³ரிஶிரஸி சரந்த்யோ த³த்³ரு’ஶுஸ்த்ரு’ணம் ॥ 29॥
த்³ரு’ஷ்ட்வாத² தத்ஸ்நேஹவஶோऽஸ்ம்ரு’தாத்மா
ஸ கோ³வ்ரஜோऽத்யாத்மபது³ர்க³மார்க:³ ।
த்³விபாத்ககுத்³க்³ரீவ உதா³ஸ்யபுச்சோ²-
ऽகா³த்³து⁴ங்க்ரு’தைராஸ்ருபயா ஜவேந ॥ 30॥
ஸமேத்ய கா³வோऽதோ⁴ வத்ஸாந் வத்ஸவத்யோऽப்யபாயயந் ।

bhagpur-10a.pdf 57



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

கி³லந்த்ய இவ சாங்கா³நி லிஹந்த்ய:ஸ்வௌத⁴ஸம் பய: ॥ 31॥
கோ³பாஸ்தத்³ரோத⁴நாயாஸமௌக்⁴யலஜ்ஜோருமந்யுநா ।
து³ர்கா³த்⁴வக்ரு’ச்ச்²ரதோऽப்⁴யேத்ய கோ³வத்ஸைர்த³த்³ரு’ஶு:ஸுதாந் ॥ 32॥
ததீ³க்ஷணோத்ப்ரேமரஸாப்லுதாஶயா
ஜாதாநுராகா³ க³தமந்யவோऽர்ப⁴காந் ।
உது³ஹ்ய தோ³ர்பி:⁴ பரிரப்⁴ய மூர்த⁴நி
க்⁴ராணைரவாபு: பரமாம் முத³ம் தே ॥ 33॥
தத: ப்ரவயஸோ கோ³பாஸ்தோகாஶ்லேஷஸுநிர்வ்ரு’தா: ।
க்ரு’ச்ச்²ராச்ச²நைரபக³தாஸ்தத³நுஸ்ம்ரு’த்யுத³ஶ்ரவ: ॥ 34॥
வ்ரஜஸ்ய ராம: ப்ரேமர்தே⁴ர்வீக்ஷ்யௌத்கண்ட்²யமநுக்ஷணம் ।
முக்தஸ்தநேஷ்வபத்யேஷ்வப்யஹேதுவித³சிந்தயத் ॥ 35॥
கிமேதத³த்³பு⁴தமிவ வாஸுதே³வேऽகி²லாத்மநி ।
வ்ரஜஸ்ய ஸாத்மநஸ்தோகேஷ்வபூர்வம் ப்ரேம வர்த⁴தே ॥ 36॥
கேயம் வா குத ஆயாதா தை³வீ வா நார்யுதாஸுரீ ।
ப்ராயோ மாயாஸ்து மே ப⁴ர்துர்நாந்யா மேऽபி விமோஹிநீ ॥ 37॥
இதி ஸஞ்சிந்த்ய தா³ஶார்ஹோ வத்ஸாந் ஸவயஸாநபி ।
ஸர்வாநாசஷ்ட வைகுண்ட²ம் சக்ஷுஷா வயுநேந ஸ: ॥ 38॥
நைதே ஸுரேஶா ரு’ஷயோ ந சைதே
த்வமேவ பா⁴ஸீஶ பி⁴தா³ஶ்ரயேऽபி ।
ஸர்வம் ப்ரு’த²க்த்வம் நிக³மாத்கத²ம் வதே³-
த்யுக்தேந வ்ரு’த்தம் ப்ரபு⁴ணா ப³லோऽவைத் ॥ 39॥
தாவதே³த்யாத்மபூ⁴ராத்மமாநேந த்ருட்யநேஹஸா ।
புரோவத³ப்³த³ம் க்ரீட³ந்தம் த³த்³ரு’ஶே ஸகலம் ஹரிம் ॥ 40॥
யாவந்தோ கோ³குலே பா³லா:ஸவத்ஸா:ஸர்வ ஏவ ஹி ।
மாயாஶயே ஶயாநா மே நாத்³யாபி புநருத்தி²தா: ॥ 41॥
இத ஏதேऽத்ர குத்ரத்யா மந்மாயாமோஹிதேதரே ।
தாவந்த ஏவ தத்ராப்³த³ம் க்ரீட³ந்தோ விஷ்ணுநா ஸமம் ॥ 42॥
ஏவமேதேஷு பே⁴தே³ஷு சிரம் த்⁴யாத்வா ஸ ஆத்மபூ:⁴ ।

ஸத்யா: கே கதரே நேதி ஜ்ஞாதும் நேஷ்டே கத²ஞ்சந ॥ 43॥
ஏவம் ஸம்மோஹயந் விஷ்ணும் விமோஹம் விஶ்வமோஹநம் ।
ஸ்வயைவ மாயயாஜோऽபி ஸ்வயமேவ விமோஹித: ॥ 44॥
தம்யாம் தமோவந்நைஹாரம் க²த்³யோதார்சிரிவாஹநி ।
மஹதீதரமாயைஶ்யம் நிஹந்த்யாத்மநி யுஞ்ஜத: ॥ 45॥
தாவத்ஸர்வே வத்ஸபாலா: பஶ்யதோऽஜஸ்ய தத்க்ஷணாத் ।
வ்யத்³ரு’ஶ்யந்த க⁴நஶ்யாமா: பீதகௌஶேயவாஸஸ: ॥ 46॥
சதுர்பு⁴ஜா: ஶங்க²சக்ரக³தா³ராஜீவபாணய: ।
கிரீடிந:குண்ட³லிநோ ஹாரிணோ வநமாலிந: ॥ 47॥
ஶ்ரீவத்ஸாங்க³த³தோ³ரத்நகம்பு³கங்கணபாணய: ।
நூபுரை: கடகைர்பா⁴தா: கடிஸூத்ராங்கு³லீயகை: ॥ 48॥
ஆங்க்⁴ரிமஸ்தகமாபூர்ணாஸ்துளஸீநவதா³மபி: ⁴ ।
கோமலை:ஸர்வகா³த்ரேஷு பூ⁴ரி புண்யவத³ர்பிதை: ॥ 49॥
சந்த்³ரிகாவிஶத³ஸ்மேரை:ஸாருணாபாங்க³வீக்ஷிதை: ।
ஸ்வகார்தா²நாமிவ ரஜ:ஸத்த்வாப்⁴யாம் ஸ்ரஷ்ட்ரு’பாலகா: ॥ 50॥
ஆத்மாதி³ஸ்தம்ப³பர்யந்தைர்மூர்திமத்³பி⁴ஶ்சராசரை: ।
ந்ரு’த்யகீ³தாத்³யநேகார்ஹை: ப்ரு’த²க்ப்ரு’த²கு³பாஸிதா: ॥ 51॥
அணிமாத்³யைர்மஹிமபி⁴ரஜாத்³யாபி⁴ர்விபூ⁴திபி: ⁴ ।
சதுர்விம்ஶதிபி⁴ஸ்தத்த்வை: பரீதா மஹதா³தி³பி: ⁴ ॥ 52॥
காலஸ்வபா⁴வஸம்ஸ்காரகாமகர்மகு³ணாதி³பி:⁴ ।
ஸ்வமஹித்⁴வஸ்தமஹிபி⁴ர்மூர்திமத்³பி⁴ருபாஸிதா: ॥ 53॥
ஸத்யஜ்ஞாநாநந்தாநந்த³மாத்ரைகரஸமூர்தய: ।
அஸ்ப்ரு’ஷ்டபூ⁴ரிமாஹாத்ம்யா அபி ஹ்யுபநிஷத்³த்³ரு’ஶாம் ॥ 54॥
ஏவம் ஸக்ரு’த்³த³த³ர்ஶாஜ: பரப்³ரஹ்மாத்மநோऽகி²லாந் ।
யஸ்ய பா⁴ஸா ஸர்வமித³ம் விபா⁴தி ஸசராசரம் ॥ 55॥
ததோऽதிகுதுகோத்³வ்ரு’த்தஸ்திமிதைகாத³ஶேந்த்³ரிய: ।
தத்³தா⁴ம்நாபூ⁴த³ஜஸ்தூஷ்ணீம் பூர்தே³வ்யந்தீவ புத்ரிகா ॥ 56॥

இதீரேஶேऽதர்க்யே நிஜமஹிமநி ஸ்வப்ரமிதிகே
பரத்ராஜாதோऽதந்நிரஸநமுக²ப்³ரஹ்மகமிதௌ ।
அநீஶேऽபி த்³ரஷ்டும் கிமித³மிதி வா முஹ்யதி ஸதி
சச்சா²தா³ஜோ ஜ்ஞாத்வா ஸபதி³ பரமோऽஜாஜவநிகாம் ॥ 57॥
ததோऽர்வாக்ப்ரதிலப்³தா⁴க்ஷ: க: பரேதவது³த்தி²த: ।
க்ரு’ச்ச்²ராது³ந்மீல்ய வை த்³ரு’ஷ்டீராசஷ்டேத³ம் ஸஹாத்மநா ॥ 58॥
ஸபத்³யேவாபி⁴த: பஶ்யந் தி³ஶோऽபஶ்யத்புர:ஸ்தி²தம் ।
வ்ரு’ந்தா³வநம் ஜநாஜீவ்யத்³ருமாகீர்ணம் ஸமாப்ரியம் ॥ 59॥
யத்ர நைஸர்க³து³ர்வைரா:ஸஹாஸந் ந்ரு’ம்ரு’கா³த³ய: ।
மித்ராணீவாஜிதாவாஸத்³ருதருட்தர்ஷகாதி³கம் ॥ 60॥
தத்ரோத்³வஹத்பஶுபவம்ஶஶிஶுத்வநாட்யம்
ப்³ரஹ்மாத்³வயம் பரமநந்தமகா³த⁴போ³த⁴ம் ।
வத்ஸாந் ஸகீ²நிவ புரா பரிதோ விசிந்வ-

தே³கம் ஸபாணிகவலம் பரமேஷ்ட்²யசஷ்ட ॥ 61॥
த்³ரு’ஷ்ட்வா த்வரேண நிஜதோ⁴ரணதோऽவதீர்ய
ப்ரு’த்²வ்யாம் வபு: கநகத³ண்ட³மிவாபி⁴பாத்ய ।
ஸ்ப்ரு’ஷ்ட்வா சதுர்முகுடகோடிபி⁴ரங்க்⁴ரியுக்³மம்
நத்வா முத³ஶ்ருஸுஜலைரக்ரு’தாபி⁴ஷேகம் ॥ 62॥
உத்தா²யோத்தா²ய க்ரு’ஷ்ணஸ்ய சிரஸ்ய பாத³யோ: பதந் ।
ஆஸ்தே மஹித்வம் ப்ராக்³த்³ரு’ஷ்டம் ஸ்ம்ரு’த்வா ஸ்ம்ரு’த்வா புந: புந: ॥ 63॥
ஶநைரதோ²த்தா²ய விம்ரு’ஜ்ய லோசநே
முகுந்த³முத்³வீக்ஷ்ய விநம்ரகந்த⁴ர: ।
க்ரு’தாஞ்ஜலி: ப்ரஶ்ரயவாந் ஸமாஹித:
ஸவேபது²ர்க³த்³க³த³யைலதேலயா ॥ 64॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ த்ரயோத³ஶோऽத்⁴யாய: ॥ 13॥

॥ ௐ நமோ ப⁴க³வதே வாஸுதே³வாய ॥

॥ சதுர்த³ஶோऽத்⁴யாய: - 14 ॥
ப்³ரஹ்மோவாச
நௌமீட்³ய தேऽப்⁴ரவபுஷே தடி³த³ம்ப³ராய
கு³ஞ்ஜாவதம்ஸபரிபிச்ச²லஸந்முகா²ய ।
வந்யஸ்ரஜே கவலவேத்ரவிஷாணவேணு-

லக்ஷ்மஶ்ரியே ம்ரு’து³பதே³ பஶுபாங்க³ஜாய ॥ 1॥
அஸ்யாபி தே³வ வபுஷோ மத³நுக்³ரஹஸ்ய
ஸ்வேச்சா²மயஸ்ய ந து பூ⁴தமயஸ்ய கோऽபி ।
நேஶே மஹி த்வவஸிதும் மநஸாऽऽந்தரேண
ஸாக்ஷாத்தவைவ கிமுதாத்மஸுகா²நுபூ⁴தே: ॥ 2॥
ஜ்ஞாநே ப்ரயாஸமுத³பாஸ்ய நமந்த ஏவ
ஜீவந்தி ஸந்முக²ரிதாம் ப⁴வதீ³யவார்தாம் ।
ஸ்தா²நே ஸ்தி²தா: ஶ்ருதிக³தாம் தநுவாங்மநோபி: ⁴
யே ப்ராயஶோऽஜித ஜிதோऽப்யஸி தைஸ்த்ரிலோக்யாம் ॥ 3॥
ஶ்ரேய:ஸ்ரு’திம்/ஸ்ருதிம் ப⁴க்திமுத³ஸ்ய தே விபோ⁴
க்லிஶ்யந்தி யே கேவலபோ³த⁴லப்³த⁴யே ।
தேஷாமஸௌ க்லேஶல ஏவ ஶிஷ்யதே
நாந்யத்³யதா²ஸ்தூ²லதுஷாவகா⁴திநாம் ॥ 4॥
புரேஹ பூ⁴மந் ப³ஹவோऽபி யோகி³ந-
ஸ்த்வத³ர்பிதேஹா நிஜகர்மலப்³த⁴யா ।
விபு³த்⁴ய ப⁴க்த்யைவ கதோ²பநீதயா
ப்ரபேதி³ரேऽஞ்ஜோऽச்யுத தே க³திம் பராம் ॥ 5॥
ததா²பி பூ⁴மந் மஹிமாகு³ணஸ்ய தே
விபோ³த்³து⁴மர்ஹத்யமலாந்தராத்மபி: ⁴ ।
அவிக்ரியாத்ஸ்வாநுப⁴வாத³ரூபதோ
ஹ்யநந்யபோ³த்⁴யாத்மதயா ந சாந்யதா² ॥ 6॥
கு³ணாத்மநஸ்தேऽபி கு³ணாந் விமாதும்

bhagpur-10a.pdf 61



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

ஹிதாவதீர்ணஸ்ய க ஈஶிரேऽஸ்ய ।
காலேந யைர்வா விமிதா:ஸுகல்பை-
ர்பூ⁴பாம்ஸவ: கே²மிஹிகா த்³யுபா⁴ஸா: ॥ 7॥
தத்தேऽநுகம்பாம் ஸுஸமீக்ஷமாணோ
பு⁴ஞ்ஜாந ஏவாத்மக்ரு’தம் விபாகம் ।
ஹ்ரு’த்³வாக்³வபுர்பி⁴ர்வித³த⁴ந்நமஸ்தே
ஜீவேத யோ முக்திபதே³ஸ தா³யபா⁴க் ॥ 8॥
பஶ்யேஶ மேऽநார்யமநந்த ஆத்³யே
பராத்மநி த்வய்யபி மாயிமாயிநி ।
மாயாம் விதத்யேக்ஷிதுமாத்மவைப⁴வம்
ஹ்யஹம் கியாநைச்ச²மிவார்சிரக்³நௌ ॥ 9॥
அத:க்ஷமஸ்வாச்யுத மே ரஜோபு⁴வோ
ஹ்யஜாநதஸ்த்வத்ப்ரு’த²கீ³ஶமாநிந: ।
அஜாவலேபாந்த⁴தமோऽந்த⁴சக்ஷுஷ
ஏஷோऽநுகம்ப்யோ மயி நாத²வாநிதி ॥ 10॥
க்வாஹம் தமோமஹத³ஹங்க²சராக்³நிவார்பூ⁴-
ஸம்வேஷ்டிதாண்ட³க⁴டஸப்தவிதஸ்திகாயா: ।
க்வேத்³ரு’க்³விதா⁴விக³ணிதாண்ட³பராணுசர்யா-
வாதாத்⁴வரோமவிவரஸ்ய ச தே மஹித்வம் ॥ 11॥
உத்க்ஷேபணம் க³ர்ப⁴க³தஸ்ய பாத³யோ:
கிம் கல்பதே மாதுரதோ⁴க்ஷஜாக³ஸே ।
கிமஸ்திநாஸ்திவ்யபதே³ஶபூ⁴ஷிதம்
தவாஸ்தி குக்ஷே: கியத³ப்யநந்த: ॥ 12॥
ஜக³த்த்ரயாந்தோத³தி⁴ஸம்ப்லவோதே³
நாராயணஸ்யோத³ரநாபி⁴நாலாத் ।
விநிர்க³தோऽஜஸ்த்விதி வாங்ந வை ம்ரு’ஷா
கிந்த்வீஶ்வர த்வந்ந விநிர்க³தோऽஸ்மி ॥ 13॥
நாராயணஸ்த்வம் ந ஹி ஸர்வதே³ஹிநா-
மாத்மாஸ்யதீ⁴ஶாகி²லலோகஸாக்ஷீ ।
நாராயணோऽங்க³ம் நரபூ⁴ஜலாயநாத்

தச்சாபி ஸத்யம் ந தவைவ மாயா ॥ 14॥
தச்சேஜ்ஜலஸ்த²ம் தவ ஸஜ்ஜக³த்³வபு:
கிம் மே ந த்³ரு’ஷ்டம் ப⁴க³வம்ஸ்ததை³வ ।
கிம் வா ஸுத்³ரு’ஷ்டம் ஹ்ரு’தி³ மே ததை³வ
கிம் நோ ஸபத்³யேவ புநர்வ்யத³ர்ஶி ॥ 15॥
அத்ரைவ மாயாத⁴மநாவதாரே
ஹ்யஸ்ய ப்ரபஞ்சஸ்ய ப³ஹி:ஸ்பு²டஸ்ய ।
க்ரு’த்ஸ்நஸ்ய சாந்தர்ஜட²ரே ஜநந்யா
மாயாத்வமேவ ப்ரகடீக்ரு’தம் தே ॥ 16॥
யஸ்ய குக்ஷாவித³ம் ஸர்வம் ஸாத்மம் பா⁴தி யதா² ததா² ।
தத்த்வய்யபீஹ தத்ஸர்வம் கிமித³ம் மாயயா விநா ॥ 17॥
அத்³யைவ த்வத்³ரு’தேऽஸ்ய கிம் மம ந தே மாயாத்வமாத³ர்ஶித-
மேகோऽஸி ப்ரத²மம் ததோ வ்ரஜஸுஹ்ரு’த்³வத்ஸா:ஸமஸ்தா அபி ।
தாவந்தோऽஸி சதுர்பு⁴ஜாஸ்தத³கி²லை:ஸாகம் மயோபாஸிதா-
ஸ்தாவந்த்யேவ ஜக³ந்த்யபூ⁴ஸ்தத³மிதம் ப்³ரஹ்மாத்³வயம் ஶிஷ்யதே ॥ 18॥
அஜாநதாம் த்வத்பத³வீமநாத்ம-
ந்யாத்மாऽऽத்மநா பா⁴ஸி விதத்ய மாயாம் ।
ஸ்ரு’ஷ்டாவிவாஹம் ஜக³தோ விதா⁴ந
இவ த்வமேஷோऽந்த இவ த்ரிநேத்ர: ॥ 19॥
ஸுரேஷ்வ்ரு’ஷிஷ்வீஶ ததை²வ ந்ரு’ஷ்வபி
திர்யக்ஷு யாத:³ஸ்வபி தேऽஜநஸ்ய ।
ஜந்மாஸதாம் து³ர்மத³நிக்³ரஹாய
ப்ரபோ⁴ விதா⁴த:ஸத³நுக்³ரஹாய ச ॥ 20॥
கோ வேத்தி பூ⁴மந் ப⁴க³வந் பராத்மந்
யோகே³ஶ்வரோதீர்ப⁴வதஸ்த்ரிலோக்யாம் ।
க்வ வா கத²ம் வா கதி வா கதே³தி
விஸ்தாரயந் க்ரீட³ஸி யோக³மாயாம் ॥ 21॥
தஸ்மாதி³த³ம் ஜக³த³ஶேஷமஸத்ஸ்வரூபம்
ஸ்வப்நாப⁴மஸ்ததி⁴ஷணம் புருது:³க²து:³க²ம் ।

த்வய்யேவ நித்யஸுக²போ³த⁴தநாவநந்தே
மாயாத உத்³யத³பி யத்ஸதி³வாவபா⁴தி ॥ 22॥
ஏகஸ்த்வமாத்மா புருஷ: புராண:

ஸத்ய:ஸ்வயஞ்ஜ்யோதிரநந்த ஆத்³ய: ।
நித்யோऽக்ஷரோऽஜஸ்ரஸுகோ² நிரஞ்ஜந:
பூர்ணோऽத்³வயோ முக்த உபாதி⁴தோऽம்ரு’த: ॥ 23॥
ஏவம் வித⁴ம் த்வாம் ஸகலாத்மநாமபி
ஸ்வாத்மாநமாத்மாऽऽத்மதயா விசக்ஷதே ।
கு³ர்வர்கலப்³தோ⁴பநிஷத்ஸுசக்ஷுஷா
யே தே தரந்தீவ ப⁴வாந்ரு’தாம்பு³தி⁴ம் ॥ 24॥
ஆத்மாநமேவாத்மதயாவிஜாநதாம்
தேநைவ ஜாதம் நிகி²லம் ப்ரபஞ்சிதம் ।
ஜ்ஞாநேந பூ⁴யோऽபி ச தத்ப்ரலீயதே
ரஜ்ஜ்வாமஹேர்போ⁴க³ப⁴வாப⁴வௌ யதா² ॥ 25॥
அஜ்ஞாநஸம்ஜ்ஞௌ ப⁴வப³ந்த⁴மோக்ஷௌ
த்³வௌ நாம நாந்யௌ ஸ்த ரு’தஜ்ஞபா⁴வாத் ।
அஜஸ்ரசித்யாऽऽத்மநி கேவலே பரே
விசார்யமாணே தரணாவிவாஹநீ ॥ 26॥
த்வாமாத்மாநம் பரம் மத்வா பரமாத்மாநமேவ ச ।
ஆத்மா புநர்ப³ஹிர்ம்ரு’க்³ய அஹோऽஜ்ஞஜநதாஜ்ஞதா ॥ 27॥
அந்தர்ப⁴வேऽநந்த ப⁴வந்தமேவ
ஹ்யதத்த்யஜந்தோ ம்ரு’க³யந்தி ஸந்த: ।
அஸந்தமப்யந்த்யஹிமந்தரேண
ஸந்தம் கு³ணம் தம் கிமு யந்தி ஸந்த: ॥ 28॥
அதா²பி தே தே³வ பதா³ம்பு³ஜத்³வய-
ப்ரஸாத³லேஶாநுக்³ரு’ஹீத ஏவ ஹி ।
ஜாநாதி தத்த்வம் ப⁴க³வந் மஹிம்நோ-
ந சாந்ய ஏகோऽபி சிரம் விசிந்வந் ॥ 29॥
தத³ஸ்து மே நாத²ஸ பூ⁴ரிபா⁴கோ³

ப⁴வேऽத்ர வாந்யத்ர து வா திரஶ்சாம் ।
யேநாஹமேகோऽபி ப⁴வஜ்ஜநாநாம்
பூ⁴த்வா நிஷேவே தவ பாத³பல்லவம் ॥ 30॥
அஹோऽதித⁴ந்யா வ்ரஜகோ³ரமண்ய:
ஸ்தந்யாம்ரு’தம் பீதமதீவ தே முதா³ ।
யாஸாம் விபோ⁴ வத்ஸதராத்மஜாத்மநா
யத்த்ரு’ப்தயேऽத்³யாபி ந சாலமத்⁴வரா: ॥ 31॥
அஹோபா⁴க்³யமஹோபா⁴க்³யம் நந்த³கோ³பவ்ரஜௌகஸாம் ।
யந்மித்ரம் பரமாநந்த³ம் பூர்ணம் ப்³ரஹ்ம ஸநாதநம் ॥ 32॥
ஏஷாம் து பா⁴க்³யமஹிமாச்யுத தாவதா³ஸ்தா-
மேகாத³ஶைவ ஹி வயம் ப³த பூ⁴ரிபா⁴கா:³ ।
ஏதத்³த்⁴ரு’ஷீகசஷகைரஸக்ரு’த்பிபா³ம:
ஶர்வாத³யோऽங்க்⁴ர்யுத³ஜமத்⁴வம்ரு’தாஸவம் தே ॥ 33॥
தத்³பூ⁴ரிபா⁴க்³யமிஹ ஜந்ம கிமப்யடவ்யாம்
யத்³கோ³குலேऽபி கதமாங்க்⁴ரிரஜோऽபி⁴ஷேகம் ।
யஜ்ஜீவிதம் து நிகி²லம் ப⁴க³வாந் முகுந்த:³
த்வத்³யாபி யத்பத³ரஜ: ஶ்ருதிம்ரு’க்³யமேவ ॥ 34॥
ஏஷாம் கோ⁴ஷநிவாஸிநாமுத ப⁴வாந் கிம் தே³வ ராதேதி ந:
சேதோ விஶ்வப²லாத்ப²லம் த்வத³பரம் குத்ராப்யயந் முஹ்யதி ।
ஸத்³வேஷாதி³வ பூதநாபி ஸகுலா த்வாமேவ தே³வாபிதா
யத்³தா⁴மார்த²ஸுஹ்ரு’த்ப்ரியாத்மதநயப்ராணாஶயாஸ்த்வத்க்ரு’தே ॥ 35॥
தாவத்³ராகா³த³ய:ஸ்தேநாஸ்தாவத்காராக்³ரு’ஹம் க்³ரு’ஹம் ।
தாவந்மோஹோऽங்க்⁴ரிநிக³டோ³ யாவத்க்ரு’ஷ்ண ந தே ஜநா: ॥ 36॥
ப்ரபஞ்சம் நிஷ்ப்ரபஞ்சோऽபி விட³ம்ப³யஸி பூ⁴தலே ।
ப்ரபந்நஜநதாநந்த³ஸந்தோ³ஹம் ப்ரதி²தும் ப்ரபோ⁴ ॥ 37॥
ஜாநந்த ஏவ ஜாநந்து கிம் ப³ஹூக்த்யா ந மே ப்ரபோ⁴ ।
மநஸோ வபுஷோ வாசோ வைப⁴வம் தவ கோ³சர: ॥ 38॥
அநுஜாநீஹி மாம் க்ரு’ஷ்ண ஸர்வம் த்வம் வேத்ஸி ஸர்வத்³ரு’க் ।
த்வமேவ ஜக³தாம் நாதோ² ஜக³தே³தத்தவார்பிதம் ॥ 39॥

ஶ்ரீக்ரு’ஷ்ண வ்ரு’ஷ்ணிகுலபுஷ்கரஜோஷதா³யிந்
க்ஷ்மாநிர்ஜரத்³விஜபஶூத³தி⁴வ்ரு’த்³தி⁴காரிந் ।
உத்³த⁴ர்மஶார்வரஹர க்ஷிதிராக்ஷஸத்⁴ரு-

கா³கல்பமார்கமர்ஹந் ப⁴க³வந் நமஸ்தே ॥ 40॥
ஶ்ரீஶுக உவாச
இத்யபி⁴ஷ்டூய பூ⁴மாநம் த்ரி: பரிக்ரம்ய பாத³யோ: ।
நத்வாபீ⁴ஷ்டம் ஜக³த்³தா⁴தா ஸ்வதா⁴ம ப்ரத்யபத்³யத ॥ 41॥
ததோऽநுஜ்ஞாப்ய ப⁴க³வாந் ஸ்வபு⁴வம் ப்ராக³வஸ்தி²தாந் ।
வத்ஸாந் புலிநமாநிந்யே யதா²பூர்வஸக²ம் ஸ்வகம் ॥ 42॥
ஏகஸ்மிந்நபி யாதேऽப்³தே³ ப்ராணேஶம் சாந்தராத்மந: ।
க்ரு’ஷ்ணமாயாஹதா ராஜந் க்ஷணார்த⁴ம் மேநிரேऽர்ப⁴கா: ॥ 43॥
கிம் கிம் ந விஸ்மரந்தீஹ மாயாமோஹிதசேதஸ: ।
யந்மோஹிதம் ஜக³த்ஸர்வமபீ⁴க்ஷ்ணம் விஸ்ம்ரு’தாத்மகம் ॥ 44॥
ஊசுஶ்ச ஸுஹ்ரு’த:³ க்ரு’ஷ்ணம் ஸ்வாக³தம் தேऽதிரம்ஹஸா ।
நைகோऽப்யபோ⁴ஜி கவல ஏஹீத:ஸாது⁴ பு⁴ஜ்யதாம் ॥ 45॥
ததோ ஹஸந் ஹ்ரு’ஷீகேஶோऽப்⁴யவஹ்ரு’த்ய ஸஹார்ப⁴கை: ।
த³ர்ஶயம்ஶ்சர்மாஜக³ரம் ந்யவர்தத வநாத்³வ்ரஜம் ॥ 46॥
ப³ர்ஹப்ரஸூநநவதா⁴துவிசித்ரிதாங்க:³
ப்ரோத்³தா³மவேணுத³லஶ‍்ரு’ங்க³ரவோத்ஸவாட்⁴ய: ।
வத்ஸாந் க்³ரு’ணந்நநுக³கீ³தபவித்ரகீர்தி-
ர்கோ³பீத்³ரு’கு³த்ஸவத்³ரு’ஶி: ப்ரவிவேஶ கோ³ஷ்ட²ம் ॥ 47॥
அத்³யாநேந மஹாவ்யாலோ யஶோதா³நந்த³ஸூநுநா ।
ஹதோऽவிதா வயம் சாஸ்மாதி³தி பா³லா வ்ரஜே ஜகு:³ ॥ 48॥
ராஜோவாச
ப்³ரஹ்மந் பரோத்³ப⁴வே க்ரு’ஷ்ணே இயாந் ப்ரேமா கத²ம் ப⁴வேத் ।
யோऽபூ⁴தபூர்வஸ்தோகேஷு ஸ்வோத்³ப⁴வேஷ்வபி கத்²யதாம் ॥ 49॥
ஶ்ரீஶுக உவாச
ஸர்வேஷாமபி பூ⁴தாநாம் ந்ரு’ப ஸ்வாத்மைவ வல்லப:⁴ ।
இதரேऽபத்யவித்தாத்³யாஸ்தத்³வல்லப⁴தயைவ ஹி ॥ 50॥

தத்³ராஜேந்த்³ர யதா²ஸ்நேஹ:ஸ்வஸ்வகாத்மநி தே³ஹிநாம் ।
ந ததா² மமதாலம்பி³புத்ரவித்தக்³ரு’ஹாதி³ஷு ॥ 51॥
தே³ஹாத்மவாதி³நாம் பும்ஸாமபி ராஜந்யஸத்தம ।
யதா² தே³ஹ: ப்ரியதமஸ்ததா² ந ஹ்யநு யே ச தம் ॥ 52॥
தே³ஹோऽபி மமதாபா⁴க்சேத்தர்ஹ்யஸௌ நாத்மவத்ப்ரிய: ।
யஜ்ஜீர்யத்யபி தே³ஹேऽஸ்மிந் ஜீவிதாஶா ப³லீயஸீ ॥ 53॥
தஸ்மாத்ப்ரியதம:ஸ்வாத்மா ஸர்வேஷாமபி தே³ஹிநாம் ।
தத³ர்த²மேவ ஸகலம் ஜக³தே³தச்சராசரம் ॥ 54॥
க்ரு’ஷ்ணமேநமவேஹி த்வமாத்மாநமகி²லாத்மநாம் ।
ஜக³த்³தி⁴தாய ஸோऽப்யத்ர தே³ஹீவாபா⁴தி மாயயா ॥ 55॥
வஸ்துதோ ஜாநதாமத்ர க்ரு’ஷ்ணம் ஸ்தா²ஸ்நு சரிஷ்ணு ச ।
ப⁴க³வத்³ரூபமகி²லம் நாந்யத்³வஸ்த்விஹ கிஞ்சந ॥ 56॥
ஸர்வேஷாமபி வஸ்தூநாம் பா⁴வார்தோ² ப⁴வதி ஸ்தி²த: ।
தஸ்யாபி ப⁴க³வாந் க்ரு’ஷ்ண: கிமதத்³வஸ்து ரூப்யதாம் ॥ 57॥
ஸமாஶ்ரிதா யே பத³பல்லவப்லவம்
மஹத்பத³ம் புண்யயஶோ முராரே: ।
ப⁴வாம்பு³தி⁴ர்வத்ஸபத³ம் பரம் பத³ம்
பத³ம் பத³ம் யத்³விபதா³ம் ந தேஷாம் ॥ 58॥
ஏதத்தே ஸர்வமாக்²யாதம் யத்ப்ரு’ஷ்டோऽஹமிஹ த்வயா ।
யத்கௌமாரே ஹரிக்ரு’தம் பௌக³ண்டே³ பரிகீர்திதம் ॥ 59॥
ஏதத்ஸுஹ்ரு’த்³பி⁴ஶ்சரிதம் முராரே-
ரகா⁴ர்த³நம் ஶாத்³வலஜேமநம் ச ।
வ்யக்தேதரத்³ரூபமஜோர்வபி⁴ஷ்டவம்
ஶ‍்ரு’ண்வந் க்³ரு’ணந்நேதி நரோऽகி²லார்தா²ந் ॥ 60॥
ஏவம் விஹாரை: கௌமாரை: கௌமாரம் ஜஹதுர்வ்ரஜே ।
நிலாயநை: ஸேதுப³ந்தை⁴ர்மர்கடோத்ப்லவநாதி³பி: ⁴ ॥ 61॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்

த³ஶமஸ்கந்தே⁴ பூர்வார்தே⁴ ப்³ரஹ்மஸ்துதிர்நாம சதுர்த³ஶோऽத்⁴யாய: ॥ 14॥

॥ ௐ நமோ ப⁴க³வதே வாஸுதே³வாய ॥

॥ பஞ்சத³ஶோऽத்⁴யாய: - 15 ॥
ஶ்ரீஶுக உவாச
ததஶ்ச பௌக³ண்ட³வய: ஶ்ரிதௌ வ்ரஜே
ப³பூ⁴வதுஸ்தௌ பஶுபாலஸம்மதௌ ।
கா³ஶ்சாரயந்தௌ ஸகி²பி:⁴ ஸமம் பதை:³
வ்ரு’ந்தா³வநம் புண்யமதீவ சக்ரது: ॥ 1॥
தந்மாத⁴வோ வேணுமுதீ³ரயந் வ்ரு’தோ
கோ³பைர்க்³ரு’ணத்³பி: ⁴ ஸ்வயஶோ ப³லாந்வித: ।
பஶூந் புரஸ்க்ரு’த்ய பஶவ்யமாவிஶ-

த்³விஹர்துகாம:குஸுமாகரம் வநம் ॥ 2॥
தந்மஞ்ஜுகோ⁴ஷாலிம்ரு’க³த்³விஜாகுலம்
மஹந்மந:ப்ரக்²யபய:ஸரஸ்வதா ।
வாதேந ஜுஷ்டம் ஶதபத்ரக³ந்தி⁴நா
நிரீக்ஷ்ய ரந்தும் ப⁴க³வாந் மநோ த³தே⁴ ॥ 3॥
ஸ தத்ர தத்ராருணபல்லவஶ்ரியா
ப²லப்ரஸூநோருப⁴ரேண பாத³யோ: ।
ஸ்ப்ரு’ஶச்சி²கா²ந் வீக்ஷ்ய வநஸ்பதீந் முதா³
ஸ்மயந்நிவாஹாக்³ரஜமாதி³பூருஷ: ॥ 4॥
ஶ்ரீப⁴க³வாநுவாச
அஹோ அமீ தே³வ வராமரார்சிதம்
பாதா³ம்பு³ஜம் தே ஸுமந:ப²லார்ஹணம் ।
நமந்த்யுபாதா³ய ஶிகா²பி⁴ராத்மந-
ஸ்தமோऽபஹத்யை தருஜந்ம யத்க்ரு’தம் ॥ 5॥
ஏதேऽலிநஸ்தவ யஶோऽகி²லலோகதீர்த²ம்

கா³யந்த ஆதி³புருஷாநுபத³ம் ப⁴ஜந்தே ।
ப்ராயோ அமீ முநிக³ணா ப⁴வதீ³யமுக்²யா
கூ³ட⁴ம் வநேऽபி ந ஜஹத்யநகா⁴த்மதை³வம் ॥ 6॥
ந்ரு’த்யந்த்யமீ ஶிகி²ந ஈட்³ய முதா³ஹரிண்ய:
குர்வந்தி கோ³ப்ய இவ தே ப்ரியமீக்ஷணேந ।
ஸூக்தைஶ்ச கோகிலக³ணா க்³ரு’ஹமாக³தாய
த⁴ந்யா வநௌகஸ இயாந் ஹி ஸதாம் நிஸர்க:³ ॥ 7॥
த⁴ந்யேயமத்³ய த⁴ரணீ த்ரு’ணவீருத⁴ஸ்த்வத்-
பாத³ஸ்ப்ரு’ஶோ த்³ருமலதா: கரஜாபி⁴ம்ரு’ஷ்டா: ।
நத்³யோऽத்³ரய: க²க³ம்ரு’கா:³ஸத³யாவலோகை-
ர்கோ³ப்யோऽந்தரேண பு⁴ஜயோரபி யத்ஸ்ப்ரு’ஹா ஶ்ரீ: ॥ 8॥
ஶ்ரீஶுக உவாச
ஏவம் வ்ரு’ந்தா³வநம் ஶ்ரீமத்க்ரு’ஷ்ண: ப்ரீதமநா: பஶூந் ।
ரேமே ஸஞ்சாரயந்நத்³ரே:ஸரித்³ரோத: ⁴ஸு ஸாநுக:³ ॥ 9॥
க்வசித்³கா³யதி கா³யத்ஸு மதா³ந்தா⁴லிஷ்வநுவ்ரதை: ।
உபகீ³யமாநசரித:ஸ்ரக்³வீ ஸங்கர்ஷணாந்வித: ॥ 10॥
(அநுஜல்பதி ஜல்பந்தம் கலவாக்யை: ஶுகம் க்வசித் ।
க்வசித்ஸ வல்கு³கூஜந்தமநுகூஜதி கோகிலம் ॥)

க்வசிச்ச கலஹம்ஸாநாமநுகூஜதி கூஜிதம் ।
அபி⁴ந்ரு’த்யதி ந்ரு’த்யந்தம் ப³ர்ஹிணம் ஹாஸயந் க்வசித் ॥ 11॥
மேக⁴க³ம்பீ⁴ரயா வாசா நாமபி⁴ர்தூ³ரகா³ந் பஶூந் ।
க்வசிதா³ஹ்வயதி ப்ரீத்யா கோ³கோ³பாலமநோஜ்ஞயா ॥ 12॥
சகோரக்ரௌஞ்சசக்ராஹ்வபா⁴ரத்³வாஜாம்ஶ்ச ப³ர்ஹிண: ।
அநுரௌதி ஸ்ம ஸத்த்வாநாம் பீ⁴தவத்³வ்யாக்⁴ரஸிம்ஹயோ: ॥ 13॥
க்வசித்க்ரீடா³பரிஶ்ராந்தம் கோ³போத்ஸங்கோ³பப³ர்ஹணம் ।
ஸ்வயம் விஶ்ரமயத்யார்யம் பாத³ஸம்வாஹநாதி³பி:⁴ ॥ 14॥
ந்ரு’த்யதோ கா³யத: க்வாபி வல்க³தோ யுத்⁴யதோ மித:² ।
க்³ரு’ஹீதஹஸ்தௌ கோ³பாலாந் ஹஸந்தௌ ப்ரஶஶம்ஸது: ॥ 15॥
க்வசித்பல்லவதல்பேஷு நியுத்³த⁴ஶ்ரமகர்ஶித: ।

வ்ரு’க்ஷமூலாஶ்ரய: ஶேதே கோ³போத்ஸங்கோ³பப³ர்ஹண: ॥ 16॥
பாத³ஸம்வாஹநம் சக்ரு: கேசித்தஸ்ய மஹாத்மந: ।
அபரே ஹதபாப்மாநோ வ்யஜநை:ஸமவீஜயந் ॥ 17॥
அந்யே தத³நுரூபாணி மநோஜ்ஞாநி மஹாத்மந: ।
கா³யந்தி ஸ்ம மஹாராஜ ஸ்நேஹக்லிந்நதி⁴ய: ஶநை: ॥ 18॥
ஏவம் நிகூ³டா⁴த்மக³தி:ஸ்வமாயயா
கோ³பாத்மஜத்வம் சரிதைர்விட³ம்ப³யந் ।
ரேமே ரமாலாலிதபாத³பல்லவோ
க்³ராம்யை:ஸமம் க்³ராம்யவதீ³ஶசேஷ்டித: ॥ 19॥
ஶ்ரீதா³மா நாம கோ³பாலோ ராமகேஶவயோ:ஸகா² ।
ஸுப³லஸ்தோகக்ரு’ஷ்ணாத்³யா கோ³பா: ப்ரேம்ணேத³மப்³ருவந் ॥ 20॥
ராம ராம மஹாபா³ஹோ க்ரு’ஷ்ண து³ஷ்டநிப³ர்ஹண ।
இதோऽவிதூ³ரே ஸுமஹத்³வநம் தாலாலிஸங்குலம் ॥ 21॥
ப²லாநி தத்ர பூ⁴ரீணி பதந்தி பதிதாநி ச ।
ஸந்தி கிந்த்வவருத்³தா⁴நி தே⁴நுகேந து³ராத்மநா ॥ 22॥
ஸோऽதிவீர்யோऽஸுரோ ராம ஹே க்ரு’ஷ்ண க²ரரூபத்⁴ரு’க் ।
ஆத்மதுல்யப³லைரந்யைர்ஜ்ஞாதிபி⁴ர்ப³ஹுபி⁴ராவ்ரு’த: ॥ 23॥
தஸ்மாத்க்ரு’தநராஹாராத்³பீ⁴தைர்ந்ரு’பி⁴ரமித்ரஹந் ।
ந ஸேவ்யதே பஶுக³ணை: பக்ஷிஸங்கை⁴ர்விவர்ஜிதம் ॥ 24॥
வித்³யந்தேऽபு⁴க்தபூர்வாணி ப²லாநி ஸுரபீ⁴ணி ச ।
ஏஷ வை ஸுரபி⁴ர்க³ந்தோ⁴ விஷூசீநோऽவக்³ரு’ஹ்யதே ॥ 25॥
ப்ரயச்ச² தாநி ந: க்ரு’ஷ்ண க³ந்த⁴லோபி⁴தசேதஸாம் ।
வாஞ்சா²ஸ்தி மஹதீ ராம க³ம்யதாம் யதி³ ரோசதே ॥ 26॥
ஏவம் ஸுஹ்ரு’த்³வச: ஶ்ருத்வா ஸுஹ்ரு’த்ப்ரியசிகீர்ஷயா ।
ப்ரஹஸ்ய ஜக்³மதுர்கோ³பைர்வ்ரு’தௌ தாலவநம் ப்ரபூ⁴ ॥ 27॥
ப³ல: ப்ரவிஶ்ய பா³ஹுப்⁴யாம் தாலாந் ஸம்பரிகம்பயந் ।
ப²லாநி பாதயாமாஸ மதங்க³ஜ இவௌஜஸா ॥ 28॥
ப²லாநாம் பததாம் ஶப்³த³ம் நிஶம்யாஸுரராஸப: ⁴ ।

அப்⁴யதா⁴வத்க்ஷிதிதலம் ஸநக³ம் பரிகம்பயந் ॥ 29॥
ஸமேத்ய தரஸா ப்ரத்யக்³த்³வாப்⁴யாம் பத்³ப்⁴யாம் ப³லம் ப³லீ ।
நிஹத்யோரஸி கா ஶப்³த³ம் முஞ்சந் பர்யஸரத்க²ல: ॥ 30॥
புநராஸாத்³ய ஸம்ரப்³த⁴ உபக்ரோஷ்டா பராக்ஸ்தி²த: ।
சரணாவபரௌ ராஜந் ப³லாய ப்ராக்ஷிபத்³ருஷா ॥ 31॥
ஸ தம் க்³ரு’ஹீத்வா ப்ரபதோ³ர்ப்⁴ராமயித்வைகபாணிநா ।
சிக்ஷேப த்ரு’ணராஜாக்³ரே ப்⁴ராமணத்யக்தஜீவிதம் ॥ 32॥
தேநாஹதோ மஹாதாலோ வேபமாநோ ப்³ரு’ஹச்சி²ரா: ।
பார்ஶ்வஸ்த²ம் கம்பயந் ப⁴க்³ந:ஸ சாந்யம் ஸோऽபி சாபரம் ॥ 33॥
ப³லஸ்ய லீலயோத்ஸ்ரு’ஷ்டக²ரதே³ஹஹதாஹதா: ।
தாலாஶ்சகம்பிரே ஸர்வே மஹாவாதேரிதா இவ ॥ 34॥
நைதச்சித்ரம் ப⁴க³வதி ஹ்யநந்தே ஜக³தீ³ஶ்வரே ।
ஓதப்ரோதமித³ம் யஸ்மிம்ஸ்தந்துஷ்வங்க³ யதா² பட: ॥ 35॥
தத: க்ரு’ஷ்ணம் ச ராமம் ச ஜ்ஞாதயோ தே⁴நுகஸ்ய யே ।
க்ரோஷ்டாரோऽப்⁴யத்³ரவந் ஸர்வே ஸம்ரப்³தா⁴ ஹதபா³ந்த⁴வா: ॥ 36॥
தாம்ஸ்தாநாபதத: க்ரு’ஷ்ணோ ராமஶ்ச ந்ரு’ப லீலயா ।
க்³ரு’ஹீதபஶ்சாச்சரணாந் ப்ராஹிணோத்த்ரு’ணராஜஸு ॥ 37॥
ப²லப்ரகரஸங்கீர்ணம் தை³த்யதே³ஹைர்க³தாஸுபி:⁴ ।
ரராஜ பூ:⁴ ஸதாலாக்³ரைர்க⁴நைரிவ நப⁴ஸ்தலம் ॥ 38॥
தயோஸ்தத்ஸுமஹத்கர்ம நிஶாம்ய விபு³தா⁴த³ய: ।
முமுசு: புஷ்பவர்ஷாணி சக்ருர்வாத்³யாநி துஷ்டுவு: ॥ 39॥
அத² தாலப²லாந்யாத³ந் மநுஷ்யா க³தஸாத்⁴வஸா: ।
த்ரு’ணம் ச பஶவஶ்சேருர்ஹததே⁴நுககாநநே ॥ 40॥
க்ரு’ஷ்ண: கமலபத்ராக்ஷ: புண்யஶ்ரவணகீர்தந: ।
ஸ்தூயமாநோऽநுகை³ர்கோ³பை:ஸாக்³ரஜோ வ்ரஜமாவ்ரஜத் ॥ 41॥
தம் கோ³ரஜஶ்சு²ரிதகுந்தலப³த்³த⁴ப³ர்ஹ-

வந்யப்ரஸூநருசிரேக்ஷணசாருஹாஸம் ।
வேணும் க்வணந்தமநுகை³ருபகீ³தகீர்திம்

கோ³ப்யோ தி³த்³ரு’க்ஷிதத்³ரு’ஶோऽப்⁴யக³மந் ஸமேதா: ॥ 42॥
பீத்வா முகுந்த³முக²ஸாரக⁴மக்ஷிப்⁴ரு’ங்கை³-
ஸ்தாபம் ஜஹுர்விரஹஜம் வ்ரஜயோஷிதோऽஹ்நி ।
தத்ஸத்க்ரு’திம் ஸமதி⁴க³ம்ய விவேஶ கோ³ஷ்ட²ம்
ஸவ்ரீட³ஹாஸவிநயம் யத³பாங்க³மோக்ஷம் ॥ 43॥
தயோர்யஶோதா³ரோஹிண்யௌ புத்ரயோ: புத்ரவத்ஸலே ।
யதா²காமம் யதா²காலம் வ்யத⁴த்தாம் பரமாஶிஷ: ॥ 44॥
க³தாத்⁴வாநஶ்ரமௌ தத்ர மஜ்ஜநோந்மர்த³நாதி³பி: ⁴ ।
நீவீம் வஸித்வா ருசிராம் தி³வ்யஸ்ரக்³க³ந்த⁴மண்டி³தௌ ॥ 45॥
ஜநந்யுபஹ்ரு’தம் ப்ராஶ்ய ஸ்வாத்³வந்நமுபலாலிதௌ ।
ஸம்விஶ்ய வரஶய்யாயாம் ஸுக²ம் ஸுஷுபதுர்வ்ரஜே ॥ 46॥
ஏவம் ஸ ப⁴க³வாந் க்ரு’ஷ்ணோ வ்ரு’ந்தா³வநசர: க்வசித் ।
யயௌ ராமம்ரு’தே ராஜந் காலிந்தீ³ம் ஸகி²பி⁴ர்வ்ரு’த: ॥ 47॥
அத² கா³வஶ்ச கோ³பாஶ்ச நிதா³கா⁴தபபீடி³தா: ।
து³ஷ்டம் ஜலம் பபுஸ்தஸ்யாஸ்த்ரு’ஷார்தா விஷதூ³ஷிதம் ॥ 48॥
விஷாம்ப⁴ஸ்தது³பஸ்ப்ரு’ஶ்ய தை³வோபஹதசேதஸ: ।
நிபேதுர்வ்யஸவ:ஸர்வே ஸலிலாந்தே குரூத்³வஹ ॥ 49॥
வீக்ஷ்ய தாந் வை ததா²பூ⁴தாந் க்ரு’ஷ்ணோ யோகே³ஶ்வரேஶ்வர: ।
ஈக்ஷயாம்ரு’தவர்ஷிண்யா ஸ்வநாதா²ந் ஸமஜீவயத் ॥ 50॥
தே ஸம்ப்ரதீதஸ்ம்ரு’தய:ஸமுத்தா²ய ஜலாந்திகாத் ।
ஆஸந் ஸுவிஸ்மிதா:ஸர்வே வீக்ஷமாணா: பரஸ்பரம் ॥ 51॥
அந்வமம்ஸத தத்³ராஜந் கோ³விந்தா³நுக்³ரஹேக்ஷிதம் ।
பீத்வா விஷம் பரேதஸ்ய புநருத்தா²நமாத்மந: ॥ 52॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ தே⁴நுகவதோ⁴ நாம பஞ்சத³ஶோऽத்⁴யாய: ॥ 15॥

॥ ௐ நமோ ப⁴க³வதே வாஸுதே³வாய ॥

॥ ஷோட³ஶோऽத்⁴யாய: 16 ॥
ஶ்ரீஶுக உவாச
விலோக்ய தூ³ஷிதாம் க்ரு’ஷ்ணாம் க்ரு’ஷ்ண: க்ரு’ஷ்ணாஹிநா விபு: ⁴ ।
தஸ்யா விஶுத்³தி⁴மந்விச்ச²ந் ஸர்பம் தமுத³வாஸயத் ॥ 1॥
ராஜோவாச
கத²மந்தர்ஜலேऽகா³தே⁴ ந்யக்³ரு’ஹ்ணாத்³ப⁴க³வாநஹிம் ।
ஸ வை ப³ஹுயுகா³வாஸம் யதா²ऽऽஸீத்³விப்ர கத்²யதாம் ॥ 2॥
ப்³ரஹ்மந் ப⁴க³வதஸ்தஸ்ய பூ⁴ம்ந:ஸ்வச்ச²ந்த³வர்திந: ।
கோ³பாலோதா³ரசரிதம் கஸ்த்ரு’ப்யேதாம்ரு’தம் ஜுஷந் ॥ 3॥
ஶ்ரீஶுக உவாச
காலிந்த்³யாம் காலியஸ்யாஸீத்⁴ரத:³ கஶ்சித்³விஷாக்³நிநா ।
ஶ்ரப்யமாணபயா யஸ்மிந் பதந்த்யுபரிகா:³ க²கா:³ ॥ 4॥
விப்ருஷ்மதா விஷோதோ³ர்மிமாருதேநாபி⁴மர்ஶிதா: ।
ம்ரியந்தே தீரகா³ யஸ்ய ப்ராணிந:ஸ்தி²ரஜங்க³மா: ॥ 5॥
தம் சண்ட³வேக³விஷவீர்யமவேக்ஷ்ய தேந
து³ஷ்டாம் நதீ³ம் ச க²லஸம்யமநாவதார: ।
க்ரு’ஷ்ண: கத³ம்ப³மதி⁴ருஹ்ய ததோऽதிதுங்க³-
மாஸ்போ²ட்ய கா³ட⁴ரஶநோ ந்யபதத்³விஷோதே³ ॥ 6॥
ஸர்பஹ்ரத:³ புருஷஸாரநிபாதவேக³-
ஸங்க்ஷோபி⁴தோரக³விஷோச்ச்²வஸிதாம்பு³ராஶி: ।
பர்யக்ப்லுதோ விஷகஷாயவிபீ⁴ஷணோர்மி-

ர்தா⁴வந் த⁴நு:ஶதகமநந்தப³லஸ்ய கிம் தத் ॥ 7॥
தஸ்ய ஹ்ரதே³ விஹரதோ பு⁴ஜத³ண்ட³கூ⁴ர்ண-

வார்கோ⁴ஷமங்க³ வரவாரணவிக்ரமஸ்ய ।
ஆஶ்ருத்ய தத்ஸ்வஸத³நாபி⁴ப⁴வம் நிரீக்ஷ்ய
சக்ஷு:ஶ்ரவா:ஸமஸரத்தத³ம்ரு’ஷ்யமாண: ॥ 8॥
தம் ப்ரேக்ஷணீயஸுகுமாரக⁴நாவதா³தம்

ஶ்ரீவத்ஸபீதவஸநம் ஸ்மிதஸுந்த³ராஸ்யம் ।
க்ரீட³ந்தமப்ரதிப⁴யம் கமலோத³ராங்க்⁴ரிம்
ஸந்த³ஶ்ய மர்மஸு ருஷா பு⁴ஜயா சசா²த³ ॥ 9॥
தம் நாக³போ⁴க³பரிவீதமத்³ரு’ஷ்டசேஷ்ட-
மாலோக்ய தத்ப்ரியஸகா:² பஶுபா ப்⁴ரு’ஶார்தா: ।
க்ரு’ஷ்ணேऽர்பிதாத்மஸுஹ்ரு’த³ர்த²கலத்ரகாமா
து:³கா²நுஶோகப⁴யமூட⁴தி⁴யோ நிபேது: ॥ 10॥
கா³வோ வ்ரு’ஷா வத்ஸதர்ய: க்ரந்த³மாநா:ஸுது:³கி²தா: ।
க்ரு’ஷ்ணே ந்யஸ்தேக்ஷணா பீ⁴தா ருத³ந்த்ய இவ தஸ்தி²ரே ॥ 11॥
அத² வ்ரஜே மஹோத்பாதாஸ்த்ரிவிதா⁴ ஹ்யதிதா³ருணா: ।
உத்பேதுர்பு⁴வி தி³வ்யாத்மந்யாஸந்நப⁴யஶம்ஸிந: ॥ 12॥
தாநாலக்ஷ்ய ப⁴யோத்³விக்³நா கோ³பா நந்த³புரோக³மா: ।
விநா ராமேண கா:³ க்ரு’ஷ்ணம் ஜ்ஞாத்வா சாரயிதும் க³தம் ॥ 13॥
தைர்து³ர்நிமித்தைர்நித⁴நம் மத்வா ப்ராப்தமதத்³வித:³ ।
தத்ப்ராணாஸ்தந்மநஸ்காஸ்தே து:³க²ஶோகப⁴யாதுரா: ॥ 14॥
ஆபா³லவ்ரு’த்³த⁴வநிதா:ஸர்வேऽங்க³ பஶுவ்ரு’த்தய: ।
நிர்ஜக்³முர்கோ³குலாத்³தீ³நா: க்ரு’ஷ்ணத³ர்ஶநலாலஸா: ॥ 15॥
தாம்ஸ்ததா² காதராந் வீக்ஷ்ய ப⁴க³வாந் மாத⁴வோ ப³ல: ।
ப்ரஹஸ்ய கிஞ்சிந்நோவாச ப்ரபா⁴வஜ்ஞோऽநுஜஸ்ய ஸ: ॥ 16॥
தேऽந்வேஷமாணா த³யிதம் க்ரு’ஷ்ணம் ஸூசிதயா பதை:³ ।
ப⁴க³வல்லக்ஷணைர்ஜக்³மு: பத³வ்யா யமுநாதடம் ॥ 17॥
தே தத்ர தத்ராப்³ஜயவாங்குஶாஶநி-
த்⁴வஜோபபந்நாநி பதா³நி விஶ்பதே: ।
மார்கே³ க³வாமந்யபதா³ந்தராந்தரே
நிரீக்ஷமாணா யயுரங்க³ஸத்வரா: ॥ 18॥
அந்தர்ஹ்ரதே³ பு⁴ஜக³போ⁴க³பரீதமாரா-
த்க்ரு’ஷ்ணம் நிரீஹமுபலப்⁴ய ஜலாஶயாந்தே ।
கோ³பாம்ஶ்ச மூட⁴தி⁴ஷணாந் பரித: பஶூம்ஶ்ச
ஸங்க்ரந்த³த: பரமகஶ்மலமாபுரார்தா: ॥ 19॥

கோ³ப்யோऽநுரக்தமநஸோ ப⁴க³வத்யநந்தே
தத்ஸௌஹ்ரு’த³ஸ்மிதவிலோககி³ர:ஸ்மரந்த்ய: ।
க்³ரஸ்தேऽஹிநா ப்ரியதமே ப்⁴ரு’ஶது:³க²தப்தா:
ஶூந்யம் ப்ரியவ்யதிஹ்ரு’தம் த³த்³ரு’ஶுஸ்த்ரிலோகம் ॥ 20॥
தா: க்ரு’ஷ்ணமாதரமபத்யமநுப்ரவிஷ்டாம்
துல்யவ்யதா:²ஸமநுக்³ரு’ஹ்ய ஶுச:ஸ்ரவந்த்ய: ।
தாஸ்தா வ்ரஜப்ரியகதா:² கத²யந்த்ய ஆஸந்
க்ரு’ஷ்ணாநநேऽர்பிதத்³ரு’ஶோ ம்ரு’தகப்ரதீகா: ॥ 21॥
க்ரு’ஷ்ணப்ராணாந்நிர்விஶதோ நந்தா³தீ³ந் வீக்ஷ்ய தம் ஹ்ரத³ம் ।
ப்ரத்யஷேத⁴த்ஸ ப⁴க³வாந் ராம: க்ரு’ஷ்ணாநுபா⁴வவித் ॥ 22॥
இத்த²ம் ஸ்வகோ³குலமநந்யக³திம் நிரீக்ஷ்ய
ஸஸ்த்ரீகுமாரமதிது:³கி²தமாத்மஹேதோ: ।
ஆஜ்ஞாய மர்த்யபத³வீமநுவர்தமாந:
ஸ்தி²த்வா முஹூர்தமுத³திஷ்ட²து³ரங்க³ப³ந்தா⁴த் ॥ 23॥
தத்ப்ரத்²யமாநவபுஷா வ்யதி²தாத்மபோ⁴க³-
ஸ்த்யக்த்வோந்நமய்ய குபித:ஸ்வப²ணாந் பு⁴ஜங்க:³ ।
தஸ்தௌ² ஶ்வஸஞ்ச்²வஸநரந்த்⁴ரவிஷாம்ப³ரீஷ-

ஸ்தப்³தே⁴க்ஷணோல்முகமுகோ²ஹரிமீக்ஷமாண: ॥ 24॥
தம் ஜிஹ்வயா த்³விஶிக²யா பரிலேலிஹாநம்
த்³வே ஸ்ரு’க்கிணீ ஹ்யதிகராலவிஷாக்³நித்³ரு’ஷ்டிம் ।
க்ரீட³ந்நமும் பரிஸஸார யதா² க²கே³ந்த்³ரோ
ப³ப்⁴ராம ஸோऽப்யவஸரம் ப்ரஸமீக்ஷமாண: ॥ 25॥
ஏவம் பரிப்⁴ரமஹதௌஜஸமுந்நதாம்ஸ-

மாநம்ய தத்ப்ரு’து²ஶிர:ஸ்வதி⁴ரூட⁴ ஆத்³ய: ।
தந்மூர்த⁴ரத்நநிகரஸ்பர்ஶாதிதாம்ர-
பாதா³ம்பு³ஜோऽகி²லகலாதி³கு³ருர்நநர்த ॥ 26॥
தம் நர்துமுத்³யதமவேக்ஷ்ய ததா³ ததீ³ய-
க³ந்த⁴ர்வஸித்³த⁴ஸுரசாரணதே³வவத்⁴வ: ।
ப்ரீத்யா ம்ரு’த³ங்க³பணவாநகவாத்³யகீ³த-

புஷ்போபஹாரநுதிபி: ⁴ ஸஹஸோபஸேது:³ ॥ 27॥
யத்³யச்சி²ரோ ந நமதேऽங்க³ ஶதைகஶீர்ஷ்ண-

ஸ்தத்தந்மமர்த³ க²ரத³ண்ட³த⁴ரோऽங்க்⁴ரிபாதை: ।
க்ஷீணாயுஷோ ப்⁴ரமத உல்ப³ணமாஸ்யதோऽஸ்ரு’ங்-
நஸ்தோ வமந் பரமகஶ்மலமாப நாக:³ ॥ 28॥
தஸ்யாக்ஷிபி⁴ர்க³ரலமுத்³வமத: ஶிரஸ்ஸு
யத்³யத்ஸமுந்நமதி நி:ஶ்வஸதோ ருஷோச்சை: ।
ந்ரு’த்யந் பதா³நுநமயந் த³மயாம்ப³பூ⁴வ
புஷ்பை: ப்ரபூஜித இவேஹ புமாந் புராண: ॥ 29॥
தச்சித்ரதாண்ட³வவிருக்³ணப²ணாதபத்ரோ
ரக்தம் முகை²ருரு வமந் ந்ரு’ப ப⁴க்³நகா³த்ர: ।
ஸ்ம்ரு’த்வா சராசரகு³ரும் புருஷம் புராணம்
நாராயணம் தமரணம் மநஸா ஜகா³ம ॥ 30॥
க்ரு’ஷ்ணஸ்ய க³ர்ப⁴ஜக³தோऽதிப⁴ராவஸந்நம்
பார்ஷ்ணிப்ரஹாரபரிருக்³ணப²ணாதபத்ரம் ।
த்³ரு’ஷ்ட்வாஹிமாத்³யமுபஸேது³ரமுஷ்ய பத்ந்ய
ஆர்தா: ஶ்லத²த்³வஸநபூ⁴ஷணகேஶப³ந்தா: ⁴ ॥ 31॥
தாஸ்தம் ஸுவிக்³நமநஸோऽத² புரஸ்க்ரு’தார்பா: ⁴
காயம் நிதா⁴ய பு⁴வி பூ⁴தபதிம் ப்ரணேமு: ।
ஸாத்⁴வ்ய: க்ரு’தாஞ்ஜலிபுடா: ஶமலஸ்ய ப⁴ர்து-

ர்மோக்ஷேப்ஸவ: ஶரணத³ம் ஶரணம் ப்ரபந்நா: ॥ 32॥
நாக³பத்ந்ய ஊசு:
ந்யாய்யோ ஹி த³ண்ட:³ க்ரு’தகில்பி³ஷேऽஸ்மிம்-
ஸ்தவாவதார: க²லநிக்³ரஹாய ।
ரிபோ:ஸுதாநாமபி துல்யத்³ரு’ஷ்டே-
ர்த⁴த்ஸே த³மம் ப²லமேவாநுஶம்ஸந் ॥ 33॥
அநுக்³ரஹோऽயம் ப⁴வத: க்ரு’தோ ஹி நோ
த³ண்டோ³ऽஸதாம் தே க²லு கல்மஷாபஹ: ।
யத்³த³ந்த³ஶூகத்வமமுஷ்ய தே³ஹிந:
க்ரோதோ⁴ऽபி தேऽநுக்³ரஹ ஏவ ஸம்மத: ॥ 34॥

தப:ஸுதப்தம் கிமநேந பூர்வம்
நிரஸ்தமாநேந ச மாநதே³ந ।
த⁴ர்மோऽத² வா ஸர்வஜநாநுகம்பயா
யதோ ப⁴வாம்ஸ்துஷ்யதி ஸர்வஜீவ: ॥ 35॥
கஸ்யாநுபா⁴வோऽஸ்ய ந தே³வ வித்³மஹே
தவாங்க்⁴ரிரேணுஸ்பர்ஶாதி⁴கார: ।
யத்³வாஞ்ச²யா ஶ்ரீர்லலநாசரத்தபோ
விஹாய காமாந் ஸுசிரம் த்⁴ரு’தவ்ரதா ॥ 36॥
ந நாகப்ரு’ஷ்ட²ம் ந ச ஸார்வபௌ⁴மம்
ந பாரமேஷ்ட்²யம் ந ரஸாதி⁴பத்யம் ।
ந யோக³ஸித்³தீ⁴ரபுநர்ப⁴வம் வா
வாஞ்ச²ந்தி யத்பாத³ரஜ:ப்ரபந்நா: ॥ 37॥
ததே³ஷ நாதா²ப து³ராபமந்யை-
ஸ்தமோஜநி:க்ரோத⁴வஶோऽப்யஹீஶ: ।
ஸம்ஸாரசக்ரே ப்⁴ரமத: ஶரீரிணோ
யதி³ச்ச²த:ஸ்யாத்³விப⁴வ:ஸமக்ஷ: ॥ 38॥
நமஸ்துப்⁴யம் ப⁴க³வதே புருஷாய மஹாத்மநே ।
பூ⁴தாவாஸாய பூ⁴தாய பராய பரமாத்மநே ॥ 39॥
ஜ்ஞாநவிஜ்ஞாநநித⁴யே ப்³ரஹ்மணேऽநந்தஶக்தயே ।
அகு³ணாயாவிகாராய நமஸ்தே ப்ராக்ரு’தாய ச ॥ 40॥
காலாய காலநாபா⁴ய காலாவயவஸாக்ஷிணே ।
விஶ்வாய தது³பத்³ரஷ்ட்ரே தத்கர்த்ரே விஶ்வஹேதவே ॥ 41॥
பூ⁴தமாத்ரேந்த்³ரியப்ராணமநோபு³த்³த்⁴யாஶயாத்மநே ।
த்ரிகு³ணேநாபி⁴மாநேந கூ³ட⁴ஸ்வாத்மாநுபூ⁴தயே ॥ 42॥
நமோऽநந்தாய ஸூக்ஷ்மாய கூடஸ்தா²ய விபஶ்சிதே ।
நாநாவாதா³நுரோதா⁴ய வாச்யவாசகஶக்தயே ॥ 43॥
நம: ப்ரமாணமூலாய கவயே ஶாஸ்த்ரயோநயே ।
ப்ரவ்ரு’த்தாய நிவ்ரு’த்தாய நிக³மாய நமோ நம: ॥ 44॥

நம: க்ரு’ஷ்ணாய ராமாய வஸுதே³வஸுதாய ச ।
ப்ரத்³யும்நாயாநிருத்³தா⁴ய ஸாத்வதாம் பதயே நம: ॥ 45॥
நமோ கு³ணப்ரதீ³பாய கு³ணாத்மச்சா²த³நாய ச ।
கு³ணவ்ரு’த்த்யுபலக்ஷ்யாய கு³ணத்³ரஷ்ட்ரே ஸ்வஸம்விதே³ ॥ 46॥
அவ்யாக்ரு’தவிஹாராய ஸர்வவ்யாக்ரு’தஸித்³த⁴யே ।
ஹ்ரு’ஷீகேஶ நமஸ்தேऽஸ்து முநயே மௌநஶீலிநே ॥ 47॥
பராவரக³திஜ்ஞாய ஸர்வாத்⁴யக்ஷாய தே நம: ।
அவிஶ்வாய ச விஶ்வாய தத்³த்³ரஷ்ட்ரேऽஸ்ய ச ஹேதவே ॥ 48॥
த்வம் ஹ்யஸ்ய ஜந்மஸ்தி²திஸம்யமாந் ப்ரபோ⁴
கு³ணைரநீஹோऽக்ரு’தகாலஶக்தித்⁴ரு’க் ।
தத்தத்ஸ்வபா⁴வாந் ப்ரதிபோ³த⁴யந் ஸத:
ஸமீக்ஷயாமோக⁴விஹார ஈஹஸே ॥ 49॥
தஸ்யைவ தேऽமூஸ்தநவஸ்த்ரிலோக்யாம்
ஶாந்தா அஶாந்தா உத மூட⁴யோநய: ।
ஶாந்தா: ப்ரியாஸ்தே ஹ்யது⁴நாவிதும் ஸதாம்
ஸ்தா²துஶ்ச தே த⁴ர்மபரீப்ஸயேஹத: ॥ 50॥
அபராத:⁴ ஸக்ரு’த்³ப⁴ர்த்ரா ஸோட⁴வ்ய:ஸ்வப்ரஜாக்ரு’த: ।
க்ஷந்துமர்ஹஸி ஶாந்தாத்மந் மூட⁴ஸ்ய த்வாமஜாநத: ॥ 51॥
அநுக்³ரு’ஹ்ணீஷ்வ ப⁴க³வந் ப்ராணாம்ஸ்த்யஜதி பந்நக:³ ।
ஸ்த்ரீணாம் ந:ஸாது⁴ஶோச்யாநாம் பதி: ப்ராண: ப்ரதீ³யதாம் ॥ 52॥
விதே⁴ஹி தே கிங்கரீணாமநுஷ்டே²யம் தவாஜ்ஞயா ।
யச்ச்²ரத்³த⁴யாநுதிஷ்ட²ந் வை முச்யதே ஸர்வதோப⁴யாத் ॥ 53॥
ஶ்ரீஶுக உவாச
இத்த²ம் ஸ நாக³பத்நீபி⁴ர்ப⁴க³வாந் ஸமபி⁴ஷ்டுத: ।
மூர்ச்சி²தம் ப⁴க்³நஶிரஸம் விஸஸர்ஜாங்க்⁴ரிகுட்டநை: ॥ 54॥
ப்ரதிலப்³தே⁴ந்த்³ரியப்ராண: காலிய: ஶநகைர்ஹரிம் ।
க்ரு’ச்ச்²ராத்ஸமுச்ச்²வஸந் தீ³ந: க்ரு’ஷ்ணம் ப்ராஹ க்ரு’தாஞ்ஜலி: ॥ 55॥
காலிய உவாச

வயம் க²லா:ஸஹோத்பத்த்யா தாமஸா தீ³ர்க⁴மந்யவ: ।
ஸ்வபா⁴வோ து³ஸ்த்யஜோ நாத² லோகாநாம் யத³ஸத்³க்³ரஹ: ॥ 56॥
த்வயா ஸ்ரு’ஷ்டமித³ம் விஶ்வம் தா⁴தர்கு³ணவிஸர்ஜநம் ।
நாநாஸ்வபா⁴வவீர்யௌஜோயோநிபீ³ஜாஶயாக்ரு’தி ॥ 57॥
வயம் ச தத்ர ப⁴க³வந் ஸர்பா ஜாத்யுருமந்யவ: ।
கத²ம் த்யஜாமஸ்த்வந்மாயாம் து³ஸ்த்யஜாம் மோஹிதா:ஸ்வயம் ॥ 58॥
ப⁴வாந் ஹி காரணம் தத்ர ஸர்வஜ்ஞோ ஜக³தீ³ஶ்வர: ।
அநுக்³ரஹம் நிக்³ரஹம் வா மந்யஸே தத்³விதே⁴ஹி ந: ॥ 59॥
ஶ்ரீஶுக உவாச
இத்யாகர்ண்ய வச: ப்ராஹ ப⁴க³வாந் கார்யமாநுஷ: ।
நாத்ர ஸ்தே²யம் த்வயா ஸர்ப ஸமுத்³ரம் யாஹி மா சிரம் ।
ஸ்வஜ்ஞாத்யபத்யதா³ராட்⁴யோ கோ³ந்ரு’பி⁴ர்பு⁴ஜ்யதாம் நதீ³ ॥ 60॥
ய ஏதத்ஸம்ஸ்மரேந்மர்த்யஸ்துப்⁴யம் மத³நுஶாஸநம் ।
கீர்தயந்நுப⁴யோ:ஸந்த்⁴யோர்ந யுஷ்மத்³ப⁴யமாப்நுயாத் ॥ 61॥
யோऽஸ்மிந் ஸ்நாத்வா மதா³க்ரீடே³ தே³வாதீ³ம்ஸ்தர்பயேஜ்ஜலை: ।
உபோஷ்ய மாம் ஸ்மரந்நர்சேத்ஸர்வபாபை: ப்ரமுச்யதே ॥ 62॥
த்³வீபம் ரமணகம் ஹித்வா ஹ்ரத³மேதமுபாஶ்ரித: ।
யத்³ப⁴யாத்ஸ ஸுபர்ணஸ்த்வாம் நாத்³யாந்மத்பாத³லாஞ்சி²தம் ॥ 63॥
ஶ்ரீஶுக உவாச
ஏவமுக்தோ ப⁴க³வதா க்ரு’ஷ்ணேநாத்³பு⁴தகர்மணா ।
தம் பூஜயாமாஸ முதா³ நாக³பத்ந்யஶ்ச ஸாத³ரம் ॥ 64॥
தி³வ்யாம்ப³ரஸ்ரங்மணிபி:⁴ பரார்த்⁴யைரபி பூ⁴ஷணை: ।
தி³வ்யக³ந்தா⁴நுலேபைஶ்ச மஹத்யோத்பலமாலயா ॥ 65॥
பூஜயித்வா ஜக³ந்நாத²ம் ப்ரஸாத்³ய க³ருட³த்⁴வஜம் ।
தத: ப்ரீதோऽப்⁴யநுஜ்ஞாத: பரிக்ரம்யாபி⁴வந்த்³ய தம் ॥ 66॥
ஸகலத்ரஸுஹ்ரு’த்புத்ரோ த்³வீபமப்³தே⁴ர்ஜகா³ம ஹ ।
ததை³வ ஸாம்ரு’தஜலா யமுநா நிர்விஷாப⁴வத் ।
அநுக்³ரஹாத்³ப⁴க³வத: க்ரீடா³மாநுஷரூபிண: ॥ 67॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ காலியமோக்ஷணம் நாம ஷோட³ஶோऽத்⁴யாய: ॥ 16॥

॥ ௐ நமோ ப⁴க³வதே வாஸுதே³வாய ॥

॥ ஸப்தத³ஶோऽத்⁴யாய: - 17 ॥
ராஜோவாச
நாகா³லயம் ரமணகம் கஸ்மாத்தத்யாஜ காலிய: ।
க்ரு’தம் கிம் வா ஸுபர்ணஸ்ய தேநைகேநாஸமஞ்ஜஸம் ॥ 1॥
ஶ்ரீஶுக உவாச
உபஹார்யை:ஸர்பஜநைர்மாஸி மாஸீஹ யோ ப³லி: ।
வாநஸ்பத்யோ மஹாபா³ஹோ நாகா³நாம் ப்ராங்நிரூபித: ॥ 2॥
ஸ்வம் ஸ்வம் பா⁴க³ம் ப்ரயச்ச²ந்தி நாகா:³ பர்வணி பர்வணி ।
கோ³பீதா²யாத்மந:ஸர்வே ஸுபர்ணாய மஹாத்மநே ॥ 3॥
விஷவீர்யமதா³விஷ்ட: காத்³ரவேயஸ்து காலிய: ।
கத³ர்தீ²க்ரு’த்ய க³ருட³ம் ஸ்வயம் தம் பு³பு⁴ஜே ப³லிம் ॥ 4॥
தச்ச்²ருத்வா குபிதோ ராஜந் ப⁴க³வாந் ப⁴க³வத்ப்ரிய: ।
விஜிகா⁴ம்ஸுர்மஹாவேக:³ காலியம் ஸமுபாத்³ரவத் ॥ 5॥
தமாபதந்தம் தரஸா விஷாயுத: ⁴
ப்ரத்யப்⁴யயாது³ச்ச்²ரிதநைகமஸ்தக: ।
த³த்³பி: ⁴ ஸுபர்ணம் வ்யத³ஶத்³த³தா³யுத: ⁴
கராலஜிஹ்வோச்ச்²வஸிதோக்³ரலோசந: ॥ 6॥
தம் தார்க்ஷ்யபுத்ர:ஸ நிரஸ்ய மந்யுமாந்
ப்ரசண்ட³வேகோ³ மது⁴ஸூத³நாஸந: ।
பக்ஷேண ஸவ்யேந ஹிரண்யரோசிஷா
ஜகா⁴ந கத்³ரூஸுதமுக்³ரவிக்ரம: ॥ 7॥
ஸுபர்ணபக்ஷாபி⁴ஹத: காலியோऽதீவ விஹ்வல: ।
ஹ்ரத³ம் விவேஶ காலிந்த்³யாஸ்தத³க³ம்யம் து³ராஸத³ம் ॥ 8॥

தத்ரைகதா³ ஜலசரம் க³ருடோ³ ப⁴க்ஷ்யமீப்ஸிதம் ।
நிவாரித: ஸௌப⁴ரிணா ப்ரஸஹ்ய க்ஷுதி⁴தோऽஹரத் ॥ 9॥
மீநாந் ஸுது:³கி²தாந் த்³ரு’ஷ்ட்வா தீ³நாந் மீநபதௌ ஹதே ।
க்ரு’பயா ஸௌப⁴ரி: ப்ராஹ தத்ரத்யக்ஷேமமாசரந் ॥ 10॥
அத்ர ப்ரவிஶ்ய க³ருடோ³ யதி³ மத்ஸ்யாந் ஸ கா²த³தி ।
ஸத்³ய: ப்ராணைர்வியுஜ்யேத ஸத்யமேதத்³ப்³ரவீம்யஹம் ॥ 11॥
தம் காலிய: பரம் வேத³ நாந்ய: கஶ்சந லேலிஹ: ।
அவாத்ஸீத்³க³ருடா³த்³பீ⁴த: க்ரு’ஷ்ணேந ச விவாஸித: ॥ 12॥
க்ரு’ஷ்ணம் ஹ்ரதா³த்³விநிஷ்க்ராந்தம் தி³வ்யஸ்ரக்³க³ந்த⁴வாஸஸம் ।
மஹாமணிக³ணாகீர்ணம் ஜாம்பூ³நத³பரிஷ்க்ரு’தம் ॥ 13॥
உபலப்⁴யோத்தி²தா:ஸர்வே லப்³த⁴ப்ராணா இவாஸவ: ।
ப்ரமோத³நிப்⁴ரு’தாத்மாநோ கோ³பா: ப்ரீத்யாபி⁴ரேபி⁴ரே ॥ 14॥
யஶோதா³ ரோஹிணீ நந்தோ³ கோ³ப்யோ கோ³பாஶ்ச கௌரவ ।
க்ரு’ஷ்ணம் ஸமேத்ய லப்³தே⁴ஹா ஆஸந் லப்³த⁴மநோரதா:² ॥ 15॥
ராமஶ்சாச்யுதமாலிங்க்³ய ஜஹாஸாஸ்யாநுபா⁴வவித் ।
(ப்ரேம்ணா தமங்கமாரோப்ய புந: புநருதை³க்ஷத ।)
நகா³ கா³வோ வ்ரு’ஷா வத்ஸா லேபி⁴ரே பரமாம் முத³ம் ॥ 16॥
நந்த³ம் விப்ரா:ஸமாக³த்ய கு³ரவ:ஸகலத்ரகா: ।
ஊசுஸ்தே காலியக்³ரஸ்தோ தி³ஷ்ட்யா முக்தஸ்தவாத்மஜ: ॥ 17॥
தே³ஹி தா³நம் த்³விஜாதீநாம் க்ரு’ஷ்ணநிர்முக்திஹேதவே ।
நந்த:³ ப்ரீதமநா ராஜந் கா:³ஸுவர்ணம் ததா³ऽऽதி³ஶத் ॥ 18॥
யஶோதா³பி மஹாபா⁴கா³ நஷ்டலப்³த⁴ப்ரஜா ஸதீ ।
பரிஷ்வஜ்யாங்கமாரோப்ய முமோசாஶ்ருகலாம் முஹு: ॥ 19॥
தாம் ராத்ரிம் தத்ர ராஜேந்த்³ர க்ஷுத்த்ரு’ட்³ப்⁴யாம் ஶ்ரமகர்ஶிதா: ।
ஊஷுர்வ்ரஜௌகஸோ கா³வ: காலிந்த்³யா உபகூலத: ॥ 20॥
ததா³ ஶுசிவநோத்³பூ⁴தோ தா³வாக்³நி:ஸர்வதோ வ்ரஜம் ।
ஸுப்தம் நிஶீத²ஆவ்ரு’த்ய ப்ரத³க்³து⁴முபசக்ரமே ॥ 21॥

தத உத்தா²ய ஸம்ப்⁴ராந்தா த³ஹ்யமாநா வ்ரஜௌகஸ: ।
க்ரு’ஷ்ணம் யயுஸ்தே ஶரணம் மாயாமநுஜமீஶ்வரம் ॥ 22॥
க்ரு’ஷ்ண க்ரு’ஷ்ண மஹாபா⁴க³ ஹே ராமாமிதவிக்ரம ।
ஏஷ கோ⁴ரதமோ வஹ்நிஸ்தாவகாந் க்³ரஸதே ஹி ந: ॥ 23॥
ஸுது³ஸ்தராந்ந:ஸ்வாந் பாஹி காலாக்³நே:ஸுஹ்ரு’த:³ ப்ரபோ⁴ ।
ந ஶக்நுமஸ்த்வச்சரணம் ஸந்த்யக்துமகுதோப⁴யம் ॥ 24॥
இத்த²ம் ஸ்வஜநவைக்லவ்யம் நிரீக்ஷ்ய ஜக³தீ³ஶ்வர: ।
தமக்³நிமபிப³த்தீவ்ரமநந்தோऽநந்தஶக்தித்⁴ரு’க் ॥ 25॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ தா³வாக்³நிமோசநம் நாம ஸப்தத³ஶோऽத்⁴யாய: ॥ 17॥

॥ ௐ நமோ ப⁴க³வதே வாஸுதே³வாய ॥

॥ அஷ்டாத³ஶோऽத்⁴யாய: -18 ॥
ஶ்ரீஶுக உவாச
அத² க்ரு’ஷ்ண: பரிவ்ரு’தோ ஜ்ஞாதிபி⁴ர்முதி³தாத்மபி: ⁴ ।
அநுகீ³யமாநோ ந்யவிஶத்³வ்ரஜம் கோ³குலமண்டி³தம் ॥ 1॥
வ்ரஜே விக்ரீட³தோரேவம் கோ³பாலச்ச²த்³மமாயயா ।
க்³ரீஷ்மோ நாமர்துரப⁴வந்நாதிப்ரேயாஞ்ச²ரீரிணாம் ॥ 2॥
ஸ ச வ்ரு’ந்தா³வநகு³ணைர்வஸந்த இவ லக்ஷித: ।
யத்ராஸ்தே ப⁴க³வாந் ஸாக்ஷாத்³ராமேண ஸஹ கேஶவ: ॥ 3॥
யத்ர நிர்ஜ²ரநிர்ஹ்ராத³நிவ்ரு’த்தஸ்வநஜி²ல்லிகம் ।
ஶஶ்வத்தச்சீ²கரர்ஜீஷத்³ருமமண்ட³லமண்டி³தம் ॥ 4॥
ஸரித்ஸர:ப்ரஸ்ரவணோர்மிவாயுநா
கஹ்லாரகஞ்ஜோத்பலரேணுஹாரிணா ।
ந வித்³யதே யத்ர வநௌகஸாம் த³வோ
நிதா³க⁴வஹ்ந்யர்கப⁴வோऽதிஶாத்³வலே ॥ 5॥

அகா³த⁴தோயஹ்ரதி³நீ தடோர்மிபி⁴-
ர்த்³ரவத்புரீஷ்யா: புலிநை:ஸமந்தத: ।
ந யத்ர சண்டா³ம்ஶுகரா விஷோல்ப³ணா
பு⁴வோ ரஸம் ஶாத்³வலிதம் ச க்³ரு’ஹ்ணதே ॥ 6॥
வநம் குஸுமிதம் ஶ்ரீமந்நத³ச்சித்ரம்ரு’க³த்³விஜம் ।
கா³யந்மயூரப்⁴ரமரம் கூஜத்கோகிலஸாரஸம் ॥ 7॥
க்ரீடி³ஷ்யமாணஸ்தத்க்ரு’ஷ்ணோ ப⁴க³வாந் ப³லஸம்யுத: ।
வேணும் விரணயந் கோ³பைர்கோ³த⁴நை:ஸம்வ்ரு’தோऽவிஶத் ॥ 8॥
ப்ரவாலப³ர்ஹஸ்தப³கஸ்ரக்³தா⁴துக்ரு’தபூ⁴ஷணா: ।
ராமக்ரு’ஷ்ணாத³யோ கோ³பா நந்ரு’துர்யுயுது⁴ர்ஜகு:³ ॥ 9॥
க்ரு’ஷ்ணஸ்ய ந்ரு’த்யத: கேசிஜ்ஜகு:³ கேசித³வாத³யந் ।
வேணுபாணிதலை: ஶ‍்ரு’ங்கை:³ ப்ரஶஶம்ஸுரதா²பரே ॥ 10॥
கோ³பஜாதிப்ரதிச்ச²ந்நா தே³வா கோ³பாலரூபிணௌ ।
ஈடி³ரே க்ரு’ஷ்ணராமௌ ச நடா இவ நடம் ந்ரு’ப ॥ 11॥
ப்⁴ராமணைர்லங்க⁴நை: க்ஷேபைராஸ்போ²டநவிகர்ஷணை: ।
சிக்ரீட³துர்நியுத்³தே⁴ந காகபக்ஷத⁴ரௌ க்வசித் ॥ 12॥
க்வசிந்ந்ரு’த்யத்ஸு சாந்யேஷு கா³யகௌ வாத³கௌ ஸ்வயம் ।
ஶஶம்ஸதுர்மஹாராஜ ஸாது⁴ ஸாத்⁴விதி வாதி³நௌ ॥ 13॥
க்வசித்³பி³ல்வை: க்வசித்கும்பை: ⁴ க்வ சாமலகமுஷ்டிபி: ⁴ ।
அஸ்ப்ரு’ஶ்யநேத்ரப³ந்தா⁴த்³யை: க்வசிந்ம்ரு’க³க²கே³ஹயா ॥ 14॥
க்வசிச்ச த³ர்து³ரப்லாவைர்விவிதை⁴ருபஹாஸகை: ।
கதா³சித்ஸ்பந்தோ³லிகயா கர்ஹிசிந்ந்ரு’பசேஷ்டயா ॥ 15॥
ஏவம் தௌ லோகஸித்³தா⁴பி: ⁴ க்ரீடா³பி⁴ஶ்சேரதுர்வநே ।
நத்³யத்³ரித்³ரோணிகுஞ்ஜேஷு காநநேஷு ஸர:ஸு ச ॥ 16॥
பஶூம்ஶ்சாரயதோர்கோ³பைஸ்தத்³வநே ராமக்ரு’ஷ்ணயோ: ।
கோ³பரூபீ ப்ரலம்போ³ऽகா³த³ஸுரஸ்தஜ்ஜிஹீர்ஷயா ॥ 17॥
தம் வித்³வாநபி தா³ஶார்ஹோ ப⁴க³வாந் ஸர்வத³ர்ஶந: ।
அந்வமோத³த தத்ஸக்²யம் வத⁴ம் தஸ்ய விசிந்தயந் ॥ 18॥

தத்ரோபாஹூய கோ³பாலாந் க்ரு’ஷ்ண: ப்ராஹ விஹாரவித் ।
ஹே கோ³பா விஹரிஷ்யாமோ த்³வந்த்³வீபூ⁴ய யதா²யத²ம் ॥ 19॥
தத்ர சக்ரு: பரிவ்ரு’டௌ⁴ கோ³பா ராமஜநார்த³நௌ ।
க்ரு’ஷ்ணஸங்க⁴ட்டிந: கேசிதா³ஸந் ராமஸ்ய சாபரே ॥ 20॥
ஆசேருர்விவிதா: ⁴ க்ரீடா³ வாஹ்யவாஹகலக்ஷணா: ।
யத்ராரோஹந்தி ஜேதாரோ வஹந்தி ச பராஜிதா: ॥ 21॥
வஹந்தோ வாஹ்யமாநாஶ்ச சாரயந்தஶ்ச கோ³த⁴நம் ।
பா⁴ண்டீ³ரகம் நாம வடம் ஜக்³மு: க்ரு’ஷ்ணபுரோக³மா: ॥ 22॥
ராமஸங்க⁴ட்டிநோ யர்ஹி ஶ்ரீதா³மவ்ரு’ஷபா⁴த³ய: ।
க்ரீடா³யாம் ஜயிநஸ்தாம்ஸ்தாநூஹு: க்ரு’ஷ்ணாத³யோ ந்ரு’ப ॥ 23॥
உவாஹ க்ரு’ஷ்ணோ ப⁴க³வாந் ஶ்ரீதா³மாநம் பராஜித: ।
வ்ரு’ஷப⁴ம் ப⁴த்³ரஸேநஸ்து ப்ரலம்போ³ ரோஹிணீஸுதம் ॥ 24॥
அவிஷஹ்யம் மந்யமாந: க்ரு’ஷ்ணம் தா³நவபுங்க³வ: ।
வஹந்த்³ருததரம் ப்ராகா³த³வரோஹணத: பரம் ॥ 25॥
தமுத்³வஹந் த⁴ரணித⁴ரேந்த்³ரகௌ³ரவம்
மஹாஸுரோ விக³தரயோ நிஜம் வபு: ।
ஸ ஆஸ்தி²த: புரடபரிச்ச²தோ³ ப³பௌ⁴
தடி³த்³த்³யுமாநுடு³பதிவாடி³வாம்பு³த:³ ॥ 26॥
நிரீக்ஷ்ய தத்³வபுரலமம்ப³ரே சர-
த்ப்ரதீ³ப்தத்³ரு’க்³ப்⁴ருகுடிதடோக்³ரத³ம்ஷ்ட்ரகம் ।
ஜ்வலச்சி²க²ம் கடககிரீடகுண்ட³ல-

த்விஷாத்³பு⁴தம் ஹலத⁴ர ஈஷத³த்ரஸத் ॥ 27॥
அதா²க³தஸ்ம்ரு’திரப⁴யோ ரிபும் ப³லோ
விஹாயஸார்த²மிவ ஹரந்தமாத்மந: ।
ருஷாஹநச்சி²ரஸி த்³ரு’டே⁴ந முஷ்டிநா
ஸுராதி⁴போ கி³ரிமிவ வஜ்ரரம்ஹஸா ॥ 28॥
ஸ ஆஹத:ஸபதி³ விஶீர்ணமஸ்தகோ
முகா²த்³வமந் ருதி⁴ரமபஸ்ம்ரு’தோऽஸுர: ।
மஹாரவம் வ்யஸுரபதத்ஸமீரயந்

கி³ரிர்யதா² மக⁴வத ஆயுதா⁴ஹத: ॥ 29॥
த்³ரு’ஷ்ட்வா ப்ரலம்ப³ம் நிஹதம் ப³லேந ப³லஶாலிநா ।
கோ³பா:ஸுவிஸ்மிதா ஆஸந் ஸாது⁴ ஸாத்⁴விதி வாதி³ந: ॥ 30॥
ஆஶிஷோऽபி⁴க்³ரு’ணந்தஸ்தம் ப்ரஶஶம்ஸுஸ்தத³ர்ஹணம் ।
ப்ரேத்யாக³தமிவாலிங்க்³ய ப்ரேமவிஹ்வலசேதஸ: ॥ 31॥
பாபே ப்ரலம்பே³ நிஹதே தே³வா: பரமநிர்வ்ரு’தா: ।
அப்⁴யவர்ஷந் ப³லம் மால்யை: ஶஶம்ஸு:ஸாது⁴ ஸாத்⁴விதி ॥ 32॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ புர்வார்தே⁴ ப்ரலம்ப³வதோ⁴ நாமாஷ்டாத³ஶோऽத்⁴யாய: ॥ 18॥

॥ ௐ நமோ ப⁴க³வதே வாஸுதே³வாய ॥

॥ ஏகோநவிம்ஶோऽத்⁴யாய: -19 ॥
ஶ்ரீஶுக உவாச
க்ரீடா³ஸக்தேஷு கோ³பேஷு தத்³கா³வோ தூ³ரசாரிணீ: ।
ஸ்வைரம் சரந்த்யோ விவிஶுஸ்த்ரு’ணலோபே⁴ந க³ஹ்வரம் ॥ 1॥
அஜா கா³வோ மஹிஷ்யஶ்ச நிர்விஶந்த்யோ வநாத்³வநம் ।
இஷீகாடவீம் நிர்விவிஶு: க்ரந்த³ந்த்யோ தா³வதர்ஷிதா: ॥ 2॥
தேऽபஶ்யந்த: பஶூந் கோ³பா: க்ரு’ஷ்ணராமாத³யஸ்ததா³ ।
ஜாதாநுதாபா ந விது³ர்விசிந்வந்தோ க³வாம் க³திம் ॥ 3॥
த்ரு’ணைஸ்தத்கு²ரத³ச்சி²ந்நைர்கோ³ஷ்பதை³ரங்கிதைர்க³வாம் ।
மார்க³மந்வக³மந் ஸர்வே நஷ்டாஜீவ்யா விசேதஸ: ॥ 4॥
முஞ்ஜாடவ்யாம் ப்⁴ரஷ்டமார்க³ம் க்ரந்த³மாநம் ஸ்வகோ³த⁴நம் ।
ஸம்ப்ராப்ய த்ரு’ஷிதா: ஶ்ராந்தாஸ்ததஸ்தே ஸந்ந்யவர்தயந் ॥ 5॥
தா ஆஹூதா ப⁴க³வதா மேக⁴க³ம்பீ⁴ரயா கி³ரா ।
ஸ்வநாம்நாம் நிநத³ம் ஶ்ருத்வா ப்ரதிநேது:³ ப்ரஹர்ஷிதா: ॥ 6॥
தத:ஸமந்தாத்³வநதூ⁴மகேது-

ர்யத்³ரு’ச்ச²யாபூ⁴த்க்ஷயக்ரு’த்³வநௌகஸாம் ।
ஸமீரித:ஸாரதி²நோல்ப³ணோல்முகை-
ர்விலேலிஹாந:ஸ்தி²ரஜங்க³மாந் மஹாந் ॥ 7॥
தமாபதந்தம் பரிதோ த³வாக்³நிம்
கோ³பாஶ்ச கா³வ: ப்ரஸமீக்ஷ்ய பீ⁴தா: ।
ஊசுஶ்ச க்ரு’ஷ்ணம் ஸப³லம் ப்ரபந்நா
யதா²ஹரிம் ம்ரு’த்யுப⁴யார்தி³தா ஜநா: ॥ 8॥
க்ரு’ஷ்ண க்ரு’ஷ்ண மஹாவீர ஹே ராமாமிதவிக்ரம ।
தா³வாக்³நிநா த³ஹ்யமாநாந் ப்ரபந்நாம்ஸ்த்ராதுமர்ஹத:² ॥ 9॥
நூநம் த்வத்³பா³ந்த⁴வா: க்ரு’ஷ்ண ந சார்ஹந்த்யவஸாதி³தும் ।
வயம் ஹி ஸர்வத⁴ர்மஜ்ஞ த்வந்நாதா²ஸ்த்வத்பராயணா: ॥ 10॥
ஶ்ரீஶுக உவாச
வசோ நிஶம்ய க்ரு’பணம் ப³ந்தூ⁴நாம் ப⁴க³வாந் ஹரி: ।
நிமீலயத மா பை⁴ஷ்ட லோசநாநீத்யபா⁴ஷத ॥ 11॥
ததே²தி மீலிதாக்ஷேஷு ப⁴க³வாநக்³நிமுல்ப³ணம் ।
பீத்வா முகே²ந தாந் க்ரு’ச்ச்²ராத்³யோகா³தீ⁴ஶோ வ்யமோசயத் ॥ 12॥
ததஶ்ச தேऽக்ஷீண்யுந்மீல்ய புநர்பா⁴ண்டீ³ரமாபிதா: ।
நிஶாம்ய விஸ்மிதா ஆஸந்நாத்மாநம் கா³ஶ்ச மோசிதா: ॥ 13॥
க்ரு’ஷ்ணஸ்ய யோக³வீர்யம் தத்³யோக³மாயாநுபா⁴விதம் ।
தா³வாக்³நேராத்மந: க்ஷேமம் வீக்ஷ்ய தே மேநிரேऽமரம் ॥ 14॥
கா:³ஸந்நிவர்த்ய ஸாயாஹ்நே ஸஹ ராமோ ஜநார்த³ந: ।
வேணும் விரணயந் கோ³ஷ்ட²மகா³த்³கோ³பைரபி⁴ஷ்டுத: ॥ 15॥
கோ³பீநாம் பரமாநந்த³ஆஸீத்³கோ³விந்த³த³ர்ஶநே ।
க்ஷணம் யுக³ஶதமிவ யாஸாம் யேந விநாப⁴வத் ॥ 16॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ த³வாக்³நிபாநம் நாமைகோநவிம்ஶோऽத்⁴யாய: ॥ 19॥

॥ ௐ நமோ ப⁴க³வதே வாஸுதே³வாய ॥

॥ விம்ஶோऽத்⁴யாய: - 20 ॥
ஶ்ரீஶுக உவாச
தயோஸ்தத³த்³பு⁴தம் கர்ம தா³வாக்³நேர்மோக்ஷமாத்மந: ।
கோ³பா:ஸ்த்ரீப்⁴ய:ஸமாசக்²யு: ப்ரலம்ப³வத⁴மேவ ச ॥ 1॥
கோ³பவ்ரு’த்³தா⁴ஶ்ச கோ³ப்யஶ்ச தது³பாகர்ண்ய விஸ்மிதா: ।
மேநிரே தே³வப்ரவரௌ க்ரு’ஷ்ணராமௌ வ்ரஜம் க³தௌ ॥ 2॥
தத: ப்ராவர்தத ப்ராவ்ரு’ட் ஸர்வஸத்த்வஸமுத்³ப⁴வா ।
வித்³யோதமாநபரிதி⁴ர்விஸ்பூ²ர்ஜிதநப⁴ஸ்தலா ॥ 3॥
ஸாந்த்³ரநீலாம்பு³தை³ர்வ்யோம ஸவித்³யுத்ஸ்தநயித்நுபி:⁴ ।
அஸ்பஷ்டஜ்யோதிராச்ச²ந்நம் ப்³ரஹ்மேவ ஸகு³ணம் ப³பௌ⁴ ॥ 4॥
அஷ்டௌ மாஸாந் நிபீதம் யத்³பூ⁴ம்யாஶ்சோத³மயம் வஸு ।
ஸ்வகோ³பி⁴ர்மோக்துமாரேபே⁴ பர்ஜந்ய: கால ஆக³தே ॥ 5॥
தடி³த்வந்தோ மஹாமேகா⁴ஶ்சண்ட³ஶ்வஸநவேபிதா: ।
ப்ரீணநம் ஜீவநம் ஹ்யஸ்ய முமுசு: கருணா இவ ॥ 6॥
தப:க்ரு’ஶா தே³வமீடா⁴ ஆஸீத்³வர்ஷீயஸீ மஹீ ।
யதை²வ காம்யதபஸஸ்தநு:ஸம்ப்ராப்ய தத்ப²லம் ॥ 7॥
நிஶாமுகே²ஷு க²த்³யோதாஸ்தமஸா பா⁴ந்தி ந க்³ரஹா: ।
யதா² பாபேந பாக²ண்டா³ ந ஹி வேதா:³ கலௌ யுகே³ ॥ 8॥
ஶ்ருத்வா பர்ஜந்யநிநத³ம் மண்டு³கா: வ்யஸ்ரு’ஜந் கி³ர: ।
தூஷ்ணீம் ஶயாநா: ப்ராக்³யத்³வத்³ப்³ராஹ்மணா நியமாத்யயே ॥ 9॥
ஆஸந்நுத்பத²கா³மிந்ய:க்ஷுத்³ரநத்³யோऽநுஶுஷ்யதீ: ।
பும்ஸோ யதா²ஸ்வதந்த்ரஸ்ய தே³ஹத்³ரவிணஸம்பத:³ ॥ 10॥
ஹரிதா ஹரிபி: ⁴ ஶஷ்பைரிந்த்³ரகோ³பைஶ்ச லோஹிதா ।
உச்சி²லீந்த்⁴ரக்ரு’தச்சா²யா ந்ரு’ணாம் ஶ்ரீரிவ பூ⁴ரபூ⁴த் ॥ 11॥
க்ஷேத்ராணி ஸஸ்யஸம்பத்³பி:⁴ கர்ஷகாணாம் முத³ம் த³து:³ ।
த⁴நிநாமுபதாபம் ச தை³வாதீ⁴நமஜாநதாம் ॥ 12॥

ஜலஸ்த²லௌகஸ:ஸர்வே நவவாரிநிஷேவயா ।
அபி³ப்⁴ரத்³ருசிரம் ரூபம் யதா²ஹரிநிஷேவயா ॥ 13॥
ஸரித்³பி:⁴ ஸங்க³த:ஸிந்து⁴ஶ்சுக்ஷுபே⁴ ஶ்வஸநோர்மிமாந் ।
அபக்வயோகி³நஶ்சித்தம் காமாக்தம் கு³ணயுக்³யதா² ॥ 14॥
கி³ரயோ வர்ஷதா⁴ராபி⁴ர்ஹந்யமாநா ந விவ்யது:² ।
அபி⁴பூ⁴யமாநா வ்யஸநைர்யதா²தோ⁴க்ஷஜசேதஸ: ॥ 15॥
மார்கா³ ப³பூ⁴வு:ஸந்தி³க்³தா⁴ஸ்த்ரு’ணைஶ்ச²ந்நா ஹ்யஸம்ஸ்க்ரு’தா: ।
நாப்⁴யஸ்யமாநா: ஶ்ருதயோ த்³விஜை: காலாஹதா இவ ॥ 16॥
லோகப³ந்து⁴ஷு மேகே⁴ஷு வித்³யுதஶ்சலஸௌஹ்ரு’தா:³ ।
ஸ்தை²ர்யம் ந சக்ரு: காமிந்ய: புருஷேஷு கு³ணிஷ்விவ ॥ 17॥
த⁴நுர்வியதி மாஹேந்த்³ரம் நிர்கு³ணம் ச கு³ணிந்யபா⁴த் ।
வ்யக்தே கு³ணவ்யதிகரேऽகு³ணவாந் புருஷோ யதா² ॥ 18॥
ந ரராஜோடு³பஶ்ச²ந்ந:ஸ்வஜ்யோத்ஸ்நா ராஜிதைர்க⁴நை: ।
அஹம் மத்யா பா⁴ஸிதயா ஸ்வபா⁴ஸா புருஷோ யதா² ॥ 19॥
மேகா⁴க³மோத்ஸவா ஹ்ரு’ஷ்டா: ப்ரத்யநந்த³ஞ்சி²க²ண்டி³ந: ।
க்³ரு’ஹேஷு தப்தா நிர்விண்ணா யதா²ச்யுதஜநாக³மே ॥ 20॥
பீத்வாப: பாத³பா: பத்³பி⁴ராஸந் நாநாऽऽத்மமூர்தய: ।
ப்ராக்க்ஷாமாஸ்தபஸா ஶ்ராந்தா யதா² காமாநுஸேவயா ॥ 21॥
ஸர:ஸ்வஶாந்தரோத: ⁴ஸு ந்யூஷுரங்கா³பி ஸாரஸா: ।
க்³ரு’ஹேஷ்வஶாந்தக்ரு’த்யேஷு க்³ராம்யா இவ து³ராஶயா: ॥ 22॥
ஜலௌகை⁴ர்நிரபி⁴த்³யந்த ஸேதவோ வர்ஷதீஶ்வரே ।
பாக²ண்டி³நாமஸத்³வாதை³ர்வேத³மார்கா:³ கலௌ யதா² ॥ 23॥
வ்யமுஞ்சந் வாயுபி⁴ர்நுந்நா பூ⁴தேப்⁴யோऽதா²ம்ரு’தம் க⁴நா: ।
யதா²ऽऽஶிஷோ விஶ்பதய: காலே காலே த்³விஜேரிதா: ॥ 24॥
ஏவம் வநம் தத்³வர்ஷிஷ்ட²ம் பக்வக²ர்ஜுரஜம்பு³மத் ।
கோ³கோ³பாலைர்வ்ரு’தோ ரந்தும் ஸப³ல: ப்ராவிஶத்³த⁴ரி: ॥ 25॥
தே⁴நவோ மந்த³கா³மிந்ய ஊதோ⁴பா⁴ரேண பூ⁴யஸா ।
யயுர்ப⁴க³வதாऽऽஹூதா த்³ருதம் ப்ரீத்யா ஸ்நுதஸ்தநீ: ॥ 26॥

வநௌகஸ: ப்ரமுதி³தா வநராஜீர்மது⁴ச்யுத: ।
ஜலதா⁴ரா கி³ரேர்நாதா³தா³ஸந்நா த³த்³ரு’ஶே கு³ஹா: ॥ 27॥
க்வசித்³வநஸ்பதிக்ரோடே³கு³ஹாயாம் சாபி⁴வர்ஷதி ।
நிர்விஶ்ய ப⁴க³வாந் ரேமே கந்த³மூலப²லாஶந: ॥ 28॥
த³த்⁴யோத³நம் ஸமாநீதம் ஶிலாயாம் ஸலிலாந்திகே ।
ஸம்போ⁴ஜநீயைர்பு³பு⁴ஜே கோ³பை:ஸங்கர்ஷணாந்வித: ॥ 29॥
ஶாத்³வலோபரி ஸம்விஶ்ய சர்வதோ மீலிதேக்ஷணாந் ।
த்ரு’ப்தாந் வ்ரு’ஷாந் வத்ஸதராந் கா³ஶ்ச ஸ்வோதோ⁴ப⁴ரஶ்ரமா: ॥ 30॥
ப்ராவ்ரு’ட் ஶ்ரியம் ச தாம் வீக்ஷ்ய ஸர்வகாலஸுகா²வஹாம் ।
ப⁴க³வாந் பூஜயாஞ்சக்ரே ஆத்மஶக்த்யுபப்³ரு’ம்ஹிதாம் ॥ 31॥
ஏவம் நிவஸதோஸ்தஸ்மிந் ராமகேஶவயோர்வ்ரஜே ।
ஶரத்ஸமப⁴வத்³வ்யப்⁴ரா ஸ்வச்சா²ம்ப்³வபருஷாநிலா ॥ 32॥
ஶரதா³ நீரஜோத்பத்த்யா நீராணி ப்ரக்ரு’திம் யயு: ।
ப்⁴ரஷ்டாநாமிவ சேதாம்ஸி புநர்யோக³நிஷேவயா ॥ 33॥
வ்யோம்நோऽப்³த³ம் பூ⁴தஶாப³ல்யம் பு⁴வ: பங்கமபாம் மலம் ।
ஶரஜ்ஜஹாராஶ்ரமிணாம் க்ரு’ஷ்ணே ப⁴க்திர்யதா²ஶுப⁴ம் ॥ 34॥
ஸர்வஸ்வம் ஜலதா³ஹித்வா விரேஜு: ஶுப்⁴ரவர்சஸ: ।
யதா² த்யக்தைஷணா: ஶாந்தா முநயோ முக்தகில்பி³ஷா: ॥ 35॥
கி³ரயோ முமுசுஸ்தோயம் க்வசிந்ந முமுசு: ஶிவம் ।
யதா² ஜ்ஞாநாம்ரு’தம் காலே ஜ்ஞாநிநோ த³த³தே ந வா ॥ 36॥
நைவாவித³ந் க்ஷீயமாணம் ஜலம் கா³த⁴ஜலேசரா: ।
யதா²யுரந்வஹம் க்ஷய்யம் நரா மூடா: ⁴ குடும்பி³ந: ॥ 37॥
கா³த⁴வாரிசராஸ்தாபமவிந்த³ஞ்ச²ரத³ர்கஜம் ।
யதா² த³ரித்³ர: க்ரு’பண:குடும்ப்³யவிஜிதேந்த்³ரிய: ॥ 38॥
ஶநை: ஶநைர்ஜஹு: பங்கம் ஸ்த²லாந்யாமம் ச வீருத: ⁴ ।
யதா²ஹம்மமதாம் தீ⁴ரா: ஶரீராதி³ஷ்வநாத்மஸு ॥ 39॥
நிஶ்சலாம்பு³ரபூ⁴த்தூஷ்ணீம் ஸமுத்³ர: ஶரதா³க³மே ।

ஆத்மந்யுபரதே ஸம்யங்முநிர்வ்யுபரதாக³ம: ॥ 40॥
கேதா³ரேப்⁴யஸ்த்வபோऽக்³ரு’ஹ்ணந் கர்ஷகா த்³ரு’ட⁴ஸேதுபி: ⁴ ।
யதா² ப்ராணை:ஸ்ரவஜ்ஜ்ஞாநம் தந்நிரோதே⁴ந யோகி³ந: ॥ 41॥
ஶரத³ர்காம்ஶுஜாம்ஸ்தாபாந் பூ⁴தாநாமுடு³போऽஹரத் ।
தே³ஹாபி⁴மாநஜம் போ³தோ⁴ முகுந்தோ³ வ்ரஜயோஷிதாம் ॥ 42॥
க²மஶோப⁴த நிர்மேக⁴ம் ஶரத்³விமலதாரகம் ।
ஸத்த்வயுக்தம் யதா² சித்தம் ஶப்³த³ப்³ரஹ்மார்த²த³ர்ஶநம் ॥ 43॥
அக²ண்ட³மண்ட³லோ வ்யோம்நி ரராஜோடு³க³ணை: ஶஶீ ।
யதா² யது³பதி: க்ரு’ஷ்ணோ வ்ரு’ஷ்ணிசக்ராவ்ரு’தோ பு⁴வி ॥ 44॥
ஆஶ்லிஷ்ய ஸமஶீதோஷ்ணம் ப்ரஸூநவநமாருதம் ।
ஜநாஸ்தாபம் ஜஹுர்கோ³ப்யோ ந க்ரு’ஷ்ணஹ்ரு’தசேதஸ: ॥ 45॥
கா³வோ ம்ரு’கா:³ க²கா³ நார்ய: புஷ்பிண்ய: ஶரதா³ப⁴வந் ।
அந்வீயமாநா:ஸ்வவ்ரு’ஷை: ப²லைரீஶக்ரியா இவ ॥ 46॥
உத³ஹ்ரு’ஷ்யந் வாரிஜாநி ஸூர்யோத்தா²நே குமுத்³விநா ।
ராஜ்ஞா து நிர்ப⁴யா லோகா யதா² த³ஸ்யூந் விநா ந்ரு’ப ॥ 47॥
புரக்³ராமேஷ்வாக்³ரயணைரிந்த்³ரியைஶ்ச மஹோத்ஸவை: ।
ப³பௌ⁴ பூ: ⁴ பக்வஸஸ்யாட்⁴யா கலாப்⁴யாம் நிதராம் ஹரே: ॥ 48॥
வணிங்முநிந்ரு’பஸ்நாதா நிர்க³ம்யார்தா²ந் ப்ரபேதி³ரே ।
வர்ஷருத்³தா⁴ யதா²ஸித்³தா: ⁴ ஸ்வபிண்டா³ந் கால ஆக³தே ॥ 49॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ப்ராவ்ரு’ட்³ஶரத்³வர்ணநம் நாம விம்ஶோऽத்⁴யாய: ॥ 20॥

॥ ௐ நமோ ப⁴க³வதே வாஸுதே³வாய ॥

॥ ஏகவிம்ஶோऽத்⁴யாய: - 21 ॥
ஶ்ரீஶுக உவாச
இத்த²ம் ஶரத்ஸ்வச்ச²ஜலம் பத்³மாகரஸுக³ந்தி⁴நா ।

ந்யவிஶத்³வாயுநா வாதம் ஸகோ³கோ³பாலகோऽச்யுத: ॥ 1॥
குஸுமிதவநராஜிஶுஷ்மிப்⁴ரு’ங்க³-
த்³விஜகுலகு⁴ஷ்டஸர:ஸரிந்மஹீத்⁴ரம் ।
மது⁴பதிரவகா³ஹ்ய சாரயந் கா:³
ஸஹ பஶுபாலப³லஶ்சுகூஜ வேணும் ॥ 2॥
தத்³வ்ரஜஸ்த்ரிய ஆஶ்ருத்ய வேணுகீ³தம் ஸ்மரோத³யம் ।
காஶ்சித்பரோக்ஷம் க்ரு’ஷ்ணஸ்ய ஸ்வஸகீ²ப்⁴யோந்வவர்ணயந் ॥ 3॥
தத்³வர்ணயிதுமாரப்³தா: ⁴ ஸ்மரந்த்ய: க்ரு’ஷ்ணசேஷ்டிதம் ।
நாஶகந் ஸ்மரவேகே³ந விக்ஷிப்தமநஸோ ந்ரு’ப ॥ 4॥
ப³ர்ஹாபீட³ம் நடவரவபு: கர்ணயோ: கர்ணிகாரம்
பி³ப்⁴ரத்³வாஸ: கநககபிஶம் வைஜயந்தீம் ச மாலாம் ।
ரந்த்⁴ராந் வேணோரத⁴ரஸுத⁴யா பூரயந் கோ³பவ்ரு’ந்தை³-
ர்வ்ரு’ந்தா³ரண்யம் ஸ்வபத³ரமணம் ப்ராவிஶத்³கீ³தகீர்தி: ॥ 5॥
இதி வேணுரவம் ராஜந் ஸர்வபூ⁴தமநோஹரம் ।
ஶ்ருத்வா வ்ரஜஸ்த்ரிய:ஸர்வா வர்ணயந்த்யோऽபி⁴ரேபி⁴ரே ॥ 6॥
கோ³ப்ய ஊசு:
அக்ஷண்வதாம் ப²லமித³ம் ந பரம் விதா³ம:
ஸக்²ய: பஶூநநு விவேஶயதோர்வயஸ்யை: ।
வக்த்ரம் வ்ரஜேஶஸுதயோரநுவேணுஜுஷ்டம்
யைர்வா நிபீதமநுரக்தகடாக்ஷமோக்ஷம் ॥ 7॥
சூதப்ரவாலப³ர்ஹஸ்தப³கோத்பலாப்³ஜ-
மாலாநுப்ரு’க்தபரிதா⁴நவிசித்ரவேஷௌ ।
மத்⁴யே விரேஜதுரலம் பஶுபாலகோ³ஷ்ட்²யாம்
ரங்கே³ யதா² நடவரௌ க்வ ச கா³யமாநௌ ॥ 8॥
கோ³ப்ய: கிமாசரத³யம் குஶலம் ஸ்ம வேணு-

ர்தா³மோத³ராத⁴ரஸுதா⁴மபி கோ³பிகாநாம் ।
பு⁴ங்க்தே ஸ்வயம் யத³வஶிஷ்டரஸம் ஹ்ரதி³ந்யோ
ஹ்ரு’ஷ்யத்த்வசோऽஶ்ரு முமுசுஸ்தரவோ யதா²ऽऽர்ய: ॥ 9॥
வ்ரு’ந்தா³வநம் ஸகி² பு⁴வோ விதநோதி கீர்திம்

யத்³தே³வகீஸுதபதா³ம்பு³ஜலப்³த⁴லக்ஷ்மி ।
கோ³விந்த³வேணுமநு மத்தமயூரந்ரு’த்யம்
ப்ரேக்ஷ்யாத்³ரிஸாந்வபரதாந்யஸமஸ்தஸத்த்வம் ॥ 10॥
த⁴ந்யா:ஸ்ம மூட⁴க³தயோऽபி ஹரிண்ய ஏதா
யா நந்த³நந்த³நமுபாத்தவிசித்ரவேஷம் ।
ஆகர்ண்ய வேணுரணிதம் ஸஹக்ரு’ஷ்ணஸாரா:
பூஜாம் த³து⁴ர்விரசிதாம் ப்ரணயாவலோகை: ॥ 11॥
க்ரு’ஷ்ணம் நிரீக்ஷ்ய வநிதோத்ஸவரூபஶீலம்
ஶ்ருத்வா ச தத்க்வணிதவேணுவிசித்ரகீ³தம் ।
தே³வ்யோ விமாநக³தய:ஸ்மரநுந்நஸாரா
ப்⁴ரஶ்யத்ப்ரஸூநகப³ரா முமுஹுர்விநீவ்ய: ॥ 12॥
கா³வஶ்ச க்ரு’ஷ்ணமுக²நிர்க³தவேணுகீ³த-
பீயூஷமுத்தபி⁴தகர்ணபுடை: பிப³ந்த்ய: ।
ஶாவா:ஸ்நுதஸ்தநபய:கவலா:ஸ்ம தஸ்து²-

ர்கோ³விந்த³மாத்மநி த்³ரு’ஶாஶ்ருகலா:ஸ்ப்ரு’ஶந்த்ய: ॥ 13॥
ப்ராயோ ப³தாம்ப³ விஹகா³முநயோ வநேऽஸ்மிந்
க்ரு’ஷ்ணேக்ஷிதம் தது³தி³தம் கலவேணுகீ³தம் ।
ஆருஹ்ய யே த்³ருமபு⁴ஜாந் ருசிரப்ரவாலாந்
ஶ‍்ரு’ண்வந்த்யமீலிதத்³ரு’ஶோ விக³தாந்யவாச: ॥ 14॥
நத்³யஸ்ததா³ தது³பதா⁴ர்ய முகுந்த³கீ³த-
மாவர்தலக்ஷிதமநோப⁴வப⁴க்³நவேகா:³ ।
ஆலிங்க³நஸ்த²கி³தமூர்மிபு⁴ஜைர்முராரே:
க்³ரு’ஹ்ணந்தி பாத³யுக³ளம் கமலோபஹாரா: ॥ 15॥
த்³ரு’ஷ்ட்வாऽऽதபே வ்ரஜபஶூந் ஸஹ ராமகோ³பை:
ஸஞ்சாரயந்தமநு வேணுமுதீ³ரயந்தம் ।
ப்ரேமப்ரவ்ரு’த்³த⁴ உதி³த:குஸுமாவலீபி: ⁴
ஸக்²யுர்வ்யதா⁴த்ஸ்வவபுஷாம்பு³த³ஆதபத்ரம் ॥ 16॥
பூர்ணா: புலிந்த்³ய உருகா³யபதா³ப்³ஜராக³-
ஶ்ரீகுங்குமேந த³யிதாஸ்தநமண்டி³தேந ।
தத்³த³ர்ஶநஸ்மரருஜஸ்த்ரு’ணரூஷிதேந

லிம்பந்த்ய ஆநநகுசேஷு ஜஹுஸ்ததா³தி⁴ம் ॥ 17॥
ஹந்தாயமத்³ரிரப³லா ஹரிதா³ஸவர்யோ
யத்³ராமக்ரு’ஷ்ணசரணஸ்பர்ஶப்ரமோத:³ ।
மாநம் தநோதி ஸஹ கோ³க³ணயோஸ்தயோர்யத்
பாநீயஸூயவஸகந்த³ரகந்த³மூலை: ॥ 18॥
கா³ கோ³பகைரநுவநம் நயதோருதா³ர-
வேணுஸ்வநை: கலபதை³ஸ்தநுப்⁴ரு’த்ஸு ஸக்²ய: ।
அஸ்பந்த³நம் க³திமதாம் புலகஸ்தரூணாம்
நிர்யோக³பாஶக்ரு’தலக்ஷணயோர்விசித்ரம் ॥ 19॥
ஏவம் விதா⁴ ப⁴க³வதோ யா வ்ரு’ந்தா³வநசாரிண: ।
வர்ணயந்த்யோ மிதோ² கோ³ப்ய: க்ரீடா³ஸ்தந்மயதாம் யயு: ॥ 20॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ வேணுகீ³தம் நாமைகவிம்ஶோऽத்⁴யாய: ॥ 21॥

॥ ௐ நமோ ப⁴க³வதே வாஸுதே³வாய ॥

॥ த்³வாவிம்ஶோऽத்⁴யாய: - 22 ॥
ஶ்ரீஶுக உவாச
ஹேமந்தே ப்ரத²மே மாஸி நந்த³வ்ரஜகுமாரிகா: ।
சேருர்ஹவிஷ்யம் பு⁴ஞ்ஜாநா: காத்யாயந்யர்சநவ்ரதம் ॥ 1॥
ஆப்லுத்யாம்ப⁴ஸி காலிந்த்³யா ஜலாந்தே சோதி³தேऽருணே ।
க்ரு’த்வா ப்ரதிக்ரு’திம் தே³வீமாநர்சுர்ந்ரு’ப ஸைகதீம் ॥ 2॥
க³ந்தை⁴ர்மால்யை:ஸுரபி⁴பி⁴ர்ப³லிபி⁴ர்தூ⁴பதீ³பகை: ।
உச்சாவசைஶ்சோபஹாரை: ப்ரவாலப²லதண்டு³லை: ॥ 3॥
காத்யாயநி மஹாமாயே மஹாயோகி³ந்யதீ⁴ஶ்வரி ।
நந்த³கோ³பஸுதம் தே³வி பதிம் மே குரு தே நம: ।
இதி மந்த்ரம் ஜபந்த்யஸ்தா: பூஜாம் சக்ரு: கமாரிகா: ॥ 4॥

ஏவம் மாஸம் வ்ரதம் சேரு:குமார்ய: க்ரு’ஷ்ணசேதஸ: ।
ப⁴த்³ரகாலீம் ஸமாநர்சுர்பூ⁴யாந்நந்த³ஸுத: பதி: ॥ 5॥
உஷஸ்யுத்தா²ய கோ³த்ரை:ஸ்வைரந்யோந்யாப³த்³த⁴பா³ஹவ: ।
க்ரு’ஷ்ணமுச்சைர்ஜகு³ர்யாந்த்ய: காலிந்த்³யாம் ஸ்நாதுமந்வஹம் ॥ 6॥
நத்³யாம் கதா³சிதா³க³த்ய தீரே நிக்ஷிப்ய பூர்வவத் ।
வாஸாம்ஸி க்ரு’ஷ்ணம் கா³யந்த்யோ விஜஹ்ரு:ஸலிலே முதா³ ॥ 7॥
ப⁴க³வாம்ஸ்தத³பி⁴ப்ரேத்ய க்ரு’ஷ்ணோ யோகே³ஶ்வரேஶ்வர: ।
வயஸ்யைராவ்ரு’தஸ்தத்ர க³தஸ்தத்கர்மஸித்³த⁴யே ॥ 8॥
தாஸாம் வாஸாம்ஸ்யுபாதா³ய நீபமாருஹ்ய ஸத்வர: ।
ஹஸத்³பி: ⁴ ப்ரஹஸந் பா³லை: பரிஹாஸமுவாச ஹ ॥ 9॥
அத்ராக³த்யாப³லா: காமம் ஸ்வம் ஸ்வம் வாஸ: ப்ரக்³ரு’ஹ்யதாம் ।
ஸத்யம் ப்³ரவாணி நோ நர்ம யத்³யூயம் வ்ரதகர்ஶிதா: ॥ 10॥
ந மயோதி³தபூர்வம் வா அந்ரு’தம் ததி³மே விது:³ ।
ஏகைகஶ: ப்ரதீச்ச²த்⁴வம் ஸஹைவோத ஸுமத்⁴யமா: ॥ 11॥
தஸ்ய தத்க்ஷ்வேலிதம் த்³ரு’ஷ்ட்வா கோ³ப்ய: ப்ரேமபரிப்லுதா: ।
வ்ரீடி³தா: ப்ரேக்ஷ்ய சாந்யோந்யம் ஜாதஹாஸா ந நிர்யயு: ॥ 12॥
ஏவம் ப்³ருவதி கோ³விந்தே³ நர்மணாऽऽக்ஷிப்தசேதஸ: ।
ஆகண்ட²மக்³நா: ஶீதோதே³ வேபமாநாஸ்தமப்³ருவந் ॥ 13॥
மாநயம் போ: ⁴ க்ரு’தா²ஸ்த்வாம் து நந்த³கோ³பஸுதம் ப்ரியம் ।
ஜாநீமோऽங்க³ வ்ரஜஶ்லாக்⁴யம் தே³ஹி வாஸாம்ஸி வேபிதா: ॥ 14॥
ஶ்யாமஸுந்த³ர தே தா³ஸ்ய: கரவாம தவோதி³தம் ।
தே³ஹி வாஸாம்ஸி த⁴ர்மஜ்ஞ நோ சேத்³ராஜ்ஞே ப்³ருவாமஹே ॥ 15॥
ஶ்ரீப⁴க³வாநுவாச
ப⁴வத்யோ யதி³ மே தா³ஸ்யோ மயோக்தம் வா கரிஷ்யத² ।
அத்ராக³த்ய ஸ்வவாஸாம்ஸி ப்ரதீச்ச²த ஶுசிஸ்மிதா: ।
(நோ சேந்நாஹம் ப்ரதா³ஸ்யே கிம் க்ருத்³தோ⁴ ராஜா கரிஷ்யதி)॥ 16॥
ததோ ஜலாஶயாத்ஸர்வா தா³ரிகா: ஶீதவேபிதா: ।
பாணிப்⁴யாம் யோநிமாச்சா²த்³ய ப்ரோத்தேரு: ஶீதகர்ஶிதா: ॥ 17॥

ப⁴க³வாநாஹ தா வீக்ஷ்ய ஶுத்³த⁴பா⁴வப்ரஸாதி³த: ।
ஸ்கந்தே⁴ நிதா⁴ய வாஸாம்ஸி ப்ரீத: ப்ரோவாச ஸஸ்மிதம் ॥ 18॥
யூயம் விவஸ்த்ரா யத³போ த்⁴ரு’தவ்ரதா
வ்யகா³ஹதைதத்தது³ தே³வஹேலநம் ।
ப³த்³த்⁴வாஞ்ஜலிம் மூர்த்⁴ந்யபநுத்தயேம்ऽஹஸ:

க்ரு’த்வா நமோऽதோ⁴ வஸநம் ப்ரக்³ரு’ஹ்யதாம் ॥ 19॥
இத்யச்யுதேநாபி⁴ஹிதா வ்ரஜாப³லா
மத்வா விவஸ்த்ராப்லவநம் வ்ரதச்யுதிம் ।
தத்பூர்திகாமாஸ்தத³ஶேஷகர்மணாம்
ஸாக்ஷாத்க்ரு’தம் நேமுரவத்³யம்ரு’க்³யத: ॥ 20॥
தாஸ்ததா²வநதா த்³ரு’ஷ்ட்வா ப⁴க³வாந் தே³வகீஸுத: ।
வாஸாம்ஸி தாப்⁴ய: ப்ராயச்ச²த்கருணஸ்தேந தோஷித: ॥ 21॥
த்³ரு’ட⁴ம் ப்ரலப்³தா⁴ஸ்த்ரபயா ச ஹாபிதா:
ப்ரஸ்தோபி⁴தா: க்ரீட³நவச்ச காரிதா: ।
வஸ்த்ராணி சைவாபஹ்ரு’தாந்யதா²ப்யமும்
தா நாப்⁴யஸூயந் ப்ரியஸங்க³நிர்வ்ரு’தா: ॥ 22॥
பரிதா⁴ய ஸ்வவாஸாம்ஸி ப்ரேஷ்ட²ஸங்க³மஸஜ்ஜிதா: ।
க்³ரு’ஹீதசித்தா நோ சேலுஸ்தஸ்மிந் லஜ்ஜாயிதேக்ஷணா: ॥ 23॥
தாஸாம் விஜ்ஞாய ப⁴க³வாந் ஸ்வபாத³ஸ்பர்ஶகாம்யயா ।
த்⁴ரு’தவ்ரதாநாம் ஸங்கல்பமாஹ தா³மோத³ரோऽப³லா: ॥ 24॥
ஸங்கல்போ விதி³த:ஸாத்⁴வ்யோ ப⁴வதீநாம் மத³ர்சநம் ।
மயாநுமோதி³த: ஸோऽஸௌ ஸத்யோ ப⁴விதுமர்ஹதி ॥ 25॥
ந மய்யாவேஶிததி⁴யாம் காம: காமாய கல்பதே ।
ப⁴ர்ஜிதா க்வதி²தா தா⁴நா: ப்ராயோ பீ³ஜாய நேஷ்யதே ॥ 26॥
யாதாப³லா வ்ரஜம் ஸித்³தா⁴ மயேமா ரம்ஸ்யதா²க்ஷபா: ।
யது³த்³தி³ஶ்ய வ்ரதமித³ம் சேருரார்யார்சநம் ஸதீ: ॥ 27॥
ஶ்ரீஶுக உவாச
இத்யாதி³ஷ்டா ப⁴க³வதா லப்³த⁴காமா:குமாரிகா: ।
த்⁴யாயந்த்யஸ்தத்பதா³ம்போ⁴ஜம் க்ரு’ச்ச்²ராந்நிர்விவிஶுர்வ்ரஜம் ॥ 28॥

அத² கோ³பை: பரிவ்ரு’தோ ப⁴க³வாந் தே³வகீஸுத: ।
வ்ரு’ந்தா³வநாத்³க³தோ தூ³ரம் சாரயந் கா:³ஸஹாக்³ரஜ: ॥ 29॥
நிதா³கா⁴ர்காதபே திக்³மே சா²யாபி: ⁴ ஸ்வாபி⁴ராத்மந: ।
ஆதபத்ராயிதாந் வீக்ஷ்ய த்³ருமாநாஹ வ்ரஜௌகஸ: ॥ 30॥
ஹே ஸ்தோக க்ரு’ஷ்ண ஹே அம்ஶோ ஶ்ரீதா³மந் ஸுப³லார்ஜுந ।
விஶாலவ்ரு’ஷப⁴ தேஜஸ்விந் தே³வப்ரஸ்த² வரூத²ப ॥ 31॥
பஶ்யதைதாந் மஹாபா⁴கா³ந் பரார்தை²காந்தஜீவிதாந் ।
வாதவர்ஷாதபஹிமாந் ஸஹந்தோ வாரயந்தி ந: ॥ 32॥
அஹோ ஏஷாம் வரம் ஜந்ம ஸர்வப்ராண்யுபஜீவநம் ।
ஸுஜநஸ்யேவ யேஷாம் வை விமுகா² யாந்தி நார்தி²ந: ॥ 33॥
பத்ரபுஷ்பப²லச்சா²யா மூலவல்கலதா³ருபி: ⁴ ।
க³ந்த⁴நிர்யாஸப⁴ஸ்மாஸ்தி²தோக்மை: காமாந் விதந்வதே ॥ 34॥
ஏதாவஜ்ஜந்மஸாப²ல்யம் தே³ஹிநாமிஹ தே³ஹிஷு ।
ப்ராணைரர்தை²ர்தி⁴யா வாசா ஶ்ரேய ஏவாசரேத்ஸதா³ ॥ 35॥
இதி ப்ரவாலஸ்தப³கப²லபுஷ்பத³லோத்கரை: ।
தரூணாம் நம்ரஶாகா²நாம் மத்⁴யேந யமுநாம் க³த: ॥ 36॥
தத்ர கா:³ பாயயித்வாப:ஸும்ரு’ஷ்டா: ஶீதலா: ஶிவா: ।
ததோ ந்ரு’ப ஸ்வயம் கோ³பா: காமம் ஸ்வாது³ பபுர்ஜலம் ॥ 37॥
தஸ்யா உபவநே காமம் சாரயந்த: பஶூந் ந்ரு’ப ।
க்ரு’ஷ்ணராமாவுபாக³ம்ய க்ஷுதா⁴ர்தா இத³மப்³ருவந் ॥ 38॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ கோ³பீவஸ்த்ராபஹரணம் நாம த்³வாவிம்ஶோऽத்⁴யாய: ॥
22॥

॥ ௐ நமோ ப⁴க³வதே வாஸுதே³வாய ॥

॥ த்ரயோவிம்ஶோऽத்⁴யாய: - 23 ॥
கோ³பா ஊசு:
ராம ராம மஹாவீர்ய க்ரு’ஷ்ண து³ஷ்டநிப³ர்ஹண ।
ஏஷா வை பா³த⁴தே க்ஷுந்நஸ்தச்சா²ந்திம் கர்துமர்ஹத:² ॥ 1॥
ஶ்ரீஶுக உவாச
இதி விஜ்ஞாபிதோ கோ³பைர்ப⁴க³வாந் தே³வகீஸுத: ।
ப⁴க்தாயா விப்ரபா⁴ர்யாயா: ப்ரஸீத³ந்நித³மப்³ரவீத் ॥ 2॥
ப்ரயாத தே³வயஜநம் ப்³ராஹ்மணா ப்³ரஹ்மவாதி³ந: ।
ஸத்ரமாங்கி³ரஸம் நாம ஹ்யாஸதே ஸ்வர்க³காம்யயா ॥ 3॥
தத்ர க³த்வௌத³நம் கோ³பா யாசதாஸ்மத்³விஸர்ஜிதா: ।
கீர்தயந்தோ ப⁴க³வத ஆர்யஸ்ய மம சாபி⁴தா⁴ம் ॥ 4॥
இத்யாதி³ஷ்டா ப⁴க³வதா க³த்வாயாசந்த தே ததா² ।
க்ரு’தாஞ்ஜலிபுடா விப்ராந் த³ண்ட³வத்பதிதா பு⁴வி ॥ 5॥
ஹே பூ⁴மிதே³வா: ஶ‍்ரு’ணுத க்ரு’ஷ்ணஸ்யாதே³ஶகாரிண: ।
ப்ராப்தாஞ்ஜாநீத ப⁴த்³ரம் வோ கோ³பாந்நோ ராமசோதி³தாந் ॥ 6॥
கா³ஶ்சாரயந்தாவவிதூ³ர ஓத³நம்
ராமாச்யுதௌ வோ லஷதோ பு³பு⁴க்ஷிதௌ ।
தயோர்த்³விஜா ஓத³நமர்தி²நோர்யதி³
ஶ்ரத்³தா⁴ ச வோ யச்ச²த த⁴ர்மவித்தமா: ॥ 7॥
தீ³க்ஷாயா: பஶுஸம்ஸ்தா²யா: ஸௌத்ராமண்யாஶ்ச ஸத்தமா: ।
அந்யத்ர தீ³க்ஷிதஸ்யாபி நாந்நமஶ்நந் ஹி து³ஷ்யதி ॥ 8॥
இதி தே ப⁴க³வத்³யாச்ஞாம் ஶ‍்ரு’ண்வந்தோऽபி ந ஶுஶ்ருவு: ।
க்ஷுத்³ராஶா பூ⁴ரிகர்மாணோ பா³லிஶா வ்ரு’த்³த⁴மாநிந: ॥ 9॥
தே³ஶ: கால: ப்ரு’த²க்³த்³ரவ்யம் மந்த்ரதந்த்ரர்த்விஜோऽக்³நய: ।
தே³வதா யஜமாநஶ்ச க்ரதுர்த⁴ர்மஶ்ச யந்மய: ॥ 10॥
தம் ப்³ரஹ்ம பரமம் ஸாக்ஷாத்³ப⁴க³வந்தமதோ⁴க்ஷஜம் ।
மநுஷ்யத்³ரு’ஷ்ட்யா து³ஷ்ப்ரஜ்ஞா மர்த்யாத்மாநோ ந மேநிரே ॥ 11॥
ந தே யதோ³மிதி ப்ரோசுர்ந நேதி ச பரந்தப ।

கோ³பா நிராஶா: ப்ரத்யேத்ய ததோ²சு: க்ரு’ஷ்ணராமயோ: ॥ 12॥
தது³பாகர்ண்ய ப⁴க³வாந் ப்ரஹஸ்ய ஜக³தீ³ஶ்வர: ।
வ்யாஜஹார புநர்கோ³பாந் த³ர்ஶயந் லௌகிகீம் க³திம் ॥ 13॥
மாம் ஜ்ஞாபயத பத்நீப்⁴ய:ஸஸங்கர்ஷணமாக³தம் ।
தா³ஸ்யந்தி காமமந்நம் வ:ஸ்நிக்³தா⁴ மய்யுஷிதா தி⁴யா ॥ 14॥
க³த்வாத² பத்நீஶாலாயாம் த்³ரு’ஷ்ட்வாஸீநா:ஸ்வலங்க்ரு’தா: ।
நத்வா த்³விஜஸதீர்கோ³பா: ப்ரஶ்ரிதா இத³மப்³ருவந் ॥ 15॥
நமோ வோ விப்ரபத்நீப்⁴யோ நிபோ³த⁴த வசாம்ஸி ந: ।
இதோऽவிதூ³ரே சரதா க்ரு’ஷ்ணேநேஹேஷிதா வயம் ॥ 16॥
கா³ஶ்சாரயந் ஸ கோ³பாலை:ஸராமோ தூ³ரமாக³த: ।
பு³பு⁴க்ஷிதஸ்ய தஸ்யாந்நம் ஸாநுக³ஸ்ய ப்ரதீ³யதாம் ॥ 17॥
ஶ்ருத்வாச்யுதமுபாயாதம் நித்யம் தத்³த³ர்ஶநோத்ஸுகா: ।
தத்கதா²க்ஷிப்தமநஸோ ப³பூ⁴வுர்ஜாதஸம்ப்⁴ரமா: ॥ 18॥
சதுர்வித⁴ம் ப³ஹுகு³ணமந்நமாதா³ய பா⁴ஜநை: ।
அபி⁴ஸஸ்ரு: ப்ரியம் ஸர்வா:ஸமுத்³ரமிவ நிம்நகா:³ ॥ 19॥
நிஷித்⁴யமாநா: பதிபி⁴ர்ப்⁴ராத்ரு’பி⁴ர்ப³ந்து⁴பி: ⁴ ஸுதை: ।
ப⁴க³வத்யுத்தமஶ்லோகே தீ³ர்க⁴ஶ்ருதத்⁴ரு’தாஶயா: ॥ 20॥
யமுநோபவநேऽஶோகநவபல்லவமண்டி³தே ।
விசரந்தம் வ்ரு’தம் கோ³பை:ஸாக்³ரஜம் த³த்³ரு’ஶு:ஸ்த்ரிய: ॥ 21॥
ஶ்யாமம் ஹிரண்யபரிதி⁴ம் வநமால்யப³ர்ஹ-

தா⁴துப்ரவாலநடவேஷமநுவ்ரதாம்ஸே ।
விந்யஸ்தஹஸ்தமிதரேண து⁴நாநமப்³ஜம்
கர்ணோத்பலாலககபோலமுகா²ப்³ஜஹாஸம் ॥ 22॥
ப்ராய: ஶ்ருதப்ரியதமோத³யகர்ணபூரை-
ர்யஸ்மிந்நிமக்³நமநஸஸ்தமதா²க்ஷிரந்த்⁴ரை: ।
அந்த: ப்ரவேஶ்ய ஸுசிரம் பரிரப்⁴ய தாபம்
ப்ராஜ்ஞம் யதா²பி⁴மதயோ விஜஹுர்நரேந்த்³ர ॥ 23॥
தாஸ்ததா² த்யக்தஸர்வாஶா: ப்ராப்தா ஆத்மதி³த்³ரு’க்ஷயா ।

விஜ்ஞாயாகி²லத்³ரு’க்³த்³ரஷ்டா ப்ராஹ ப்ரஹஸிதாநந: ॥ 24॥
ஸ்வாக³தம் வோ மஹாபா⁴கா³ஆஸ்யதாம் கரவாம கிம் ।
யந்நோ தி³த்³ரு’க்ஷயா ப்ராப்தா உபபந்நமித³ம் ஹி வ: ॥ 25॥
நந்வத்³தா⁴ மயி குர்வந்தி குஶலா:ஸ்வார்த²த³ர்ஶிந: ।
அஹைதுக்யவ்யவஹிதாம் ப⁴க்திமாத்மப்ரியே யதா² ॥ 26॥
ப்ராணபு³த்³தி⁴மந:ஸ்வாத்மதா³ராபத்யத⁴நாத³ய: ।
யத்ஸம்பர்காத்ப்ரியா ஆஸம்ஸ்தத: கோ ந்வபர: ப்ரிய: ॥ 27॥
தத்³யாத தே³வயஜநம் பதயோ வோ த்³விஜாதய: ।
ஸ்வஸத்ரம் பாரயிஷ்யந்தி யுஷ்மாபி⁴ர்க்³ரு’ஹமேதி⁴ந: ॥ 28॥
பத்ந்ய ஊசு:
மைவம் விபோ⁴ऽர்ஹதி ப⁴வாந் க³தி³தும் ந்ரு’ஶம்ஸம்
ஸத்யம் குருஷ்வ நிக³மம் தவ பாத³மூலம் ।
ப்ராப்தா வயம் துலஸிதா³மபதா³வஸ்ரு’ஷ்டம்
கேஶைர்நிவோடு⁴மதிலங்க்⁴ய ஸமஸ்தப³ந்தூ⁴ந் ॥ 29॥
க்³ரு’ஹ்ணந்தி நோ ந பதய: பிதரௌ ஸுதா வா
ந ப்⁴ராத்ரு’ப³ந்து⁴ஸுஹ்ரு’த:³குத ஏவ சாந்யே ।
தஸ்மாத்³ப⁴வத்ப்ரபத³யோ: பதிதாத்மநாம் நோ
நாந்யா ப⁴வேத்³க³திரரிந்த³ம தத்³விதே⁴ஹி ॥ 30॥
ஶ்ரீப⁴க³வாநுவாச
பதயோ நாப்⁴யஸூயேரந் பித்ரு’ப்⁴ராத்ரு’ஸுதாத³ய: ।
லோகாஶ்ச வோ மயோபேதா தே³வா அப்யநுமந்வதே ॥ 31॥
ந ப்ரீதயேऽநுராகா³ய ஹ்யங்க³ஸங்கோ³ ந்ரு’ணாமிஹ ।
தந்மநோ மயி யுஞ்ஜாநா அசிராந்மாமவாப்ஸ்யத² ॥ 32॥
(ஶ்ரவணாத்³த³ர்ஶநாத்³த்⁴யாநாந்மயி பா⁴வோऽநுகீர்தநாத் ।
ந ததா²ஸந்நிகர்ஷேண ப்ரதியாத ததோ க்³ரு’ஹாந் ॥)

ஶ்ரீஶுக உவாச
இத்யுக்தா த்³விஜபத்ந்யஸ்தா யஜ்ஞவாடம் புநர்க³தா: ।
தே சாநஸூயவ:ஸ்வாபி: ⁴ ஸ்த்ரீபி: ⁴ ஸத்ரமபாரயந் ॥ 33॥
தத்ரைகா வித்⁴ரு’தா ப⁴ர்த்ரா ப⁴க³வந்தம் யதா²ஶ்ருதம் ।

ஹ்ரு’தோ³பகு³ஹ்ய விஜஹௌ தே³ஹம் கர்மாநுப³ந்த⁴நம் ॥ 34॥
ப⁴க³வாநபி கோ³விந்த³ஸ்தேநைவாந்நேந கோ³பகாந் ।
சதுர்விதே⁴நாஶயித்வா ஸ்வயம் ச பு³பு⁴ஜே ப்ரபு: ⁴ ॥ 35॥
ஏவம் லீலாநரவபுர்ந்ரு’லோகமநுஶீலயந் ।
ரேமே கோ³கோ³பகோ³பீநாம் ரமயந் ரூபவாக்க்ரு’தை: ॥ 36॥
அதா²நுஸ்ம்ரு’த்ய விப்ராஸ்தே அந்வதப்யந் க்ரு’தாக³ஸ: ।
யத்³விஶ்வேஶ்வரயோர்யாச்ஞாமஹந்ம ந்ரு’விட³ம்ப³யோ: ॥ 37॥
த்³ரு’ஷ்ட்வா ஸ்த்ரீணாம் ப⁴க³வதி க்ரு’ஷ்ணே ப⁴க்திமலௌகிகீம் ।
ஆத்மாநம் ச தயா ஹீநமநுதப்தா வ்யக³ர்ஹயந் ॥ 38॥
தி⁴க்³ஜந்ம நஸ்த்ரிவ்ரு’த்³வித்³யாம் தி⁴க்³வ்ரதம் தி⁴க்³ப³ஹுஜ்ஞதாம் ।
தி⁴க்குலம் தி⁴க்க்ரியாதா³க்ஷ்யம் விமுகா² யே த்வதோ⁴க்ஷஜே ॥ 39॥
நூநம் ப⁴க³வதோ மாயா யோகி³நாமபி மோஹிநீ ।
யத்³வயம் கு³ரவோ ந்ரு’ணாம் ஸ்வார்தே²முஹ்யாமஹே த்³விஜா: ॥ 40॥
அஹோ பஶ்யத நாரீணாமபி க்ரு’ஷ்ணே ஜக³த்³கு³ரௌ ।
து³ரந்தபா⁴வம் யோऽவித்⁴யந் ம்ரு’த்யுபாஶாந் க்³ரு’ஹாபி⁴தா⁴ந் ॥ 41॥
நாஸாம் த்³விஜாதிஸம்ஸ்காரோ ந நிவாஸோ கு³ராவபி ।
ந தபோ நாத்மமீமாம்ஸா ந ஶௌசம் ந க்ரியா: ஶுபா: ⁴ ॥ 42॥
அதா²பி ஹ்யுத்தமஶ்லோகே க்ரு’ஷ்ணே யோகே³ஶ்வரேஶ்வரே ।
ப⁴க்திர்த்³ரு’டா⁴ ந சாஸ்மாகம் ஸம்ஸ்காராதி³மதாமபி ॥ 43॥
நநு ஸ்வார்த²விமூடா⁴நாம் ப்ரமத்தாநாம் க்³ரு’ஹேஹயா ।
அஹோ ந:ஸ்மாரயாமாஸ கோ³பவாக்யை:ஸதாம் க³தி: ॥ 44॥
அந்யதா² பூர்ணகாமஸ்ய கைவல்யாத்³யாஶிஷாம் பதே: ।
ஈஶிதவ்யை: கிமஸ்மாபி⁴ரீஶஸ்யைதத்³விட³ம்ப³நம் ॥ 45॥
ஹித்வாந்யாந் ப⁴ஜதே யம் ஶ்ரீ: பாத³ஸ்பர்ஶாஶயா ஸக்ரு’த் ।
ஆத்மதோ³ஷாபவர்கே³ண தத்³யாச்ஞா ஜநமோஹிநீ ॥ 46॥
தே³ஶ: கால: ப்ரு’த²க்³த்³ரவ்யம் மந்த்ரதந்த்ரர்த்விஜோऽக்³நய: ।
தே³வதா யஜமாநஶ்ச க்ரதுர்த⁴ர்மஶ்ச யந்மய: ॥ 47॥

ஸ ஏஷ ப⁴க³வாந் ஸாக்ஷாத்³விஷ்ணுர்யோகே³ஶ்வரேஶ்வர: ।
ஜாதோ யது³ஷ்வித்யஶ‍்ரு’ண்ம ஹ்யபி மூடா⁴ ந வித்³மஹே ॥ 48॥
அஹோ வயம் த⁴ந்யதமா யேஷாம் நஸ்தாத்³ரு’ஶீ:ஸ்த்ரிய: ।
ப⁴க்த்யா யாஸாம் மதிர்ஜாதா அஸ்மாகம் நிஶ்சலா ஹரௌ ॥ 49॥
நமஸ்துப்⁴யம் ப⁴க³வதே க்ரு’ஷ்ணாயாகுண்ட²மேத⁴ஸே ।
யந்மாயாமோஹிததி⁴யோ ப்⁴ரமாம: கர்மவர்த்மஸு ॥ 50॥
ஸ வை ந ஆத்³ய: புருஷ:ஸ்வமாயாமோஹிதாத்மநாம் ।
அவிஜ்ஞதாநுபா⁴வாநாம் க்ஷந்துமர்ஹத்யதிக்ரமம் ॥ 51॥
இதி ஸ்வாக⁴மநுஸ்ம்ரு’த்ய க்ரு’ஷ்ணே தே க்ரு’தஹேலநா: ।
தி³த்³ரு’க்ஷவோऽப்யச்யுதயோ: கம்ஸாத்³பீ⁴தா ந சாசலந் ॥ 52॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ யஜ்ஞபத்ந்யுத்³தா⁴ரணம் நாம த்ரயோவிம்ஶோऽத்⁴யாய: ॥
23॥

॥ ௐ நமோ ப⁴க³வதே வாஸுதே³வாய ॥

॥ சதுர்விம்ஶோऽத்⁴யாய: - 24 ॥
ஶ்ரீஶுக உவாச
ப⁴க³வாநபி தத்ரைவ ப³லதே³வேந ஸம்யுத: ।
அபஶ்யந்நிவஸந் கோ³பாநிந்த்³ரயாக³க்ரு’தோத்³யமாந் ॥ 1॥
தத³பி⁴ஜ்ஞோऽபி ப⁴க³வாந் ஸர்வாத்மா ஸர்வத³ர்ஶந: ।
ப்ரஶ்ரயாவநதோऽப்ரு’ச்ச²த்³வ்ரு’த்³தா⁴ந் நந்த³புரோக³மாந் ॥ 2॥
கத்²யதாம் மே பித: கோऽயம் ஸம்ப்⁴ரமோ வ உபாக³த: ।
கிம் ப²லம் கஸ்ய சோத்³தே³ஶ: கேந வா ஸாத்⁴யதே மக:² ॥ 3॥
ஏதத்³ப்³ரூஹி மஹாந் காமோ மஹ்யம் ஶுஶ்ரூஷவே பித: ।
ந ஹி கோ³ப்யம் ஹி ஸாதூ⁴நாம் க்ரு’த்யம் ஸர்வாத்மநாமிஹ ॥ 4॥
அஸ்த்யஸ்வபரத்³ரு’ஷ்டீநாமமித்ரோதா³ஸ்தவித்³விஷாம் ।

உதா³ஸீநோऽரிவத்³வர்ஜ்ய ஆத்மவத்ஸுஹ்ரு’து³ச்யதே ॥ 5॥
ஜ்ஞாத்வாஜ்ஞாத்வா ச கர்மாணி ஜநோऽயமநுதிஷ்ட²தி ।
விது³ஷ: கர்மஸித்³தி: ⁴ ஸ்யாத்ததா² நாவிது³ஷோ ப⁴வேத் ॥ 6॥
தத்ர தாவத்க்ரியாயோகோ³ ப⁴வதாம் கிம் விசாரித: ।
அத² வா லௌகிகஸ்தந்மே ப்ரு’ச்ச²த:ஸாது⁴ ப⁴ண்யதாம் ॥ 7॥
நந்த³ உவாச
பர்ஜந்யோ ப⁴க³வாநிந்த்³ரோ மேகா⁴ஸ்தஸ்யாத்மமூர்தய: ।
தேऽபி⁴வர்ஷந்தி பூ⁴தாநாம் ப்ரீணநம் ஜீவநம் பய: ॥ 8॥
தம் தாத வயமந்யே ச வார்முசாம் பதிமீஶ்வரம் ।
த்³ரவ்யைஸ்தத்³ரேதஸா ஸித்³தை⁴ர்யஜந்தே க்ரதுபி⁴ர்நரா: ॥ 9॥
தச்சே²ஷேணோபஜீவந்தி த்ரிவர்க³ப²லஹேதவே ।
பும்ஸாம் புருஷகாராணாம் பர்ஜந்ய: ப²லபா⁴வந: ॥ 10॥
ய ஏவம் விஸ்ரு’ஜேத்³த⁴ர்மம் பாரம்பர்யாக³தம் நர: ।
காமால்லோபா⁴த்³ப⁴யாத்³த்³வேஷாத்ஸ வை நாப்நோதி ஶோப⁴நம் ॥ 11॥
ஶ்ரீஶுக உவாச
வசோ நிஶம்ய நந்த³ஸ்ய ததா²ந்யேஷாம் வ்ரஜௌகஸாம் ।
இந்த்³ராய மந்யும் ஜநயந் பிதரம் ப்ராஹ கேஶவ: ॥ 12॥
ஶ்ரீப⁴க³வாநுவாச
கர்மணா ஜாயதே ஜந்து: கர்மணைவ விலீயதே ।
ஸுக²ம் து:³க²ம் ப⁴யம் க்ஷேமம் கர்மணைவாபி⁴பத்³யதே ॥ 13॥
அஸ்தி சேதீ³ஶ்வர: கஶ்சித்ப²லரூப்யந்யகர்மணாம் ।
கர்தாரம் ப⁴ஜதே ஸோऽபி ந ஹ்யகர்து: ப்ரபு⁴ர்ஹி ஸ: ॥ 14॥
கிமிந்த்³ரேணேஹ பூ⁴தாநாம் ஸ்வஸ்வகர்மாநுவர்திநாம் ।
அநீஶேநாந்யதா² கர்தும் ஸ்வபா⁴வவிஹிதம் ந்ரு’ணாம் ॥ 15॥
ஸ்வபா⁴வதந்த்ரோ ஹி ஜந:ஸ்வபா⁴வமநுவர்ததே ।
ஸ்வபா⁴வஸ்த²மித³ம் ஸர்வம் ஸதே³வாஸுரமாநுஷம் ॥ 16॥
தே³ஹாநுச்சாவசாஞ்ஜந்து: ப்ராப்யோத்ஸ்ரு’ஜதி கர்மணா ।
ஶத்ருர்மித்ரமுதா³ஸீந: கர்மைவ கு³ருரீஶ்வர: ॥ 17॥

தஸ்மாத்ஸம்பூஜயேத்கர்ம ஸ்வபா⁴வஸ்த:²ஸ்வகர்மக்ரு’த் ।
அஞ்ஜஸா யேந வர்தேத ததே³வாஸ்ய ஹி தை³வதம் ॥ 18॥
ஆஜீவ்யைகதரம் பா⁴வம் யஸ்த்வந்யமுபஜீவதி ।
ந தஸ்மாத்³விந்த³தே க்ஷேமம் ஜாரம் நார்யஸதீ யதா² ॥ 19॥
வர்தேத ப்³ரஹ்மணா விப்ரோ ராஜந்யோ ரக்ஷயா பு⁴வ: ।
வைஶ்யஸ்து வார்தயா ஜீவேச்சூ²த்³ரஸ்து த்³விஜஸேவயா ॥ 20॥
க்ரு’ஷிவாணிஜ்யகோ³ரக்ஷா குஸீத³ம் துர்யமுச்யதே ।
வார்தா சதுர்விதா⁴ தத்ர வயம் கோ³வ்ரு’த்தயோऽநிஶம் ॥ 21॥
ஸத்த்வம் ரஜஸ்தம இதி ஸ்தி²த்யுத்பத்த்யந்தஹேதவ: ।
ரஜஸோத்பத்³யதே விஶ்வமந்யோந்யம் விவித⁴ம் ஜக³த் ॥ 22॥
ரஜஸா சோதி³தா மேகா⁴ வர்ஷந்த்யம்பூ³நி ஸர்வத: ।
ப்ரஜாஸ்தைரேவ ஸித்⁴யந்தி மஹேந்த்³ர: கிம் கரிஷ்யதி ॥ 23॥
ந ந: புரோ ஜநபதா³ ந க்³ராமா ந க்³ரு’ஹா வயம் ।
நித்யம் வநௌகஸஸ்தாத வநஶைலநிவாஸிந: ॥ 24॥
தஸ்மாத்³க³வாம் ப்³ராஹ்மணாநாமத்³ரேஶ்சாரப்⁴யதாம் மக:² ।
ய இந்த்³ரயாக³ஸம்பா⁴ராஸ்தைரயம் ஸாத்⁴யதாம் மக:² ॥ 25॥
பச்யந்தாம் விவிதா: ⁴ பாகா:ஸூபாந்தா: பாயஸாத³ய: ।
ஸம்யாவாபூபஶஷ்குல்ய:ஸர்வதோ³ஹஶ்ச க்³ரு’ஹ்யதாம் ॥ 26॥
ஹூயந்தாமக்³நய:ஸம்யக்³ப்³ராஹ்மணைர்ப்³ரஹ்மவாதி³பி: ⁴ ।
அந்நம் ப³ஹுவித⁴ம் தேப்⁴யோ தே³யம் வோ தே⁴நுத³க்ஷிணா: ॥ 27॥
அந்யேப்⁴யஶ்சாஶ்வசாண்டா³லபதிதேப்⁴யோ யதா²ர்ஹத: ।
யவஸம் ச க³வாம் த³த்த்வா கி³ரயே தீ³யதாம் ப³லி: ॥ 28॥
ஸ்வலங்க்ரு’தா பு⁴க்தவந்த:ஸ்வநுலிப்தா:ஸுவாஸஸ: ।
ப்ரத³க்ஷிணாம் ச குருத கோ³விப்ராநலபர்வதாந் ॥ 29॥
ஏதந்மம மதம் தாத க்ரியதாம் யதி³ ரோசதே ।
அயம் கோ³ப்³ராஹ்மணாத்³ரீணாம் மஹ்யம் ச த³யிதோ மக:² ॥ 30॥
ஶ்ரீஶுக உவாச
காலாத்மநா ப⁴க³வதா ஶக்ரத³ர்பம் ஜிகா⁴ம்ஸதா ।

ப்ரோக்தம் நிஶம்ய நந்தா³த்³யா:ஸாத்⁴வக்³ரு’ஹ்ணந்த தத்³வச: ॥ 31॥
ததா² ச வ்யத³து: ⁴ ஸர்வம் யதா²ऽऽஹ மது⁴ஸூத³ந: ।
வாசயித்வா ஸ்வஸ்த்யயநம் தத்³த்³ரவ்யேண கி³ரித்³விஜாந் ॥ 32॥
உபஹ்ரு’த்ய ப³லீந் ஸர்வாநாத்³ரு’தா யவஸம் க³வாம் ।
கோ³த⁴நாநி புரஸ்க்ரு’த்ய கி³ரிம் சக்ரு: ப்ரத³க்ஷிணம் ॥ 33॥
அநாம்ஸ்யநடு³த்³யுக்தாநி தே சாருஹ்ய ஸ்வலங்க்ரு’தா: ।
கோ³ப்யஶ்ச க்ரு’ஷ்ணவீர்யாணி கா³யந்த்ய:ஸத்³விஜாஶிஷ: ॥ 34॥
க்ரு’ஷ்ணஸ்த்வந்யதமம் ரூபம் கோ³பவிஶ்ரம்ப⁴ணம் க³த: ।
ஶைலோऽஸ்மீதி ப்³ருவந் பூ⁴ரி ப³லிமாத³த்³ப்³ரு’ஹத்³வபு: ॥ 35॥
தஸ்மை நமோ வ்ரஜஜநை:ஸஹ சக்ரே ஆத்மநாऽऽத்மநே ।
அஹோ பஶ்யத ஶைலோऽஸௌ ரூபீ நோऽநுக்³ரஹம் வ்யதா⁴த் ॥ 36॥
ஏஷோऽவஜாநதோ மர்த்யாந் காமரூபீ வநௌகஸ: ।
ஹந்தி ஹ்யஸ்மை நமஸ்யாம: ஶர்மணே ஆத்மநோ க³வாம் ॥ 37॥
இத்யத்³ரிகோ³த்³விஜமக²ம் வாஸுதே³வப்ரணோதி³தா: ।
யதா² விதா⁴ய தே கோ³பா ஸஹ க்ரு’ஷ்ணா வ்ரஜம் யயு: ॥ 38॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ சதுர்விம்ஶோऽத்⁴யாய: ॥ 24॥

॥ ௐ நமோ ப⁴க³வதே வாஸுதே³வாய ॥

॥ பஞ்சவிம்ஶோऽத்⁴யாய: - 25 ॥
ஶ்ரீஶுக உவாச
இந்த்³ரஸ்ததா³த்மந: பூஜாம் விஜ்ஞாய விஹதாம் ந்ரு’ப ।
கோ³பேப்⁴ய: க்ரு’ஷ்ணநாதே²ப்⁴யோ நந்தா³தி³ப்⁴யஶ்சுகோப ஸ: ॥ 1॥
க³ணம் ஸாம்வர்தகம் நாம மேகா⁴நாம் சாந்தகாரிணாம் ।
இந்த்³ர: ப்ராசோத³யத்க்ருத்³தோ⁴ வாக்யம் சாஹேஶமாந்யுத ॥ 2॥
அஹோ ஶ்ரீமத³மாஹாத்ம்யம் கோ³பாநாம் காநநௌகஸாம் ।

க்ரு’ஷ்ணம் மர்த்யமுபாஶ்ரித்ய யே சக்ருர்தே³வஹேலநம் ॥ 3॥
யதா²த்³ரு’டை: ⁴ கர்மமயை: க்ரதுபி⁴ர்நாமநௌநிபை: ⁴ ।
வித்³யாமாந்வீக்ஷிகீம் ஹித்வா திதீர்ஷந்தி ப⁴வார்ணவம் ॥ 4॥
வாசாலம் பா³லிஶம் ஸ்தப்³த⁴மஜ்ஞம் பண்டி³தமாநிநம் ।
க்ரு’ஷ்ணம் மர்த்யமுபாஶ்ரித்ய கோ³பா மே சக்ருரப்ரியம் ॥ 5॥
ஏஷாம் ஶ்ரியாவலிப்தாநாம் க்ரு’ஷ்ணேநாத்⁴மாயிதாத்மநாம் ।
து⁴நுத ஶ்ரீமத³ஸ்தம்ப⁴ம் பஶூந் நயத ஸங்க்ஷயம் ॥ 6॥
அஹம் சைராவதம் நாக³மாருஹ்யாநுவ்ரஜே வ்ரஜம் ।
மருத்³க³ணைர்மஹாவீர்யைர்நந்த³கோ³ஷ்ட²ஜிகா⁴ம்ஸயா ॥ 7॥
ஶ்ரீஶுக உவாச
இத்த²ம் மக⁴வதாऽऽஜ்ஞப்தா மேகா⁴ நிர்முக்தப³ந்த⁴நா: ।
நந்த³கோ³குலமாஸாரை: பீட³யாமாஸுரோஜஸா ॥ 8॥
வித்³யோதமாநா வித்³யுத்³பி:⁴ ஸ்தநந்த:ஸ்தநயித்நுபி: ⁴ ।
தீவ்ரைர்மருத்³க³ணைர்நுந்நா வவ்ரு’ஷுர்ஜலஶர்கரா: ॥ 9॥
ஸ்தூ²ணாஸ்தூ²லா வர்ஷதா⁴ரா முஞ்சத்ஸ்வப்⁴ரேஷ்வபீ⁴க்ஷ்ணஶ: ।
ஜலௌகை:⁴ ப்லாவ்யமாநா பூ⁴ர்நாத்³ரு’ஶ்யத நதோந்நதம் ॥ 10॥
அத்யாஸாராதிவாதேந பஶவோ ஜாதவேபநா: ।
கோ³பா கோ³ப்யஶ்ச ஶீதார்தா கோ³விந்த³ம் ஶரணம் யயு: ॥ 11॥
ஶிர:ஸுதாம்ஶ்ச காயேந ப்ரச்சா²த்³யாஸாரபீடி³தா: ।
வேபமாநா ப⁴க³வத: பாத³மூலமுபாயயு: ॥ 12॥
க்ரு’ஷ்ண க்ரு’ஷ்ண மஹாபா⁴க³ த்வந்நாத²ம் கோ³குலம் ப்ரபோ⁴ ।
த்ராதுமர்ஹஸி தே³வாந்ந:குபிதாத்³ப⁴க்தவத்ஸல ॥ 13॥
ஶிலாவர்ஷநிபாதேந ஹந்யமாநமசேதநம் ।
நிரீக்ஷ்ய ப⁴க³வாந்மேநே குபிதேந்த்³ரக்ரு’தம் ஹரி: ॥ 14॥
அபர்த்வத்யுல்ப³ணம் வர்ஷமதிவாதம் ஶிலாமயம் ।
ஸ்வயாகே³ விஹதேऽஸ்மாபி⁴ரிந்த்³ரோ நாஶாய வர்ஷதி ॥ 15॥
தத்ர ப்ரதிவிதி⁴ம் ஸம்யகா³த்மயோகே³ந ஸாத⁴யே ।
லோகேஶமாநிநாம் மௌட்⁴யாத்³த⁴ரிஷ்யே ஶ்ரீமத³ம் தம: ॥ 16॥

ந ஹி ஸத்³பா⁴வயுக்தாநாம் ஸுராணாமீஶவிஸ்மய: ।
மத்தோऽஸதாம் மாநப⁴ங்க:³ ப்ரஶமாயோபகல்பதே ॥ 17॥
தஸ்மாந்மச்ச²ரணம் கோ³ஷ்ட²ம் மந்நாத²ம் மத்பரிக்³ரஹம் ।
கோ³பாயே ஸ்வாத்மயோகே³ந ஸோऽயம் மே வ்ரத ஆஹித: ॥ 18॥
இத்யுக்த்வைகேந ஹஸ்தேந க்ரு’த்வா கோ³வர்த⁴நாசலம் ।
த³தா⁴ர லீலயா க்ரு’ஷ்ணஶ்ச²த்ராகமிவ பா³லக: ॥ 19॥
அதா²ஹ ப⁴க³வாந் கோ³பாந் ஹேऽம்ப³ தாத வ்ரஜௌகஸ: ।
யதோ²பஜோஷம் விஶத கி³ரிக³ர்தம் ஸகோ³த⁴நா: ॥ 20॥
ந த்ராஸ இஹ வ: கார்யோ மத்³த⁴ஸ்தாத்³ரிநிபாதநே ।
வாதவர்ஷப⁴யேநாலம் தத்த்ராணம் விஹிதம் ஹி வ: ॥ 21॥
ததா² நிர்விவிஶுர்க³ர்தம் க்ரு’ஷ்ணாஶ்வாஸிதமாநஸா: ।
யதா²வகாஶம் ஸத⁴நா:ஸவ்ரஜா: ஸோபஜீவிந: ॥ 22॥
க்ஷுத்த்ரு’ட்³வ்யதா²ம் ஸுகா²பேக்ஷாம் ஹித்வா தைர்வ்ரஜவாஸிபி:⁴ ।
வீக்ஷ்யமாணோ த³தா⁴வத்³ரிம் ஸப்தாஹம் நாசலத்பதா³த் ॥ 23॥
க்ரு’ஷ்ணயோகா³நுபா⁴வம் தம் நிஶாம்யேந்த்³ரோऽதிவிஸ்மித: ।
நி:ஸ்தம்போ⁴ ப்⁴ரஷ்டஸங்கல்ப:ஸ்வாந்மேகா⁴ந் ஸந்ந்யவாரயத் ॥ 24॥
க²ம் வ்யப்⁴ரமுதி³தாதி³த்யம் வாதவர்ஷம் ச தா³ருணம் ।
நிஶாம்யோபரதம் கோ³பாந் கோ³வர்த⁴நத⁴ரோऽப்³ரவீத் ॥ 25॥
நிர்யாத த்யஜத த்ராஸம் கோ³பா:ஸஸ்த்ரீத⁴நார்ப⁴கா: ।
உபாரதம் வாதவர்ஷம் வ்யுத³ப்ராயாஶ்ச நிம்நகா:³ ॥ 26॥
ததஸ்தே நிர்யயுர்கோ³பா:ஸ்வம் ஸ்வமாதா³ய கோ³த⁴நம் ।
ஶகடோடோ⁴பகரணம் ஸ்த்ரீபா³லஸ்த²விரா: ஶநை: ॥ 27॥
ப⁴க³வாநபி தம் ஶைலம் ஸ்வஸ்தா²நே பூர்வவத்ப்ரபு: ⁴ ।
பஶ்யதாம் ஸர்வபூ⁴தாநாம் ஸ்தா²பயாமாஸ லீலயா ॥ 28॥
தம் ப்ரேமவேகா³ந்நிப்⁴ரு’தா வ்ரஜௌகஸோ
யதா²ஸமீயு: பரிரம்ப⁴ணாதி³பி: ⁴ ।
கோ³ப்யஶ்ச ஸஸ்நேஹமபூஜயந்முதா³

த³த்⁴யக்ஷதாத்³பி⁴ர்யுயுஜு:ஸதா³ஶிஷ: ॥ 29॥
யஶோதா³ ரோஹிணீ நந்தோ³ ராமஶ்ச ப³லிநாம் வர: ।
க்ரு’ஷ்ணமாலிங்க்³ய யுயுஜுராஶிஷ:ஸ்நேஹகாதரா: ॥ 30॥
தி³வி தே³வக³ணா:ஸாத்⁴யா:ஸித்³த⁴க³ந்த⁴ர்வசாரணா: ।
துஷ்டுவுர்முமுசுஸ்துஷ்டா: புஷ்பவர்ஷாணி பார்தி²வ ॥ 31॥
ஶங்க²து³ந்து³ப⁴யோ நேது³ர்தி³வி தே³வப்ரணோதி³தா: ।
ஜகு³ர்க³ந்த⁴ர்வபதயஸ்தும்பு³ருப்ரமுகா² ந்ரு’ப ॥ 32॥
ததோऽநுரக்தை: பஶுபை: பரிஶ்ரிதோ
ராஜந் ஸ கோ³ஷ்ட²ம் ஸப³லோऽவ்ரஜத்³த⁴ரி: ।
ததா²விதா⁴ந்யஸ்ய க்ரு’தாநி கோ³பிகா:
கா³யந்த்ய ஈயுர்முதி³தா ஹ்ரு’தி³ஸ்ப்ரு’ஶ: ॥ 33॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ பஞ்சவிம்ஶோऽத்⁴யய: ॥ 25॥

॥ ௐ நமோ ப⁴க³வதே வாஸுதே³வாய ॥

॥ ஷட்³விம்ஶோऽத்⁴யாய: - 26 ॥
ஶ்ரீஶுக உவாச
ஏவம் விதா⁴நி கர்மாணி கோ³பா: க்ரு’ஷ்ணஸ்ய வீக்ஷ்ய தே ।
அதத்³வீர்யவித:³ ப்ரோசு:ஸமப்⁴யேத்ய ஸுவிஸ்மிதா: ॥ 1॥
பா³லகஸ்ய யதே³தாநி கர்மாண்யத்யத்³பு⁴தாநி வை ।
கத²மர்ஹத்யஸௌ ஜந்ம க்³ராம்யேஷ்வாத்மஜுகு³ப்ஸிதம் ॥ 2॥
ய:ஸப்தஹாயநோ பா³ல: கரேணைகேந லீலயா ।
கத²ம் பி³ப்⁴ரத்³கி³ரிவரம் புஷ்கரம் க³ஜராடி³வ ॥ 3॥
தோகேநாமீலிதாக்ஷேண பூதநாயா மஹௌஜஸ: ।
பீத:ஸ்தந:ஸஹ ப்ராணை: காலேநேவ வயஸ்தநோ: ॥ 4॥
ஹிந்வதோऽத: ⁴ஶயாநஸ்ய மாஸ்யஸ்ய சரணாவுத³க் ।

அநோऽபதத்³விபர்யஸ்தம் ருத³த: ப்ரபதா³ஹதம் ॥ 5॥
ஏகஹாயந ஆஸீநோ ஹ்ரியமாணோ விஹாயஸா ।
தை³த்யேந யஸ்த்ரு’ணாவர்தமஹந் கண்ட²க்³ரஹாதுரம் ॥ 6॥
க்வசித்³தை⁴யங்க³வஸ்தைந்யே மாத்ரா ப³த்³த⁴ உதூ³க²லே ।
க³ச்ச²ந்நர்ஜுநயோர்மத்⁴யே பா³ஹுப்⁴யாம் தாவபாதயத் ॥ 7॥
வநே ஸஞ்சாரயந் வத்ஸாந் ஸராமோ பா³லகைர்வ்ரு’த: ।
ஹந்துகாமம் ப³கம் தோ³ர்ப்⁴யாம் முக²தோऽரிமபாடயத் ॥ 8॥
வத்ஸேஷு வத்ஸரூபேண ப்ரவிஶந்தம் ஜிகா⁴ம்ஸயா ।
ஹத்வா ந்யபாதயத்தேந கபித்தா²நி ச லீலயா ॥ 9॥
ஹத்வா ராஸப⁴தை³தேயம் தத்³ப³ந்தூ⁴ம்ஶ்ச ப³லாந்வித: ।
சக்ரே தாலவநம் க்ஷேமம் பரிபக்வப²லாந்விதம் ॥ 10॥
ப்ரலம்ப³ம் கா⁴தயித்வோக்³ரம் ப³லேந ப³லஶாலிநா ।
அமோசயத்³வ்ரஜபஶூந் கோ³பாம்ஶ்சாரண்யவஹ்நித: ॥ 11॥
ஆஶீவிஷதமாஹீந்த்³ரம் த³மித்வா விமத³ம் ஹ்ரதா³த் ।
ப்ரஸஹ்யோத்³வாஸ்ய யமுநாம் சக்ரேऽஸௌ நிர்விஷோத³காம் ॥ 12॥
து³ஸ்த்யஜஶ்சாநுராகோ³ऽஸ்மிந் ஸர்வேஷாம் நோ வ்ரஜௌகஸாம் ।
நந்த³ தே தநயேऽஸ்மாஸு தஸ்யாப்யௌத்பத்திக: கத²ம் ॥ 13॥
க்வ ஸப்தஹாயநோ பா³ல: க்வ மஹாத்³ரிவிதா⁴ரணம் ।
ததோ நோ ஜாயதே ஶங்கா வ்ரஜநாத² தவாத்மஜே ॥ 14॥
நந்த³ உவாச
ஶ்ரூயதாம் மே வசோ கோ³பா வ்யேது ஶங்கா ச வோऽர்ப⁴கே ।
ஏநம் குமாரமுத்³தி³ஶ்ய க³ர்கோ³ மே யது³வாச ஹ ॥ 15॥
வர்ணாஸ்த்ரய: கிலாஸ்யாஸந் க்³ரு’ஹ்ணதோऽநுயுக³ம் தநூ: ।
ஶுக்லோ ரக்தஸ்ததா² பீத இதா³நீம் க்ரு’ஷ்ணதாம் க³த: ॥ 16॥
ப்ராக³யம் வஸுதே³வஸ்ய க்வசிஜ்ஜாதஸ்தவாத்மஜ: ।
வாஸுதே³வ இதி ஶ்ரீமாநபி⁴ஜ்ஞா:ஸம்ப்ரசக்ஷதே ॥ 17॥
ப³ஹூநி ஸந்தி நாமாநி ரூபாணி ச ஸுதஸ்ய தே ।
கு³ணகர்மாநுரூபாணி தாந்யஹம் வேத³ நோ ஜநா: ॥ 18॥

ஏஷ வ: ஶ்ரேய ஆதா⁴ஸ்யத்³கோ³பகோ³குலநந்த³ந: ।
அநேந ஸர்வது³ர்கா³ணி யூயமஞ்ஜஸ்தரிஷ்யத² ॥ 19॥
புராநேந வ்ரஜபதே ஸாத⁴வோ த³ஸ்யுபீடி³தா: ।
அராஜகே ரக்ஷ்யமாணா ஜிக்³யுர்த³ஸ்யூந் ஸமேதி⁴தா: ॥ 20॥
ய ஏதஸ்மிந் மஹாபா⁴கா:³ ப்ரீதிம் குர்வந்தி மாநவா: ।
நாரயோऽபி⁴ப⁴வந்த்யேதாந் விஷ்ணுபக்ஷாநிவாஸுரா: ॥ 21॥
தஸ்மாந்நந்த³குமாரோऽயம் நாராயணஸமோ கு³ணை: ।
ஶ்ரியா கீர்த்யாநுபா⁴வேந தத்கர்மஸு ந விஸ்மய: ॥ 22॥
இத்யத்³தா⁴ மாம் ஸமாதி³ஶ்ய க³ர்கே³ ச ஸ்வக்³ரு’ஹம் க³தே ।
மந்யே நாராயணஸ்யாம்ஶம் க்ரு’ஷ்ணமக்லிஷ்டகாரிணம் ॥ 23॥
இதி நந்த³வச: ஶ்ருத்வா க³ர்க³கீ³தம் வ்ரஜௌகஸ: ।
த்³ரு’ஷ்டஶ்ருதாநுபா⁴வாஸ்தே க்ரு’ஷ்ணஸ்யாமிததேஜஸ: ।
முதி³தா நந்த³மாநர்சு: க்ரு’ஷ்ணம் ச க³தவிஸ்மயா: ॥ 24॥
தே³வே வர்ஷதி யஜ்ஞவிப்லவருஷா வஜ்ராஶ்மபர்ஷாநிலை:

ஸீத³த்பாலபஶுஸ்த்ரி ஆத்மஶரணம் த்³ரு’ஷ்ட்வாநுகம்ப்யுத்ஸ்மயந் ।
உத்பாட்யைககரேண ஶைலமப³லோ லீலோச்சி²லீந்த்⁴ரம் யதா²
பி³ப்⁴ரத்³கோ³ஷ்ட²மபாந்மஹேந்த்³ரமத³பி⁴த்ப்ரீயாந்ந இந்த்³ரோ க³வாம் ॥ 25॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ஷட்³விம்ஶோऽத்⁴யாய: ॥ 26॥

॥ ௐ நமோ ப⁴க³வதே வாஸுதே³வாய ॥

॥ ஸப்தவிம்ஶோऽத்⁴யாய: -27 ॥
ஶ்ரீஶுக உவாச
கோ³வர்த⁴நே த்⁴ரு’தே ஶைலே ஆஸாராத்³ரக்ஷிதே வ்ரஜே ।
கோ³லோகாதா³வ்ரஜத்க்ரு’ஷ்ணம் ஸுரபி:⁴ ஶக்ர ஏவ ச ॥ 1॥

விவிக்த உபஸங்க³ம்ய வ்ரீடீ³த: க்ரு’தஹேலந: ।
பஸ்பர்ஶ பாத³யோரேநம் கிரீடேநார்கவர்சஸா ॥ 2॥
த்³ரு’ஷ்டஶ்ருதாநுபா⁴வோऽஸ்ய க்ரு’ஷ்ணஸ்யாமிததேஜஸ: ।
நஷ்டத்ரிலோகேஶமத³இந்த்³ர ஆஹ க்ரு’தாஞ்ஜலி: ॥ 3॥
இந்த்³ர உவாச
விஶுத்³த⁴ஸத்த்வம் தவ தா⁴ம ஶாந்தம்
தபோமயம் த்⁴வஸ்தரஜஸ்தமஸ்கம் ।
மாயாமயோऽயம் கு³ணஸம்ப்ரவாஹோ
ந வித்³யதே தேऽக்³ரஹணாநுப³ந்த: ⁴ ॥ 4॥
குதோ நு தத்³தே⁴தவ ஈஶ தத்க்ரு’தா
லோபா⁴த³யோ யேऽபு³த⁴லிங்க³பா⁴வா: ।
ததா²பி த³ண்ட³ம் ப⁴க³வாந் பி³ப⁴ர்தி
த⁴ர்மஸ்ய கு³ப்த்யை க²லநிக்³ரஹாய ॥ 5॥
பிதா கு³ருஸ்த்வம் ஜக³தாமதீ⁴ஶோ
து³ரத்யய: கால உபாத்தத³ண்ட:³ ।
ஹிதாய சேச்சா²தநுபி: ⁴ ஸமீஹஸே
மாநம் விது⁴ந்வந் ஜக³தீ³ஶமாநிநாம் ॥ 6॥
யே மத்³விதா⁴ஜ்ஞா ஜக³தீ³ஶ மாநிந-
ஸ்த்வாம் வீக்ஷ்ய காலேऽப⁴யமாஶு தந்மத³ம் ।
ஹித்வாऽऽர்யமார்க³ம் ப்ரப⁴ஜந்த்யபஸ்மயா
ஈஹா க²லாநாமபி தேऽநுஶாஸநம் ॥ 7॥
ஸ த்வம் மமைஶ்வர்யமத³ப்லுதஸ்ய
க்ரு’தாக³ஸஸ்தேऽவிது³ஷ: ப்ரபா⁴வம் ।
க்ஷந்தும் ப்ரபோ⁴ऽதா²ர்ஹஸி மூட⁴சேதஸோ
மைவம் புநர்பூ⁴ந்மதிரீஶ மேऽஸதீ ॥ 8॥
தவாவதாரோऽயமதோ⁴க்ஷஜேஹ
ஸ்வயம்ப⁴ராணாமுருபா⁴ரஜந்மநாம் ।
சமூபதீநாமப⁴வாய தே³வ
ப⁴வாய யுஷ்மச்சரணாநுவர்திநாம் ॥ 9॥

நமஸ்துப்⁴யம் ப⁴க³வதே புருஷாய மஹாத்மநே ।
வாஸுதே³வாய க்ரு’ஷ்ணாய ஸாத்வதாம் பதயே நம: ॥ 10॥
ஸ்வச்ச²ந்தோ³பாத்ததே³ஹாய விஶுத்³த⁴ஜ்ஞாநமூர்தயே ।
ஸர்வஸ்மை ஸர்வபீ³ஜாய ஸர்வபூ⁴தாத்மநே நம: ॥ 11॥
மயேத³ம் ப⁴க³வந் கோ³ஷ்ட²நாஶாயாஸாரவாயுபி: ⁴ ।
சேஷ்டிதம் விஹதே யஜ்ஞே மாநிநா தீவ்ரமந்யுநா ॥ 12॥
த்வயேஶாநுக்³ரு’ஹீதோऽஸ்மி த்⁴வஸ்தஸ்தம்போ⁴ வ்ரு’தோ²த்³யம: ।
ஈஶ்வரம் கு³ருமாத்மாநம் த்வாமஹம் ஶரணம் க³த: ॥ 13॥
ஶ்ரீஶுக உவாச
ஏவம் ஸங்கீர்தித: க்ரு’ஷ்ணோ மகோ⁴நா ப⁴க³வாநமும் ।
மேக⁴க³ம்பீ⁴ரயா வாசா ப்ரஹஸந்நித³மப்³ரவீத் ॥ 14॥
ஶ்ரீப⁴க³வாநுவாச
மயா தேऽகாரி மக⁴வந் மக²ப⁴ங்கோ³ऽநுக்³ரு’ஹ்ணதா ।
மத³நுஸ்ம்ரு’தயே நித்யம் மத்தஸ்யேந்த்³ரஶ்ரியா ப்⁴ரு’ஶம் ॥ 15॥
மாமைஶ்வர்யஶ்ரீமதா³ந்தோ⁴ த³ண்ட³பாணிம் ந பஶ்யதி ।
தம் ப்⁴ரம்ஶயாமி ஸம்பத்³ப்⁴யோ யஸ்ய சேச்சா²ம்யநுக்³ரஹம் ॥ 16॥
க³ம்யதாம் ஶக்ர ப⁴த்³ரம் வ: க்ரியதாம் மேऽநுஶாஸநம் ।
ஸ்தீ²யதாம் ஸ்வாதி⁴காரேஷு யுக்தைர்வ:ஸ்தம்ப⁴வர்ஜிதை: ॥ 17॥
அதா²ஹ ஸுரபி: ⁴ க்ரு’ஷ்ணமபி⁴வந்த்³ய மநஸ்விநீ ।
ஸ்வஸந்தாநைருபாமந்த்ர்ய கோ³பரூபிணமீஶ்வரம் ॥ 18॥
ஸுரபி⁴ருவாச
க்ரு’ஷ்ண க்ரு’ஷ்ண மஹாயோகி³ந் விஶ்வாத்மந் விஶ்வஸம்ப⁴வ ।
ப⁴வதா லோகநாதே²ந ஸநாதா² வயமச்யுத ॥ 19॥
த்வம் ந: பரமகம் தை³வம் த்வம் ந இந்த்³ரோ ஜக³த்பதே ।
ப⁴வாய ப⁴வ கோ³விப்ரதே³வாநாம் யே ச ஸாத⁴வ: ॥ 20॥
இந்த்³ரம் நஸ்த்வாபி⁴ஷேக்ஷ்யாமோ ப்³ரஹ்மணா நோதி³தா வயம் ।
அவதீர்ணோऽஸி விஶ்வாத்மந் பூ⁴மேர்பா⁴ராபநுத்தயே ॥ 21॥
ஶ்ரீஶுக உவாச

ஏவம் க்ரு’ஷ்ணமுபாமந்த்ர்ய ஸுரபி:⁴ பயஸாऽऽத்மந: ।
ஜலைராகாஶக³ங்கா³யா ஐராவதகரோத்³த்⁴ரு’தை: ॥ 22॥
இந்த்³ர:ஸுரர்ஷிபி:⁴ ஸாகம் நோதி³தோ தே³வமாத்ரு’பி: ⁴ ।
அப்⁴யஷிஞ்சத தா³ஶார்ஹம் கோ³விந்த³இதி சாப்⁴யதா⁴த் ॥ 23॥
தத்ராக³தாஸ்தும்பு³ருநாரதா³த³யோ
க³ந்த⁴ர்வவித்³யாத⁴ரஸித்³த⁴சாரணா: ।
ஜகு³ர்யஶோ லோகமலாபஹம் ஹரே:
ஸுராங்க³நா:ஸந்நந்ரு’துர்முதா³ந்விதா: ॥ 24॥
தம் துஷ்டுவுர்தே³வநிகாயகேதவோ
ஹ்யவாகிரம்ஶ்சாத்³பு⁴தபுஷ்பவ்ரு’ஷ்டிபி: ⁴ ।
லோகா: பராம் நிர்வ்ரு’திமாப்நுவம்ஸ்த்ரயோ
கா³வஸ்ததா³ கா³மநயந் பயோத்³ருதாம் ॥ 25॥
நாநாரஸௌகா: ⁴ ஸரிதோ வ்ரு’க்ஷா ஆஸந் மது⁴ஸ்ரவா: ।
அக்ரு’ஷ்டபச்யௌஷத⁴யோ கி³ரயோऽபி³ப்⁴ரது³ந்மணீந் ॥ 26॥
க்ரு’ஷ்ணேऽபி⁴ஷிக்த ஏதாநி ஸத்த்வாநி குருநந்த³ந ।
நிர்வைராண்யப⁴வம்ஸ்தாத க்ரூராண்யபி நிஸர்க³த: ॥ 27॥
இதி கோ³கோ³குலபதிம் கோ³விந்த³மபி⁴ஷிச்ய ஸ: ।
அநுஜ்ஞாதோ யயௌ ஶக்ரோ வ்ரு’தோ தே³வாதி³பி⁴ர்தி³வம் ॥ 28॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ இந்த்³ரஸ்துதிர்நாம ஸப்தவிம்ஶோऽத்⁴யாய: ॥ 27॥

॥ ௐ நமோ ப⁴க³வதே வாஸுதே³வாய ॥

॥ அஷ்டாவிம்ஶோऽத்⁴யாய: - 28 ॥
ஶ்ரீஶுக உவாச
ஏகாத³ஶ்யாம் நிராஹார:ஸமப்⁴யர்ச்ய ஜநார்த³நம் ।
ஸ்நாதும் நந்த³ஸ்து காலிந்த்³யா த்³வாத³ஶ்யாம் ஜலமாவிஶத் ॥ 1॥

தம் க்³ரு’ஹீத்வாநயத்³ப்⁴ரு’த்யோ வருணஸ்யாஸுரோऽந்திகம் ।
அவிஜ்ஞாயாஸுரீம் வேலாம் ப்ரவிஷ்டமுத³கம் நிஶி ॥ 2॥
சுக்ருஶுஸ்தமபஶ்யந்த: க்ரு’ஷ்ண ராமேதி கோ³பகா: ।
ப⁴க³வாம்ஸ்தது³பஶ்ருத்ய பிதரம் வருணாஹ்ரு’தம் ।
தத³ந்திகம் க³தோ ராஜந் ஸ்வாநாமப⁴யதோ³ விபு:⁴ ॥ 3॥
ப்ராப்தம் வீக்ஷ்ய ஹ்ரு’ஷீகேஶம் லோகபால:ஸபர்யயா ।
மஹத்யா பூஜயித்வாऽऽஹ தத்³த³ர்ஶநமஹோத்ஸவ: ॥ 4॥
வருண உவாச
அத்³ய மே நிப்⁴ரு’தோ தே³ஹோऽத்³யைவார்தோ²ऽதி⁴க³த: ப்ரபோ⁴ ।
த்வத்பாத³பா⁴ஜோ ப⁴க³வந்நவாபு: பாரமத்⁴வந: ॥ 5॥
நமஸ்துப்⁴யம் ப⁴க³வதே ப்³ரஹ்மணே பரமாத்மநே ।
ந யத்ர ஶ்ரூயதே மாயா லோகஸ்ரு’ஷ்டிவிகல்பநா ॥ 6॥
அஜாநதா மாமகேந மூடே⁴நாகார்யவேதி³நா ।
ஆநீதோऽயம் தவ பிதா தத்³ப⁴வாந் க்ஷந்துமர்ஹதி ॥ 7॥
மமாப்யநுக்³ரஹம் க்ரு’ஷ்ண கர்துமர்ஹஸ்யஶேஷத்³ரு’க் ।
கோ³விந்த³ நீயதாமேஷ பிதா தே பித்ரு’வத்ஸல ॥ 8॥
ஶ்ரீஶுக உவாச
ஏவம் ப்ரஸாதி³த: க்ரு’ஷ்ணோ ப⁴க³வாநீஶ்வரேஶ்வர: ।
ஆதா³யாகா³த்ஸ்வபிதரம் ப³ந்தூ⁴நாம் சாவஹந் முத³ம் ॥ 9॥
நந்த³ஸ்த்வதீந்த்³ரியம் த்³ரு’ஷ்ட்வா லோகபாலமஹோத³யம் ।
க்ரு’ஷ்ணே ச ஸந்நதிம் தேஷாம் ஜ்ஞாதிப்⁴யோ விஸ்மிதோऽப்³ரவீத் ॥ 10॥
தே த்வௌத்ஸுக்யதி⁴யோ ராஜந் மத்வா கோ³பாஸ்தமீஶ்வரம் ।
அபி ந:ஸ்வக³திம் ஸூக்ஷ்மாமுபாதா⁴ஸ்யத³தீ⁴ஶ்வர: ॥ 11॥
இதி ஸ்வாநாம் ஸ ப⁴க³வாந் விஜ்ஞாயாகி²லத்³ரு’க் ஸ்வயம் ।
ஸங்கல்பஸித்³த⁴யே தேஷாம் க்ரு’பயைதத³சிந்தயத் ॥ 12॥
ஜநோ வை லோக ஏதஸ்மிந்நவித்³யாகாமகர்மபி:⁴ ।
உச்சாவசாஸு க³திஷு ந வேத³ஸ்வாம் க³திம் ப்⁴ரமந் ॥ 13॥
இதி ஸஞ்சிந்த்ய ப⁴க³வாந் மஹாகாருணிகோ ஹரி: ।

த³ர்ஶயாமாஸ லோகம் ஸ்வம் கோ³பாநாம் தமஸ: பரம் ॥ 14॥
ஸத்யம் ஜ்ஞாநமநந்தம் யத்³ப்³ரஹ்ம ஜ்யோதி:ஸநாதநம் ।
யத்³தி⁴ பஶ்யந்தி முநயோ கு³ணாபாயே ஸமாஹிதா: ॥ 15॥
தே து ப்³ரஹ்மஹ்ரத³ம் நீதா மக்³நா: க்ரு’ஷ்ணேந சோத்³த்⁴ரு’தா: ।
த³த்³ரு’ஶுர்ப்³ரஹ்மணோ லோகம் யத்ராக்ரூரோऽத்⁴யகா³த்புரா ॥ 16॥
நந்தா³த³யஸ்து தம் த்³ரு’ஷ்ட்வா பரமாநந்த³நிர்வ்ரு’தா: ।
க்ரு’ஷ்ணம் ச தத்ர ச²ந்தோ³பி:⁴ ஸ்தூயமாநம் ஸுவிஸ்மிதா: ॥ 17॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ அஷ்டாத³ஶோऽத்⁴யாய: ॥ 28॥

॥ ௐ நமோ ப⁴க³வதே வாஸுதே³வாய ॥

॥ ஏகோநத்ரிம்ஶோऽத்⁴யாய: - 29 ॥
ஶ்ரீஶுக உவாச
ப⁴க³வாநபி தா ராத்ரீ: ஶரதோ³த்பு²ல்லமல்லிகா: ।
வீக்ஷ்ய ரந்தும் மநஶ்சக்ரே யோக³மாயாமுபாஶ்ரித: ॥ 1॥
ததோ³டு³ராஜ: ககுப: ⁴ கரைர்முக²ம்
ப்ராச்யா விலிம்பந்நருணேந ஶந்தமை: ।
ஸ சர்ஷணீநாமுத³கா³ச்சு²சோ ம்ரு’ஜந்
ப்ரிய: ப்ரியாயா இவ தீ³ர்க⁴த³ர்ஶந: ॥ 2॥
த்³ரு’ஷ்ட்வா குமுத்³வந்தமக²ண்ட³மண்ட³லம்
ரமாநநாப⁴ம் நவகுங்குமாருணம்
வநம் ச தத்கோமலகோ³பி⁴ரஞ்ஜிதம்
ஜகௌ³ கலம் வாமத்³ரு’ஶாம் மநோஹரம் ॥ 3॥
நிஶம்ய கீ³தம் தத³நங்க³வர்த⁴நம்
வ்ரஜஸ்த்ரிய: க்ரு’ஷ்ணக்³ரு’ஹீதமாநஸா: ।
ஆஜக்³முரந்யோந்யமலக்ஷிதோத்³யமா:
ஸ யத்ர காந்தோ ஜவலோலகுண்ட³லா: ॥ 4॥

து³ஹந்த்யோऽபி⁴யயு: காஶ்சித்³தோ³ஹம் ஹித்வா ஸமுத்ஸுகா: ।
பயோऽதி⁴ஶ்ரித்ய ஸம்யாவமநுத்³வாஸ்யாபரா யயு: ॥ 5॥
பரிவேஷயந்த்யஸ்தத்³தி⁴த்வா பாயயந்த்ய: ஶிஶூந் பய: ।
ஶுஶ்ரூஷந்த்ய: பதீந் காஶ்சித³ஶ்நந்த்யோऽபாஸ்ய போ⁴ஜநம் ॥ 6॥
லிம்பந்த்ய: ப்ரம்ரு’ஜந்த்யோऽந்யா அஞ்ஜந்த்ய: காஶ்ச லோசநே ।
வ்யத்யஸ்தவஸ்த்ராப⁴ரணா: காஶ்சித்க்ரு’ஷ்ணாந்திகம் யயு: ॥ 7॥
தா வார்யமாணா: பதிபி: ⁴ பித்ரு’பி⁴ர்ப்⁴ராத்ரு’ப³ந்து⁴பி:⁴ ।
கோ³விந்தா³பஹ்ரு’தாத்மாநோ ந ந்யவர்தந்த மோஹிதா: ॥ 8॥
அந்தர்க்³ரு’ஹக³தா: காஶ்சித்³கோ³ப்யோऽலப்³த⁴விநிர்க³மா: ।
க்ரு’ஷ்ணம் தத்³பா⁴வநாயுக்தா த³த்⁴யுர்மீலிதலோசநா: ॥ 9॥
து:³ஸஹப்ரேஷ்ட²விரஹதீவ்ரதாபது⁴தாஶுபா: ⁴ ।
த்⁴யாநப்ராப்தாச்யுதாஶ்லேஷநிர்வ்ரு’த்யா க்ஷீணமங்க³ளா: ॥ 10॥
தமேவ பரமாத்மாநம் ஜாரபு³த்³த்⁴யாபி ஸங்க³தா: ।
ஜஹுர்கு³ணமயம் தே³ஹம் ஸத்³ய: ப்ரக்ஷீணப³ந்த⁴நா: ॥ 11॥
ராஜோவாச
க்ரு’ஷ்ணம் விது:³ பரம் காந்தம் ந து ப்³ரஹ்மதயா முநே ।
கு³ணப்ரவாஹோபரமஸ்தாஸாம் கு³ணதி⁴யாம் கத²ம் ॥ 12॥
ஶ்ரீஶுக உவாச
உக்தம் புரஸ்தாதே³தத்தே சைத்³ய:ஸித்³தி⁴ம் யதா² க³த: ।
த்³விஷந்நபி ஹ்ரு’ஷீகேஶம் கிமுதாதோ⁴க்ஷஜப்ரியா: ॥ 13॥
ந்ரு’ணாம் நி:ஶ்ரேயஸார்தா²ய வ்யக்திர்ப⁴க³வதோ ந்ரு’ப ।
அவ்யயஸ்யாப்ரமேயஸ்ய நிர்கு³ணஸ்ய கு³ணாத்மந: ॥ 14॥
காமம் க்ரோத⁴ம் ப⁴யம் ஸ்நேஹமைக்யம் ஸௌஹ்ரு’த³மேவ ச ।
நித்யம் ஹரௌ வித³த⁴தோ யாந்தி தந்மயதாம் ஹி தே ॥ 15॥
ந சைவம் விஸ்மய: கார்யோ ப⁴வதா ப⁴க³வத்யஜே ।
யோகே³ஶ்வரேஶ்வரே க்ரு’ஷ்ணே யத ஏதத்³விமுச்யதே ॥ 16॥
தா த்³ரு’ஷ்ட்வாந்திகமாயாதா ப⁴க³வாந் வ்ரஜயோஷித: ।

அவத³த்³வத³தாம் ஶ்ரேஷ்டோ² வாச: பேஶைர்விமோஹயந் ॥ 17॥
ஶ்ரீப⁴க³வாநுவாச
ஸ்வாக³தம் வோ மஹாபா⁴கா:³ ப்ரியம் கிம் கரவாணி வ: ।
வ்ரஜஸ்யாநாமயம் கச்சித்³ப்³ரூதாக³மநகாரணம் ॥ 18॥
ரஜந்யேஷா கோ⁴ரரூபா கோ⁴ரஸத்த்வநிஷேவிதா ।
ப்ரதியாத வ்ரஜம் நேஹ ஸ்தே²யம் ஸ்த்ரீபி: ⁴ ஸுமத்⁴யமா: ॥ 19॥
மாதர: பிதர: புத்ரா ப்⁴ராதர: பதயஶ்ச வ: ।
விசிந்வந்தி ஹ்யபஶ்யந்தோ மா க்ரு’ட்⁴வம் ப³ந்து⁴ஸாத்⁴வஸம் ॥ 20॥
த்³ரு’ஷ்டம் வநம் குஸுமிதம் ராகேஶகரரஞ்ஜிதம் ।
யமுநாநிலலீலைஜத்தருபல்லவஶோபி⁴தம் ॥ 21॥
தத்³யாத மா சிரம் கோ³ஷ்ட²ம் ஶுஶ்ரூஷத்⁴வம் பதீந் ஸதீ: ।
க்ரந்த³ந்தி வத்ஸா பா³லாஶ்ச தாந்பாயயத து³ஹ்யத ॥ 22॥
அத² வா மத³பி⁴ஸ்நேஹாத்³ப⁴வத்யோ யந்த்ரிதாஶயா: ।
ஆக³தா ஹ்யுபபந்நம் வ: ப்ரீயந்தே மயி ஜந்தவ: ॥ 23॥
ப⁴ர்து: ஶுஶ்ரூஷணம் ஸ்த்ரீணாம் பரோ த⁴ர்மோ ஹ்யமாயயா ।
தத்³ப³ந்தூ⁴நாம் ச கல்யாண்ய: ப்ரஜாநாம் சாநுபோஷணம் ॥ 24॥
து:³ஶீலோ து³ர்ப⁴கோ³ வ்ரு’த்³தோ⁴ ஜடோ³ ரோக்³யத⁴நோऽபி வா ।
பதி:ஸ்த்ரீபி⁴ர்ந ஹாதவ்யோ லோகேப்ஸுபி⁴ரபாதகீ ॥ 25॥
அஸ்வர்க்³யமயஶஸ்யம் ச ப²ல்கு³ க்ரு’ச்ச்²ரம் ப⁴யாவஹம் ।
ஜுகு³ப்ஸிதம் ச ஸர்வத்ர ஔபபத்யம் குலஸ்த்ரியா: ॥ 26॥
ஶ்ரவணாத்³த³ர்ஶநாத்³த்⁴யாநாந்மயி பா⁴வோऽநுகீர்தநாத் ।
ந ததா²ஸந்நிகர்ஷேண ப்ரதியாத ததோ க்³ரு’ஹாந் ॥ 27॥
ஶ்ரீஶுக உவாச
இதி விப்ரியமாகர்ண்ய கோ³ப்யோ கோ³விந்த³பா⁴ஷிதம் ।
விஷண்ணா ப⁴க்³நஸங்கல்பாஶ்சிந்தாமாபுர்து³ரத்யயாம் ॥ 28॥
க்ரு’த்வா முகா²ந்யவ ஶுச: ஶ்வஸநேந ஶுஷ்ய-
த்³பி³ம்பா³த⁴ராணி சரணேந பு⁴வம் லிக²ந்த்ய: ।
அஸ்ரைருபாத்தமஷிபி: ⁴ குசகுங்குமாநி

தஸ்து²ர்ம்ரு’ஜந்த்ய உருது:³க²ப⁴ரா:ஸ்ம தூஷ்ணீம் ॥ 29॥
ப்ரேஷ்ட²ம் ப்ரியேதரமிவ ப்ரதிபா⁴ஷமாணம்
க்ரு’ஷ்ணம் தத³ர்த²விநிவர்திதஸர்வகாமா: ।
நேத்ரே விம்ரு’ஜ்ய ருதி³தோபஹதே ஸ்ம கிஞ்சித்
ஸம்ரம்ப⁴க³த்³க³த³கி³ரோऽப்³ருவதாநுரக்தா: ॥ 30॥
கோ³ப்ய ஊசு:
மைவம் விபோ⁴ऽர்ஹதி ப⁴வாந் க³தி³தும் ந்ரு’ஶம்ஸம்
ஸந்த்யஜ்ய ஸர்வவிஷயாம்ஸ்தவபாத³மூலம் ।
ப⁴க்தா ப⁴ஜஸ்வ து³ரவக்³ரஹ மா த்யஜாஸ்மாந்
தே³வோ யதா²ऽऽதி³புருஷோ ப⁴ஜதே முமுக்ஷூந் ॥ 31॥
யத்பத்யபத்யஸுஹ்ரு’தா³மநுவ்ரு’த்திரங்க³
ஸ்த்ரீணாம் ஸ்வத⁴ர்ம இதி த⁴ர்மவிதா³ த்வயோக்தம் ।
அஸ்த்வேவமேதது³பதே³ஶபதே³ த்வயீஶே
ப்ரேஷ்டோ² ப⁴வாம்ஸ்தநுப்⁴ரு’தாம் கில ப³ந்து⁴ராத்மா ॥ 32॥
குர்வந்தி ஹி த்வயி ரதிம் குஶலா:ஸ்வ ஆத்மந்
நித்யப்ரியே பதிஸுதாதி³பி⁴ரார்திதை:³ கிம் ।
தந்ந: ப்ரஸீத³ பரமேஶ்வர மா ஸ்ம சி²ந்த்³யா
ஆஶாம் த்⁴ரு’தாம் த்வயி சிராத³ரவிந்த³நேத்ர ॥ 33॥
சித்தம் ஸுகே²ந ப⁴வதாபஹ்ரு’தம் க்³ரு’ஹேஷு
யந்நிர்விஶத்யுத கராவபி க்³ரு’ஹ்யக்ரு’த்யே ।
பாதௌ³ பத³ம் ந சலதஸ்தவ பாத³மூலா-
த்³யாம: கத²ம் வ்ரஜமதோ² கரவாம கிம் வா ॥ 34॥
ஸிஞ்சாங்க³ நஸ்த்வத³த⁴ராம்ரு’தபூரகேண
ஹாஸாவலோககலகீ³தஜஹ்ரு’ச்ச²யாக்³நிம் ।
நோ சேத்³வயம் விரஹஜாக்³ந்யுபயுக்ததே³ஹா
த்⁴யாநேந யாம பத³யோ: பத³வீம் ஸகே² தே ॥ 35॥
யர்ஹ்யம்பு³ஜாக்ஷ தவ பாத³தலம் ரமாயா
த³த்தக்ஷணம் க்வசித³ரண்யஜநப்ரியஸ்ய ।
அஸ்ப்ராக்ஷ்ம தத்ப்ரப்⁴ரு’தி நாந்யஸமக்ஷமங்க³
ஸ்தா²தும் த்வயாபி⁴ரமிதா ப³த பாரயாம: ॥ 36॥

ஶ்ரீர்யத்பதா³ம்பு³ஜரஜஶ்சகமே துலஸ்யா
லப்³த்⁴வாபி வக்ஷஸி பத³ம் கில ப்⁴ரு’த்யஜுஷ்டம் ।
யஸ்யா:ஸ்வவீக்ஷணக்ரு’தேऽந்யஸுரப்ரயாஸ:

தத்³வத்³வயம் ச தவ பாத³ரஜ: ப்ரபந்நா: ॥ 37॥
தந்ந: ப்ரஸீத³ வ்ரு’ஜிநார்த³ந தேऽங்க்⁴ரிமூலம்
ப்ராப்தா விஸ்ரு’ஜ்ய வஸதீஸ்த்வது³பாஸநாஶா: ।
த்வத்ஸுந்த³ரஸ்மிதநிரீக்ஷணதீவ்ரகாம-
தப்தாத்மநாம் புருஷபூ⁴ஷண தே³ஹி தா³ஸ்யம் ॥ 38॥
வீக்ஷ்யாலகாவ்ரு’தமுக²ம் தவ குண்ட³லஶ்ரீ-

க³ண்ட³ஸ்த²லாத⁴ரஸுத⁴ம் ஹஸிதாவலோகம் ।
த³த்தாப⁴யம் ச பு⁴ஜத³ண்ட³யுக³ம் விலோக்ய
வக்ஷ:ஶ்ரியைகரமணம் ச ப⁴வாம தா³ஸ்ய: ॥ 39॥
கா ஸ்த்ர்யங்க³ தே கலபதா³யதமூர்ச்சி²தேந
ஸம்மோஹிதாऽऽர்யசரிதாந்ந சலேத்த்ரிலோக்யாம் ।
த்ரைலோக்யஸௌப⁴க³மித³ம் ச நிரீக்ஷ்ய ரூபம்
யத்³கோ³த்³விஜத்³ருமம்ரு’கா:³ புலகாந்யபி³ப்⁴ரந் ॥ 40॥
வ்யக்தம் ப⁴வாந் வ்ரஜப⁴யார்திஹரோऽபி⁴ஜாதோ
தே³வோ யதா²ऽऽதி³புருஷ:ஸுரலோககோ³ப்தா ।
தந்நோ நிதே⁴ஹி கரபங்கஜமார்தப³ந்தோ⁴
தப்தஸ்தநேஷு ச ஶிர:ஸு ச கிங்கரீணாம் ॥ 41॥
ஶ்ரீஶுக உவாச
இதி விக்லவிதம் தாஸாம் ஶ்ருத்வா யோகே³ஶ்வரேஶ்வர: ।
ப்ரஹஸ்ய ஸத³யம் கோ³பீராத்மாராமோऽப்யரீரமத் ॥ 42॥
தாபி: ⁴ ஸமேதாபி⁴ருதா³ரசேஷ்டித:
ப்ரியேக்ஷணோத்பு²ல்லமுகீ²பி⁴ரச்யுத: ।
உதா³ரஹாஸத்³விஜகுந்த³தீ³த⁴தி-
ர்வ்யரோசதைணாங்க இவோடு³பி⁴ர்வ்ரு’த: ॥ 43॥
உபகீ³யமாந உத்³கா³யந் வநிதாஶதயூத²ப: ।
மாலாம் பி³ப்⁴ரத்³வைஜயந்தீம் வ்யசரந்மண்ட³யந் வநம் ॥ 44॥

நத்³யா: புலிநமாவிஶ்ய கோ³பீபி⁴ர்ஹிமவாலுகம் ।
ரேமே தத்தரலாநந்த³குமுதா³மோத³வாயுநா ॥ 45॥
பா³ஹுப்ரஸாரபரிரம்ப⁴கராலகோரு-

நீவீஸ்தநாலப⁴நநர்மநகா²க்³ரபாதை: ।
க்ஷ்வேல்யாவலோகஹஸிதைர்வ்ரஜஸுந்த³ரீணா-

முத்தம்ப⁴யந் ரதிபதிம் ரமயாஞ்சகார ॥ 46॥
ஏவம் ப⁴க³வத: க்ரு’ஷ்ணால்லப்³த⁴மாநா மஹாத்மந: ।
ஆத்மாநம் மேநிரே ஸ்த்ரீணாம் மாநிந்யோऽப்⁴யதி⁴கம் பு⁴வி ॥ 47॥
தாஸாம் தத்ஸௌப⁴க³மத³ம் வீக்ஷ்ய மாநம் ச கேஶவ: ।
ப்ரஶமாய ப்ரஸாதா³ய தத்ரைவாந்தரதீ⁴யத ॥ 48॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ப⁴க³வதோ ராஸக்ரீடா³வர்ணநம் நாம
ஏகோநத்ரிம்ஶோऽத்⁴யாய: ॥ 29॥

॥ ௐ நமோ ப⁴க³வதே வாஸுதே³வாய ॥

॥ த்ரிம்ஶோऽத்⁴யாய: - 30 ॥
ஶ்ரீஶுக உவாச
அந்தர்ஹிதே ப⁴க³வதி ஸஹஸைவ வ்ரஜாங்க³நா: ।
அதப்யம்ஸ்தமசக்ஷாணா: கரிண்ய இவ யூத²பம் ॥ 1॥
க³த்யாநுராக³ஸ்மிதவிப்⁴ரமேக்ஷிதை-
ர்மநோரமாலாபவிஹாரவிப்⁴ரமை: ।
ஆக்ஷிப்தசித்தா: ப்ரமதா³ ரமாபதே-
ஸ்தாஸ்தா விசேஷ்டா ஜக்³ரு’ஹுஸ்ததா³த்மிகா: ॥ 2॥
க³திஸ்மிதப்ரேக்ஷணபா⁴ஷணாதி³ஷு
ப்ரியா: ப்ரியஸ்ய ப்ரதிரூட⁴மூர்தய: ।
அஸாவஹம் த்வித்யப³லாஸ்ததா³த்மிகா

ந்யவேதி³ஷு: க்ரு’ஷ்ணவிஹாரவிப்⁴ரமா: ॥ 3॥
கா³யந்த்ய உச்சைரமுமேவ ஸம்ஹதா
விசிக்யுருந்மத்தகவத்³வநாத்³வநம் ।
பப்ரச்சு²ராகாஶவத³ந்தரம் ப³ஹி-

ர்பூ⁴தேஷு ஸந்தம் புருஷம் வநஸ்பதீந் ॥ 4॥
த்³ரு’ஷ்டோ வ: கச்சித³ஶ்வத்த² ப்லக்ஷ ந்யக்³ரோத⁴ நோ மந: ।
நந்த³ஸூநுர்க³தோ ஹ்ரு’த்வா ப்ரேமஹாஸாவலோகநை: ॥ 5॥
கச்சித்குரப³காஶோகநாக³புந்நாக³சம்பகா: ।
ராமாநுஜோ மாநிநீநாமிதோ த³ர்பஹரஸ்மித: ॥ 6॥
கச்சித்துலஸி கல்யாணி கோ³விந்த³சரணப்ரியே ।
ஸஹ த்வாலிகுலைர்பி³ப்⁴ரத்³த்³ரு’ஷ்டஸ்தேऽதிப்ரியோऽச்யுத: ॥ 7॥
மாலத்யத³ர்ஶி வ: கச்சிந்மல்லிகே ஜாதி யூதி²கே ।
ப்ரீதிம் வோ ஜநயந் யாத: கரஸ்பர்ஶேந மாத⁴வ: ॥ 8॥
சூதப்ரியாலபநஸாஸநகோவிதா³ர-
ஜம்ப்³வர்கபி³ல்வப³குலாம்ரகத³ம்ப³நீபா: ।
யேऽந்யே பரார்த²ப⁴வகா யமுநோபகூலா:
ஶம்ஸந்து க்ரு’ஷ்ணபத³வீம் ரஹிதாத்மநாம் ந: ॥ 9॥
கிம் தே க்ரு’தம் க்ஷிதி தபோ ப³த கேஶவாங்க்⁴ரி-
ஸ்பர்ஶோத்ஸவோத்புலகிதாங்க³ருஹைர்விபா⁴ஸி ।
அப்யங்க்⁴ரிஸம்ப⁴வ உருக்ரமவிக்ரமாத்³வா
ஆஹோ வராஹவபுஷ: பரிரம்ப⁴ணேந ॥ 10॥
அப்யேணபத்ந்யுபக³த: ப்ரியயேஹ கா³த்ரை-
ஸ்தந்வந் த்³ரு’ஶாம் ஸகி²ஸுநிர்வ்ரு’திமச்யுதோ வ: ।
காந்தாங்க³ஸங்க³குசகுங்குமரஞ்ஜிதாயா:
குந்த³ஸ்ரஜ:குலபதேரிஹ வாதி க³ந்த:⁴ ॥ 11॥
பா³ஹும் ப்ரியாம்ஸ உபதா⁴ய க்³ரு’ஹீதபத்³மோ
ராமாநுஜஸ்துலஸிகாலிகுலைர்மதா³ந்தை: ⁴ ।
அந்வீயமாந இஹ வஸ்தரவ: ப்ரணாமம்
கிம் வாபி⁴நந்த³தி சரந் ப்ரணயாவலோகை: ॥ 12॥

ப்ரு’ச்ச²தேமா லதா பா³ஹூநப்யாஶ்லிஷ்டா வநஸ்பதே: ।
நூநம் தத்கரஜஸ்ப்ரு’ஷ்டா பி³ப்⁴ரத்யுத்புலகாந்யஹோ ॥ 13॥
இத்யுந்மத்தவசோ கோ³ப்ய: க்ரு’ஷ்ணாந்வேஷணகாதரா: ।
லீலா ப⁴க³வதஸ்தாஸ்தா ஹ்யநுசக்ருஸ்ததா³த்மிகா: ॥ 14॥
கஸ்யாஶ்சித்பூதநாயந்த்யா: க்ரு’ஷ்ணாயந்த்யபிப³த்ஸ்தநம் ।
தோகாயித்வா ருத³த்யந்யா பதா³ஹந் ஶகடாயதீம் ॥ 15॥
தை³த்யாயித்வா ஜஹாராந்யாமேகா க்ரு’ஷ்ணார்ப⁴பா⁴வநாம் ।
ரிங்க³யாமாஸ காப்யங்க்⁴ரீ கர்ஷந்தீ கோ⁴ஷநி:ஸ்வநை: ॥ 16॥
க்ரு’ஷ்ணராமாயிதே த்³வே து கோ³பாயந்த்யஶ்ச காஶ்சந ।
வத்ஸாயதீம் ஹந்தி சாந்யா தத்ரைகா து ப³காயதீம் ॥ 17॥
ஆஹூய தூ³ரகா³ யத்³வத்க்ரு’ஷ்ணஸ்தமநுகுர்வதீம் ।
வேணும் க்வணந்தீம் க்ரீட³ந்தீமந்யா: ஶம்ஸந்தி ஸாத்⁴விதி ॥ 18॥
கஸ்யாஞ்சித்ஸ்வபு⁴ஜம் ந்யஸ்ய சலந்த்யாஹாபரா நநு ।
க்ரு’ஷ்ணோऽஹம் பஶ்யத க³திம் லலிதாமிதி தந்மநா: ॥ 19॥
மா பை⁴ஷ்ட வாதவர்ஷாப்⁴யாம் தத்த்ராணம் விஹிதம் மயா ।
இத்யுக்த்வைகேந ஹஸ்தேந யதந்த்யுந்நித³தே⁴ऽம்ப³ரம் ॥ 20॥
ஆருஹ்யைகா பதா³ऽऽக்ரம்ய ஶிரஸ்யாஹாபராம் ந்ரு’ப ।
து³ஷ்டாஹே க³ச்ச² ஜாதோऽஹம் க²லாநாம் நநு த³ண்ட³த்⁴ரு’க் ॥ 21॥
தத்ரைகோவாச ஹே கோ³பா தா³வாக்³நிம் பஶ்யதோல்ப³ணம் ।
சக்ஷூம்ஷ்யாஶ்வபித³த்⁴வம் வோ விதா⁴ஸ்யே க்ஷேமமஞ்ஜஸா ॥ 22॥
(ப³த்³தா⁴ந்யயா ஸ்ரஜா காசித்தந்வீ தத்ர உலூக²லே ।)
ப³த்⁴நாமி பா⁴ண்ட³பே⁴த்தாரம் ஹையங்க³வமுஷம் த்விதி ।
பீ⁴தா ஸுத்³ரு’க் பிதா⁴யாஸ்யம் பே⁴ஜே பீ⁴திவிட³ம்ப³நம் ॥ 23॥
ஏவம் க்ரு’ஷ்ணம் ப்ரு’ச்ச²மாநா வ்ரு’ந்தா³வநலதாஸ்தரூந் ।
வ்யசக்ஷத வநோத்³தே³ஶே பதா³நி பரமாத்மந: ॥ 24॥
பதா³நி வ்யக்தமேதாநி நந்த³ஸூநோர்மஹாத்மந: ।
லக்ஷ்யந்தே ஹி த்⁴வஜாம்போ⁴ஜவஜ்ராங்குஶயவாதி³பி: ⁴ ॥ 25॥
தைஸ்தை: பதை³ஸ்தத்பத³வீமந்விச்ச²ந்த்யோऽக்³ரதோऽப³லா: ।

வத்⁴வா: பதை:³ஸுப்ரு’க்தாநி விலோக்யார்தா:ஸமப்³ருவந் ॥ 26॥
கஸ்யா: பதா³நி சைதாநி யாதாயா நந்த³ஸூநுநா ।
அம்ஸந்யஸ்தப்ரகோஷ்டா²யா: கரேணோ: கரிணா யதா² ॥ 27॥
அநயாऽऽராதி⁴தோ நூநம் ப⁴க³வாந் ஹரிரீஶ்வர: ।
யந்நோ விஹாய கோ³விந்த:³ ப்ரீதோ யாமநயத்³ரஹ: ॥ 28॥
த⁴ந்யா அஹோ அமீ ஆல்யோ கோ³விந்தா³ங்க்⁴ர்யப்³ஜரேணவ: ।
யாந் ப்³ரஹ்மேஶௌ ரமாதே³வீ த³து⁴ர்மூர்த்⁴ந்யக⁴நுத்தயே ॥ 29॥
தஸ்யா அமூநி ந: க்ஷோப⁴ம் குர்வந்த்யுச்சை: பதா³நி யத் ।
யைகாபஹ்ரு’த்ய கோ³பீநாம் ரஹோ பு⁴ங்க்தேऽச்யுதாத⁴ரம் ॥ 30॥
ந லக்ஷ்யந்தே பதா³ந்யத்ர தஸ்யா நூநம் த்ரு’ணாங்குரை: ।
கி²த்³யத்ஸுஜாதாங்க்⁴ரிதலாமுந்நிந்யே ப்ரேயஸீம் ப்ரிய: ॥ 31॥
இமாந்யதி⁴கமக்³நாநி பதா³நி வஹதோ வதூ⁴ம் ।
கோ³ப்ய: பஶ்யத க்ரு’ஷ்ணஸ்ய பா⁴ராக்ராந்தஸ்ய காமிந: ॥ 32॥
அத்ராவரோபிதா காந்தா புஷ்பஹேதோர்மஹாத்மநா ।
அத்ர ப்ரஸூநாவசய: ப்ரியார்தே² ப்ரேயஸா க்ரு’த: ।
ப்ரபதா³க்ரமணே ஏதே பஶ்யதாஸகலே பதே³ ॥ 33॥
கேஶப்ரஸாத⁴நம் த்வத்ர காமிந்யா: காமிநா க்ரு’தம் ।
தாநி சூட³யதா காந்தாமுபவிஷ்டமிஹ த்⁴ருவம் ॥ 34॥
ரேமே தயா சாத்மரத ஆத்மாராமோऽப்யக²ண்டி³த: ।
காமிநாம் த³ர்ஶயந் தை³ந்யம் ஸ்த்ரீணாம் சைவ து³ராத்மதாம் ॥ 35॥
இத்யேவம் த³ர்ஶயந்த்யஸ்தாஶ்சேருர்கோ³ப்யோ விசேதஸ: ।
யாம் கோ³பீமநயத்க்ரு’ஷ்ணோ விஹாயாந்யா:ஸ்த்ரியோ வநே ॥ 36॥
ஸா ச மேநே ததா³ऽऽத்மாநம் வரிஷ்ட²ம் ஸர்வயோஷிதாம் ।
ஹித்வா கோ³பீ: காமயாநா மாமஸௌ ப⁴ஜதே ப்ரிய: ॥ 37॥
ததோ க³த்வா வநோத்³தே³ஶம் த்³ரு’ப்தா கேஶவமப்³ரவீத் ।
ந பாரயேऽஹம் சலிதும் நய மாம் யத்ர தே மந: ॥ 38॥
ஏவமுக்த: ப்ரியாமாஹ ஸ்கந்த⁴ ஆருஹ்யதாமிதி ।
ததஶ்சாந்தர்த³தே⁴ க்ரு’ஷ்ண:ஸா வதூ⁴ரந்வதப்யத ॥ 39॥

ஹா நாத² ரமண ப்ரேஷ்ட² க்வாஸி க்வாஸி மஹாபு⁴ஜ ।
தா³ஸ்யாஸ்தே க்ரு’பணாயா மே ஸகே² த³ர்ஶய ஸந்நிதி⁴ம் ॥ 40॥
அந்விச்ச²ந்த்யோ ப⁴க³வதோ மார்க³ம் கோ³ப்யோऽவிதூ³ரித: ।
த³த்³ரு’ஶு: ப்ரியவிஶ்லேஷமோஹிதாம் து:³கி²தாம் ஸகீ²ம் ॥ 41॥
தயா கதி²தமாகர்ண்ய மாநப்ராப்திம் ச மாத⁴வாத் ।
அவமாநம் ச தௌ³ராத்ம்யாத்³விஸ்மயம் பரமம் யயு: ॥ 42॥
ததோऽவிஶந் வநம் சந்த்³ரஜ்யோத்ஸ்நா யாவத்³விபா⁴வ்யதே ।
தம: ப்ரவிஷ்டமாலக்ஷ்ய ததோ நிவவ்ரு’து:ஸ்த்ரிய: ॥ 43॥
தந்மநஸ்காஸ்ததா³லாபாஸ்தத்³விசேஷ்டாஸ்ததா³த்மிகா: ।
தத்³கு³ணாநேவ கா³யந்த்யோ நாத்மாகா³ராணி ஸஸ்மரு: ॥ 44॥
புந: புலிநமாக³த்ய காலிந்த்³யா: க்ரு’ஷ்ணபா⁴வநா: ।
ஸமவேதா ஜகு:³ க்ரு’ஷ்ணம் ததா³க³மநகாங்க்ஷிதா: ॥ 45॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ராஸக்ரீடா³யாம் க்ரு’ஷ்ணாந்வேஷணம் நாம
த்ரிம்ஶோऽத்⁴யாய: ॥ 30॥

॥ ௐ நமோ ப⁴க³வதே வாஸுதே³வாய ॥

॥ ஏகத்ரிம்ஶோऽத்⁴யாய: - 31 ॥
கோ³ப்ய ஊசு:
ஜயதி தேऽதி⁴கம் ஜந்மநா வ்ரஜ:
ஶ்ரயத இந்தி³ரா ஶஶ்வத³த்ர ஹி ।
த³யித த்³ரு’ஶ்யதாம் தி³க்ஷு தாவகா-
ஸ்த்வயி த்⁴ரு’தாஸவஸ்த்வாம் விசிந்வதே ॥ 1॥
ஶரது³தா³ஶயே ஸாது⁴ஜாதஸ-

த்ஸரஸிஜோத³ர ஶ்ரீமுஷா த்³ரு’ஶா ।
ஸுரதநாத² தேऽஶுல்கதா³ஸிகா

வரத³ நிக்⁴நதோ நேஹ கிம் வத:⁴ ॥ 2॥
விஷஜலாப்யயாத்³வ்யாலராக்ஷஸா-
த்³வர்ஷமாருதாத்³வைத்³யுதாநலாத் ।
வ்ரு’ஷமயாத்மஜாத்³விஶ்வதோப⁴யா-
த்³ரு’ஷப⁴ தே வயம் ரக்ஷிதா முஹு: ॥ 3॥
ந க²லு கோ³பிகாநந்த³நோ ப⁴வா-
நகி²லதே³ஹிநாமந்தராத்மத்³ரு’க் ।
விக²நஸார்தி²தோ விஶ்வகு³ப்தயே
ஸக² உதே³யிவாந் ஸாத்வதாம் குலே ॥ 4॥
விரசிதாப⁴யம் வ்ரு’ஷ்ணிது⁴ர்ய தே
சரணமீயுஷாம் ஸம்ஸ்ரு’தேர்ப⁴யாத் ।
கரஸரோருஹம் காந்த காமத³ம்
ஶிரஸி தே⁴ஹி ந:ஶ்ரீகரக்³ரஹம் ॥ 5॥
வ்ரஜஜநார்திஹந் வீரயோஷிதாம்
நிஜஜநஸ்மயத்⁴வம்ஸநஸ்மித ।
ப⁴ஜ ஸகே² ப⁴வத்கிங்கரீ:ஸ்ம நோ
ஜலருஹாநநம் சாரு த³ர்ஶய ॥ 6॥
ப்ரணததே³ஹிநாம் பாபகர்ஶநம்
த்ரு’ணசராநுக³ம் ஶ்ரீநிகேதநம் ।
ப²ணிப²ணார்பிதம் தே பதா³ம்பு³ஜம்
க்ரு’ணு குசேஷு ந: க்ரு’ந்தி⁴ ஹ்ரு’ச்ச²யம் ॥ 7॥
மது⁴ரயா கி³ரா வல்கு³வாக்யயா
பு³த⁴மநோஜ்ஞயா புஷ்கரேக்ஷண ।
விதி⁴கரீரிமா வீர முஹ்யதீ-
ரத⁴ரஸீது⁴நாऽऽப்யாயயஸ்வ ந: ॥ 8॥
தவ கதா²ம்ரு’தம் தப்தஜீவநம்
கவிபி⁴ரீடி³தம் கல்மஷாபஹம் ।
ஶ்ரவணமங்க³ளம் ஶ்ரீமதா³ததம்
பு⁴விக்³ரு’ணந்தி தே பூ⁴ரிதா³ ஜநா: ॥ 9॥

ப்ரஹஸிதம் ப்ரியப்ரேமவீக்ஷணம்
விஹரணம் ச தே த்⁴யாநமங்க³ளம் ।
ரஹஸி ஸம்விதோ³ யா ஹ்ரு’தி³ஸ்ப்ரு’ஶ:

குஹக நோ மந: க்ஷோப⁴யந்தி ஹி ॥ 10॥
சலஸி யத்³வ்ரஜாச்சாரயந் பஶூந்
நலிநஸுந்த³ரம் நாத² தே பத³ம் ।
ஶிலத்ரு’ணாங்குரை:ஸீத³தீதி ந:
கலிலதாம் மந: காந்த க³ச்ச²தி ॥ 11॥
தி³நபரிக்ஷயே நீலகுந்தலை-

ர்வநருஹாநநம் பி³ப்⁴ரதா³வ்ரு’தம் ।
க⁴நரஜஸ்வலம் த³ர்ஶயந் முஹு-
ர்மநஸி ந:ஸ்மரம் வீர யச்ச²ஸி ॥ 12॥
ப்ரணதகாமத³ம் பத்³மஜார்சிதம்
த⁴ரணிமண்ட³நம் த்⁴யேயமாபதி³ ।
சரணபங்கஜம் ஶந்தமம் ச தே
ரமண ந:ஸ்தநேஷ்வர்பயாதி⁴ஹந் ॥ 13॥
ஸுரதவர்த⁴நம் ஶோகநாஶநம்
ஸ்வரிதவேணுநா ஸுஷ்டு² சும்பி³தம் ।
இதரராக³-விஸ்மாரணம் ந்ரு’ணாம்
விதர வீர நஸ்தேऽத⁴ராம்ரு’தம் ॥ 14॥
அடதி யத்³ப⁴வாநஹ்நி காநநம்
த்ருடிர்யுகா³யதே த்வாமபஶ்யதாம் ।
குடிலகுந்தலம் ஶ்ரீமுக²ம் ச தே
ஜட³ உதீ³க்ஷதாம் பக்ஷ்மக்ரு’த்³த்³ரு’ஶாம் ॥ 15॥
பதிஸுதாந்வயப்⁴ராத்ரு’பா³ந்த⁴வா-
நதிவிலங்க்⁴ய தேऽந்த்யச்யுதாக³தா: ।
க³திவித³ஸ்தவோத்³கீ³தமோஹிதா:
கிதவ யோஷித: கஸ்த்யஜேந்நிஶி ॥ 16॥
ரஹஸி ஸம்வித³ம் ஹ்ரு’ச்ச²யோத³யம்
ப்ரஹஸிதாநநம் ப்ரேமவீக்ஷணம் ।

ப்³ரு’ஹது³ர: ஶ்ரியோ வீக்ஷ்ய தா⁴ம தே
முஹுரதி ஸ்ப்ரு’ஹா முஹ்யதே மந: ॥ 17॥
வ்ரஜவநௌகஸாம் வ்யக்திரங்க³ தே
வ்ரு’ஜிநஹந்த்ர்யலம் விஶ்வமங்க³ளம் ।
த்யஜ மநாக் ச நஸ்த்வத்ஸ்ப்ரு’ஹாத்மநாம்
ஸ்வஜநஹ்ரு’த்³ருஜாம் யந்நிஷூத³நம் ॥ 18॥
யத்தே ஸுஜாத சரணாம்பு³ருஹம் ஸ்தநேஷு
பீ⁴தா: ஶநை: ப்ரிய த³தீ⁴மஹி கர்கஶேஷு ।
தேநாடவீமடஸி தத்³வ்யத²தே ந கிம்ஸ்வித்
கூர்பாதி³பி⁴ர்ப்⁴ரமதி தீ⁴ர்ப⁴வதா³யுஷாம் ந: ॥ 19॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ராஸக்ரீடா³யாம் கோ³பிகாகீ³தம்
நாமைகத்ரிம்ஶோऽத்⁴யாய: ॥ 31॥

॥ ௐ நமோ ப⁴க³வதே வாஸுதே³வாய ॥

॥ த்³வாத்ரிம்ஶோऽத்⁴யாய: - 32 ॥
ஶ்ரீஶுக உவாச
இதி கோ³ப்ய: ப்ரகா³யந்த்ய: ப்ரலபந்த்யஶ்ச சித்ரதா⁴ ।
ருருது:³ஸுஸ்வரம் ராஜந் க்ரு’ஷ்ணத³ர்ஶநலாலஸா: ॥ 1॥
தாஸாமாவிரபூ⁴ச்சௌ²ரி:ஸ்மயமாநமுகா²ம்பு³ஜ: ।
பீதாம்ப³ரத⁴ர:ஸ்ரக்³வீ ஸாக்ஷாந்மந்மத²மந்மத:² ॥ 2॥
தம் விலோக்யாக³தம் ப்ரேஷ்ட²ம் ப்ரீத்யுத்பு²ல்லத்³ரு’ஶோऽப³லா: ।
உத்தஸ்து²ர்யுக³பத்ஸர்வாஸ்தந்வ: ப்ராணமிவாக³தம் ॥ 3॥
காசித்கராம்பு³ஜம் ஶௌரேர்ஜக்³ரு’ஹேऽஞ்ஜலிநா முதா³ ।
காசித்³த³தா⁴ர தத்³பா³ஹுமம்ஸே சந்த³நரூஷிதம் ॥ 4॥
காசித³ஞ்ஜலிநாக்³ரு’ஹ்ணாத்தந்வீ தாம்பூ³லசர்விதம் ।
ஏகா தத³ங்க்⁴ரிகமலம் ஸந்தப்தா ஸ்தநயோரதா⁴த் ॥ 5॥

ஏகா ப்⁴ருகுடிமாப³த்⁴ய ப்ரேமஸம்ரம்ப⁴விஹ்வலா ।
க்⁴நந்தீவைக்ஷத்கடாக்ஷேபை:ஸந்த³ஷ்டத³ஶநச்ச²தா³ ॥ 6॥
அபராநிமிஷத்³த்³ரு’க்³ப்⁴யாம் ஜுஷாணா தந்முகா²ம்பு³ஜம் ।
ஆபீதமபி நாத்ரு’ப்யத்ஸந்தஸ்தச்சரணம் யதா² ॥ 7॥
தம் காசிந்நேத்ரரந்த்⁴ரேண ஹ்ரு’தி³க்ரு’த்ய நிமீல்ய ச ।
புலகாங்க்³யுபகு³ஹ்யாஸ்தே யோகீ³வாநந்த³ஸம்ப்லுதா ॥ 8॥
ஸர்வாஸ்தா: கேஶவாலோகபரமோத்ஸவநிர்வ்ரு’தா: ।
ஜஹுர்விரஹஜம் தாபம் ப்ராஜ்ஞம் ப்ராப்ய யதா² ஜநா: ॥ 9॥
தாபி⁴ர்விதூ⁴தஶோகாபி⁴ர்ப⁴க³வாநச்யுதோ வ்ரு’த: ।
வ்யரோசதாதி⁴கம் தாத புருஷ: ஶக்திபி⁴ர்யதா² ॥ 10॥
தா:ஸமாதா³ய காலிந்த்³யா நிர்விஶ்ய புலிநம் விபு: ⁴ ।
விகஸத்குந்த³மந்தா³ரஸுரப்⁴யநிலஷட்பத³ம் ॥ 11॥
ஶரச்சந்த்³ராம்ஶுஸந்தோ³ஹத்⁴வஸ்ததோ³ஷாதம: ஶிவம் ।
க்ரு’ஷ்ணாயா ஹஸ்ததரலாசிதகோமலவாலுகம் ॥ 12॥
தத்³த³ர்ஶநாஹ்லாத³விதூ⁴தஹ்ரு’த்³ருஜோ
மநோரதா²ந்தம் ஶ்ருதயோ யதா² யயு: ।
ஸ்வைருத்தரீயை:குசகுங்குமாங்கிதை-
ரசீக்லு’பந்நாஸநமாத்மப³ந்த⁴வே ॥ 13॥
தத்ரோபவிஷ்டோ ப⁴க³வாந் ஸ ஈஶ்வரோ
யோகே³ஶ்வராந்தர்ஹ்ரு’தி³ கல்பிதாஸந: ।
சகாஸ கோ³பீபரிஷத்³க³தோऽர்சித-
ஸ்த்ரைலோக்யலக்ஷ்ம்யேகபத³ம் வபுர்த³த⁴த் ॥ 14॥
ஸபா⁴ஜயித்வா தமநங்க³தீ³பநம்
ஸஹாஸலீலேக்ஷணவிப்⁴ரமப்⁴ருவா ।
ஸம்ஸ்பர்ஶநேநாங்கக்ரு’தாங்க்⁴ரிஹஸ்தயோ:
ஸம்ஸ்துத்ய ஈஷத்குபிதா ப³பா⁴ஷிரே ॥ 15॥
கோ³ப்ய ஊசு:
ப⁴ஜதோऽநுப⁴ஜந்த்யேக ஏக ஏதத்³விபர்யயம் ।

நோப⁴யாம்ஶ்ச ப⁴ஜந்த்யேக ஏதந்நோ ப்³ரூஹி ஸாது⁴ போ: ⁴ ॥ 16॥
ஶ்ரீப⁴க³வாநுவாச
மிதோ² ப⁴ஜந்தி யே ஸக்²ய:ஸ்வார்தை²காந்தோத்³யமா ஹி தே ।
ந தத்ர ஸௌஹ்ரு’த³ம் த⁴ர்ம:ஸ்வார்தா²ர்த²ம் தத்³தி⁴ நாந்யதா² ॥ 17॥
ப⁴ஜந்த்யப⁴ஜதோ யே வை கருணா: பிதரௌ யதா² ।
த⁴ர்மோ நிரபவாதோ³ऽத்ர ஸௌஹ்ரு’த³ம் ச ஸுமத்⁴யமா: ॥ 28॥
ப⁴ஜதோऽபி ந வை கேசித்³ப⁴ஜந்த்யப⁴ஜத:குத: ।
ஆத்மாராமா ஹ்யாப்தகாமா அக்ரு’தஜ்ஞா கு³ருத்³ருஹ: ॥ 19॥
நாஹம் து ஸக்²யோ ப⁴ஜதோऽபி ஜந்தூந்
ப⁴ஜாம்யமீஷாமநுவ்ரு’த்திவ்ரு’த்தயே ।
யதா²த⁴நோ லப்³த⁴த⁴நே விநஷ்டே
தச்சிந்தயாந்யந்நிப்⁴ரு’தோ ந வேத³ ॥ 20॥
ஏவம் மத³ர்தோ²ஜ்ஜி²தலோகவேத³-
ஸ்வாநாம் ஹி வோ மய்யநுவ்ரு’த்தயேऽப³லா: ।
மயா பரோக்ஷம் ப⁴ஜதா திரோஹிதம்
மாஸூயிதும் மார்ஹத² தத்ப்ரியம் ப்ரியா: ॥ 21॥
ந பாரயேऽஹம் நிரவத்³யஸம்யுஜாம்
ஸ்வஸாது⁴க்ரு’த்யம் விபு³தா⁴யுஷாபி வ: ।
யா மாப⁴ஜந் து³ர்ஜரகே³ஹஶ‍்ரு’ங்க²லா:
ஸம்வ்ரு’ஶ்ச்ய தத்³வ: ப்ரதியாது ஸாது⁴நா ॥ 22॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வர்தே⁴ ராஸக்ரீடா³யாம் கோ³பீஸாந்த்வநம் நாம
த்³வாத்ரிம்ஶோऽத்⁴யாய: ॥ 32॥

॥ ௐ நமோ ப⁴க³வதே வாஸுதே³வாய ॥

॥ த்ரயஸ்த்ரிம்ஶோऽத்⁴யாய: 33 ॥
ஶ்ரீஶுக உவாச
இத்த²ம் ப⁴க³வதோ கோ³ப்ய: ஶ்ருத்வா வாச:ஸுபேஶலா: ।
ஜஹுர்விரஹஜம் தாபம் தத³ங்கோ³பசிதாஶிஷ: ॥ 1॥
தத்ராரப⁴த கோ³விந்தோ³ ராஸக்ரீடா³மநுவ்ரதை: ।
ஸ்த்ரீரத்நைரந்வித: ப்ரீதைரந்யோந்யாப³த்³த⁴பா³ஹுபி:⁴ ॥ 2॥
ராஸோத்ஸவ:ஸம்ப்ரவ்ரு’த்தோ கோ³பீமண்ட³லமண்டி³த: ।
யோகே³ஶ்வரேண க்ரு’ஷ்ணேந தாஸாம் மத்⁴யே த்³வயோர்த்³வயோ: ।
ப்ரவிஷ்டேந க்³ரு’ஹீதாநாம் கண்டே²ஸ்வநிகடம் ஸ்த்ரிய: ॥ 3॥
யம் மந்யேரந் நப⁴ஸ்தாவத்³விமாநஶதஸங்குலம் ।
தி³வௌகஸாம் ஸதா³ராணாமௌத்ஸுக்யாபஹ்ரு’தாத்மநாம் ॥ 4॥
ததோ து³ந்து³ப⁴யோ நேது³ர்நிபேது: புஷ்பவ்ரு’ஷ்டய: ।
ஜகு³ர்க³ந்த⁴ர்வபதய:ஸஸ்த்ரீகாஸ்தத்³யஶோऽமலம் ॥ 5॥
வலயாநாம் நூபுராணாம் கிங்கிணீநாம் ச யோஷிதாம் ।
ஸப்ரியாணாமபூ⁴ச்ச²ப்³த³ஸ்துமுலோ ராஸமண்ட³லே ॥ 6॥
தத்ராதிஶுஶுபே⁴ தாபி⁴ர்ப⁴க³வாந் தே³வகீஸுத: ।
மத்⁴யே மணீநாம் ஹைமாநாம் மஹாமரகதோ யதா² ॥ 7॥
பாத³ந்யாஸைர்பு⁴ஜவிது⁴திபி: ⁴ ஸஸ்மிதைர்ப்⁴ரூவிலாஸை:

ப⁴ஜ்யந் மத்⁴யைஶ்சலகுசபடை:குண்ட³லைர்க³ண்ட³லோலை: ।
ஸ்வித்³யந் முக்²ய: கப³ரரஶநாக்³ரந்த²ய: க்ரு’ஷ்ணவத்⁴வோ
கா³யந்த்யஸ்தம் தடி³த இவ தா மேக⁴சக்ரே விரேஜு: ॥ 8॥
உச்சைர்ஜகு³ர்ந்ரு’த்யமாநா ரக்தகண்ட்²யோ ரதிப்ரியா: ।
க்ரு’ஷ்ணாபி⁴மர்ஶமுதி³தா யத்³கீ³தேநேத³மாவ்ரு’தம் ॥ 9॥
காசித்ஸமம் முகுந்தே³ந ஸ்வரஜாதீரமிஶ்ரிதா: ।
உந்நிந்யே பூஜிதா தேந ப்ரீயதா ஸாது⁴ ஸாத்⁴விதி ।
ததே³வ த்⁴ருவமுந்நிந்யே தஸ்யை மாநம் ச ப³ஹ்வதா³த் ॥ 10॥
காசித்³ராஸபரிஶ்ராந்தா பார்ஶ்வஸ்த²ஸ்ய க³தா³ப்⁴ரு’த: ।
ஜக்³ராஹ பா³ஹுநா ஸ்கந்த⁴ம் ஶ்லத²த்³வலயமல்லிகா ॥ 11॥

bhagpur-10a.pdf 129



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

தத்ரைகாம்ஸக³தம் பா³ஹும் க்ரு’ஷ்ணஸ்யோத்பலஸௌரப⁴ம் ।
சந்த³நாலிப்தமாக்⁴ராய ஹ்ரு’ஷ்டரோமா சுசும்ப³ஹ ॥ 12॥
கஸ்யாஶ்சிந்நாட்யவிக்ஷிப்தகுண்ட³லத்விஷமண்டி³தம் ।
க³ண்ட³ம் க³ண்டே³ஸந்த³த⁴த்யா அதா³த்தாம்பூ³லசர்விதம் ॥ 13॥
ந்ரு’த்யந்தீ கா³யதீ காசித்கூஜந்நூபுரமேக²லா ।
பார்ஶ்வஸ்தா²ச்யுதஹஸ்தாப்³ஜம் ஶ்ராந்தாதா⁴த்ஸ்தநயோ: ஶிவம் ॥ 14॥
கோ³ப்யோ லப்³த்⁴வாச்யுதம் காந்தம் ஶ்ரிய ஏகாந்தவல்லப⁴ம் ।
க்³ரு’ஹீதகண்ட்²யஸ்தத்³தோ³ர்ப்⁴யாம் கா³யந்த்யஸ்தம் விஜஹ்ரிரே ॥ 15॥
கர்ணோத்பலாலகவிடங்ககபோலக⁴ர்ம-
வக்த்ரஶ்ரியோ வலயநூபுரகோ⁴ஷவாத்³யை: ।
கோ³ப்ய:ஸமம் ப⁴க³வதா நந்ரு’து:ஸ்வகேஶ-

ஸ்ரஸ்தஸ்ரஜோ ப்⁴ரமரகா³யகராஸகோ³ஷ்ட்²யாம் ॥ 16॥
ஏவம் பரிஷ்வங்க³கராபி⁴மர்ஶ-

ஸ்நிக்³தே⁴க்ஷணோத்³தா³மவிலாஸஹாஸை: ।
ரேமே ரமேஶோ வ்ரஜஸுந்த³ரீபி⁴-
ர்யதா²ர்ப⁴க:ஸ்வப்ரதிபி³ம்ப³விப்⁴ரம: ॥ 17॥
தத³ங்க³ஸங்க³ப்ரமுதா³குலேந்த்³ரியா:
கேஶாந் து³கூலம் குசபட்டிகாம் வா ।
நாஞ்ஜ: ப்ரதிவ்யோடு⁴மலம் வ்ரஜஸ்த்ரியோ
விஸ்ரஸ்தமாலாப⁴ரணா:குரூத்³வஹ ॥ 18॥
க்ரு’ஷ்ணவிக்ரீடி³தம் வீக்ஷ்ய முமுஹு: கே²சரஸ்த்ரிய: ।
காமார்தி³தா: ஶஶாங்கஶ்ச ஸக³ணோ விஸ்மிதோऽப⁴வத் ॥ 19॥
க்ரு’த்வா தாவந்தமாத்மாநம் யாவதீர்கோ³பயோஷித: ।
ரேமே ஸ ப⁴க³வாம்ஸ்தாபி⁴ராத்மாராமோऽபி லீலயா ॥ 20॥
தாஸாமதிவிஹாரேண ஶ்ராந்தாநாம் வத³நாநி ஸ: ।
ப்ராம்ரு’ஜத்கருண: ப்ரேம்ணா ஶந்தமேநாங்க³பாணிநா ॥ 21॥
கோ³ப்ய:ஸ்பு²ரத்புரடகுண்ட³லகுந்தலத்விட்³-
க³ண்ட³ஶ்ரியா ஸுதி⁴தஹாஸநிரீக்ஷணேந ।
மாநம் த³த⁴த்ய ரு’ஷப⁴ஸ்ய ஜகு:³ க்ரு’தாநி

புண்யாநி தத்கரருஹஸ்பர்ஶப்ரமோதா:³ ॥ 22॥
தாபி⁴ர்யுத: ஶ்ரமமபோஹிதுமங்க³ஸங்க³-
க்⁴ரு’ஷ்டஸ்ரஜ:ஸ குசகுங்குமரஞ்ஜிதாயா: ।
க³ந்த⁴ர்வபாலிபி⁴ரநுத்³ருத ஆவிஶத்³வா:
ஶ்ராந்தோ க³ஜீபி⁴ரிப⁴ராடி³வ பி⁴ந்நஸேது: ॥ 23॥
ஸோऽம்ப⁴ஸ்யலம் யுவதிபி: ⁴ பரிஷிச்யமாந:
ப்ரேம்ணேக்ஷித: ப்ரஹஸதீபி⁴ரிதஸ்ததோऽங்க³ ।
வைமாநிகை:குஸுமவர்ஷிபி⁴ரீட்³யமாநோ
ரேமே ஸ்வயம் ஸ்வரதிரத்ர க³ஜேந்த்³ரலீல: ॥ 24॥
ததஶ்ச க்ரு’ஷ்ணோபவநே ஜலஸ்த²ல-

ப்ரஸூநக³ந்தா⁴நிலஜுஷ்டதி³க்தடே ।
சசார ப்⁴ரு’ங்க³ப்ரமதா³க³ணாவ்ரு’தோ
யதா² மத³ச்யுத்³த்³விரத:³ கரேணுபி: ⁴ ॥ 25॥
ஏவம் ஶஶாங்காம்ஶுவிராஜிதா நிஶா:
ஸ ஸத்யகாமோऽநுரதாப³லாக³ண: ।
ஸிஷேவ ஆத்மந்யவருத்³த⁴ஸௌரத:
ஸர்வா: ஶரத்காவ்யகதா²ரஸாஶ்ரயா: ॥ 26॥
ராஜோவாச
ஸம்ஸ்தா²பநாய த⁴ர்மஸ்ய ப்ரஶமாயேதரஸ்ய ச ।
அவதீர்ணோ ஹி ப⁴க³வாநம்ஶேந ஜக³தீ³ஶ்வர: ॥ 27॥
ஸ கத²ம் த⁴ர்மஸேதூநாம் வக்தா கர்தாபி⁴ரக்ஷிதா ।
ப்ரதீபமாசரத்³ப்³ரஹ்மந் பரதா³ராபி⁴மர்ஶநம் ॥ 28॥
ஆப்தகாமோ யது³பதி: க்ரு’தவாந் வை ஜுகு³ப்ஸிதம் ।
கிமபி⁴ப்ராய ஏதம் ந:ஸம்ஶயம் சி²ந்தி⁴ ஸுவ்ரத ॥ 29॥
ஶ்ரீஶுக உவாச
த⁴ர்மவ்யதிக்ரமோ த்³ரு’ஷ்ட ஈஶ்வராணாம் ச ஸாஹஸம் ।
தேஜீயஸாம் ந தோ³ஷாய வஹ்நே:ஸர்வபு⁴ஜோ யதா² ॥ 30॥
நைதத்ஸமாசரேஜ்ஜாது மநஸாபி ஹ்யநீஶ்வர: ।
விநஶ்யத்யாசரந் மௌட்⁴யாத்³யதா² ருத்³ரோऽப்³தி⁴ஜம் விஷம் ॥ 31॥

ஈஶ்வராணாம் வச:ஸத்யம் ததை²வாசரிதம் க்வசித் ।
தேஷாம் யத்ஸ்வவசோயுக்தம் பு³த்³தி⁴மாம்ஸ்தத்ஸமாசரேத் ॥ 32॥
குஶலாசரிதேநைஷாமிஹ ஸ்வார்தோ² ந வித்³யதே ।
விபர்யயேண வாநர்தோ² நிரஹங்காரிணாம் ப்ரபோ⁴ ॥ 33॥
கிமுதாகி²லஸத்த்வாநாம் திர்யங்மர்த்யதி³வௌகஸாம் ।
ஈஶிதுஶ்சேஶிதவ்யாநாம் குஶலாகுஶலாந்வய: ॥ 34॥
யத்பாத³பங்கஜபராக³நிஷேவத்ரு’ப்தா
யோக³ப்ரபா⁴வவிது⁴தாகி²லகர்மப³ந்தா:⁴ ।
ஸ்வைரம் சரந்தி முநயோऽபி ந நஹ்யமாநா-
ஸ்தஸ்யேச்ச²யாऽऽத்தவபுஷ:குத ஏவ ப³ந்த: ⁴ ॥ 35॥
கோ³பீநாம் தத்பதீநாம் ச ஸர்வேஷாமேவ தே³ஹிநாம் ।
யோऽந்தஶ்சரதி ஸோऽத்⁴யக்ஷ: க்ரீட³நேநேஹ தே³ஹபா⁴க் ॥ 36॥
அநுக்³ரஹாய பூ⁴தாநாம் மாநுஷம் தே³ஹமாஸ்தி²த: ।
ப⁴ஜதே தாத்³ரு’ஶீ: க்ரீடா³ யா: ஶ்ருத்வா தத்பரோ ப⁴வேத் ॥ 37॥
நாஸூயந் க²லு க்ரு’ஷ்ணாய மோஹிதாஸ்தஸ்ய மாயயா ।
மந்யமாநா:ஸ்வபார்ஶ்வஸ்தா²ந் ஸ்வாந் ஸ்வாந் தா³ராந் வ்ரஜௌகஸ: ॥ 38॥
ப்³ரஹ்மராத்ர உபாவ்ரு’த்தே வாஸுதே³வாநுமோதி³தா: ।
அநிச்ச²ந்த்யோ யயுர்கோ³ப்ய:ஸ்வக்³ரு’ஹாந் ப⁴க³வத்ப்ரியா: ॥ 39॥
விக்ரீடி³தம் வ்ரஜவதூ⁴பி⁴ரித³ம் ச விஷ்ணோ:

ஶ்ரத்³தா⁴ந்விதோऽநுஶ‍்ரு’ணுயாத³த² வர்ணயேத்³ய: ।
ப⁴க்திம் பராம் ப⁴க³வதி ப்ரதிலப்⁴ய காமம்
ஹ்ரு’த்³ரோக³மாஶ்வபஹிநோத்யசிரேண தீ⁴ர: ॥ 40॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் த³ஶமஸ்கந்தே⁴ பூர்வார்தே⁴ ராஸக்ரீடா³வர்ணநம்
நாம த்ரயஸ்த்ரிம்ஶோऽத்⁴யாய: ॥ 33॥

॥ ௐ நமோ ப⁴க³வதே வாஸுதே³வாய ॥

॥ சதுஸ்த்ரிம்ஶோऽத்⁴யாய: - 34 ॥
ஶ்ரீஶுக உவாச
ஏகதா³ தே³வயாத்ராயாம் கோ³பாலா ஜாதகௌதுகா: ।
அநோபி⁴ரநடு³த்³யுக்தை: ப்ரயயுஸ்தேऽம்பி³காவநம் ॥ 1॥
தத்ர ஸ்நாத்வா ஸரஸ்வத்யாம் தே³வம் பஶுபதிம் விபு⁴ம் ।
ஆநர்சுரர்ஹணைர்ப⁴க்த்யா தே³வீம் ச ந்ரு’பதேऽம்பி³காம் ॥ 2॥
கா³வோ ஹிரண்யம் வாஸாம்ஸி மது⁴ மத்⁴வந்நமாத்³ரு’தா: ।
ப்³ராஹ்மணேப்⁴யோ த³து:³ஸர்வே தே³வோ ந: ப்ரீயதாமிதி ॥ 3॥
ஊஷு:ஸரஸ்வதீதீரே ஜலம் ப்ராஶ்ய த்⁴ரு’தவ்ரதா: ।
ரஜநீம் தாம் மஹாபா⁴கா³ நந்த³ஸுநந்த³காத³ய: ॥ 4॥
கஶ்சிந்மஹாநஹிஸ்தஸ்மிந் விபிநேऽதிபு³பு⁴க்ஷித: ।
யத்³ரு’ச்ச²யாऽऽக³தோ நந்த³ம் ஶயாநமுரகோ³ऽக்³ரஸீத் ॥ 5॥
ஸ சுக்ரோஶாஹிநா க்³ரஸ்த: க்ரு’ஷ்ண க்ரு’ஷ்ண மஹாநயம் ।
ஸர்போ மாம் க்³ரஸதே தாத ப்ரபந்நம் பரிமோசய ॥ 6॥
தஸ்ய சாக்ரந்தி³தம் ஶ்ருத்வா கோ³பாலா:ஸஹஸோத்தி²தா: ।
க்³ரஸ்தம் ச த்³ரு’ஷ்ட்வா விப்⁴ராந்தா:ஸர்பம் விவ்யது⁴ருல்முகை: ॥ 7॥
அலாதைர்த³ஹ்யமாநோऽபி நாமுஞ்சத்தமுரங்க³ம: ।
தமஸ்ப்ரு’ஶத்பதா³ப்⁴யேத்ய ப⁴க³வாந் ஸாத்வதாம் பதி: ॥ 8॥
ஸ வை ப⁴க³வத:ஶ்ரீமத்பாத³ஸ்பர்ஶஹதாஶுப: ⁴ ।
பே⁴ஜே ஸர்பவபுர்ஹித்வா ரூபம் வித்³யாத⁴ரார்சிதம் ॥ 9॥
தமப்ரு’ச்ச²த்³த்⁴ரு’ஷீகேஶ: ப்ரணதம் ஸமுபஸ்தி²தம் ।
தீ³ப்யமாநேந வபுஷா புருஷம் ஹேமமாலிநம் ॥ 10॥
கோ ப⁴வாந் பரயா லக்ஷ்ம்யா ரோசதேऽத்³பு⁴தத³ர்ஶந: ।
கத²ம் ஜுகு³ப்ஸிதாமேதாம் க³திம் வா ப்ராபிதோऽவஶ: ॥ 11॥
ஸர்ப உவாச
அஹம் வித்³யாத⁴ர: கஶ்சித்ஸுத³ர்ஶந இதி ஶ்ருத: ।

ஶ்ரியா ஸ்வரூபஸம்பத்த்யா விமாநேநாசரம் தி³ஶ: ॥ 12॥
ரு’ஷீந் விரூபாநங்கி³ரஸ: ப்ராஹஸம் ரூபத³ர்பித: ।
தைரிமாம் ப்ராபிதோ யோநிம் ப்ரலப்³தை: ⁴ ஸ்வேந பாப்மநா ॥ 13॥
ஶாபோ மேऽநுக்³ரஹாயைவ க்ரு’தஸ்தை: கருணாத்மபி: ⁴ ।
யத³ஹம் லோககு³ருணா பதா³ஸ்ப்ரு’ஷ்டோ ஹதாஶுப: ⁴ ॥ 14॥
தம் த்வாஹம் ப⁴வபீ⁴தாநாம் ப்ரபந்நாநாம் ப⁴யாபஹம் ।
ஆப்ரு’ச்சே² ஶாபநிர்முக்த: பாத³ஸ்பர்ஶாத³மீவஹந் ॥ 15॥
ப்ரபந்நோऽஸ்மி மஹாயோகி³ந் மஹாபுருஷ ஸத்பதே ।
அநுஜாநீஹி மாம் தே³வ ஸர்வலோகேஶ்வரேஶ்வர ॥ 16॥
ப்³ரஹ்மத³ண்டா³த்³விமுக்தோऽஹம் ஸத்³யஸ்தேऽச்யுத த³ர்ஶநாத் ।
யந்நாம க்³ரு’ஹ்ணந்நகி²லாந் ஶ்ரோத்ரூ’நாத்மாநமேவ ச ।
ஸத்³ய: புநாதி கிம் பூ⁴யஸ்தஸ்ய ஸ்ப்ரு’ஷ்ட: பதா³ஹி தே ॥ 17॥
இத்யநுஜ்ஞாப்ய தா³ஶார்ஹம் பரிக்ரம்யாபி⁴வந்த்³ய ச ।
ஸுத³ர்ஶநோ தி³வம் யாத: க்ரு’ச்ச்²ராந்நந்த³ஶ்ச மோசித: ॥ 18॥
நிஶாம்ய க்ரு’ஷ்ணஸ்ய ததா³த்மவைப⁴வம்
வ்ரஜௌகஸோ விஸ்மிதசேதஸஸ்தத: ।
ஸமாப்ய தஸ்மிந்நியமம் புநர்வ்ரஜம்
ந்ரு’பாயயுஸ்தத்கத²யந்த ஆத்³ரு’தா: ॥ 19॥
கதா³சித³த² கோ³விந்தோ³ ராமஶ்சாத்³பு⁴தவிக்ரம: ।
விஜஹ்ரதுர்வநே ராத்ர்யாம் மத்⁴யகௌ³ வ்ரஜயோஷிதாம் ॥ 20॥
உபகீ³யமாநௌ லலிதம் ஸ்த்ரீஜநைர்ப³த்³த⁴ஸௌஹ்ரு’தை:³ ।
ஸ்வலங்க்ரு’தாநுலிப்தாங்கௌ³ஸ்ரக்³விணௌ விரஜோऽம்ப³ரௌ ॥ 21॥
நிஶாமுக²ம் மாநயந்தாவுதி³தோடு³பதாரகம் ।
மல்லிகாக³ந்த⁴மத்தாலிஜுஷ்டம் குமுத³வாயுநா ॥ 22॥
ஜக³து:ஸர்வபூ⁴தாநாம் மந:ஶ்ரவணமங்க³ளம் ।
தௌ கல்பயந்தௌ யுக³பத்ஸ்வரமண்ட³லமூர்ச்சி²தம் ॥ 23॥
கோ³ப்யஸ்தத்³கீ³தமாகர்ண்ய மூர்ச்சி²தா நாவித³ந் ந்ரு’ப ।
ஸ்ரம்ஸத்³து³கூலமாத்மாநம் ஸ்ரஸ்தகேஶஸ்ரஜம் தத: ॥ 24॥

ஏவம் விக்ரீட³தோ:ஸ்வைரம் கா³யதோ:ஸம்ப்ரமத்தவத் ।
ஶங்க²சூட³இதி க்²யாதோ த⁴நதா³நுசரோऽப்⁴யகா³த் ॥ 25॥
தயோர்நிரீக்ஷதோ ராஜம்ஸ்தந்நாத²ம் ப்ரமதா³ஜநம் ।
க்ரோஶந்தம் காலயாமாஸ தி³ஶ்யுதீ³ச்யாமஶங்கித: ॥ 26॥
க்ரோஶந்தம் க்ரு’ஷ்ண ராமேதி விலோக்ய ஸ்வபரிக்³ரஹம் ।
யதா² கா³ த³ஸ்யுநா க்³ரஸ்தா ப்⁴ராதராவந்வதா⁴வதாம் ॥ 27॥
மா பை⁴ஷ்டேத்யப⁴யாராவௌ ஶாலஹஸ்தௌ தரஸ்விநௌ ।
ஆஸேத³துஸ்தம் தரஸா த்வரிதம் கு³ஹ்யகாத⁴மம் ॥ 28॥
ஸ வீக்ஷ்ய தாவநுப்ராப்தௌ காலம்ரு’த்யூ இவோத்³விஜந் ।
விஸ்ரு’ஜ்ய ஸ்த்ரீஜநம் மூட: ⁴ ப்ராத்³ரவஜ்ஜீவிதேச்ச²யா ॥ 29॥
தமந்வதா⁴வத்³கோ³விந்தோ³ யத்ர யத்ர ஸ தா⁴வதி ।
ஜிஹீர்ஷுஸ்தச்சி²ரோரத்நம் தஸ்தௌ² ரக்ஷந் ஸ்த்ரியோ ப³ல: ॥ 30॥
அவிதூ³ர இவாப்⁴யேத்ய ஶிரஸ்தஸ்ய து³ராத்மந: ।
ஜஹார முஷ்டிநைவாங்க³ஸஹசூடா³மணிம் விபு: ⁴ ॥ 31॥
ஶங்க²சூட³ம் நிஹத்யைவம் மணிமாதா³ய பா⁴ஸ்வரம் ।
அக்³ரஜாயாத³தா³த்ப்ரீத்யா பஶ்யந்தீநாம் ச யோஷிதாம் ॥ 32॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ ஶங்க²சூட³வதோ⁴ நாம சதுஸ்த்ரிம்ஶோऽத்⁴யாய: ॥ 34॥

॥ ௐ நமோ ப⁴க³வதே வாஸுதே³வாய ॥

॥ பஞ்சத்ரிம்ஶோऽத்⁴யாய: - 35 ॥
ஶ்ரீஶுக உவாச
கோ³ப்ய: க்ரு’ஷ்ணே வநம் யாதே தமநுத்³ருதசேதஸ: ।
க்ரு’ஷ்ணலீலா: ப்ரகா³யந்த்யோ நிந்யுர்து:³கே²ந வாஸராந் ॥ 1॥
கோ³ப்ய ஊசு:
வாமபா³ஹுக்ரு’தவாமகபோலோ

வல்கி³தப்⁴ருரத⁴ரார்பிதவேணும் ।
கோமலாங்கு³லிபி⁴ராஶ்ரிதமார்க³ம்
கோ³ப்ய ஈரயதி யத்ர முகுந்த:³ ॥ 2॥
வ்யோமயாநவநிதா:ஸஹஸித்³தை⁴-
ர்விஸ்மிதாஸ்தது³பதா⁴ர்ய ஸலஜ்ஜா: ।
காமமார்க³ணஸமர்பிதசித்தா:
கஶ்மலம் யயுரபஸ்ம்ரு’தநீவ்ய: ॥ 3॥
ஹந்த சித்ரமப³லா: ஶ‍்ரு’ணுதேத³ம்
ஹாரஹாஸ உரஸி ஸ்தி²ரவித்³யுத் ।
நந்த³ஸூநுரயமார்தஜநாநாம்
நர்மதோ³ யர்ஹி கூஜிதவேணு: ॥ 4॥
வ்ரு’ந்த³ஶோ வ்ரஜவ்ரு’ஷா ம்ரு’க³கா³வோ
வேணுவாத்³யஹ்ரு’தசேதஸ ஆராத் ।
த³ந்தத³ஷ்டகவலா த்⁴ரு’தகர்ணா
நித்³ரிதா லிகி²தசித்ரமிவாஸந் ॥ 5॥
ப³ர்ஹிணஸ்தப³கதா⁴துபலாஶை-

ர்ப³த்³த⁴மல்லபரிப³ர்ஹவிட³ம்ப:³ ।
கர்ஹிசித்ஸப³ல ஆலி ஸகோ³பை-
ர்கா:³ஸமாஹ்வயதி யத்ர முகுந்த:³ ॥ 6॥

தர்ஹி ப⁴க்³நக³தய:ஸரிதோ வை
தத்பதா³ம்பு³ஜரஜோऽநிலநீதம் ।
ஸ்ப்ரு’ஹயதீர்வயமிவாப³ஹுபுண்யா:
ப்ரேமவேபிதபு⁴ஜா:ஸ்திமிதாப: ॥ 7॥
அநுசரை:ஸமநுவர்ணிதவீர்ய
ஆதி³பூருஷ இவாசலபூ⁴தி: ।
வநசரோ கி³ரிதடேஷு சரந்தீ-
ர்வேணுநாऽऽஹ்வயதி கா:³ஸ யதா³ஹி ॥ 8॥
வநலதாஸ்தரவ ஆத்மநி விஷ்ணும்
வ்யஞ்ஜயந்த்ய இவ புஷ்பப²லாட்⁴யா: ।

ப்ரணதபா⁴ரவிடபா மது⁴தா⁴ரா:
ப்ரேமஹ்ரு’ஷ்டதநவ:ஸஸ்ரு’ஜு:ஸ்ம ॥ 9॥
த³ர்ஶநீயதிலகோ வநமாலா-
தி³வ்யக³ந்த⁴துளஸீமது⁴மத்தை: ।
அலிகுலைரலகு⁴கீ³தமபீ⁴ஷ்ட-
மாத்³ரியந் யர்ஹி ஸந்தி⁴தவேணு: ॥ 10॥
ஸரஸி ஸாரஸஹம்ஸவிஹங்கா³-
ஶ்சாருகீ³தஹ்ரு’தசேதஸ ஏத்ய ।
ஹரிமுபாஸத தே யதசித்தா
ஹந்த மீலிதத்³ரு’ஶோ த்⁴ரு’தமௌநா: ॥ 11॥
ஸஹப³ல:ஸ்ரக³வதம்ஸவிலாஸ:

ஸாநுஷு க்ஷிதிப்⁴ரு’தோ வ்ரஜதே³வ்ய: ।
ஹர்ஷயந் யர்ஹி வேணுரவேண
ஜாதஹர்ஷ உபரம்ப⁴தி விஶ்வம் ॥ 12॥
மஹத³திக்ரமணஶங்கிதசேதா
மந்த³மந்த³மநுக³ர்ஜதி மேக: ⁴ ।
ஸுஹ்ரு’த³மப்⁴யவர்ஷத்ஸுமநோபி⁴-
ஶ்சா²யயா ச வித³த⁴த்ப்ரதபத்ரம் ॥ 13॥
விவித⁴கோ³பசரணேஷு வித³க்³தோ⁴
வேணுவாத்³ய உருதா⁴ நிஜஶிக்ஷா: ।
தவ ஸுத:ஸதி யதா³த⁴ரபி³ம்பே³
த³த்தவேணுரநயத்ஸ்வரஜாதீ: ॥ 14॥
ஸவநஶஸ்தது³பதா⁴ர்ய ஸுரேஶா:
ஶக்ரஶர்வபரமேஷ்டி²புரோகா:³ ।
கவய ஆநதகந்த⁴ரசித்தா:
கஶ்மலம் யயுரநிஶ்சிததத்த்வா: ॥ 15॥
நிஜபதா³ப்³ஜத³லைர்த்⁴வஜவஜ்ர-
நீரஜாங்குஶவிசித்ரலலாமை: ।
வ்ரஜபு⁴வ: ஶமயந் கு²ரதோத³ம்
வர்ஷ்மது⁴ர்யக³திரீடி³தவேணு: ॥ 16॥

வ்ரஜதி தேந வயம் ஸவிலாஸ
வீக்ஷணார்பிதமநோப⁴வவேகா:³ ।
குஜக³திம் க³மிதா ந விதா³ம:
கஶ்மலேந கப³ரம் வஸநம் வா ॥ 17॥
மணித⁴ர: க்வசிதா³க³ணயந் கா³
மாலயா த³யித க³ந்த⁴துலஸ்யா: ।
ப்ரணயிநோऽநுசரஸ்ய கதா³ம்ஸே
ப்ரக்ஷிபந் பு⁴ஜமகா³யத யத்ர ॥ 18॥
க்வணிதவேணுரவவஞ்சிதசித்தா:
க்ரு’ஷ்ணமந்வஸத க்ரு’ஷ்ணக்³ரு’ஹிண்ய: ।
கு³ணக³ணார்ணமநுக³த்ய ஹரிண்யோ
கோ³பிகா இவ விமுக்தக்³ரு’ஹாஶா: ॥ 19॥
குந்த³தா³மக்ரு’தகௌதுகவேஷோ
கோ³பகோ³த⁴நவ்ரு’தோ யமுநாயாம் ।
நந்த³ஸூநுரநகே⁴ தவ வத்ஸோ
நர்மத:³ ப்ரணயிணாம் விஜஹார ॥ 20॥
மந்த³வாயுருபவாத்யநகூலம்
மாநயந் மலயஜஸ்பர்ஶேந ।
வந்தி³நஸ்தமுபதே³வக³ணா யே
வாத்³யகீ³தப³லிபி: ⁴ பரிவவ்ரு: ॥ 21॥
வத்ஸலோ வ்ரஜக³வாம் யத³க³த்⁴ரோ
வந்த்³யமாநசரண: பதி² வ்ரு’த்³தை: ⁴ ।
க்ரு’த்ஸ்நகோ³த⁴நமுபோஹ்ய தி³நாந்தே
கீ³தவேணுரநுகே³டி³தகீர்தி: ॥ 22॥
உத்ஸவம் ஶ்ரமருசாபி த்³ரு’ஶீநா-
முந்நயந் கு²ரரஜஶ்சு²ரிதஸ்ரக் ।
தி³த்ஸயைதி ஸுஹ்ரு’தா³ஶிஷ ஏஷ
தே³வகீஜட²ரபூ⁴ருடு³ராஜ: ॥ 23॥
மத³விகூ⁴ர்ணிதலோசந ஈஷ-

ந்மாநத:³ஸ்வஸுஹ்ரு’தா³ம் வநமாலீ ।
ப³த³ரபாண்டு³வத³நோ ம்ரு’து³க³ண்ட³ம்
மண்ட³யந் கநககுண்ட³லலக்ஷ்ம்யா ॥ 24॥
யது³பதிர்த்³விரத³ராஜவிஹாரோ
யாமிநீபதிரிவைஷ தி³நாந்தே ।
முதி³தவக்த்ர உபயாதி து³ரந்தம்
மோசயந் வ்ரஜக³வாம் தி³நதாபம் ॥ 25॥
ஶ்ரீஶுக உவாச
ஏவம் வ்ரஜஸ்த்ரியோ ராஜந் க்ரு’ஷ்ணலீலா நு கா³யதீ: ।
ரேமிரேऽஹ:ஸு தச்சித்தாஸ்தந்மநஸ்கா மஹோத³யா: ॥ 26॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ வ்ரு’ந்தா³வநக்ரீடா³யாம் கோ³பிகாயுக³ளகீ³தம்
நாம பஞ்சத்ரிம்ஶோऽத்⁴யாய: ॥ 35॥

॥ ௐ நமோ ப⁴க³வதே வாஸுதே³வாய ॥

॥ ஷட்த்ரிம்ஶோऽத்⁴யாய: - 36 ॥
ஶ்ரீஶுக உவாச
அத² தர்ஹ்யாக³தோ கோ³ஷ்ட²மரிஷ்டோ வ்ரு’ஷபா⁴ஸுர: ।
மஹீம் மஹாககுத்காய: கம்பயந் கு²ரவிக்ஷதாம் ॥ 1॥
ரம்ப⁴மாண: க²ரதரம் பதா³ ச விலிக²ந் மஹீம் ।
உத்³யம்ய புச்ச²ம் வப்ராணி விஷாணாக்³ரேண சோத்³த⁴ரந் ॥ 2॥
கிஞ்சித்கிஞ்சிச்ச²க்ரு’ந்முஞ்சந் மூத்ரயந் ஸ்தப்³த⁴லோசந: ।
யஸ்ய நிர்ஹ்ராதி³தேநாங்க³ நிஷ்டு²ரேண க³வாம் ந்ரு’ணாம் ॥ 3॥
பதந்த்யகாலதோ க³ர்பா: ⁴ ஸ்ரவந்தி ஸ்ம ப⁴யேந வை ।
நிர்விஶந்தி க⁴நா யஸ்ய ககுத்³யசலஶங்கயா ॥ 4॥
தம் தீக்ஷ்ணஶ‍்ரு’ங்க³முத்³வீக்ஷ்ய கோ³ப்யோ கோ³பாஶ்ச தத்ரஸு: ।
பஶவோ து³த்³ருவுர்பீ⁴தா ராஜந் ஸந்த்யஜ்ய கோ³குலம் ॥ 5॥

க்ரு’ஷ்ண க்ரு’ஷ்ணேதி தே ஸர்வே கோ³விந்த³ம் ஶரணம் யயு: ।
ப⁴க³வாநபி தத்³வீக்ஷ்ய கோ³குலம் ப⁴யவித்³ருதம் ॥ 6॥
மா பை⁴ஷ்டேதி கி³ராऽऽஶ்வாஸ்ய வ்ரு’ஷாஸுரமுபாஹ்வயத் ।
கோ³பாலை: பஶுபி⁴ர்மந்த³ த்ராஸிதை: கிமஸத்தம ॥ 7॥
ப³லத³ர்பஹா து³ஷ்டாநாம் த்வத்³விதா⁴நாம் து³ராத்மநாம் ।
இத்யாஸ்போ²ட்யாச்யுதோऽரிஷ்டம் தலஶப்³தே³ந கோபயந் ॥ 8॥
ஸக்²யுரம்ஸே பு⁴ஜாபோ⁴க³ம் ப்ரஸார்யாவஸ்தி²தோ ஹரி: ।
ஸோऽப்யேவம் கோபிதோऽரிஷ்ட:கு²ரேணாவநிமுல்லிக²ந் ।
உத்³யத்புச்ச²ப்⁴ரமந்மேக:⁴ க்ருத்³த: ⁴ க்ரு’ஷ்ணமுபாத்³ரவத் ॥ 9॥
அக்³ரந்யஸ்தவிஷாணாக்³ர:ஸ்தப்³தா⁴ஸ்ரு’க்³லோசநோऽச்யுதம் ।
கடாக்ஷிப்யாத்³ரவத்தூர்ணமிந்த்³ரமுக்தோऽஶநிர்யதா² ॥ 10॥
க்³ரு’ஹீத்வா ஶ‍்ரு’ங்க³யோஸ்தம் வா அஷ்டாத³ஶ பதா³நி ஸ: ।
ப்ரத்யபோவாஹ ப⁴க³வாந் க³ஜ: ப்ரதிக³ஜம் யதா² ॥ 11॥
ஸோऽபவித்³தோ⁴ ப⁴க³வதா புநருத்தா²ய ஸத்வர: ।
ஆபதத்ஸ்விந்நஸர்வாங்கோ³ நி:ஶ்வஸந் க்ரோத⁴மூர்ச்சி²த: ॥ 12॥
தமாபதந்தம் ஸ நிக்³ரு’ஹ்ய ஶ‍்ரு’ங்க³யோ:
பதா³ஸமாக்ரம்ய நிபாத்ய பூ⁴தலே ।
நிஷ்பீட³யாமாஸ யதா²ऽऽர்த்³ரமம்ப³ரம்
க்ரு’த்வா விஷாணேந ஜகா⁴ந ஸோऽபதத் ॥ 13॥
அஸ்ரு’க்³வமந் மூத்ரஶக்ரு’த்ஸமுத்ஸ்ரு’ஜந்
க்ஷிபம்ஶ்ச பாதா³நநவஸ்தி²தேக்ஷண: ।
ஜகா³ம க்ரு’ச்ச்²ரம் நிர்ரு’தேரத²க்ஷயம்
புஷ்பை: கிரந்தோ ஹரிமீடி³ரே ஸுரா: ॥ 14॥
ஏவம் குகுத்³மிநம் ஹத்வா ஸ்தூயமாந:ஸ்வஜாதிபி: ⁴ ।
விவேஶ கோ³ஷ்ட²ம் ஸப³லோ கோ³பீநாம் நயநோத்ஸவ: ॥ 15॥
அரிஷ்டே நிஹதே தை³த்யே க்ரு’ஷ்ணேநாத்³பு⁴தகர்மணா ।
கம்ஸாயாதா²ஹ ப⁴க³வாந் நாரதோ³ தே³வத³ர்ஶந: ॥ 16॥

யஶோதா³யா:ஸுதாம் கந்யாம் தே³வக்யா: க்ரு’ஷ்ணமேவ ச ।
ராமம் ச ரோஹிணீபுத்ரம் வஸுதே³வேந பி³ப்⁴யதா ॥ 17॥
ந்யஸ்தௌ ஸ்வமித்ரே நந்தே³வை யாப்⁴யாம் தே புருஷா ஹதா: ।
நிஶம்ய தத்³போ⁴ஜபதி: கோபாத்ப்ரசலிதேந்த்³ரிய: ॥ 18॥
நிஶாதமஸிமாத³த்த வஸுதே³வஜிகா⁴ம்ஸயா ।
நிவாரிதோ நாரதே³ந தத்ஸுதௌ ம்ரு’த்யுமாத்மந: ॥ 19॥
ஜ்ஞாத்வா லோஹமயை: பாஶைர்ப³ப³ந்த⁴ ஸஹபா⁴ர்யயா ।
ப்ரதியாதே து தே³வர்ஷௌ கம்ஸ ஆபா⁴ஷ்ய கேஶிநம் ॥ 20॥
ப்ரேஷயாமாஸ ஹந்யேதாம் ப⁴வதா ராமகேஶவௌ ।
ததோ முஷ்டிகசாணூரஶலதோஶலகாதி³காந் ॥ 21॥
அமாத்யாந் ஹஸ்திபாம்ஶ்சைவ ஸமாஹூயாஹ போ⁴ஜராட் ।
போ⁴ போ⁴ நிஶம்யதாமேதத்³வீரசாணூரமுஷ்டிகௌ ॥ 22॥
நந்த³வ்ரஜே கிலாஸாதே ஸுதாவாநகது³ந்து³பே: ⁴ ।
ராமக்ரு’ஷ்ணௌ ததோ மஹ்யம் ம்ரு’த்யு: கில நித³ர்ஶித: ॥ 23॥
ப⁴வத்³ப்⁴யாமிஹ ஸம்ப்ராப்தௌ ஹந்யேதாம் மல்லலீலயா ।
மஞ்சா: க்ரியந்தாம் விவிதா⁴ மல்லரங்க³பரிஶ்ரிதா: ।
பௌரா ஜாநபதா:³ஸர்வே பஶ்யந்து ஸ்வைரஸம்யுக³ம் ॥ 24॥
மஹாமாத்ர த்வயா ப⁴த்³ர ரங்க³த்³வார்யுபநீயதாம் ।
த்³விப:குவலயாபீடோ³ ஜஹி தேந மமாஹிதௌ ॥ 25॥
ஆரப்⁴யதாம் த⁴நுர்யாக³ஶ்சதுர்த³ஶ்யாம் யதா²விதி⁴ ।
விஶஸந்து பஶூந் மேத்⁴யாந் பூ⁴தராஜாய மீடு⁴ஷே ॥ 26॥
இத்யாஜ்ஞாப்யார்த²தந்த்ரஜ்ஞ ஆஹூய யது³புங்க³வம் ।
க்³ரு’ஹீத்வா பாணிநா பாணிம் ததோऽக்ரூரமுவாச ஹ ॥ 27॥
போ⁴ போ⁴ தா³நபதே மஹ்யம் க்ரியதாம் மைத்ரமாத்³ரு’த: ।
நாந்யஸ்த்வத்தோ ஹிததமோ வித்³யதே போ⁴ஜவ்ரு’ஷ்ணிஷு ॥ 28॥
அதஸ்த்வாமாஶ்ரித: ஸௌம்ய கார்யகௌ³ரவஸாத⁴நம் ।
யதே²ந்த்³ரோ விஷ்ணுமாஶ்ரித்ய ஸ்வார்த²மத்⁴யக³மத்³விபு:⁴ ॥ 29॥
க³ச்ச² நந்த³வ்ரஜம் தத்ர ஸுதாவாநகது³ந்து³பே: ⁴ ।

ஆஸாதே தாவிஹாநேந ரதே²நாநய மா சிரம் ॥ 30॥
நிஸ்ரு’ஷ்ட: கில மே ம்ரு’த்யுர்தே³வைர்வைகுண்ட²ஸம்ஶ்ரயை: ।
தாவாநய ஸமம் கோ³பைர்நந்தா³த்³யை:ஸாப்⁴யுபாயநை: ॥ 31॥
கா⁴தயிஷ்ய இஹாநீதௌ காலகல்பேந ஹஸ்திநா ।
யதி³முக்தௌ ததோ மல்லைர்கா⁴தயே வைத்³யுதோபமை: ॥ 32॥
தயோர்நிஹதயோஸ்தப்தாந் வஸுதே³வபுரோக³மாந் ।
தத்³ப³ந்தூ⁴ந்நிஹநிஷ்யாமி வ்ரு’ஷ்ணிபோ⁴ஜத³ஶார்ஹகாந் ॥ 33॥
உக்³ரஸேநம் ச பிதரம் ஸ்த²விரம் ராஜ்யகாமுகம் ।
தத்³ப்⁴ராதரம் தே³வகம் ச யே சாந்யே வித்³விஷோ மம ॥ 34॥
ததஶ்சைஷா மஹீ மித்ர ப⁴வித்ரீ நஷ்டகண்டகா ।
ஜராஸந்தோ⁴ மம கு³ருர்த்³விவிதோ³ த³யித:ஸகா² ॥ 35॥
ஶம்ப³ரோ நரகோ பா³ணோ மய்யேவ க்ரு’தஸௌஹ்ரு’தா:³ ।
தைரஹம் ஸுரபக்ஷீயாந் ஹத்வா போ⁴க்ஷ்யே மஹீம் ந்ரு’பாந் ॥ 36॥
ஏதஜ்ஜ்ஞாத்வாऽऽநய க்ஷிப்ரம் ராமக்ரு’ஷ்ணாவிஹார்ப⁴கௌ ।
த⁴நுர்மக²நிரீக்ஷார்த²ம் த்³ரஷ்டும் யது³புரஶ்ரியம் ॥ 37॥
அக்ரூர உவாச
ராஜந் மநீஷிதம் ஸத்⁴ர்யக் தவ ஸ்வாவத்³யமார்ஜநம் ।
ஸித்³த்⁴யஸித்³த்⁴யோ:ஸமம் குர்யாத்³தை³வம் ஹி ப²லஸாத⁴நம் ॥ 38॥
மநோரதா²ந் கரோத்யுச்சைர்ஜநோ தை³வஹதாநபி ।
யுஜ்யதே ஹர்ஷஶோகாப்⁴யாம் ததா²ப்யாஜ்ஞாம் கரோமி தே ॥ 39॥
ஶ்ரீஶுக உவாச
ஏவமாதி³ஶ்ய சாக்ரூரம் மந்த்ரிணஶ்ச விஸ்ரு’ஜ்ய ஸ: ।
ப்ரவிவேஶ க்³ரு’ஹம் கம்ஸஸ்ததா²க்ரூர:ஸ்வமாலயம் ॥ 40॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ அக்ரூரஸம்ப்ரேஷணம் நாம ஷட்த்ரிம்ஶோऽத்⁴யாய: ॥
36॥

॥ ௐ நமோ ப⁴க³வதே வாஸுதே³வாய ॥

॥ ஸப்தத்ரிம்ஶோऽத்⁴யாய: - 37 ॥
ஶ்ரீஶுக உவாச
கேஶீ து கம்ஸப்ரஹித:கு²ரைர்மஹீம்
மஹாஹயோ நிர்ஜரயந் மநோஜவ: ।
ஸடாவதூ⁴தாப்⁴ரவிமாநஸங்குலம்
குர்வந்நபோ⁴ ஹேஷிதபீ⁴ஷிதாகி²ல: ॥ 1॥
விஶாலநேத்ரோ விகடாஸ்யகோடரோ
ப்³ரு’ஹத்³க³லோ நீலமஹாம்பு³தோ³பம: ।
து³ராஶய: கம்ஸஹிதம் சிகீர்ஷு-
ர்வ்ரஜம் ஸ நந்த³ஸ்ய ஜகா³ம கம்பயந் ॥ 2॥
தம் த்ராஸயந்தம் ப⁴க³வாந் ஸ்வகோ³குலம்
தத்³தே⁴ஷிதைர்வாலவிகூ⁴ர்ணிதாம்பு³த³ம் ।
ஆத்மாநமாஜௌ ம்ரு’க³யந்தமக்³ரணீ-
ருபாஹ்வயத்ஸ வ்யநத³ந்ம்ரு’கே³ந்த்³ரவத் ॥ 3॥
ஸ தம் நிஶாம்யாபி⁴முகோ²முகே²ந க²ம்
பிப³ந்நிவாப்⁴யத்³ரவத³த்யமர்ஷண: ।
ஜகா⁴ந பத்³ப்⁴யாமரவிந்த³லோசநம்
து³ராஸத³ஶ்சண்ட³ஜவோ து³ரத்யய: ॥ 4॥
தத்³வஞ்சயித்வா தமதோ⁴க்ஷஜோ ருஷா
ப்ரக்³ரு’ஹ்ய தோ³ர்ப்⁴யாம் பரிவித்⁴ய பாத³யோ: ।
ஸாவஜ்ஞமுத்ஸ்ரு’ஜ்ய த⁴நு: ஶதாந்தரே
யதோ²ரக³ம் தார்க்ஷ்யஸுதோ வ்யவஸ்தி²த: ॥ 5॥
ஸ லப்³த⁴ஸம்ஜ்ஞ: புநருத்தி²தோ ருஷா
வ்யாதா³ய கேஶீ தரஸாऽऽபதத்³த⁴ரிம் ।
ஸோऽப்யஸ்ய வக்த்ரே பு⁴ஜமுத்தரம் ஸ்மயந்
ப்ரவேஶயாமாஸ யதோ²ரக³ம் பி³லே ॥ 6॥
த³ந்தா நிபேதுர்ப⁴க³வத்³பு⁴ஜஸ்ப்ரு’ஶ-

ஸ்தே கேஶிநஸ்தப்தமய:ஸ்ப்ரு’ஶோ யதா² ।
பா³ஹுஶ்ச தத்³தே³ஹக³தோ மஹாத்மநோ
யதா²ऽऽமய:ஸம்வவ்ரு’தே⁴ உபேக்ஷித: ॥ 7॥
ஸமேத⁴மாநேந ஸ க்ரு’ஷ்ணபா³ஹுநா
நிருத்³த⁴வாயுஶ்சரணாம்ஶ்ச விக்ஷிபந் ।
ப்ரஸ்விந்நகா³த்ர: பரிவ்ரு’த்தலோசந:
பபாத லேண்ட³ம் விஸ்ரு’ஜந் க்ஷிதௌ வ்யஸு: ॥ 8॥
தத்³தே³ஹத: கர்கடிகாப²லோபமாத்³-
வ்யஸோரபாக்ரு’ஷ்ய பு⁴ஜம் மஹாபு⁴ஜ: ।
அவிஸ்மிதோऽயத்நஹதாரிருத்ஸ்மயை:
ப்ரஸூநவர்ஷைர்தி³விஷத்³பி⁴ரீடி³த: ॥ 9॥
தே³வர்ஷிருபஸங்க³ம்ய பா⁴க³வதப்ரவரோ ந்ரு’ப ।
க்ரு’ஷ்ணமக்லிஷ்டகர்மாணம் ரஹஸ்யேதத³பா⁴ஷத ॥ 10॥
க்ரு’ஷ்ண க்ரு’ஷ்ணாப்ரமேயாத்மந் யோகே³ஶ ஜக³தீ³ஶ்வர ।
வாஸுதே³வாகி²லாவாஸ ஸாத்வதாம் ப்ரவர ப்ரபோ⁴ ॥ 11॥
த்வமாத்மா ஸர்வபூ⁴தாநாமேகோ ஜ்யோதிரிவைத⁴ஸாம் ।
கூ³டோ⁴ கு³ஹாஶய:ஸாக்ஷீ மஹாபுருஷ ஈஶ்வர: ॥ 12॥
ஆத்மநாऽऽத்மாऽऽஶ்ரய: பூர்வம் மாயயா ஸஸ்ரு’ஜே கு³ணாந் ।
தைரித³ம் ஸத்யஸங்கல்ப:ஸ்ரு’ஜஸ்யத்ஸ்யவஸீஶ்வர: ॥ 13॥
ஸ த்வம் பூ⁴த⁴ரபூ⁴தாநாம் தை³த்யப்ரமத²ரக்ஷஸாம் ।
அவதீர்ணோ விநாஶாய ஸேதூநாம் ரக்ஷணாய ச ॥ 14॥
தி³ஷ்ட்யா தே நிஹதோ தை³த்யோ லீலயாயம் ஹயாக்ரு’தி: ।
யஸ்ய ஹேஷிதஸந்த்ரஸ்தாஸ்த்யஜந்த்யநிமிஷா தி³வம் ॥ 15॥
சாணூரம் முஷ்டிகம் சைவ மல்லாநந்யாம்ஶ்ச ஹஸ்திநம் ।
கம்ஸம் ச நிஹதம் த்³ரக்ஷ்யே பரஶ்வோऽஹநி தே விபோ⁴ ॥ 16॥
தஸ்யாநு ஶங்க²யவநமுராணாம் நரகஸ்ய ச ।
பாரிஜாதாபஹரணமிந்த்³ரஸ்ய ச பராஜயம் ॥ 17॥
உத்³வாஹம் வீரகந்யாநாம் வீர்யஶுல்காதி³லக்ஷணம் ।

ந்ரு’க³ஸ்ய மோக்ஷணம் பாபாத்³த்³வாரகாயாம் ஜக³த்பதே ॥ 18॥
ஸ்யமந்தகஸ்ய ச மணேராதா³நம் ஸஹ பா⁴ர்யயா ।
ம்ரு’தபுத்ரப்ரதா³நம் ச ப்³ராஹ்மணஸ்ய ஸ்வதா⁴மத: ॥ 19॥
பௌண்ட்³ரகஸ்ய வத⁴ம் பஶ்சாத்காஶிபுர்யாஶ்ச தீ³பநம் ।
த³ந்தவக்த்ரஸ்ய நித⁴நம் சைத்³யஸ்ய ச மஹாக்ரதௌ ॥ 20॥
யாநி சாந்யாநி வீர்யாணி த்³வாரகாமாவஸந் ப⁴வாந் ।
கர்தா த்³ரக்ஷ்யாம்யஹம் தாநி கே³யாநி கவிபி⁴ர்பு⁴வி ॥ 21॥
அத² தே காலரூபஸ்ய க்ஷபயிஷ்ணோரமுஷ்ய வை ।
அக்ஷௌஹிணீநாம் நித⁴நம் த்³ரக்ஷ்யாம்யர்ஜுநஸாரதே:² ॥ 22॥
விஶுத்³த⁴விஜ்ஞாநக⁴நம் ஸ்வஸம்ஸ்த²யா
ஸமாப்தஸர்வார்த²மமோக⁴வாஞ்சி²தம் ।
ஸ்வதேஜஸா நித்யநிவ்ரு’த்தமாயா-
கு³ணப்ரவாஹம் ப⁴க³வந்தமீமஹி ॥ 23॥
த்வாமீஶ்வரம் ஸ்வாஶ்ரயமாத்மமாயயா
விநிர்மிதாஶேஷவிஶேஷகல்பநம் ।
க்ரீடா³ர்த²மத்³யாத்தமநுஷ்யவிக்³ரஹம்
நதோऽஸ்மி து⁴ர்யம் யது³வ்ரு’ஷ்ணிஸாத்வதாம் ॥ 24॥
ஶ்ரீஶுக உவாச
ஏவம் யது³பதிம் க்ரு’ஷ்ணம் பா⁴க³வதப்ரவரோ முநி: ।
ப்ரணிபத்யாப்⁴யநுஜ்ஞாதோ யயௌ தத்³த³ர்ஶநோத்ஸவ: ॥ 25॥
ப⁴க³வாநபி கோ³விந்தோ³ஹத்வா கேஶிநமாஹவே ।
பஶூநபாலயத்பாலை: ப்ரீதைர்வ்ரஜஸுகா²வஹ: ॥ 26॥
ஏகதா³ தே பஶூந் பாலாஶ்சாரயந்தோऽத்³ரிஸாநுஷு ।
சக்ருர்நிலாயநக்ரீடா³ஶ்சோரபாலாபதே³ஶத: ॥ 27॥
தத்ராஸந் கதிசிச்சோரா: பாலாஶ்ச கதிசிந்ந்ரு’ப ।
மேஷாயிதாஶ்ச தத்ரைகே விஜஹ்ருரகுதோப⁴யா: ॥ 28॥
மயபுத்ரோ மஹாமாயோ வ்யோமோ கோ³பாலவேஷத்⁴ரு’க் ।
மேஷாயிதாநபோவாஹ ப்ராயஶ்சோராயிதோ ப³ஹூந் ॥ 29॥

கி³ரித³ர்யாம் விநிக்ஷிப்ய நீதம் நீதம் மஹாஸுர: ।
ஶிலயா பித³தே⁴ த்³வாரம் சது:பஞ்சாவஶேஷிதா: ॥ 30॥
தஸ்ய தத்கர்ம விஜ்ஞாய க்ரு’ஷ்ண: ஶரணத:³ஸதாம் ।
கோ³பாந் நயந்தம் ஜக்³ராஹ வ்ரு’கம் ஹரிரிவௌஜஸா ॥ 31॥
ஸ நிஜம் ரூபமாஸ்தா²ய கி³ரீந்த்³ரஸத்³ரு’ஶம் ப³லீ ।
இச்ச²ந் விமோக்துமாத்மாநம் நாஶக்நோத்³க்³ரஹணாதுர: ॥ 32॥
தம் நிக்³ரு’ஹ்யாச்யுதோ தோ³ர்ப்⁴யாம் பாதயித்வா மஹீதலே ।
பஶ்யதாம் தி³வி தே³வாநாம் பஶுமாரமமாரயத் ॥ 33॥
கு³ஹாபிதா⁴நம் நிர்பி⁴த்³ய கோ³பாந்நி:ஸார்ய க்ரு’ச்ச்²ரத: ।
ஸ்தூயமாந:ஸுரைர்கோ³பை: ப்ரவிவேஶ ஸ்வகோ³குலம் ॥ 34॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ வ்யோமாஸுரவதோ⁴ நாம ஸப்தத்ரிம்ஶோऽத்⁴யாய: ॥
37॥

॥ ௐ நமோ ப⁴க³வதே வாஸுதே³வாய ॥

॥ அஷ்டாத்ரிம்ஶோऽத்⁴யாய: - 38 ॥
ஶ்ரீஶுக உவாச
அக்ரூரோऽபி ச தாம் ராத்ரிம் மது⁴புர்யாம் மஹாமதி: ।
உஷித்வா ரத²மாஸ்தா²ய ப்ரயயௌ நந்த³கோ³குலம் ॥ 1॥
க³ச்ச²ந் பதி² மஹாபா⁴கோ³ ப⁴க³வத்யம்பு³ஜேக்ஷணே ।
ப⁴க்திம் பராமுபக³த ஏவமேதத³சிந்தயத் ॥ 2॥
கிம் மயாऽऽசரிதம் ப⁴த்³ரம் கிம் தப்தம் பரமம் தப: ।
கிம் வாதா²ப்யர்ஹதே த³த்தம் யத்³த்³ரக்ஷ்யாம்யத்³ய கேஶவம் ॥ 3॥
மமைதத்³து³ர்லப⁴ம் மந்ய உத்தமஶ்லோகத³ர்ஶநம் ।
விஷயாத்மநோ யதா² ப்³ரஹ்மகீர்தநம் ஶூத்³ரஜந்மந: ॥ 4॥
மைவம் மமாத⁴மஸ்யாபி ஸ்யாதே³வாச்யுதத³ர்ஶநம் ।

ஹ்ரியமாண: காலநத்³யா க்வசித்தரதி கஶ்சந ॥ 5॥
மமாத்³யாமங்க³ளம் நஷ்டம் ப²லவாம்ஶ்சைவ மே ப⁴வ: ।
யந்நமஸ்யே ப⁴க³வதோ யோகி³த்⁴யேயாங்க்⁴ரிபங்கஜம் ॥ 6॥
கம்ஸோ ப³தாத்³யாக்ரு’த மேऽத்யநுக்³ரஹம்
த்³ரக்ஷ்யேऽங்க்⁴ரிபத்³மம் ப்ரஹிதோऽமுநா ஹரே: ।
க்ரு’தாவதாரஸ்ய து³ரத்யயம் தம:
பூர்வேऽதரந் யந்நக²மண்ட³லத்விஷா ॥ 7॥
யத³ர்சிதம் ப்³ரஹ்மப⁴வாதி³பி: ⁴ ஸுரை:
ஶ்ரியா ச தே³வ்யா முநிபி⁴ஸ்ஸஸாத்வதை: ।
கோ³சாரணாயாநுசரைஶ்சரத்³வநே
யத்³கோ³பிகாநாம் குசகுங்குமாங்கிதம் ॥ 8॥
த்³ரக்ஷ்யாமி நூநம் ஸுகபோலநாஸிகம்
ஸ்மிதாவலோகாருணகஞ்ஜலோசநம் ।
முக²ம் முகுந்த³ஸ்ய கு³டா³லகாவ்ரு’தம்
ப்ரத³க்ஷிணம் மே ப்ரசரந்தி வை ம்ரு’கா:³ ॥ 9॥
அப்யத்³ய விஷ்ணோர்மநுஜத்வமீயுஷோ
பா⁴ராவதாராய பு⁴வோ நிஜேச்ச²யா ।
லாவண்யதா⁴ம்நோ ப⁴விதோபலம்ப⁴நம்
மஹ்யம் ந ந ஸ்யாத்ப²லமஞ்ஜஸா த்³ரு’ஶ: ॥ 10॥
ய ஈக்ஷிதாஹம்ரஹிதோऽப்யஸத்ஸதோ:
ஸ்வதேஜஸாபாஸ்ததமோபி⁴தா³ப்⁴ரம: ।
ஸ்வமாயயாऽऽத்மந் ரசிதைஸ்ததீ³க்ஷயா
ப்ராணாக்ஷதீ⁴பி: ⁴ ஸத³நேஷ்வபீ⁴யதே ॥ 11॥
யஸ்யாகி²லாமீவஹபி: ⁴ ஸுமங்க³ளை-

ர்வாசோ விமிஶ்ரா கு³ணகர்மஜந்மபி:⁴ ।
ப்ராணந்தி ஶும்ப⁴ந்தி புநந்தி வை ஜக³-
த்³யாஸ்தத்³விரக்தா: ஶவஶோப⁴நா மதா: ॥ 12॥
ஸ சாவதீர்ண: கில ஸாத்வதாந்வயே
ஸ்வஸேதுபாலாமரவர்யஶர்மக்ரு’த் ।

யஶோ விதந்வந் வ்ரஜ ஆஸ்த ஈஶ்வரோ
கா³யந்தி தே³வா யத³ஶேஷமங்க³ளம் ॥ 13॥
தம் த்வத்³ய நூநம் மஹதாம் க³திம் கு³ரும்
த்ரைலோக்யகாந்தம் த்³ரு’ஶிமந்மஹோத்ஸவம் ।
ரூபம் த³தா⁴நம் ஶ்ரிய ஈப்ஸிதாஸ்பத³ம்
த்³ரக்ஷ்யே மமாஸந்நுஷஸ:ஸுத³ர்ஶநா: ॥ 14॥
அதா²வரூட: ⁴ ஸபதீ³ஶயோ ரதா²த்
ப்ரதா⁴நபும்ஸோஶ்சரணம் ஸ்வலப்³த⁴யே ।
தி⁴யா த்⁴ரு’தம் யோகி³பி⁴ரப்யஹம் த்⁴ருவம்
நமஸ்ய ஆப்⁴யாம் ச ஸகீ²ந் வநௌகஸ: ॥ 15॥
அப்யங்க்⁴ரிமூலே பதிதஸ்ய மே விபு: ⁴
ஶிரஸ்யதா⁴ஸ்யந்நிஜஹஸ்தபங்கஜம் ।
த³த்தாப⁴யம் காலபு⁴ஜங்க³ரம்ஹஸா
ப்ரோத்³வேஜிதாநாம் ஶரணைஷிணாம் ந்ரு’ணாம் ॥ 16॥
ஸமர்ஹணம் யத்ர நிதா⁴ய கௌஶிக-
ஸ்ததா² ப³லிஶ்சாப ஜக³த்த்ரயேந்த்³ரதாம் ।
யத்³வா விஹாரே வ்ரஜயோஷிதாம் ஶ்ரமம்
ஸ்பர்ஶேந ஸௌக³ந்தி⁴கக³ந்த்⁴யபாநுத³த் ॥ 17॥
ந மய்யுபைஷ்யத்யரிபு³த்³தி⁴மச்யுத:
கம்ஸஸ்ய தூ³த: ப்ரஹிதோऽபி விஶ்வத்³ரு’க் ।
யோऽந்தர்ப³ஹிஶ்சேதஸ ஏததீ³ஹிதம்
க்ஷேத்ரஜ்ஞ ஈக்ஷத்யமலேந சக்ஷுஷா ॥ 18॥
அப்யங்க்⁴ரிமூலேऽவஹிதம் க்ரு’தாஞ்ஜலிம்
மாமீக்ஷிதா ஸஸ்மிதமார்த்³ரயா த்³ரு’ஶா ।
ஸபத்³யபத்⁴வஸ்தஸமஸ்தகில்பி³ஷோ
வோடா⁴ முத³ம் வீதவிஶங்க ஊர்ஜிதாம் ॥ 19॥
ஸுஹ்ரு’த்தமம் ஜ்ஞாதிமநந்யதை³வதம்
தோ³ர்ப்⁴யாம் ப்³ரு’ஹத்³ப்⁴யாம் பரிரப்ஸ்யதேऽத² மாம் ।
ஆத்மா ஹி தீர்தீ²க்ரியதே ததை³வ மே
ப³ந்த⁴ஶ்ச கர்மாத்மக உச்ச்²வஸித்யத: ॥ 20॥

லப்³த்⁴வாங்க³ஸங்க³ம் ப்ரணதம் க்ரு’தாஞ்ஜலிம்
மாம் வக்ஷ்யதேऽக்ரூர ததேத்யுருஶ்ரவா: ।
ததா³ வயம் ஜந்மப்⁴ரு’தோ மஹீயஸா
நைவாத்³ரு’தோ யோ தி⁴க³முஷ்ய ஜந்ம தத் ॥ 21॥
ந தஸ்ய கஶ்சித்³த³யித:ஸுஹ்ரு’த்தமோ
ந சாப்ரியோ த்³வேஷ்ய உபேக்ஷ்ய ஏவ வா ।
ததா²பி ப⁴க்தாந் ப⁴ஜதே யதா² ததா²
ஸுரத்³ருமோ யத்³வது³பாஶ்ரிதோऽர்த²த:³ ॥ 22॥
கிம் சாக்³ரஜோ மாவநதம் யதூ³த்தம:
ஸ்மயந் பரிஷ்வஜ்ய க்³ரு’ஹீதமஞ்ஜலௌ ।
க்³ரு’ஹம் ப்ரவேஶ்யாப்தஸமஸ்தஸத்க்ரு’தம்
ஸம்ப்ரக்ஷ்யதே கம்ஸக்ரு’தம் ஸ்வப³ந்து⁴ஷு ॥ 23॥
ஶ்ரீஶுக உவாச
இதி ஸஞ்சிந்தயந் க்ரு’ஷ்ணம் ஶ்வப²ல்கதநயோऽத்⁴வநி ।
ரதே²ந கோ³குலம் ப்ராப்த:ஸூர்யஶ்சாஸ்தகி³ரிம் ந்ரு’ப ॥ 24॥
பதா³நி தஸ்யாகி²லலோகபால-

கிரீடஜுஷ்டாமலபாத³ரேணோ: ।
த³த³ர்ஶ கோ³ஷ்டே²க்ஷிதிகௌதுகாநி
விலக்ஷிதாந்யப்³ஜயவாங்குஶாத்³யை: ॥ 25॥
தத்³த³ர்ஶநாஹ்லாத³விவ்ரு’த்³த⁴ஸம்ப்⁴ரம:
ப்ரேம்ணோர்த்⁴வரோமாஶ்ருகலாகுலேக்ஷண: ।
ரதா²த³வஸ்கந்த்³ய ஸ தேஷ்வசேஷ்டத
ப்ரபோ⁴ரமூந்யங்க்⁴ரிரஜாம்ஸ்யஹோ இதி ॥ 26॥
தே³ஹம்ப்⁴ரு’தாமியாநர்தோ²ஹித்வா த³ம்ப⁴ம் பி⁴யம் ஶுசம் ।
ஸந்தே³ஶாத்³யோ ஹரேர்லிங்க³த³ர்ஶநஶ்ரவணாதி³பி: ⁴ ॥ 27॥
த³த³ர்ஶ க்ரு’ஷ்ணம் ராமம் ச வ்ரஜே கோ³தோ³ஹநம் க³தௌ ।
பீதநீலாம்ப³ரத⁴ரௌ ஶரத³ம்பு³ருஹேக்ஷணௌ ॥ 28॥
கிஶோரௌ ஶ்யாமலஶ்வேதௌ ஶ்ரீநிகேதௌ ப்³ரு’ஹத்³பு⁴ஜௌ ।

ஸுமுகௌ²ஸுந்த³ரவரௌ ப³லத்³விரத³விக்ரமௌ ॥ 29॥
த்⁴வஜவஜ்ராங்குஶாம்போ⁴ஜைஶ்சிஹ்நிதைரங்க்⁴ரிபி⁴ர்வ்ரஜம் ।
ஶோப⁴யந்தௌ மஹாத்மாநாவநுக்ரோஶஸ்மிதேக்ஷணௌ ॥ 30॥
உதா³ரருசிரக்ரீடௌ³ஸ்ரக்³விணௌ வநமாலிநௌ ।
புண்யக³ந்தா⁴நுலிப்தாங்கௌ³ஸ்நாதௌ விரஜவாஸஸௌ ॥ 31॥
ப்ரதா⁴நபுருஷாவாத்³யௌ ஜக³த்³தே⁴தூ ஜக³த்பதீ ।
அவதீர்ணௌ ஜக³த்யர்தே²ஸ்வாம்ஶேந ப³லகேஶவௌ ॥ 32॥
தி³ஶோ விதிமிரா ராஜந் குர்வாணௌ ப்ரப⁴யா ஸ்வயா ।
யதா² மாரகத:ஶைலோ ரௌப்யஶ்ச கநகாசிதௌ ॥ 33॥
ரதா²த்தூர்ணமவப்லுத்ய ஸோऽக்ரூர:ஸ்நேஹவிஹ்வல: ।
பபாத சரணோபாந்தே த³ண்ட³வத்³ராமக்ரு’ஷ்ணயோ: ॥ 34॥
ப⁴க³வத்³த³ர்ஶநாஹ்லாத³பா³ஷ்பபர்யாகுலேக்ஷண: ।
புலகாசிதாங்க³ஔத்கண்ட்²யாத்ஸ்வாக்²யாநே நாஶகந்ந்ரு’ப ॥ 35॥
ப⁴க³வாம்ஸ்தமபி⁴ப்ரேத்ய ரதா²ங்கா³ங்கிதபாணிநா ।
பரிரேபே⁴ऽப்⁴யுபாக்ரு’ஷ்ய ப்ரீத: ப்ரணதவத்ஸல: ॥ 36॥
ஸங்கர்ஷணஶ்ச ப்ரணதமுபகு³ஹ்ய மஹாமநா: ।
க்³ரு’ஹீத்வா பாணிநா பாணீ அநயத்ஸாநுஜோ க்³ரு’ஹம் ॥ 37॥
ப்ரு’ஷ்ட்வாத²ஸ்வாக³தம் தஸ்மை நிவேத்³ய ச வராஸநம் ।
ப்ரக்ஷால்ய விதி⁴வத்பாதௌ³ மது⁴பர்கார்ஹணமாஹரத் ॥ 38॥
நிவேத்³ய கா³ம் சாதித²யே ஸம்வாஹ்ய ஶ்ராந்தமாத்³ரு’த: ।
அந்நம் ப³ஹுகு³ணம் மேத்⁴யம் ஶ்ரத்³த⁴யோபாஹரத்³விபு:⁴ ॥ 39॥
தஸ்மை பு⁴க்தவதே ப்ரீத்யா ராம: பரமத⁴ர்மவித் ।
முக²வாஸைர்க³ந்த⁴மால்யை: பராம் ப்ரீதிம் வ்யதா⁴த்புந: ॥ 40॥
பப்ரச்ச²ஸத்க்ரு’தம் நந்த:³ கத²ம் ஸ்த² நிரநுக்³ரஹே ।
கம்ஸே ஜீவதி தா³ஶார்ஹ ஸௌநபாலா இவாவய: ॥ 41॥
யோऽவதீ⁴த்ஸ்வஸ்வஸுஸ்தோகாந் க்ரோஶந்த்யா அஸுத்ரு’ப் க²ல: ।
கிம் நு ஸ்வித்தத்ப்ரஜாநாம் வ:குஶலம் விம்ரு’ஶாமஹே ॥ 42॥

இத்த²ம் ஸூந்ரு’தயா வாசா நந்தே³ந ஸுஸபா⁴ஜித: ।
அக்ரூர: பரிப்ரு’ஷ்டேந ஜஹாவத்⁴வபரிஶ்ரமம் ॥ 43॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ அக்ரூராக³மநம் நாமாஷ்டாத்ரிம்ஶோऽத்⁴யாய: ॥ 38॥

॥ ௐ நமோ ப⁴க³வதே வாஸுதே³வாய ॥

॥ ஏகோநசத்வாரிம்ஶோऽத்⁴யாய: - 39 ॥
ஶ்ரீஶுக உவாச
ஸுகோ²பவிஷ்ட: பர்யங்கே ராமக்ரு’ஷ்ணோருமாநித: ।
லேபே⁴ மநோரதா²ந் ஸர்வாந் பதி² யாந் ஸ சகார ஹ ॥ 1॥
கிமலப்⁴யம் ப⁴க³வதி ப்ரஸந்நே ஶ்ரீநிகேதநே ।
ததா²பி தத்பரா ராஜந்ந ஹி வாஞ்ச²ந்தி கிஞ்சந ॥ 2॥
ஸாயந்தநாஶநம் க்ரு’த்வா ப⁴க³வாந் தே³வகீஸுத: ।
ஸுஹ்ரு’த்ஸு வ்ரு’த்தம் கம்ஸஸ்ய பப்ரச்சா²ந்யச்சிகீர்ஷிதம் ॥ 3॥
ஶ்ரீப⁴க³வாநுவாச
தாத ஸௌம்யாக³த: கச்சித்ஸ்வாக³தம் ப⁴த்³ரமஸ்து வ: ।
அபி ஸ்வஜ்ஞாதிப³ந்தூ⁴நாமநமீவமநாமயம் ॥ 4॥
கிம் நு ந:குஶலம் ப்ரு’ச்சே² ஏத⁴மாநே குலாமயே ।
கம்ஸே மாதுலநாம்ந்யங்க³ஸ்வாநாம் நஸ்தத்ப்ரஜாஸு ச ॥ 5॥
அஹோ அஸ்மத³பூ⁴த்³பூ⁴ரி பித்ரோர்வ்ரு’ஜிநமார்யயோ: ।
யத்³தே⁴தோ: புத்ரமரணம் யத்³தே⁴தோர்ப³ந்த⁴நம் தயோ: ॥ 6॥
தி³ஷ்ட்யாத்³ய த³ர்ஶநம் ஸ்வாநாம் மஹ்யம் வ: ஸௌம்ய காங்க்ஷிதம் ।
ஸஞ்ஜாதம் வர்ண்யதாம் தாத தவாக³மநகாரணம் ॥ 7॥
ஶ்ரீஶுக உவாச
ப்ரு’ஷ்டோ ப⁴க³வதா ஸர்வம் வர்ணயாமாஸ மாத⁴வ: ।
வைராநுப³ந்த⁴ம் யது³ஷு வஸுதே³வவதோ⁴த்³யமம் ॥ 8॥

யத்ஸந்தே³ஶோ யத³ர்த²ம் வா தூ³த:ஸம்ப்ரேஷித:ஸ்வயம் ।
யது³க்தம் நாரதே³நாஸ்ய ஸ்வஜந்மாநகது³ந்து³பே: ⁴ ॥ 9॥
ஶ்ருத்வாக்ரூரவச: க்ரு’ஷ்ணோ ப³லஶ்ச பரவீரஹா ।
ப்ரஹஸ்ய நந்த³ம் பிதரம் ராஜ்ஞாऽऽதி³ஷ்டம் விஜஜ்ஞது: ॥ 10॥
கோ³பாந் ஸமாதி³ஶத்ஸோऽபி க்³ரு’ஹ்யதாம் ஸர்வகோ³ரஸ: ।
உபாயநாநி க்³ரு’ஹ்ணீத்⁴வம் யுஜ்யந்தாம் ஶகடாநி ச ॥ 11॥
யாஸ்யாம: ஶ்வோ மது⁴புரீம் தா³ஸ்யாமோ ந்ரு’பதே ரஸாந் ।
த்³ரக்ஷ்யாம:ஸுமஹத்பர்வ யாந்தி ஜாநபதா:³ கில ।
ஏவமாகோ⁴ஷயத்க்ஷத்ரா நந்த³கோ³ப:ஸ்வகோ³குலே ॥ 12॥
கோ³ப்யஸ்தாஸ்தது³பஶ்ருத்ய ப³பூ⁴வுர்வ்யதி²தா ப்⁴ரு’ஶம் ।
ராமக்ரு’ஷ்ணௌ புரீம் நேதுமக்ரூரம் வ்ரஜமாக³தம் ॥ 13॥
காஶ்சித்தத்க்ரு’தஹ்ரு’த்தாபஶ்வாஸம்லாநமுக²ஶ்ரிய: ।
ஸ்ரம்ஸத்³து³கூலவலயகேஶக்³ரந்த்²யஶ்ச காஶ்சந ॥ 14॥
அந்யாஶ்ச தத³நுத்⁴யாநநிவ்ரு’த்தாஶேஷவ்ரு’த்தய: ।
நாப்⁴யஜாநந்நிமம் லோகமாத்மலோகம் க³தா இவ ॥ 15॥
ஸ்மரந்த்யஶ்சாபரா: ஶௌரேரநுராக³ஸ்மிதேரிதா: ।
ஹ்ரு’தி³ஸ்ப்ரு’ஶஶ்சித்ரபதா³ கி³ர:ஸம்முமுஹு:ஸ்த்ரிய: ॥ 16॥
க³திம் ஸுலலிதாம் சேஷ்டாம் ஸ்நிக்³த⁴ஹாஸாவலோகநம் ।
ஶோகாபஹாநி நர்மாணி ப்ரோத்³தா³மசரிதாநி ச ॥ 17॥
சிந்தயந்த்யோ முகுந்த³ஸ்ய பீ⁴தா விரஹகாதரா: ।
ஸமேதா:ஸங்க⁴ஶ: ப்ரோசுரஶ்ருமுக்²யோऽச்யுதாஶயா: ॥ 18॥
கோ³ப்ய ஊசு:
அஹோ விதா⁴தஸ்தவ ந க்வசித்³த³யா
ஸம்யோஜ்ய மைத்ர்யா ப்ரணயேந தே³ஹிந: ।
தாம்ஶ்சாக்ரு’தார்தா²ந் வியுநங்க்ஷ்யபார்த²கம்
விக்ரீடி³தம் தேऽர்ப⁴கசேஷ்டிதம் யதா² ॥ 19॥
யஸ்த்வம் ப்ரத³ர்ஶ்யாஸிதகுந்தலாவ்ரு’தம்
முகுந்த³வக்த்ரம் ஸுகபோலமுந்நஸம் ।

ஶோகாபநோத³ஸ்மிதலேஶஸுந்த³ரம்
கரோஷி பாரோக்ஷ்யமஸாது⁴ தே க்ரு’தம் ॥ 20॥
க்ரூரஸ்த்வமக்ரூர ஸமாக்²யயா ஸ்ம ந-
ஶ்சக்ஷுர்ஹி த³த்தம் ஹரஸே ப³தாஜ்ஞவத் ।
யேநைகதே³ஶேऽகி²லஸர்க³ஸௌஷ்ட²வம்
த்வதீ³யமத்³ராக்ஷ்ம வயம் மது⁴த்³விஷ: ॥ 21॥
ந நந்த³ஸூநு:க்ஷணப⁴ங்க³ஸௌஹ்ரு’த:³
ஸமீக்ஷதே ந:ஸ்வக்ரு’தாதுரா ப³த ।
விஹாய கே³ஹாந் ஸ்வஜநாந் ஸுதாந் பதீம்-
ஸ்தத்³தா³ஸ்யமத்³தோ⁴பக³தா நவப்ரிய: ॥ 22॥
ஸுக²ம் ப்ரபா⁴தா ரஜநீயமாஶிஷ:

ஸத்யா ப³பூ⁴வு: புரயோஷிதாம் த்⁴ருவம் ।
யா:ஸம்ப்ரவிஷ்டஸ்ய முக²ம் வ்ரஜஸ்பதே:
பாஸ்யந்த்யபாங்கோ³த்கலிதஸ்மிதாஸவம் ॥ 23॥
தாஸாம் முகுந்தோ³ மது⁴மஞ்ஜுபா⁴ஷிதை-
ர்க்³ரு’ஹீதசித்த: பரவாந் மநஸ்வ்யபி ।
கத²ம் புநர்ந: ப்ரதியாஸ்யதேऽப³லா
க்³ராம்யா:ஸலஜ்ஜஸ்மிதவிப்⁴ரமைர்ப்⁴ரமந் ॥ 24॥
அத்³ய த்⁴ருவம் தத்ர த்³ரு’ஶோ ப⁴விஷ்யதே
தா³ஶார்ஹபோ⁴ஜாந்த⁴கவ்ரு’ஷ்ணிஸாத்வதாம் ।
மஹோத்ஸவ:ஶ்ரீரமணம் கு³ணாஸ்பத³ம்
த்³ரக்ஷ்யந்தி யே சாத்⁴வநி தே³வகீஸுதம் ॥ 25॥
மைதத்³வித⁴ஸ்யாகருணஸ்ய நாம பூ⁴-
த³க்ரூரைத்யேதத³தீவ தா³ருண: ।
யோऽஸாவநாஶ்வாஸ்ய ஸுது:³கி²தம் ஜநம்
ப்ரியாத்ப்ரியம் நேஷ்யதி பாரமத்⁴வந: ॥ 26॥
அநார்த்³ரதீ⁴ரேஷ ஸமாஸ்தி²தோ ரத²ம்
தமந்வமீ ச த்வரயந்தி து³ர்மதா:³ ।
கோ³பா அநோபி:⁴ ஸ்த²விரைருபேக்ஷிதம்
தை³வம் ச நோऽத்³ய ப்ரதிகூலமீஹதே ॥ 27॥

நிவாரயாம:ஸமுபேத்ய மாத⁴வம்
கிம் நோऽகரிஷ்யந் குலவ்ரு’த்³த⁴பா³ந்த⁴வா: ।
முகுந்த³ஸங்கா³ந்நிமிஷார்த⁴து³ஸ்த்யஜா-
த்³தை³வேந வித்⁴வம்ஸிததீ³நசேதஸாம் ॥ 28॥
யஸ்யாநுராக³லலிதஸ்மிதவல்கு³மந்த்ர-
லீலாவலோகபரிரம்ப⁴ணராஸகோ³ஷ்ட்²யாம் ।
நீதா:ஸ்ம ந:க்ஷணமிவக்ஷணதா³ விநா தம்
கோ³ப்ய: கத²ம் ந்வதிதரேம தமோ து³ரந்தம் ॥ 29॥
யோऽஹ்ந:க்ஷயே வ்ரஜமநந்தஸக:² பரீதோ
கோ³பைர்விஶந்கு²ரரஜஶ்சு²ரிதாலகஸ்ரக் ।
வேணும் க்வணந் ஸ்மிதகடாக்ஷநிரீக்ஷணேந
சித்தம் க்ஷிணோத்யமும்ரு’தே நு கத²ம் ப⁴வேம ॥ 30॥
ஶ்ரீஶுக உவாச
ஏவம் ப்³ருவாணா விரஹாதுரா ப்⁴ரு’ஶம்
வ்ரஜஸ்த்ரிய: க்ரு’ஷ்ணவிஷக்தமாநஸா: ।
விஸ்ரு’ஜ்ய லஜ்ஜாம் ருருது:³ஸ்ம ஸுஸ்வரம்
கோ³விந்த³ தா³மோத³ர மாத⁴வேதி ॥ 31॥
ஸ்த்ரீணாமேவம் ருத³ந்தீநாமுதி³தே ஸவிதர்யத² ।
அக்ரூரஶ்சோத³யாமாஸ க்ரு’தமைத்ராதி³கோ ரத²ம் ॥ 32॥
கோ³பாஸ்தமந்வஸஜ்ஜந்த நந்தா³த்³யா: ஶகடைஸ்தத: ।
ஆதா³யோபாயநம் பூ⁴ரி கும்பா⁴ந் கோ³ரஸஸம்ப்⁴ரு’தாந் ॥ 33॥
கோ³ப்யஶ்ச த³யிதம் க்ரு’ஷ்ணமநுவ்ரஜ்யாநுரஞ்ஜிதா: ।
ப்ரத்யாதே³ஶம் ப⁴க³வத: காங்க்ஷந்த்யஶ்சாவதஸ்தி²ரே ॥ 34॥
தாஸ்ததா² தப்யதீர்வீக்ஷ்ய ஸ்வப்ரஸ்தா²நே யதூ³த்தம: ।
ஸாந்த்வயாமஸ ஸப்ரேமைராயாஸ்ய இதி தௌ³த்யகை: ॥ 35॥
யாவதா³லக்ஷ்யதே கேதுர்யாவத்³ரேணூ ரத²ஸ்ய ச ।
அநுப்ரஸ்தா²பிதாத்மாநோ லேக்²யாநீவோபலக்ஷிதா: ॥ 36॥
தா நிராஶா நிவவ்ரு’துர்கோ³விந்த³விநிவர்தநே ।

விஶோகா அஹநீ நிந்யுர்கா³யந்த்ய: ப்ரியசேஷ்டிதம் ॥ 37॥
ப⁴க³வாநபி ஸம்ப்ராப்தோ ராமாக்ரூரயுதோ ந்ரு’ப ।
ரதே²ந வாயுவேகே³ந காலிந்தீ³மக⁴நாஶிநீம் ॥ 38॥
தத்ரோபஸ்ப்ரு’ஶ்ய பாநீயம் பீத்வா ம்ரு’ஷ்டம் மணிப்ரப⁴ம் ।
வ்ரு’க்ஷஷண்ட³முபவ்ரஜ்ய ஸராமோ ரத²மாவிஶத் ॥ 39॥
அக்ரூரஸ்தாவுபாமந்த்ர்ய நிவேஶ்ய ச ரதோ²பரி ।
காலிந்த்³யா ஹ்ரத³மாக³த்ய ஸ்நாநம் விதி⁴வதா³சரத் ॥ 40॥
நிமஜ்ஜ்ய தஸ்மிந் ஸலிலே ஜபந் ப்³ரஹ்ம ஸநாதநம் ।
தாவேவ த³த்³ரு’ஶேऽக்ரூரோ ராமக்ரு’ஷ்ணௌ ஸமந்விதௌ ॥ 41॥
தௌ ரத²ஸ்தௌ² கத²மிஹ ஸுதாவாநகது³ந்து³பே: ⁴ ।
தர்ஹி ஸ்வித்ஸ்யந்த³நே ந ஸ்த இத்யுந்மஜ்ஜ்ய வ்யசஷ்ட ஸ: ॥ 42॥
தத்ராபி ச யதா² பூர்வமாஸீநௌ புநரேவ ஸ: ।
ந்யமஜ்ஜத்³த³ர்ஶநம் யந்மே ம்ரு’ஷா கிம் ஸலிலே தயோ: ॥ 43॥
பூ⁴யஸ்தத்ராபி ஸோऽத்³ராக்ஷீத்ஸ்தூயமாநமஹீஶ்வரம் ।
ஸித்³த⁴சாரணக³ந்த⁴ர்வைரஸுரைர்நதகந்த⁴ரை: ॥ 44॥
ஸஹஸ்ரஶிரஸம் தே³வம் ஸஹஸ்ரப²ணமௌலிநம் ।
நீலாம்ப³ரம் பி³ஸஶ்வேதம் ஶ‍்ரு’ங்கை:³ ஶ்வேதமிவ ஸ்தி²தம் ॥ 45॥
தஸ்யோத்ஸங்கே³ க⁴நஶ்யாமம் பீதகௌஶேயவாஸஸம் ।
புருஷம் சதுர்பு⁴ஜம் ஶாந்தம் பத்³மபத்ராருணேக்ஷணம் ॥ 46॥
சாருப்ரஸந்நவத³நம் சாருஹாஸநிரீக்ஷணம் ।
ஸுப்⁴ரூந்நஸம் சாருகர்ணம் ஸுகபோலாருணாத⁴ரம் ॥ 47॥
ப்ரலம்ப³பீவரபு⁴ஜம் துங்கா³ம்ஸோர:ஸ்த²லஶ்ரியம் ।
கம்பு³கண்ட²ம் நிம்நநாபி⁴ம் வலிமத்பல்லவோத³ரம் ॥ 48॥
ப்³ரு’ஹத்கடிதடஶ்ரோணிகரபோ⁴ருத்³வயாந்விதம் ।
சாருஜாநுயுக³ம் சாருஜங்கா⁴யுக³ளஸம்யுதம் ॥ 49॥
துங்க³கு³ல்பா²ருணநக²வ்ராததீ³தி⁴திபி⁴ர்வ்ரு’தம் ।
நவாங்கு³ல்யங்கு³ஷ்ட²த³லைர்விலஸத்பாத³பங்கஜம் ॥ 50॥

ஸுமஹார்ஹமணிவ்ராதகிரீடகடகாங்க³தை:³ ।
கடிஸூத்ரப்³ரஹ்மஸூத்ரஹாரநூபுரகுண்ட³லை: ॥ 51॥
ப்⁴ராஜமாநம் பத்³மகரம் ஶங்க²சக்ரக³தா³த⁴ரம் ।
ஶ்ரீவத்ஸவக்ஷஸம் ப்⁴ராஜத்கௌஸ்துப⁴ம் வநமாலிநம் ॥ 52॥
ஸுநந்த³நந்த³ப்ரமுகை:² பார்ஷதை:³ஸநகாதி³பி: ⁴ ।
ஸுரேஶைர்ப்³ரஹ்மருத்³ராத்³யைர்நவபி⁴ஶ்ச த்³விஜோத்தமை: ॥ 53॥
ப்ரஹ்லாத³நாரத³வஸுப்ரமுகை²ர்பா⁴க³வதோத்தமை: ।
ஸ்தூயமாநம் ப்ரு’த²க்³பா⁴வைர்வசோபி⁴ரமலாத்மபி:⁴ ॥ 54॥
ஶ்ரியா புஷ்ட்யா கி³ரா காந்த்யா கீர்த்யா துஷ்ட்யேலயோர்ஜயா ।
வித்³யயாவித்³யயா ஶக்த்யா மாயயா ச நிஷேவிதம் ॥ 55॥
விலோக்ய ஸுப்⁴ரு’ஶம் ப்ரீதோ ப⁴க்த்யா பரமயா யுத: ।
ஹ்ரு’ஷ்யத்தநூருஹோ பா⁴வபரிக்லிந்நாத்மலோசந: ॥ 56॥
கி³ரா க³த்³க³த³யாஸ்தௌஷீத்ஸத்த்வமாலம்ப்³ய ஸாத்வத: ।
ப்ரணம்ய மூர்த்⁴நாவஹித: க்ரு’தாஞ்ஜலிபுட: ஶநை: ॥ 57॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்க்ந்தே⁴ பூர்வார்தே⁴ அக்ரூரப்ரதியாநே ஏகோநசத்வாரிம்ஶோऽத்⁴யாய: ॥ 39॥

॥ ௐ நமோ ப⁴க³வதே வாஸுதே³வாய ॥

॥ சத்வாரிம்ஶோऽத்⁴யாய: 40 ॥
அக்ரூர உவாச
நதோऽஸ்ம்யஹம் த்வாகி²லஹேதுஹேதும்
நாராயணம் பூருஷமாத்³யமவ்யயம் ।
யந்நாபி⁴ஜாதாத³ரவிந்த³கோஶா-
த்³ப்³ரஹ்மாऽऽவிராஸீத்³யத ஏஷ லோக: ॥ 1॥
பூ⁴ஸ்தோயமக்³நி: பவந: க²மாதி³-
ர்மஹாநஜாதி³ர்மந இந்த்³ரியாணி ।

ஸர்வேந்த்³ரியார்தா² விபு³தா⁴ஶ்ச ஸர்வே
யே ஹேதவஸ்தே ஜக³தோऽங்க³ பூ⁴தா: ॥ 2॥
நைதே ஸ்வரூபம் விது³ராத்மநஸ்தே
ஹ்யஜாத³யோऽநாத்மதயா க்³ரு’ஹீதா: ।
அஜோऽநுப³த்³த: ⁴ ஸ கு³ணைரஜாயா
கு³ணாத்பரம் வேத³ ந தே ஸ்வரூபம் ॥ 3॥
த்வாம் யோகி³நோ யஜந்த்யத்³தா⁴ மஹாபுருஷமீஶ்வரம் ।
ஸாத்⁴யாத்மம் ஸாதி⁴பூ⁴தம் ச ஸாதி⁴தை³வம் ச ஸாத⁴வ: ॥ 4॥
த்ரய்யா ச வித்³யயா கேசித்த்வாம் வை வைதாநிகா த்³விஜா: ।
யஜந்தே விததைர்யஜ்ஞைர்நாநாரூபாமராக்²யயா ॥ 5॥
ஏகே த்வாகி²லகர்மாணி ஸந்ந்யஸ்யோபஶமம் க³தா: ।
ஜ்ஞாநிநோ ஜ்ஞாநயஜ்ஞேந யஜந்தி ஜ்ஞாநவிக்³ரஹம் ॥ 6॥
அந்யே ச ஸம்ஸ்க்ரு’தாத்மாநோ விதி⁴நாபி⁴ஹிதேந தே ।
யஜந்தி த்வந்மயாஸ்த்வாம் வை ப³ஹுமூர்த்யேகமூர்திகம் ॥ 7॥
த்வாமேவாந்யே ஶிவோக்தேந மார்கே³ண ஶிவரூபிணம் ।
ப³ஹ்வாசார்யவிபே⁴தே³ந ப⁴க³வந் ஸமுபாஸதே ॥ 8॥
ஸர்வ ஏவ யஜந்தி த்வாம் ஸர்வதே³வமயேஶ்வரம் ।
யேऽப்யந்யதே³வதாப⁴க்தா யத்³யப்யந்யதி⁴ய: ப்ரபோ⁴ ॥ 9॥
யதா²த்³ரிப்ரப⁴வா நத்³ய: பர்ஜந்யாபூரிதா: ப்ரபோ⁴ ।
விஶந்தி ஸர்வத:ஸிந்து⁴ம் தத்³வத்த்வாம் க³தயோऽந்தத: ॥ 10॥
ஸத்த்வம் ரஜஸ்தம இதி ப⁴வத: ப்ரக்ரு’தேர்கு³ணா: ।
தேஷு ஹி ப்ராக்ரு’தா: ப்ரோதா ஆப்³ரஹ்மஸ்தா²வராத³ய: ॥ 11॥
துப்⁴யம் நமஸ்தேऽஸ்த்வவிஷக்தத்³ரு’ஷ்டயே
ஸர்வாத்மநே ஸர்வதி⁴யாம் ச ஸாக்ஷிணே ।
கு³ணப்ரவாஹோऽயமவித்³யயா க்ரு’த:
ப்ரவர்ததே தே³வந்ரு’திர்யகா³த்மஸு ॥ 12॥
அக்³நிர்முக²ம் தேऽவநிரங்க்⁴ரிரீக்ஷணம்
ஸூர்யோ நபோ⁴ நாபி⁴ரதோ² தி³ஶ: ஶ்ருதி: ।

த்³யௌ: கம் ஸுரேந்த்³ராஸ்தவ பா³ஹவோऽர்ணவா:
குக்ஷிர்மருத்ப்ராணப³லம் ப்ரகல்பிதம் ॥ 13॥
ரோமாணி வ்ரு’க்ஷௌஷத⁴ய: ஶிரோருஹா
மேகா: ⁴ பரஸ்யாஸ்தி² நகா²நி தேऽத்³ரய: ।
நிமேஷணம் ராத்ர்யஹநீ ப்ரஜாபதி-
ர்மேட்⁴ரஸ்து வ்ரு’ஷ்டிஸ்தவ வீர்யமிஷ்யதே ॥ 14॥
த்வய்யவ்யயாத்மந் புருஷே ப்ரகல்பிதா
லோகா:ஸபாலா ப³ஹுஜீவஸங்குலா: ।
யதா² ஜலே ஸஞ்ஜிஹதே ஜலௌகஸோ-
ऽப்யுது³ம்ப³ரே வா மஶகா மநோமயே ॥ 15॥
யாநி யாநீஹ ரூபாணி க்ரீட³நார்த²ம் பி³ப⁴ர்ஷி ஹி ।
தைராம்ரு’ஷ்டஶுசோ லோகா முதா³ கா³யந்தி தே யஶ: ॥ 16॥
நம: காரணமத்ஸ்யாய ப்ரலயாப்³தி⁴சராய ச ।
ஹயஶீர்ஷ்ணே நமஸ்துப்⁴யம் மது⁴கைடப⁴ம்ரு’த்யவே ॥ 17॥
அகூபாராய ப்³ரு’ஹதே நமோ மந்த³ரதா⁴ரிணே ।
க்ஷித்யுத்³தா⁴ரவிஹாராய நம:ஸூகரமூர்தயே ॥ 18॥
நமஸ்தேऽத்³பு⁴தஸிம்ஹாய ஸாது⁴லோகப⁴யாபஹ ।
வாமநாய நமஸ்துப்⁴யம் க்ராந்தத்ரிபு⁴வநாய ச ॥ 19॥
நமோ ப்⁴ரு’கு³ணாம் பதயே த்³ரு’ப்தக்ஷத்ரவநச்சி²தே³ ।
நமஸ்தே ரகு⁴வர்யாய ராவணாந்தகராய ச ॥ 20॥
நமஸ்தே வாஸுதே³வாய நம:ஸங்கர்ஷணாய ச ।
ப்ரத்³யும்நாயாநிருத்³தா⁴ய ஸாத்த்வதாம் பதயே நம: ॥ 21॥
நமோ பு³த்³தா⁴ய ஶுத்³தா⁴ய தை³த்யதா³நவமோஹிநே ।
ம்லேச்ச²ப்ராயக்ஷத்ரஹந்த்ரே நமஸ்தே கல்கிரூபிணே ॥ 22॥
ப⁴க³வந் ஜீவலோகோऽயம் மோஹிதஸ்தவ மாயயா ।
அஹம்மமேத்யஸத்³க்³ராஹோ ப்⁴ராம்யதே கர்மவர்த்மஸு ॥ 23॥
அஹம் சாத்மாऽऽத்மஜாகா³ரதா³ரார்த²ஸ்வஜநாதி³ஷு ।
ப்⁴ரமாமி ஸ்வப்நகல்பேஷு மூட: ⁴ ஸத்யதி⁴யா விபோ⁴ ॥ 24॥

அநித்யாநாத்மது:³கே²ஷு விபர்யயமதிர்ஹ்யஹம் ।
த்³வந்த்³வாராமஸ்தமோவிஷ்டோ ந ஜாநே த்வாத்மந: ப்ரியம் ॥ 25॥
யதா²பு³தோ⁴ ஜலம் ஹித்வா ப்ரதிச்ச²ந்நம் தது³த்³ப⁴வை: ।
அப்⁴யேதி ம்ரு’க³த்ரு’ஷ்ணாம் வை தத்³வத்த்வாஹம் பராங்முக:² ॥ 26॥
நோத்ஸஹேऽஹம் க்ரு’பணதீ: ⁴ காமகர்மஹதம் மந: ।
ரோத்³து⁴ம் ப்ரமாதி²பி⁴ஶ்சாக்ஷைர்ஹ்ரியமாணமிதஸ்தத: ॥ 27॥
ஸோऽஹம் தவாங்க்⁴ர்யுபக³தோऽஸ்ம்யஸதாம் து³ராபம்
தச்சாப்யஹம் ப⁴வத³நுக்³ரஹ ஈஶ மந்யே ।
பும்ஸோ ப⁴வேத்³யர்ஹி ஸம்ஸரணாபவர்க³-
ஸ்த்வய்யப்³ஜநாப⁴ ஸது³பாஸநயா மதி:ஸ்யாத் ॥ 28॥
நமோ விஜ்ஞாநமாத்ராய ஸர்வப்ரத்யயஹேதவே ।
புருஷேஶப்ரதா⁴நாய ப்³ரஹ்மணேऽநந்தஶக்தயே ॥ 29॥
நமஸ்தே வாஸுதே³வாய ஸர்வபூ⁴தக்ஷயாய ச ।
ஹ்ரு’ஷீகேஶ நமஸ்துப்⁴யம் ப்ரபந்நம் பாஹி மாம் ப்ரபோ⁴ ॥ 30॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ அக்ரூரஸ்துதிர்நாம சத்வாரிம்ஶோऽத்⁴யாய: ॥ 40॥

॥ ௐ நமோ ப⁴க³வதே வாஸுதே³வாய ॥

॥ ஏகசத்வாரிம்ஶோऽத்⁴யாய: - 41 ॥
ஶ்ரீஶுக உவாச
ஸ்துவதஸ்தஸ்ய ப⁴க³வாந் த³ர்ஶயித்வா ஜலே வபு: ।
பூ⁴ய:ஸமாஹரத்க்ரு’ஷ்ணோ நடோ நாட்யமிவாத்மந: ॥ 1॥
ஸோऽபி சாந்தர்ஹிதம் வீக்ஷ்ய ஜலாது³ந்மஜ்ய ஸத்வர: ।
க்ரு’த்வா சாவஶ்யகம் ஸர்வம் விஸ்மிதோ ரத²மாக³மத் ॥ 2॥
தமப்ரு’ச்ச²த்³த்⁴ரு’ஷீகேஶ: கிம் தே த்³ரு’ஷ்டமிவாத்³பு⁴தம் ।
பூ⁴மௌ வியதி தோயே வா ததா² த்வாம் லக்ஷயாமஹே ॥ 3॥

அக்ரூர உவாச
அத்³பு⁴தாநீஹ யாவந்தி பூ⁴மௌ வியதி வா ஜலே ।
த்வயி விஶ்வாத்மகே தாநி கிம் மேऽத்³ரு’ஷ்டம் விபஶ்யத: ॥ 4॥
யத்ராத்³பு⁴தாநி ஸர்வாணி பூ⁴மௌ வியதி வா ஜலே ।
தம் த்வாநுபஶ்யதோ ப்³ரஹ்மந் கிம் மே த்³ரு’ஷ்டமிஹாத்³பு⁴தம் ॥ 5॥
இத்யுக்த்வா சோத³யாமாஸ ஸ்யந்த³நம் கா³ந்தி³நீஸுத: ।
மது²ராமநயத்³ராமம் க்ரு’ஷ்ணம் சைவ தி³நாத்யயே ॥ 6॥
மார்கே³ க்³ராமஜநா ராஜம்ஸ்தத்ர தத்ரோபஸங்க³தா: ।
வஸுதே³வஸுதௌ வீக்ஷ்ய ப்ரீதா த்³ரு’ஷ்டிம் ந சாத³து:³ ॥ 7॥
தாவத்³வ்ரஜௌகஸஸ்தத்ர நந்த³கோ³பாத³யோऽக்³ரத: ।
புரோபவநமாஸாத்³ய ப்ரதீக்ஷந்தோऽவதஸ்தி²ரே ॥ 8॥
தாந் ஸமேத்யாஹ ப⁴க³வாநக்ரூரம் ஜக³தீ³ஶ்வர: ।
க்³ரு’ஹீத்வா பாணிநா பாணிம் ப்ரஶ்ரிதம் ப்ரஹஸந்நிவ ॥ 9॥
ப⁴வாந் ப்ரவிஶதாமக்³ரே ஸஹ யாந: புரீம் க்³ரு’ஹம் ।
வயம் த்விஹாவமுச்யாத² ததோ த்³ரக்ஷ்யாமஹே புரீம் ॥ 10॥
அக்ரூர உவாச
நாஹம் ப⁴வத்³ப்⁴யாம் ரஹித: ப்ரவேக்ஷ்யே மது²ராம் ப்ரபோ⁴ ।
த்யக்தும் நார்ஹஸி மாம் நாத² ப⁴க்தம் தே ப⁴க்தவத்ஸல ॥ 11॥
ஆக³ச்ச² யாம கே³ஹாந்ந:ஸநாதா²ந் குர்வதோ⁴க்ஷஜ ।
ஸஹாக்³ரஜ:ஸகோ³பாலை:ஸுஹ்ரு’த்³பி⁴ஶ்ச ஸுஹ்ரு’த்தம ॥ 12॥
புநீஹி பாத³ரஜஸா க்³ரு’ஹாந்நோ க்³ரு’ஹமேதி⁴நாம் ।
யச்சௌ²சேநாநுத்ரு’ப்யந்தி பிதர:ஸாக்³நய:ஸுரா: ॥ 13॥
அவநிஜ்யாங்க்⁴ரியுக³ளமாஸீச்ச்²லோக்யோ ப³லிர்மஹாந் ।
ஐஶ்வர்யமதுலம் லேபே⁴ க³திம் சைகாந்திநாம் து யா ॥ 14॥
ஆபஸ்தேऽங்க்⁴ர்யவநேஜந்யஸ்த்ரீம்ல்லோகாந் ஶுசயோऽபுநந் ।
ஶிரஸாத⁴த்த யா: ஶர்வ:ஸ்வர்யாதா:ஸக³ராத்மஜா: ॥ 15॥
தே³வ தே³வ ஜக³ந்நாத² புண்யஶ்ரவணகீர்தந ।
யதூ³த்தமோத்தமஶ்லோக நாராயண நமோऽஸ்து தே ॥ 16॥

ஶ்ரீப⁴க³வநுவாச
ஆயாஸ்யே ப⁴வதோ கே³ஹமஹமார்யஸமந்வித: ।
யது³சக்ரத்³ருஹம் ஹத்வா விதரிஷ்யே ஸுஹ்ரு’த்ப்ரியம் ॥ 17॥
ஶ்ரீஶுக உவாச
ஏவமுக்தோ ப⁴க³வதா ஸோऽக்ரூரோ விமநா இவ ।
புரீம் ப்ரவிஷ்ட: கம்ஸாய கர்மாவேத்³ய க்³ரு’ஹம் யயௌ ॥ 18॥
அதா²பராஹ்நே ப⁴க³வாந் க்ரு’ஷ்ண:ஸங்கர்ஷணாந்வித: ।
மது²ராம் ப்ராவிஶத்³கோ³பைர்தி³த்³ரு’க்ஷு: பரிவாரித: ॥ 19॥
த³த³ர்ஶ தாம் ஸ்பா²டிகதுங்க³கோ³புர-
த்³வாராம் ப்³ரு’ஹத்³தே⁴மகபாடதோரணாம் ।
தாம்ராரகோஷ்டா²ம் பரிகா²து³ராஸதா³-
முத்³யாநரம்யோபவநோபஶோபி⁴தாம் ॥ 20॥
ஸௌவர்ணஶ‍்ரு’ங்கா³டகஹர்ம்யநிஷ்குடை:
ஶ்ரேணீஸபா⁴பி⁴ர்ப⁴வநைருபஸ்க்ரு’தாம் ।
வைதூ³ர்யவஜ்ராமலநீலவித்³ருமை-
ர்முக்தாஹரித்³பி⁴ர்வலபீ⁴ஷு வேதி³ஷு ॥ 21॥
ஜுஷ்டேஷு ஜாலாமுக²ரந்த்⁴ரகுட்டிமே-
ஷ்வாவிஷ்டபாராவதப³ர்ஹிநாதி³தாம் ।
ஸம்ஸிக்தரத்²யாऽऽபணமார்க³சத்வராம்
ப்ரகீர்ணமால்யாங்குரலாஜதண்டு³லாம் ॥ 22॥
ஆபூர்ணகும்பை⁴ர்த³தி⁴சந்த³நோக்ஷிதை:
ப்ரஸூநதீ³பாவலிபி: ⁴ ஸபல்லவை: ।
ஸவ்ரு’ந்த³ரம்பா⁴க்ரமுகை:ஸகேதுபி: ⁴
ஸ்வலங்க்ரு’தத்³வாரக்³ரு’ஹாம் ஸபட்டிகை: ॥ 23॥
தாம் ஸம்ப்ரவிஷ்டௌ வஸுதே³வநந்த³நௌ
வ்ரு’தௌ வயஸ்யைர்நரதே³வவர்த்மநா ।
த்³ரஷ்டும் ஸமீயுஸ்த்வரிதா: புரஸ்த்ரியோ
ஹர்ம்யாணி சைவாருருஹுர்ந்ரு’போத்ஸுகா: ॥ 24॥
காஶ்சித்³விபர்யக்³த்⁴ரு’தவஸ்த்ரபூ⁴ஷணா

விஸ்ம்ரு’த்ய சைகம் யுக³ளேஷ்வதா²பரா: ।
க்ரு’தைகபத்ரஶ்ரவணைகநூபுரா
நாங்க்த்வா த்³விதீயம் த்வபராஶ்ச லோசநம் ॥ 25॥
அஶ்நந்த்ய ஏகாஸ்தத³பாஸ்ய ஸோத்ஸவா
அப்⁴யஜ்யமாநா அக்ரு’தோபமஜ்ஜநா: ।
ஸ்வபந்த்ய உத்தா²ய நிஶம்ய நி:ஸ்வநம்
ப்ரபாயயந்த்யோऽர்ப⁴மபோஹ்ய மாதர: ॥ 26॥
மநாம்ஸி தாஸாமரவிந்த³லோசந:
ப்ரக³ல்ப⁴லீலாஹஸிதாவலோகை: ।
ஜஹார மத்தத்³விரதே³ந்த்³ரவிக்ரமோ
த்³ரு’ஶாம் த³த³ச்ச்²ரீரமணாத்மநோத்ஸவம் ॥ 27॥
த்³ரு’ஷ்ட்வா முஹு: ஶ்ருதமநுத்³ருதசேதஸஸ்தம்
தத்ப்ரேக்ஷணோத்ஸ்மிதஸுதோ⁴க்ஷணலப்³த⁴மாநா: ।
ஆநந்த³மூர்திமுபகு³ஹ்ய த்³ரு’ஶாऽऽத்மலப்³த⁴ம்
ஹ்ரு’ஷ்யத்த்வசோ ஜஹுரநந்தமரிந்த³மாதி⁴ம் ॥ 28॥
ப்ராஸாத³ஶிக²ராரூடா:⁴ ப்ரீத்யுத்பு²ல்லமுகா²ம்பு³ஜா: ।
அப்⁴யவர்ஷந் ஸௌமநஸ்யை: ப்ரமதா³ ப³லகேஶவௌ ॥ 29॥
த³த்⁴யக்ஷதை: ஸோத³பாத்ரை:ஸ்ரக்³க³ந்தை⁴ரப்⁴யுபாயநை: ।
தாவாநர்சு: ப்ரமுதி³தாஸ்தத்ர தத்ர த்³விஜாதய: ॥ 30॥
ஊசு: பௌரா அஹோ கோ³ப்யஸ்தப: கிமசரந் மஹத் ।
யா ஹ்யேதாவநுபஶ்யந்தி நரலோகமஹோத்ஸவௌ ॥ 31॥
ரஜகம் கஞ்சிதா³யாந்தம் ரங்க³காரம் க³தா³க்³ரஜ: ।
த்³ரு’ஷ்ட்வாயாசத வாஸாம்ஸி தௌ⁴தாந்யத்யுத்தமாநி ச ॥ 32॥
தே³ஹ்யாவயோ:ஸமுசிதாந்யங்க³ வாஸாம்ஸி சார்ஹதோ: ।
ப⁴விஷ்யதி பரம் ஶ்ரேயோ தா³துஸ்தே நாத்ர ஸம்ஶய: ॥ 33॥
ஸ யாசிதோ ப⁴க³வதா பரிபூர்ணேந ஸர்வத: ।
ஸாக்ஷேபம் ருஷித: ப்ராஹ ப்⁴ரு’த்யோ ராஜ்ஞ:ஸுது³ர்மத:³ ॥ 34॥
ஈத்³ரு’ஶாந்யேவ வாஸாம்ஸீ நித்யம் கி³ரிவநேசரா: ।
பரித⁴த்த கிமுத்³வ்ரு’த்தா ராஜத்³ரவ்யாண்யபீ⁴ப்ஸத² ॥ 35॥

யாதாஶு பா³லிஶா மைவம் ப்ரார்த்²யம் யதி³ஜிஜீவிஷா ।
ப³த்⁴நந்தி க்⁴நந்தி லும்பந்தி த்³ரு’ப்தம் ராஜகுலாநி வை ॥ 36॥
ஏவம் விகத்த²மாநஸ்ய குபிதோ தே³வகீஸுத: ।
ரஜகஸ்ய கராக்³ரேண ஶிர: காயாத³பாதயத் ॥ 37॥
தஸ்யாநுஜீவிந:ஸர்வே வாஸ: கோஶாந் விஸ்ரு’ஜ்ய வை ।
து³த்³ருவு:ஸர்வதோ மார்க³ம் வாஸாம்ஸி ஜக்³ரு’ஹேऽச்யுத: ॥ 38॥
வஸித்வாऽऽத்மப்ரியே வஸ்த்ரே க்ரு’ஷ்ண:ஸங்கர்ஷணஸ்ததா² ।
ஶேஷாண்யாத³த்த கோ³பேப்⁴யோ விஸ்ரு’ஜ்ய பு⁴வி காநிசித் ॥ 39॥
ததஸ்து வாயக: ப்ரீதஸ்தயோர்வேஷமகல்பயத் ।
விசித்ரவர்ணைஶ்சைலேயைராகல்பைரநுரூபத: ॥ 40॥
நாநாலக்ஷணவேஷாப்⁴யாம் க்ரு’ஷ்ணராமௌ விரேஜது: ।
ஸ்வலங்க்ரு’தௌ பா³லக³ஜௌ பர்வணீவ ஸிதேதரௌ ॥ 41॥
தஸ்ய ப்ரஸந்நோ ப⁴க³வாந் ப்ராதா³த்ஸாரூப்யமாத்மந: ।
ஶ்ரியம் ச பரமாம் லோகே ப³லைஶ்வர்யஸ்ம்ரு’தீந்த்³ரியம் ॥ 42॥
தத:ஸுதா³ம்நோ ப⁴வநம் மாலாகாரஸ்ய ஜக்³மது: ।
தௌ த்³ரு’ஷ்ட்வா ஸ ஸமுத்தா²ய நநாம ஶிரஸா பு⁴வி ॥ 43॥
தயோராஸநமாநீய பாத்³யம் சார்க்⁴யார்ஹணாதி³பி: ⁴ ।
பூஜாம் ஸாநுக³யோஶ்சக்ரே ஸ்ரக்தாம்பூ³லாநுலேபநை: ॥ 44॥
ப்ராஹ ந:ஸார்த²கம் ஜந்ம பாவிதம் ச குலம் ப்ரபோ⁴ ।
பித்ரு’தே³வர்ஷயோ மஹ்யம் துஷ்டா ஹ்யாக³மநேந வாம் ॥ 45॥
ப⁴வந்தௌ கில விஶ்வஸ்ய ஜக³த: காரணம் பரம் ।
அவதீர்ணாவிஹாம்ஶேந க்ஷேமாய ச ப⁴வாய ச ॥ 46॥
ந ஹி வாம் விஷமா த்³ரு’ஷ்டி:ஸுஹ்ரு’தோ³ர்ஜக³தா³த்மநோ: ।
ஸமயோ:ஸர்வபூ⁴தேஷு ப⁴ஜந்தம் ப⁴ஜதோரபி ॥ 47॥
தாவாஜ்ஞாபயதம் ப்⁴ரு’த்யம் கிமஹம் கரவாணி வாம் ।
பும்ஸோऽத்யநுக்³ரஹோ ஹ்யேஷ ப⁴வத்³பி⁴ர்யந்நியுஜ்யதே ॥ 48॥
இத்யபி⁴ப்ரேத்ய ராஜேந்த்³ர ஸுதா³மா ப்ரீதமாநஸ: ।

ஶஸ்தை:ஸுக³ந்தை:⁴ குஸுமைர்மாலா விரசிதா த³தௌ³ ॥ 49॥
தாபி: ⁴ ஸ்வலங்க்ரு’தௌ ப்ரீதௌ க்ரு’ஷ்ணராமௌ ஸஹாநுகௌ³ ।
ப்ரணதாய ப்ரபந்நாய த³த³துர்வரதௌ³ வராந் ॥ 50॥
ஸோऽபி வவ்ரேऽசலாம் ப⁴க்திம் தஸ்மிந்நேவாகி²லாத்மநி ।
தத்³ப⁴க்தேஷு ச ஸௌஹார்த³ம் பூ⁴தேஷு ச த³யாம் பராம் ॥ 51॥
இதி தஸ்மை வரம் த³த்த்வா ஶ்ரியம் சாந்வயவர்தி⁴நீம் ।
ப³லமாயுர்யஶ:காந்திம் நிர்ஜகா³ம ஸஹாக்³ரஜ: ॥ 52॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ புரப்ரவேஶோ நமைகசத்வாரிம்ஶோऽத்⁴யாய: ॥ 41॥

॥ ௐ நமோ ப⁴க³வதே வாஸுதே³வாய ॥

॥ த்³விசத்வாரிம்ஶோऽத்⁴யாய: - 42 ॥
ஶ்ரீஶுக உவாச
அத² வ்ரஜந் ராஜபதே²ந மாத⁴வ:

ஸ்த்ரியம் க்³ரு’ஹீதாங்க³விலேபபா⁴ஜநாம் ।
விலோக்ய குப்³ஜாம் யுவதீம் வராநநாம்
பப்ரச்ச² யாந்தீம் ப்ரஹஸந் ரஸப்ரத:³ ॥ 1॥
கா த்வம் வரோர்வேதது³ஹாநுலேபநம்
கஸ்யாங்க³நே வா கத²யஸ்வ ஸாது⁴ ந: ।
தே³ஹ்யாவயோரங்க³விலேபமுத்தமம்
ஶ்ரேயஸ்ததஸ்தே ந சிராத்³ப⁴விஷ்யதி ॥ 2॥
ஸைரந்த்⁴ர்யுவாச
தா³ஸ்யஸ்ம்யஹம் ஸுந்த³ர கம்ஸஸம்மதா
த்ரிவக்ரநாமா ஹ்யநுலேபகர்மணி ।
மத்³பா⁴விதம் போ⁴ஜபதேரதிப்ரியம்
விநா யுவாம் கோऽந்யதமஸ்தத³ர்ஹதி ॥ 3॥
ரூபபேஶலமாது⁴ர்யஹஸிதாலாபவீக்ஷிதை: ।

த⁴ர்ஷிதாத்மா த³தௌ³ஸாந்த்³ரமுப⁴யோரநுலேபநம் ॥ 4॥
ததஸ்தாவங்க³ராகே³ண ஸ்வவர்ணேதரஶோபி⁴நா ।
ஸம்ப்ராப்தபரபா⁴கே³ந ஶுஶுபா⁴தேऽநுரஞ்ஜிதௌ ॥ 5॥
ப்ரஸந்நோ ப⁴க³வாந் குப்³ஜாம் த்ரிவக்ராம் ருசிராநநாம் ।
ரு’ஜ்வீம் கர்தும் மநஶ்சக்ரே த³ர்ஶயந் த³ர்ஶநே ப²லம் ॥ 6॥
பத்³ப்⁴யாமாக்ரம்ய ப்ரபதே³ த்³வ்யங்கு³ல்யுத்தாநபாணிநா ।
ப்ரக்³ரு’ஹ்ய சிபு³கேऽத்⁴யாத்மமுத³நீநமத³ச்யுத: ॥ 7॥
ஸா தத³ர்ஜுஸமாநாங்கீ³ ப்³ரு’ஹச்ச்²ரோணிபயோத⁴ரா ।
முகுந்த³ஸ்பர்ஶநாத்ஸத்³யோ ப³பூ⁴வ ப்ரமதோ³த்தமா ॥ 8॥
ததோ ரூபகு³ணௌதா³ர்யஸம்பந்நா ப்ராஹ கேஶவம் ।
உத்தரீயாந்தமாக்ரு’ஷ்ய ஸ்மயந்தீ ஜாதஹ்ரு’ச்ச²யா ॥ 9॥
ஏஹி வீர க்³ரு’ஹம் யாமோ ந த்வாம் த்யக்துமிஹோத்ஸஹே ।
த்வயோந்மதி²தசித்தாயா: ப்ரஸீத³ புருஷர்ஷப⁴ ॥ 10॥
ஏவம் ஸ்த்ரியா யாச்யமாந: க்ரு’ஷ்ணோ ராமஸ்ய பஶ்யத: ।
முக²ம் வீக்ஷ்யாநுகா³நாம் ச ப்ரஹஸம்ஸ்தாமுவாச ஹ ॥ 11॥
ஏஷ்யாமி தே க்³ரு’ஹம் ஸுப்⁴ரூ: பும்ஸாமாதி⁴விகர்ஶநம் ।
ஸாதி⁴தார்தோ²ऽக்³ரு’ஹாணாம் ந: பாந்தா²நாம் த்வம் பராயணம் ॥ 12॥
விஸ்ரு’ஜ்ய மாத்⁴வ்யா வாண்யா தாம் வ்ரஜந் மார்கே³ வணிக்பதை:² ।
நாநோபாயநதாம்பூ³லஸ்ரக்³க³ந்தை:⁴ ஸாக்³ரஜோऽர்சித: ॥ 13॥
தத்³த³ர்ஶநஸ்மரக்ஷோபா⁴தா³த்மாநம் நாவித³ந் ஸ்த்ரிய: ।
விஸ்ரஸ்தவாஸ:கப³ரவலயாலேக்²யமூர்தய: ॥ 14॥
தத: பௌராந் ப்ரு’ச்ச²மாநோ த⁴நுஷ:ஸ்தா²நமச்யுத: ।
தஸ்மிந் ப்ரவிஷ்டோ த³த்³ரு’ஶே த⁴நுரைந்த்³ரமிவாத்³பு⁴தம் ॥ 15॥
புருஷைர்ப³ஹுபி⁴ர்கு³ப்தமர்சிதம் பரமர்த்³தி⁴மத் ।
வார்யமாணோ ந்ரு’பி: ⁴ க்ரு’ஷ்ண: ப்ரஸஹ்ய த⁴நுராத³தே³ ॥ 16॥
கரேண வாமேந ஸலீலமுத்³த்⁴ரு’தம்
ஸஜ்யம் ச க்ரு’த்வா நிமிஷேண பஶ்யதாம் ।
ந்ரு’ணாம் விக்ரு’ஷ்ய ப்ரப³ப⁴ஞ்ஜ மத்⁴யதோ

யதே²க்ஷுத³ண்ட³ம் மத³கர்யுருக்ரம: ॥ 17॥
த⁴நுஷோ ப⁴ஜ்யமாநஸ்ய ஶப்³த:³ க²ம் ரோத³ஸீ தி³ஶ: ।
பூரயாமாஸ யம் ஶ்ருத்வா கம்ஸஸ்த்ராஸமுபாக³மத் ॥ 18॥
தத்³ரக்ஷிண:ஸாநுசரா:குபிதா ஆததாயிந: ।
க்³ரஹீதுகாமா ஆவவ்ருர்க்³ரு’ஹ்யதாம் வத்⁴யதாமிதி ॥ 19॥
அத² தாந் து³ரபி⁴ப்ராயாந் விலோக்ய ப³லகேஶவௌ ।
க்ருத்³தௌ⁴ த⁴ந்வந ஆதா³ய ஶகலே தாம்ஶ்ச ஜக்⁴நது: ॥ 20॥
ப³லம் ச கம்ஸப்ரஹிதம் ஹத்வா ஶாலாமுகா²த்தத: ।
நிஷ்க்ரம்ய சேரதுர்ஹ்ரு’ஷ்டௌ நிரீக்ஷ்ய புரஸம்பத:³ ॥ 21॥
தயோஸ்தத³த்³பு⁴தம் வீர்யம் நிஶாம்ய புரவாஸிந: ।
தேஜ: ப்ராக³ல்ப்⁴யம் ரூபம் ச மேநிரே விபு³தோ⁴த்தமௌ ॥ 22॥
தயோர்விசரதோ:ஸ்வைரமாதி³த்யோऽஸ்தமுபேயிவாந் ।
க்ரு’ஷ்ணராமௌ வ்ரு’தௌ கோ³பை: புராச்ச²கடமீயது: ॥ 23॥
கோ³ப்யோ முகுந்த³விக³மே விரஹாதுரா யா:
ஆஶாஸதாஶிஷ ரு’தா மது⁴புர்யபூ⁴வந் ।
ஸம்பஶ்யதாம் புருஷபூ⁴ஷணகா³த்ரலக்ஷ்மீம்
ஹித்வேதராந் நு ப⁴ஜதஶ்சகமேऽயநம் ஶ்ரீ: ॥ 24॥
அவநிக்தாங்க்⁴ரியுக³ளௌ பு⁴க்த்வா க்ஷீரோபஸேசநம் ।
ஊஷதுஸ்தாம் ஸுக²ம் ராத்ரிம் ஜ்ஞாத்வா கம்ஸசிகீர்ஷிதம் ॥ 25॥
கம்ஸஸ்து த⁴நுஷோ ப⁴ங்க³ம் ரக்ஷிணாம் ஸ்வப³லஸ்ய ச ।
வத⁴ம் நிஶம்ய கோ³விந்த³ராமவிக்ரீடி³தம் பரம் ॥ 26॥
தீ³ர்க⁴ப்ரஜாக³ரோ பீ⁴தோ து³ர்நிமித்தாநி து³ர்மதி: ।
ப³ஹூந்யசஷ்டோப⁴யதா² ம்ரு’த்யோர்தௌ³த்யகராணி ச ॥ 27॥
அத³ர்ஶநம் ஸ்வஶிரஸ: ப்ரதிரூபே ச ஸத்யபி ।
அஸத்யபி த்³விதீயே ச த்³வைரூப்யம் ஜ்யோதிஷாம் ததா² ॥ 28॥
சி²த்³ரப்ரதீதிஶ்சா²யாயாம் ப்ராணகோ⁴ஷாநுபஶ்ருதி: ।
ஸ்வர்ணப்ரதீதிர்வ்ரு’க்ஷேஷு ஸ்வபதா³நாமத³ர்ஶநம் ॥ 29॥
ஸ்வப்நே ப்ரேதபரிஷ்வங்க:³ க²ரயாநம் விஷாத³நம் ।

யாயாந்நலத³மால்யேகஸ்தைலாப்⁴யக்தோ தி³க³ம்ப³ர: ॥ 30॥
அந்யாநி சேத்த²ம் பூ⁴தாநி ஸ்வப்நஜாக³ரிதாநி ச ।
பஶ்யந் மரணஸந்த்ரஸ்தோ நித்³ராம் லேபே⁴ ந சிந்தயா ॥ 31॥
வ்யுஷ்டாயாம் நிஶி கௌரவ்ய ஸூர்யே சாத்³ப்⁴ய:ஸமுத்தி²தே ।
காரயாமாஸ வை கம்ஸோ மல்லக்ரீடா³மஹோத்ஸவம் ॥ 32॥
ஆநர்சு: புருஷா ரங்க³ம் தூர்யபே⁴ர்யஶ்ச ஜக்⁴நிரே ।
மஞ்சாஶ்சாலங்க்ரு’தா:ஸ்ரக்³பி: ⁴ பதாகாசைலதோரணை: ॥ 33॥
தேஷு பௌரா ஜாநபதா³ ப்³ரஹ்மக்ஷத்ரபுரோக³மா: ।
யதோ²பஜோஷம் விவிஶூ ராஜாநஶ்ச க்ரு’தாஸநா: ॥ 34॥
கம்ஸ: பரிவ்ரு’தோऽமாத்யை ராஜமஞ்ச உபாவிஶத் ।
மண்ட³லேஶ்வரமத்⁴யஸ்தோ²ஹ்ரு’த³யேந விதூ³யதா ॥ 35॥
வாத்³யமாநேஷு தூர்யேஷு மல்லதாலோத்தரேஷு ச ।
மல்லா:ஸ்வலங்க்ரு’தா த்³ரு’ப்தா: ஸோபாத்⁴யாயா:ஸமாவிஶந் ॥ 36॥
சாணூரோ முஷ்டிக:கூட: ஶலஸ்தோஶல ஏவ ச ।
த ஆஸேது³ருபஸ்தா²நம் வல்கு³வாத்³யப்ரஹர்ஷிதா: ॥ 37॥
நந்த³கோ³பாத³யோ கோ³பா போ⁴ஜராஜஸமாஹுதா: ।
நிவேதி³தோபாயநாஸ்த ஏகஸ்மிந் மஞ்ச ஆவிஶந் ॥ 38॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ மல்லரங்கோ³பவர்ணநம் நாம த்³விசத்வாரிம்ஶோऽத்⁴யாய:
॥ 42॥

॥ ௐ நமோ ப⁴க³வதே வாஸுதே³வாய ॥

॥ த்ரிசத்வாரிம்ஶோऽத்⁴யாய: - 43 ॥
ஶ்ரீஶுக உவாச
அத² க்ரு’ஷ்ணஶ்ச ராமஶ்ச க்ரு’தஶௌசௌ பரந்தப ।
மல்லது³ந்து³பி⁴நிர்கோ⁴ஷம் ஶ்ருத்வா த்³ரஷ்டுமுபேயது: ॥ 1॥

ரங்க³த்³வாரம் ஸமாஸாத்³ய தஸ்மிந் நாக³மவஸ்தி²தம் ।
அபஶ்யத்குவலயாபீட³ம் க்ரு’ஷ்ணோऽம்ப³ஷ்ட²ப்ரசோதி³தம் ॥ 2॥
ப³த்³த்⁴வா பரிகரம் ஶௌரி:ஸமுஹ்ய குடிலாலகாந் ।
உவாச ஹஸ்திபம் வாசா மேக⁴நாத³க³பீ⁴ரயா ॥ 3॥
அம்ப³ஷ்டா²ம்ப³ஷ்ட² மார்க³ம் நௌ தே³ஹ்யபக்ரம மா சிரம் ।
நோ சேத்ஸகுஞ்ஜரம் த்வாத்³ய நயாமி யமஸாத³நம் ॥ 4॥
ஏவம் நிர்ப⁴ர்த்ஸிதோऽம்ப³ஷ்ட:²குபித: கோபிதம் க³ஜம் ।
சோத³யாமாஸ க்ரு’ஷ்ணாய காலாந்தகயமோபமம் ॥ 5॥
கரீந்த்³ரஸ்தமபி⁴த்³ருத்ய கரேண தரஸாக்³ரஹீத் ।
கராத்³விக³லித: ஸோऽமும் நிஹத்யாங்க்⁴ரிஷ்வலீயத ॥ 6॥
ஸங்க்ருத்³த⁴ஸ்தமசக்ஷாணோ க்⁴ராணத்³ரு’ஷ்டி:ஸ கேஶவம் ।
பராம்ரு’ஶத்புஷ்கரேண ஸ ப்ரஸஹ்ய விநிர்க³த: ॥ 7॥
புச்சே² ப்ரக்³ரு’ஹ்யாதிப³லம் த⁴நுஷ: பஞ்சவிம்ஶதிம் ।
விசகர்ஷ யதா² நாக³ம் ஸுபர்ண இவ லீலயா ॥ 8॥
ஸ பர்யாவர்தமாநேந ஸவ்யத³க்ஷிணதோऽச்யுத: ।
ப³ப்⁴ராம ப்⁴ராம்யமாணேந கோ³வத்ஸேநேவ பா³லக: ॥ 9॥
ததோऽபி⁴முக²மப்⁴யேத்ய பாணிநாऽऽஹத்ய வாரணம் ।
ப்ராத்³ரவந் பாதயாமாஸ ஸ்ப்ரு’ஶ்யமாந: பதே³ பதே³ ॥ 10॥
ஸ தா⁴வந் க்ரீட³யா பூ⁴மௌ பதித்வா ஸஹஸோத்தி²த: ।
தம் மத்வா பதிதம் க்ருத்³தோ⁴ த³ந்தாப்⁴யாம் ஸோऽஹநத்க்ஷிதிம் ॥ 11॥
ஸ்வவிக்ரமே ப்ரதிஹதே குஞ்ஜரேந்த்³ரோऽத்யமர்ஷித: ।
சோத்³யமாநோ மஹாமாத்ரை: க்ரு’ஷ்ணமப்⁴யத்³ரவத்³ருஷா ॥ 12॥
தமாபதந்தமாஸாத்³ய ப⁴க³வாந்மது⁴ஸூத³ந: ।
நிக்³ரு’ஹ்ய பாணிநா ஹஸ்தம் பாதயாமாஸ பூ⁴தலே ॥ 13॥
பதிதஸ்ய பதா³ऽऽக்ரம்ய ம்ரு’கே³ந்த்³ர இவ லீலயா ।
த³ந்தமுத்பாட்ய தேநேப⁴ம் ஹஸ்திபாம்ஶ்சாஹநத்³த⁴ரி: ॥ 14॥
ம்ரு’தகம் த்³விபமுத்ஸ்ரு’ஜ்ய த³ந்தபாணி:ஸமாவிஶத் ।
அம்ஸந்யஸ்தவிஷாணோऽஸ்ரு’ங்மத³பி³ந்து³பி⁴ரங்கித: ।

விரூட⁴ஸ்வேத³கணிகாவத³நாம்பு³ருஹோ ப³பௌ⁴ ॥ 15॥
வ்ரு’தௌ கோ³பை: கதிபயைர்ப³லதே³வஜநார்த³நௌ ।
ரங்க³ம் விவிஶதூ ராஜந் க³ஜத³ந்தவராயுதௌ⁴ ॥ 16॥
மல்லாநாமஶநிர்ந்ரு’ணாம் நரவர:ஸ்த்ரீணாம் ஸ்மரோ மூர்திமாந்
கோ³பாநாம் ஸ்வஜநோऽஸதாம் க்ஷிதிபு⁴ஜாம் ஶாஸ்தா ஸ்வபித்ரோ: ஶிஶு: ।
ம்ரு’த்யுர்போ⁴ஜபதேர்விராட³விது³ஷாம் தத்த்வம் பரம் யோகி³நாம்
வ்ரு’ஷ்ணீநாம் பரதே³வதேதி விதி³தோ ரங்க³ம் க³த:ஸாக்³ரஜ: ॥ 17॥
ஹதம் குவலயாபீட³ம் த்³ரு’ஷ்ட்வா தாவபி து³ர்ஜயௌ ।
கம்ஸோ மநஸ்வ்யபி ததா³ ப்⁴ரு’ஶமுத்³விவிஜே ந்ரு’ப ॥ 18॥
தௌ ரேஜதூ ரங்க³க³தௌ மஹாபு⁴ஜௌ
விசித்ரவேஷாப⁴ரணஸ்ரக³ம்ப³ரௌ ।
யதா² நடாவுத்தமவேஷதா⁴ரிணௌ
மந:க்ஷிபந்தௌ ப்ரப⁴யா நிரீக்ஷதாம் ॥ 19॥
நிரீக்ஷ்ய தாவுத்தமபூருஷௌ ஜநா
மஞ்சஸ்தி²தா நாக³ரராஷ்ட்ரகா ந்ரு’ப ।
ப்ரஹர்ஷவேகோ³த்கலிதேக்ஷணாநநா:
பபுர்ந த்ரு’ப்தா நயநைஸ்ததா³நநம் ॥ 20॥
பிப³ந்த இவ சக்ஷுர்ப்⁴யாம் லிஹந்த இவ ஜிஹ்வயா ।
ஜிக்⁴ரந்த இவ நாஸாப்⁴யாம் ஶ்லிஷ்யந்த இவ பா³ஹுபி: ⁴ ॥ 21॥
ஊசு: பரஸ்பரம் தே வை யதா²த்³ரு’ஷ்டம் யதா²ஶ்ருதம் ।
தத்³ரூபகு³ணமாது⁴ர்யப்ராக³ல்ப்⁴யஸ்மாரிதா இவ ॥ 22॥
ஏதௌ ப⁴க³வத:ஸாக்ஷாத்³த⁴ரேர்நாராயணஸ்ய ஹி ।
அவதீர்ணாவிஹாம்ஶேந வஸுதே³வஸ்ய வேஶ்மநி ॥ 23॥
ஏஷ வை கில தே³வக்யாம் ஜாதோ நீதஶ்ச கோ³குலம் ।
காலமேதம் வஸந் கூ³டோ⁴ வவ்ரு’தே⁴ நந்த³வேஶ்மநி ॥ 24॥
பூதநாநேந நீதாந்தம் சக்ரவாதஶ்ச தா³நவ: ।
அர்ஜுநௌ கு³ஹ்யக: கேஶீ தே⁴நுகோऽந்யே ச தத்³விதா: ⁴ ॥ 25॥
கா³வ:ஸபாலா ஏதேந தா³வாக்³நே: பரிமோசிதா: ।

காலியோ த³மித:ஸர்ப இந்த்³ரஶ்ச விமத:³ க்ரு’த: ॥ 26॥
ஸப்தாஹமேகஹஸ்தேந த்⁴ரு’தோऽத்³ரிப்ரவரோऽமுநா ।
வர்ஷவாதாஶநிப்⁴யஶ்ச பரித்ராதம் ச கோ³குலம் ॥ 27॥
கோ³ப்யோऽஸ்ய நித்யமுதி³தஹஸிதப்ரேக்ஷணம் முக²ம் ।
பஶ்யந்த்யோ விவிதா⁴ம்ஸ்தாபாம்ஸ்தரந்தி ஸ்மாஶ்ரமம் முதா³ ॥ 28॥
வத³ந்த்யநேந வம்ஶோऽயம் யதோ:³ஸுப³ஹுவிஶ்ருத: ।
ஶ்ரியம் யஶோ மஹத்வம் ச லப்ஸ்யதே பரிரக்ஷித: ॥ 29॥
அயம் சாஸ்யாக்³ரஜ:ஶ்ரீமாந் ராம: கமலலோசந: ।
ப்ரலம்போ³ நிஹதோ யேந வத்ஸகோ யே ப³காத³ய: ॥ 30॥
ஜநேஷ்வேவம் ப்³ருவாணேஷு தூர்யேஷு நிநத³த்ஸு ச ।
க்ரு’ஷ்ணராமௌ ஸமாபா⁴ஷ்ய சாணூரோ வாக்யமப்³ரவீத் ॥ 31॥
ஹே நந்த³ஸூநோ ஹே ராம ப⁴வந்தௌ வீரஸம்மதௌ ।
நியுத்³த⁴குஶலௌ ஶ்ருத்வா ராஜ்ஞாऽऽஹூதௌ தி³த்³ரு’க்ஷுணா ॥ 32॥
ப்ரியம் ராஜ்ஞ: ப்ரகுர்வந்த்ய: ஶ்ரேயோ விந்த³ந்தி வை ப்ரஜா: ।
மநஸா கர்மணா வாசா விபரீதமதோऽந்யதா² ॥ 33॥
நித்யம் ப்ரமுதி³தா கோ³பா வத்ஸபாலா யதா²ஸ்பு²டம் ।
வநேஷு மல்லயுத்³தே⁴ந க்ரீட³ந்தஶ்சாரயந்தி கா:³ ॥ 34॥
தஸ்மாத்³ராஜ்ஞ: ப்ரியம் யூயம் வயம் ச கரவாம ஹே ।
பூ⁴தாநி ந: ப்ரஸீத³ந்தி ஸர்வபூ⁴தமயோ ந்ரு’ப: ॥ 35॥
தந்நிஶம்யாப்³ரவீத்க்ரு’ஷ்ணோ தே³ஶகாலோசிதம் வச: ।
நியுத்³த⁴மாத்மநோऽபீ⁴ஷ்டம் மந்யமாநோऽபி⁴நந்த்³ய ச ॥ 36॥
ப்ரஜா போ⁴ஜபதேரஸ்ய வயம் சாபி வநேசரா: ।
கரவாம ப்ரியம் நித்யம் தந்ந: பரமநுக்³ரஹ: ॥ 37॥
பா³லா வயம் துல்யப³லை: க்ரீடி³ஷ்யாமோ யதோ²சிதம் ।
ப⁴வேந்நியுத்³த⁴ம் மாத⁴ர்ம:ஸ்ப்ரு’ஶேந்மல்லஸபா⁴ஸத:³ ॥ 38॥
சாணூர உவாச
ந பா³லோ ந கிஶோரஸ்த்வம் ப³லஶ்ச ப³லிநாம் வர: ।
லீலயேபோ⁴ ஹதோ யேந ஸஹஸ்ரத்³விபஸத்த்வப்⁴ரு’த் ॥ 39॥

தஸ்மாத்³ப⁴வத்³ப்⁴யாம் ப³லிபி⁴ர்யோத்³த⁴வ்யம் நாநயோऽத்ர வை ।
மயி விக்ரம வார்ஷ்ணேய ப³லேந ஸஹ முஷ்டிக: ॥ 40॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ குவலயாபீட³வதோ⁴ நாம த்ரிசத்வாரிம்ஶோऽத்⁴யாய: ॥
43॥

॥ ௐ நமோ ப⁴க³வதே வாஸுதே³வாய ॥

॥ சதுஶ்சத்வாரிம்ஶோऽத்⁴யாய: - 44 ॥
ஶ்ரீஶுக உவாச
ஏவம் சர்சிதஸங்கல்போ ப⁴க³வாந்மது⁴ஸூத³ந: ।
ஆஸஸாதா³த² சாணூரம் முஷ்டிகம் ரோஹிணீஸுத: ॥ 1॥
ஹஸ்தாப்⁴யாம் ஹஸ்தயோர்ப³த்³த்⁴வா பத்³ப்⁴யாமேவ ச பாத³யோ: ।
விசகர்ஷதுரந்யோந்யம் ப்ரஸஹ்ய விஜிகீ³ஷயா ॥ 2॥
அரத்நீ த்³வே அரத்நிப்⁴யாம் ஜாநுப்⁴யாம் சைவ ஜாநுநீ ।
ஶிர: ஶீர்ஷ்ணோரஸோரஸ்தாவந்யோந்யமபி⁴ஜக்⁴நது: ॥ 3॥
பரிப்⁴ராமணவிக்ஷேபபரிரம்பா⁴வபாதநை: ।
உத்ஸர்பணாபஸர்பணைஶ்சாந்யோந்யம் ப்ரத்யருந்த⁴தாம் ॥ 4॥
உத்தா²பநைருந்நயநைஶ்சாலநை:ஸ்தா²பநைரபி ।
பரஸ்பரம் ஜிகீ³ஷந்தாவபசக்ரதுராத்மந: ॥ 5॥
தத்³ப³லாப³லவத்³யுத்³த⁴ம் ஸமேதா:ஸர்வயோஷித: ।
ஊசு: பரஸ்பரம் ராஜந் ஸாநுகம்பா வரூத²ஶ: ॥ 6॥
மஹாநயம் ப³தாத⁴ர்ம ஏஷாம் ராஜஸபா⁴ஸதா³ம் ।
யே ப³லாப³லவத்³யுத்³த⁴ம் ராஜ்ஞோऽந்விச்ச²ந்தி பஶ்யத: ॥ 7॥
க்வ வஜ்ரஸாரஸர்வாங்கௌ³ மல்லௌ ஶைலேந்த்³ரஸந்நிபௌ⁴ ।
க்வ சாதிஸுகுமாராங்கௌ³ கிஶோரௌ நாப்தயௌவநௌ ॥ 8॥

த⁴ர்மவ்யதிக்ரமோ ஹ்யஸ்ய ஸமாஜஸ்ய த்⁴ருவம் ப⁴வேத் ।
யத்ராத⁴ர்ம:ஸமுத்திஷ்டே²ந்ந ஸ்தே²யம் தத்ர கர்ஹிசித் ॥ 9॥
ந ஸபா⁴ம் ப்ரவிஶேத்ப்ராஜ்ஞ:ஸப்⁴யதோ³ஷாநநுஸ்மரந் ।
அப்³ருவந் விப்³ருவந்நஜ்ஞோ நர: கில்பி³ஷமஶ்நுதே ॥ 10॥
வல்க³த: ஶத்ருமபி⁴த: க்ரு’ஷ்ணஸ்ய வத³நாம்பு³ஜம் ।
வீக்ஷ்யதாம் ஶ்ரமவார்யுப்தம் பத்³மகோஶமிவாம்பு³பி: ⁴ ॥ 11॥
கிம் ந பஶ்யத ராமஸ்ய முக²மாதாம்ரலோசநம் ।
முஷ்டிகம் ப்ரதி ஸாமர்ஷம் ஹாஸஸம்ரம்ப⁴ஶோபி⁴தம் ॥ 12॥
புண்யா ப³த வ்ரஜபு⁴வோ யத³யம் ந்ரு’லிங்க³-
கூ³ட:⁴புராணபுருஷோ வநசித்ரமால்ய: ।
கா:³ பாலயந் ஸஹப³ல: க்வணயம்ஶ்ச வேணும்
விக்ரீட³யாஞ்சதி கி³ரித்ரரமார்சிதாங்க்⁴ரி: ॥ 13॥
கோ³ப்யஸ்தப: கிமசரந் யத³முஷ்ய ரூபம்
லாவண்யஸாரமஸமோர்த்⁴வமநந்யஸித்³த⁴ம் ।
த்³ரு’க்³பி: ⁴ பிப³ந்த்யநுஸவாபி⁴நவம் து³ராப-
மேகாந்ததா⁴ம யஶஸ:ஶ்ரீய ஐஶ்வரஸ்ய ॥ 14॥
யா தோ³ஹநேऽவஹநநே மத²நோபலேப-
ப்ரேங்கே²ங்க²நார்ப⁴ருதி³தோக்ஷணமார்ஜநாதௌ³ ।
கா³யந்தி சைநமநுரக்ததி⁴யோऽஶ்ருகண்ட்²யோ
த⁴ந்யா வ்ரஜஸ்த்ரிய உருக்ரமசித்தயாநா: ॥ 15॥
ப்ராதர்வ்ரஜாத்³வ்ரஜத ஆவிஶதஶ்ச ஸாயம்
கோ³பி:⁴ ஸமம் க்வணயதோऽஸ்ய நிஶம்ய வேணும் ।
நிர்க³ம்ய தூர்ணமப³லா: பதி² பூ⁴ரிபுண்யா:
பஶ்யந்தி ஸஸ்மிதமுக²ம் ஸத³யாவலோகம் ॥ 16॥
ஏவம் ப்ரபா⁴ஷமாணாஸு ஸ்த்ரீஷு யோகே³ஶ்வரோ ஹரி: ।
ஶத்ரும் ஹந்தும் மநஶ்சக்ரே ப⁴க³வாந் ப⁴ரதர்ஷப⁴ ॥ 17॥
ஸப⁴யா:ஸ்த்ரீகி³ர: ஶ்ருத்வா புத்ரஸ்நேஹஶுசாऽऽதுரௌ ।
பிதராவந்வதப்யேதாம் புத்ரயோரபு³தௌ⁴ ப³லம் ॥ 18॥
தைஸ்தைர்நியுத்³த⁴விதி⁴பி⁴ர்விவிதை⁴ரச்யுதேதரௌ ।

யுயுதா⁴தே யதா²ந்யோந்யம் ததை²வ ப³லமுஷ்டிகௌ ॥ 19॥
ப⁴க³வத்³கா³த்ரநிஷ்பாதைர்வஜ்ரநிஷ்பேஷநிஷ்டு²ரை: ।
சாணூரோ ப⁴ஜ்யமாநாங்கோ³முஹுர்க்³லாநிமவாப ஹ ॥ 20॥
ஸ ஶ்யேநவேக³ உத்பத்ய முஷ்டீக்ரு’த்ய கராவுபௌ⁴ ।
ப⁴க³வந்தம் வாஸுதே³வம் க்ருத்³தோ⁴ வக்ஷஸ்யபா³த⁴த ॥ 21॥
நாசலத்தத்ப்ரஹாரேண மாலாஹத இவ த்³விப: ।
பா³ஹ்வோர்நிக்³ரு’ஹ்ய சாணூரம் ப³ஹுஶோ ப்⁴ராமயந் ஹரி: ॥ 22॥
பூ⁴ப்ரு’ஷ்டே² போத²யாமாஸ தரஸா க்ஷீணஜீவிதம் ।
விஸ்ரஸ்தாகல்பகேஶஸ்ரகி³ந்த்³ரத்⁴வஜ இவாபதத் ॥ 23॥
ததை²வ முஷ்டிக: பூர்வம் ஸ்வமுஷ்ட்யாபி⁴ஹதேந வை ।
ப³லப⁴த்³ரேண ப³லிநா தலேநாபி⁴ஹதோ ப்⁴ரு’ஶம் ॥ 24॥
ப்ரவேபித:ஸ ருதி⁴ரமுத்³வமந் முக²தோऽர்தி³த: ।
வ்யஸு: பபாதோர்வ்யுபஸ்தே² வாதாஹத இவாங்க்⁴ரிப: ॥ 25॥
தத:கூடமநுப்ராப்தம் ராம: ப்ரஹரதாம் வர: ।
அவதீ⁴ல்லீலயா ராஜந் ஸாவஜ்ஞம் வாமமுஷ்டிநா ॥ 26॥
தர்ஹ்யேவ ஹி ஶல: க்ரு’ஷ்ணபதா³பஹதஶீர்ஷக: ।
த்³விதா⁴ விஶீர்ணஸ்தோஶலக உபா⁴வபி நிபேதது: ॥ 27॥
சாணூரே முஷ்டிகே கூடே ஶலே தோஶலகே ஹதே ।
ஶேஷா: ப்ரது³த்³ருவுர்மல்லா:ஸர்வே ப்ராணபரீப்ஸவ: ॥ 28॥
கோ³பாந் வயஸ்யாநாக்ரு’ஷ்ய தை:ஸம்ஸ்ரு’ஜ்ய விஜஹ்ரது: ।
வாத்³யமாநேஷு தூர்யேஷு வல்க³ந்தௌ ருதநூபுரௌ ॥ 29॥
ஜநா: ப்ரஜஹ்ரு’ஷு:ஸர்வே கர்மணா ராமக்ரு’ஷ்ணயோ: ।
ரு’தே கம்ஸம் விப்ரமுக்²யா:ஸாத⁴வ:ஸாது⁴ ஸாத்⁴விதி ॥ 30॥
ஹதேஷு மல்லவர்யேஷு வித்³ருதேஷு ச போ⁴ஜராட் ।
ந்யவாரயத்ஸ்வதூர்யாணி வாக்யம் சேத³முவாச ஹ ॥ 31॥
நி:ஸாரயத து³ர்வ்ரு’த்தௌ வஸுதே³வாத்மஜௌ புராத் ।
த⁴நம் ஹரத கோ³பாநாம் நந்த³ம் ப³த்⁴நீத து³ர்மதிம் ॥ 32॥

வஸுதே³வஸ்து து³ர்மேதா⁴ ஹந்யதாமாஶ்வஸத்தம: ।
உக்³ரஸேந: பிதா சாபி ஸாநுக:³ பரபக்ஷக:³ ॥ 33॥
ஏவம் விகத்த²மாநே வை கம்ஸே ப்ரகுபிதோऽவ்யய: ।
லகி⁴ம்நோத்பத்ய தரஸா மஞ்சமுத்துங்க³மாருஹத் ॥ 34॥
தமாவிஶந்தமாலோக்ய ம்ரு’த்யுமாத்மந ஆஸநாத் ।
மநஸ்வீ ஸஹஸோத்தா²ய ஜக்³ரு’ஹே ஸோऽஸிசர்மணீ ॥ 35॥
தம் க²ட்³க³பாணிம் விசரந்தமாஶு
ஶ்யேநம் யதா² த³க்ஷிணஸவ்யமம்ப³ரே ।
ஸமக்³ரஹீத்³து³ர்விஷஹோக்³ரதேஜா
யதோ²ரக³ம் தார்க்ஷ்யஸுத: ப்ரஸஹ்ய ॥ 36॥
ப்ரக்³ரு’ஹ்ய கேஶேஷு சலத்கிரீடம்
நிபாத்ய ரங்கோ³பரி துங்க³மஞ்சாத் ।
தஸ்யோபரிஷ்டாத்ஸ்வயமப்³ஜநாப:⁴
பபாத விஶ்வாஶ்ரய ஆத்மதந்த்ர: ॥ 37॥
தம் ஸம்பரேதம் விசகர்ஷ பூ⁴மௌ
ஹரிர்யதே²ப⁴ம் ஜக³தோ விபஶ்யத: ।
ஹா ஹேதி ஶப்³த:³ஸுமஹாம்ஸ்ததா³பூ⁴-
து³தீ³ரித:ஸர்வஜநைர்நரேந்த்³ர ॥ 38॥
ஸ நித்யதோ³த்³விக்³நதி⁴யா தமீஶ்வரம்
பிப³ந் வத³ந் வா விசரந் ஸ்வபந் ஶ்வஸந் ।
த³த³ர்ஶ சக்ராயுத⁴மக்³ரதோ யத-
ஸ்ததே³வ ரூபம் து³ரவாபமாப ॥ 39॥
தஸ்யாநுஜா ப்⁴ராதரோऽஷ்டௌ கங்கந்யக்³ரோத⁴காத³ய: ।
அப்⁴யதா⁴வந்நதிக்ருத்³தா⁴ ப்⁴ராதுர்நிர்வேஶகாரிண: ॥ 40॥
ததா²திரப⁴ஸாம்ஸ்தாம்ஸ்து ஸம்யத்தாந் ரோஹிணீஸுத: ।
அஹந் பரிக⁴முத்³யம்ய பஶூநிவ ம்ரு’கா³தி⁴ப: ॥ 41॥
நேது³ர்து³ந்து³ப⁴யோ வ்யோம்நி ப்³ரஹ்மேஶாத்³யா விபூ⁴தய: ।
புஷ்பை: கிரந்தஸ்தம் ப்ரீதா: ஶஶம்ஸுர்நந்ரு’து:ஸ்த்ரிய: ॥ 42॥
தேஷாம் ஸ்த்ரியோ மஹாராஜ ஸுஹ்ரு’ந்மரணது:³கி²தா: ।

தத்ராபீ⁴யுர்விநிக்⁴நந்த்ய: ஶீர்ஷாண்யஶ்ருவிலோசநா: ॥ 43॥
ஶயாநாந் வீரஶய்யாயாம் பதீநாலிங்க்³ய ஶோசதீ: ।
விலேபு:ஸுஸ்வரம் நார்யோ விஸ்ரு’ஜந்த்யோ முஹு: ஶுச: ॥ 44॥
ஹா நாத² ப்ரிய த⁴ர்மஜ்ஞ கருணாநாத²வத்ஸல ।
த்வயா ஹதேந நிஹதா வயம் தே ஸக்³ரு’ஹப்ரஜா: ॥ 45॥
த்வயா விரஹிதா பத்யா புரீயம் புருஷர்ஷப⁴ ।
ந ஶோப⁴தே வயமிவ நிவ்ரு’த்தோத்ஸவமங்க³ளா ॥ 46॥
அநாக³ஸாம் த்வம் பூ⁴தாநாம் க்ரு’தவாந் த்³ரோஹமுல்ப³ணம் ।
தேநேமாம் போ⁴ த³ஶாம் நீதோ பூ⁴தத்⁴ருக் கோ லபே⁴த ஶம் ॥ 47॥
ஸர்வேஷாமிஹ பூ⁴தாநாமேஷ ஹி ப்ரப⁴வாப்யய: ।
கோ³ப்தா ச தத³வத்⁴யாயீ ந க்வசித்ஸுக²மேத⁴தே ॥ 48॥
ஶ்ரீஶுக உவாச
ராஜயோஷித ஆஶ்வாஸ்ய ப⁴க³வாம்ல்லோகபா⁴வந: ।
யாமாஹுர்லௌகிகீம் ஸம்ஸ்தா²ம் ஹதாநாம் ஸமகாரயத் ॥ 49॥
மாதரம் பிதரம் சைவ மோசயித்வாத² ப³ந்த⁴நாத் ।
க்ரு’ஷ்ணராமௌ வவந்தா³தே ஶிரஸாऽऽஸ்ப்ரு’ஶ்ய பாத³யோ: ॥ 50॥
தே³வகீ வஸுதே³வஶ்ச விஜ்ஞாய ஜக³தீ³ஶ்வரௌ ।
க்ரு’தஸம்வந்த³நௌ புத்ரௌ ஸஸ்வஜாதே ந ஶங்கிதௌ ॥ 51॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ கம்ஸவதோ⁴ நாம சதுஶ்சத்வாரிம்ஶோऽத்⁴யாய: ॥ 44॥

॥ ௐ நமோ ப⁴க³வதே வாஸுதே³வாய ॥

॥ பஞ்சசத்வாரிம்ஶோऽத்⁴யாய: - 45 ॥
ஶ்ரீஶுக உவாச
பிதராவுபலப்³தா⁴ர்தௌ² விதி³த்வா புருஷோத்தம: ।
மா பூ⁴தி³தி நிஜாம் மாயாம் ததாந ஜநமோஹிநீம் ॥ 1॥

உவாச பிதராவேத்ய ஸாக்³ரஜ:ஸாத்வதர்ஷப: ⁴ ।
ப்ரஶ்ரயாவநத: ப்ரீணந்நம்ப³ தாதேதி ஸாத³ரம் ॥ 2॥
நாஸ்மத்தோ யுவயோஸ்தாத நித்யோத்கண்டி²தயோரபி ।
பா³ல்யபௌக³ண்ட³கைஶோரா: புத்ராப்⁴யாமப⁴வந் க்வசித் ॥ 3॥
ந லப்³தோ⁴ தை³வஹதயோர்வாஸோ நௌ ப⁴வத³ந்திகே ।
யாம் பா³லா: பித்ரு’கே³ஹஸ்தா² விந்த³ந்தே லாலிதா முத³ம் ॥ 4॥
ஸர்வார்த²ஸம்ப⁴வோ தே³ஹோ ஜநித: போஷிதோ யத: ।
ந தயோர்யாதி நிர்வேஶம் பித்ரோர்மர்த்ய: ஶதாயுஷா ॥ 5॥
யஸ்தயோராத்மஜ: கல்ப ஆத்மநா ச த⁴நேந ச ।
வ்ரு’த்திம் ந த³த்³யாத்தம் ப்ரேத்ய ஸ்வமாம்ஸம் கா²த³யந்தி ஹி ॥ 6॥
மாதரம் பிதரம் வ்ரு’த்³த⁴ம் பா⁴ர்யாம் ஸாத்⁴வீம் ஸுதம் ஶிஶும் ।
கு³ரும் விப்ரம் ப்ரபந்நம் ச கல்போऽபி³ப்⁴ரச்ச்²வஸந் ம்ரு’த: ॥ 7॥
தந்நாவகல்பயோ: கம்ஸாந்நித்யமுத்³விக்³நசேதஸோ: ।
மோக⁴மேதே வ்யதிக்ராந்தா தி³வஸா வாமநர்சதோ: ॥ 8॥
தத்க்ஷந்துமர்ஹத²ஸ்தாத மாதர்நௌ பரதந்த்ரயோ: ।
அகுர்வதோர்வாம் ஶுஶ்ரூஷாம் க்லிஷ்டயோர்து³ர்ஹ்ரு’தா³ ப்⁴ரு’ஶம் ॥ 9॥
ஶ்ரீஶுக உவாச
இதி மாயாமநுஷ்யஸ்ய ஹரேர்விஶ்வாத்மநோ கி³ரா ।
மோஹிதாவங்கமாரோப்ய பரிஷ்வஜ்யாபதுர்முத³ம் ॥ 10॥
ஸிஞ்சந்தாவஶ்ருதா⁴ராபி:⁴ ஸ்நேஹபாஶேந சாவ்ரு’தௌ ।
ந கிஞ்சிதூ³சதூ ராஜந் பா³ஷ்பகண்டௌ² விமோஹிதௌ ॥ 11॥
ஏவமாஶ்வாஸ்ய பிதரௌ ப⁴க³வாந் தே³வகீஸுத: ।
மாதாமஹம் தூக்³ரஸேநம் யதூ³நாமகரோந்ந்ரு’பம் ॥ 12॥
ஆஹ சாஸ்மாந் மஹாராஜ ப்ரஜாஶ்சாஜ்ஞப்துமர்ஹஸி ।
யயாதிஶாபாத்³யது³பி⁴ர்நாஸிதவ்யம் ந்ரு’பாஸநே ॥ 13॥
மயி ப்⁴ரு’த்ய உபாஸீநே ப⁴வதோ விபு³தா⁴த³ய: ।
ப³லிம் ஹரந்த்யவநதா: கிமுதாந்யே நராதி⁴பா: ॥ 14॥
ஸர்வாந் ஸ்வாந் ஜ்ஞாதிஸம்ப³ந்தா⁴ந் தி³க்³ப்⁴ய: கம்ஸப⁴யாகுலாந் ।

யது³வ்ரு’ஷ்ண்யந்த⁴கமது⁴தா³ஶார்ஹகுகுராதி³காந் ॥ 15॥
ஸபா⁴ஜிதாந் ஸமாஶ்வாஸ்ய விதே³ஶாவாஸகர்ஶிதாந் ।
ந்யவாஸயத்ஸ்வகே³ஹேஷு வித்தை:ஸந்தர்ப்ய விஶ்வக்ரு’த் ॥ 16॥
க்ரு’ஷ்ணஸங்கர்ஷணபு⁴ஜைர்கு³ப்தா லப்³த⁴மநோரதா:² ।
க்³ரு’ஹேஷு ரேமிரே ஸித்³தா:⁴ க்ரு’ஷ்ணராமக³தஜ்வரா: ॥ 17॥
வீக்ஷந்தோऽஹரஹ: ப்ரீதா முகுந்த³வத³நாம்பு³ஜம் ।
நித்யம் ப்ரமுதி³தம் ஶ்ரீமத்ஸத³யஸ்மிதவீக்ஷணம் ॥ 18॥
தத்ர ப்ரவயஸோऽப்யாஸந் யுவாநோऽதிப³லௌஜஸ: ।
பிப³ந்தோऽக்ஷைர்முகுந்த³ஸ்ய முகா²ம்பு³ஜஸுதா⁴ம் முஹு: ॥ 19॥
அத² நந்த³ம் ஸமாஸாத்³ய ப⁴க³வாந் தே³வகீஸுத: ।
ஸங்கர்ஷணஶ்ச ராஜேந்த்³ர பரிஷ்வஜ்யேத³மூசது: ॥ 20॥
பிதர்யுவாப்⁴யாம் ஸ்நிக்³தா⁴ப்⁴யாம் போஷிதௌ லாலிதௌ ப்⁴ரு’ஶம் ।
பித்ரோரப்⁴யதி⁴கா ப்ரீதிராத்மஜேஷ்வாத்மநோऽபி ஹி ॥ 21॥
ஸ பிதா ஸா ச ஜநநீ யௌ புஷ்ணீதாம் ஸ்வபுத்ரவத் ।
ஶிஶூந் ப³ந்து⁴பி⁴ருத்ஸ்ரு’ஷ்டாநகல்பை: போஷரக்ஷணே ॥ 22॥
யாத யூயம் வ்ரஜம் தாத வயம் ச ஸ்நேஹது:³கி²தாந் ।
ஜ்ஞாதீந் வோ த்³ரஷ்டுமேஷ்யாமோ விதா⁴ய ஸுஹ்ரு’தா³ம் ஸுக²ம் ॥ 23॥
ஏவம் ஸாந்த்வய்ய ப⁴க³வாந் நந்த³ம் ஸவ்ரஜமச்யுத: ।
வாஸோऽலங்காரகுப்யாத்³யைரர்ஹயாமாஸ ஸாத³ரம் ॥ 24॥
இத்யுக்தஸ்தௌ பரிஷ்வஜ்ய நந்த:³ ப்ரணயவிஹ்வல: ।
பூரயந்நஶ்ருபி⁴ர்நேத்ரே ஸஹ கோ³பைர்வ்ரஜம் யயௌ ॥ 25॥
அத² ஶூரஸுதோ ராஜந் புத்ரயோ:ஸமகாரயத் ।
புரோத⁴ஸா ப்³ராஹ்மணைஶ்ச யதா²வத்³த்³விஜஸம்ஸ்க்ரு’திம் ॥ 26॥
தேப்⁴யோऽதா³த்³த³க்ஷிணா கா³வோ ருக்மமாலா:ஸ்வலங்க்ரு’தா: ।
ஸ்வலங்க்ரு’தேப்⁴ய:ஸம்பூஜ்ய ஸவத்ஸா: க்ஷௌமமாலிநீ: ॥ 27॥
யா: க்ரு’ஷ்ணராமஜந்மர்க்ஷே மநோத³த்தா மஹாமதி: ।
தாஶ்சாத³தா³த³நுஸ்ம்ரு’த்ய கம்ஸேநாத⁴ர்மதோ ஹ்ரு’தா: ॥ 28॥

ததஶ்ச லப்³த⁴ஸம்ஸ்காரௌ த்³விஜத்வம் ப்ராப்ய ஸுவ்ரதௌ ।
க³ர்கா³த்³யது³குலாசார்யாத்³கா³யத்ரம் வ்ரதமாஸ்தி²தௌ ॥ 29॥
ப்ரப⁴வௌ ஸர்வவித்³யாநாம் ஸர்வஜ்ஞௌ ஜக³தீ³ஶ்வரௌ ।
நாந்யஸித்³தா⁴மலஜ்ஞாநம் கூ³ஹமாநௌ நரேஹிதை: ॥ 30॥
அதோ²கு³ருகுலே வாஸமிச்ச²ந்தாவுபஜக்³மது: ।
காஶ்யம் ஸாந்தீ³பநிம் நாம ஹ்யவந்திபுரவாஸிநம் ॥ 31॥
யதோ²பஸாத்³ய தௌ தா³ந்தௌ கு³ரௌ வ்ரு’த்திமநிந்தி³தாம் ।
க்³ராஹயந்தாவுபேதௌ ஸ்ம ப⁴க்த்யா தே³வமிவாத்³ரு’தௌ ॥ 32॥
தயோர்த்³விஜவரஸ்துஷ்ட: ஶுத்³த⁴பா⁴வாநுவ்ரு’த்திபி:⁴ ।
ப்ரோவாச வேதா³நகி²லாந் ஸாங்கோ³பநிஷதோ³கு³ரு: ॥ 33॥
ஸரஹஸ்யம் த⁴நுர்வேத³ம் த⁴ர்மாந் ந்யாயபதா²ம்ஸ்ததா² ।
ததா² சாந்வீக்ஷிகீம் வித்³யாம் ராஜநீதிம் ச ஷட்³விதா⁴ம் ॥ 34॥
ஸர்வம் நரவரஶ்ரேஷ்டௌ²ஸர்வவித்³யாப்ரவர்தகௌ ।
ஸக்ரு’ந்நிக³த³மாத்ரேண தௌ ஸஞ்ஜக்³ரு’ஹதுர்ந்ரு’ப ॥ 35॥
அஹோராத்ரைஶ்சது:ஷஷ்ட்யா ஸம்யத்தௌ தாவதீ: கலா: ।
கு³ருத³க்ஷிணயாऽऽசார்யம் ச²ந்த³யாமாஸதுர்ந்ரு’ப ॥ 36॥
த்³விஜஸ்தயோஸ்தம் மஹிமாநமத்³பு⁴தம்
ஸம்லக்ஷ்ய ராஜந்நதிமாநுஷீம் மதிம் ।
ஸம்மந்த்ர்ய பத்ந்யா ஸ மஹார்ணவே ம்ரு’தம்
பா³லம் ப்ரபா⁴ஸே வரயாம்ப³பூ⁴வ ஹ ॥ 37॥
ததே²த்யதா²ருஹ்ய மஹாரதௌ² ரத²ம்
ப்ரபா⁴ஸமாஸாத்³ய து³ரந்தவிக்ரமௌ ।
வேலாமுபவ்ரஜ்ய நிஷீத³து:க்ஷணம்
ஸிந்து⁴ர்விதி³த்வார்ஹணமாஹரத்தயோ: ॥ 38॥
தமாஹ ப⁴க³வாநாஶு கு³ருபுத்ர: ப்ரதீ³யதாம் ।
யோऽஸாவிஹ த்வயா க்³ரஸ்தோ பா³லகோ மஹதோர்மிணா ॥ 39॥
ஸமுத்³ர உவாச
நைவாஹார்ஷமஹம் தே³வ தை³த்ய: பஞ்சஜநோ மஹாந் ।

அந்தர்ஜலசர: க்ரு’ஷ்ண ஶங்க²ரூபத⁴ரோऽஸுர: ॥ 40॥
ஆஸ்தே தேநாஹ்ரு’தோ நூநம் தச்ச்²ருத்வா ஸத்வரம் ப்ரபு: ⁴ ।
ஜலமாவிஶ்ய தம் ஹத்வா நாபஶ்யது³த³ரேऽர்ப⁴கம் ॥ 41॥
தத³ங்க³ப்ரப⁴வம் ஶங்க²மாதா³ய ரத²மாக³மத் ।
தத:ஸம்யமநீம் நாம யமஸ்ய த³யிதாம் புரீம் ॥ 42॥
க³த்வா ஜநார்த³ந: ஶங்க²ம் ப்ரத³த்⁴மௌ ஸஹலாயுத: ⁴ ।
ஶங்க²நிர்ஹ்ராத³மாகர்ண்ய ப்ரஜாஸம்யமநோ யம: ॥ 43॥
தயோ:ஸபர்யாம் மஹதீம் சக்ரே ப⁴க்த்யுபப்³ரு’ம்ஹிதாம் ।
உவாசாவநத: க்ரு’ஷ்ணம் ஸர்வபூ⁴தாஶயாலயம் ।
லீலாமநுஷ்ய ஹே விஷ்ணோ யுவயோ: கரவாம கிம் ॥ 44॥
ஶ்ரீப⁴க³வாநுவாச
கு³ருபுத்ரமிஹாநீதம் நிஜகர்மநிப³ந்த⁴நம் ।
ஆநயஸ்வ மஹாராஜ மச்சா²ஸநபுரஸ்க்ரு’த: ॥ 45॥
ததே²தி தேநோபாநீதம் கு³ருபுத்ரம் யதூ³த்தமௌ ।
த³த்த்வா ஸ்வகு³ரவே பூ⁴யோ வ்ரு’ணீஷ்வேதி தமூசது: ॥ 46॥
கு³ருருவாச
ஸம்யக்ஸம்பாதி³தோ வத்ஸ ப⁴வத்³ப்⁴யாம் கு³ருநிஷ்க்ரய: ।
கோ நு யுஷ்மத்³வித⁴கு³ரோ: காமாநாமவஶிஷ்யதே ॥ 47॥
க³ச்ச²தம் ஸ்வக்³ரு’ஹம் வீரௌ கீர்திர்வாமஸ்து பாவநீ ।
ச²ந்தா³ம்ஸ்யயாதயாமாநி ப⁴வந்த்விஹ பரத்ர ச ॥ 48॥
கு³ருணைவமநுஜ்ஞாதௌ ரதே²நாநிலரம்ஹஸா ।
ஆயாதௌ ஸ்வபுரம் தாத பர்ஜந்யநிநதே³ந வை ॥ 49॥
ஸமநந்த³ந் ப்ரஜா:ஸர்வா த்³ரு’ஷ்ட்வா ராமஜநார்த³நௌ ।
அபஶ்யந்த்யோ ப³ஹ்வஹாநி நஷ்டலப்³த⁴த⁴நா இவ ॥ 50॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ கு³ருபுத்ராநயநம் நாம பஞ்சசத்வாரிம்ஶோऽத்⁴யாய: ॥
45॥

॥ ௐ நமோ ப⁴க³வதே வாஸுதே³வாய ॥

॥ ஷட்சத்வாரிம்ஶோऽத்⁴யாய: - 46 ॥
ஶ்ரீஶுக உவாச
வ்ரு’ஷ்ணீநாம் ப்ரவரோ மந்த்ரீ க்ரு’ஷ்ணஸ்ய த³யித:ஸகா² ।
ஶிஷ்யோ ப்³ரு’ஹஸ்பதே:ஸாக்ஷாது³த்³த⁴வோ பு³த்³தி⁴ஸத்தம: ॥ 1॥
தமாஹ ப⁴க³வாந் ப்ரேஷ்ட²ம் ப⁴க்தமேகாந்திநம் க்வசித் ।
க்³ரு’ஹீத்வா பாணிநா பாணிம் ப்ரபந்நார்திஹரோ ஹரி: ॥ 2॥
க³ச்சோ²த்³த⁴வ வ்ரஜம் ஸௌம்ய பித்ரோர்நௌ ப்ரீதிமாவஹ ।
கோ³பீநாம் மத்³வியோகா³தி⁴ம் மத்ஸந்தே³ஶைர்விமோசய ॥ 3॥
தா மந்மநஸ்கா மத்ப்ராணா மத³ர்தே² த்யக்ததை³ஹிகா: ।
மாமேவ த³யிதம் ப்ரேஷ்ட²மாத்மாநம் மநஸா க³தா: ।
யே த்யக்தலோகத⁴ர்மாஶ்ச மத³ர்தே² தாந் பி³ப⁴ர்ம்யஹம் ॥ 4॥
மயி தா: ப்ரேயஸாம் ப்ரேஷ்டே²தூ³ரஸ்தே² கோ³குலஸ்த்ரிய: ।
ஸ்மரந்த்யோऽங்க³ விமுஹ்யந்தி விரஹௌத்கண்ட்²யவிஹ்வலா: ॥ 5॥
தா⁴ரயந்த்யதிக்ரு’ச்ச்²ரேண ப்ராய: ப்ராணாந் கத²ஞ்சந ।
ப்ரத்யாக³மநஸந்தே³ஶைர்வல்லவ்யோ மே மதா³த்மிகா: ॥ 6॥
ஶ்ரீஶுக உவாச
இத்யுக்த உத்³த⁴வோ ராஜந் ஸந்தே³ஶம் ப⁴ர்துராத்³ரு’த: ।
ஆதா³ய ரத²மாருஹ்ய ப்ரயயௌ நந்த³கோ³குலம் ॥ 7॥
ப்ராப்தோ நந்த³வ்ரஜம் ஶ்ரீமாந் நிம்லோசதி விபா⁴வஸௌ ।
ச²ந்நயாந: ப்ரவிஶதாம் பஶூநாம் கு²ரரேணுபி: ⁴ ॥ 8॥
வாஸிதார்தே²ऽபி⁴யுத்⁴யத்³பி⁴ர்நாதி³தம் ஶுஷ்மிபி⁴ர்வ்ரு’ஷை: ।
தா⁴வந்தீபி⁴ஶ்ச வாஸ்ராபி⁴ரூதோ⁴பா⁴ரை:ஸ்வவத்ஸகாந் ॥ 9॥
இதஸ்ததோ விலங்க⁴த்³பி⁴ர்கோ³வத்ஸைர்மண்டி³தம் ஸிதை: ।
கோ³தோ³ஹஶப்³தா³பி⁴ரவம் வேணூநாம் நி:ஸ்வநேந ச ॥ 10॥
கா³யந்தீபி⁴ஶ்ச கர்மாணி ஶுபா⁴நி ப³லக்ரு’ஷ்ணயோ: ।

ஸ்வலங்க்ரு’தாபி⁴ர்கோ³பீபி⁴ர்கோ³பைஶ்ச ஸுவிராஜிதம் ॥ 11॥
அக்³ந்யர்காதிதி²கோ³விப்ரபித்ரு’தே³வார்சநாந்விதை: ।
தூ⁴பதீ³பைஶ்ச மால்யைஶ்ச கோ³பாவாஸைர்மநோரமம் ॥ 12॥
ஸர்வத: புஷ்பிதவநம் த்³விஜாலிகுலநாதி³தம் ।
ஹம்ஸகாரண்ட³வாகீர்ணை: பத்³மஷண்டை³ஶ்ச மண்டி³தம் ॥ 13॥
தமாக³தம் ஸமாக³ம்ய க்ரு’ஷ்ணஸ்யாநுசரம் ப்ரியம் ।
நந்த:³ ப்ரீத: பரிஷ்வஜ்ய வாஸுதே³வதி⁴யார்சயத் ॥ 14॥
போ⁴ஜிதம் பரமாந்நேந ஸம்விஷ்டம் கஶிபௌ ஸுக²ம் ।
க³தஶ்ரமம் பர்யப்ரு’ச்ச²த்பாத³ஸம்வாஹநாதி³பி:⁴ ॥ 15॥
கச்சித³ங்க³ மஹாபா⁴க³ஸகா² ந: ஶூரநந்த³ந: ।
ஆஸ்தே குஶல்யபத்யாத்³யைர்யுக்தோ முக்த:ஸுஹ்ரு’த்³வ்ரு’த: ॥ 16॥
தி³ஷ்ட்யா கம்ஸோ ஹத: பாப:ஸாநுக:³ஸ்வேந பாப்மநா ।
ஸாதூ⁴நாம் த⁴ர்மஶீலாநாம் யதூ³நாம் த்³வேஷ்டி ய:ஸதா³ ॥ 17॥
அபி ஸ்மரதி ந: க்ரு’ஷ்ணோ மாதரம் ஸுஹ்ரு’த:³ஸகீ²ந் ।
கோ³பாந் வ்ரஜம் சாத்மநாத²ம் கா³வோ வ்ரு’ந்தா³வநம் கி³ரிம் ॥ 18॥
அப்யாயாஸ்யதி கோ³விந்த:³ஸ்வஜநாந் ஸக்ரு’தீ³க்ஷிதும் ।
தர்ஹி த்³ரக்ஷ்யாம தத்³வக்த்ரம் ஸுநஸம் ஸுஸ்மிதேக்ஷணம் ॥ 19॥
தா³வாக்³நேர்வாதவர்ஷாச்ச வ்ரு’ஷஸர்பாச்ச ரக்ஷிதா: ।
து³ரத்யயேப்⁴யோ ம்ரு’த்யுப்⁴ய: க்ரு’ஷ்ணேந ஸுமஹாத்மநா ॥ 20॥
ஸ்மரதாம் க்ரு’ஷ்ணவீர்யாணி லீலாபாங்க³நிரீக்ஷிதம் ।
ஹஸிதம் பா⁴ஷிதம் சாங்க³ஸர்வா ந: ஶிதி²லா: க்ரியா: ॥ 21॥
ஸரிச்சை²லவநோத்³தே³ஶாந் முகுந்த³பத³பூ⁴ஷிதாந் ।
ஆக்ரீடா³நீக்ஷமாணாநாம் மநோ யாதி ததா³த்மதாம் ॥ 22॥
மந்யே க்ரு’ஷ்ணம் ச ராமம் ச ப்ராப்தாவிஹ ஸுரோத்தமௌ ।
ஸுராணாம் மஹத³ர்தா²ய க³ர்க³ஸ்ய வசநம் யதா² ॥ 23॥
கம்ஸம் நாகா³யுதப்ராணம் மல்லௌ க³ஜபதிம் ததா² ।
அவதி⁴ஷ்டாம் லீலயைவ பஶூநிவ ம்ரு’கா³தி⁴ப: ॥ 24॥

தாலத்ரயம் மஹாஸாரம் த⁴நுர்யஷ்டிமிவேப⁴ராட் ।
ப³ப⁴ஞ்ஜைகேந ஹஸ்தேந ஸப்தாஹமத³தா⁴த்³கி³ரிம் ॥ 25॥
ப்ரலம்போ³ தே⁴நுகோऽரிஷ்டஸ்த்ரு’ணாவர்தோ ப³காத³ய: ।
தை³த்யா:ஸுராஸுரஜிதோ ஹதா யேநேஹ லீலயா ॥ 26॥
ஶ்ரீஶுக உவாச
இதி ஸம்ஸ்ம்ரு’த்ய ஸம்ஸ்ம்ரு’த்ய நந்த:³ க்ரு’ஷ்ணாநுரக்ததீ: ⁴ ।
அத்யுத்கண்டோ²ऽப⁴வத்தூஷ்ணீம் ப்ரேமப்ரஸரவிஹ்வல: ॥ 27॥
யஶோதா³ வர்ண்யமாநாநி புத்ரஸ்ய சரிதாநி ச ।
ஶ‍்ரு’ண்வந்த்யஶ்ரூண்யவாஸ்ராக்ஷீத்ஸ்நேஹஸ்நுதபயோத⁴ரா ॥ 28॥
தயோரித்த²ம் ப⁴க³வதி க்ரு’ஷ்ணே நந்த³யஶோத³யோ: ।
வீக்ஷ்யாநுராக³ம் பரமம் நந்த³மாஹோத்³த⁴வோ முதா³ ॥ 29॥
உத்³த⁴வ உவாச
யுவாம் ஶ்லாக்⁴யதமௌ நூநம் தே³ஹிநாமிஹ மாநத³ ।
நாராயணேऽகி²லகு³ரௌ யத்க்ரு’தா மதிரீத்³ரு’ஶீ ॥ 30॥
ஏதௌ ஹி விஶ்வஸ்ய ச பீ³ஜயோநீ
ராமோ முகுந்த:³ புருஷ: ப்ரதா⁴நம் ।
அந்வீய பூ⁴தேஷு விலக்ஷணஸ்ய
ஜ்ஞாநஸ்ய சேஶாத இமௌ புராணௌ ॥ 31॥
யஸ்மிந் ஜந: ப்ராணவியோக³காலே
க்ஷணம் ஸமாவேஶ்ய மநோவிஶுத்³த⁴ம் ।
நிர்ஹ்ரு’த்ய கர்மாஶயமாஶு யாதி
பராம் க³திம் ப்³ரஹ்மமயோऽர்கவர்ண: ॥ 32॥
தஸ்மிந் ப⁴வந்தாவகி²லாத்மஹேதௌ
நாராயணே காரணமர்த்யமூர்தௌ ।
பா⁴வம் வித⁴த்தாம் நிதராம் மஹாத்மந்
கிம் வாவஶிஷ்டம் யுவயோ:ஸுக்ரு’த்யம் ॥ 33॥
ஆக³மிஷ்யத்யதீ³ர்கே⁴ண காலேந வ்ரஜமச்யுத: ।
ப்ரியம் விதா⁴ஸ்யதே பித்ரோர்ப⁴க³வாந் ஸாத்வதாம் பதி: ॥ 34॥
ஹத்வா கம்ஸம் ரங்க³மத்⁴யே ப்ரதீபம் ஸர்வஸாத்வதாம் ।

யதா³ஹ வ:ஸமாக³த்ய க்ரு’ஷ்ண:ஸத்யம் கரோதி தத் ॥ 35॥
மா கி²த்³யதம் மஹாபா⁴கௌ³ த்³ரக்ஷ்யத:² க்ரு’ஷ்ணமந்திகே ।
அந்தர்ஹ்ரு’தி³ஸ பூ⁴தாநாமாஸ்தே ஜ்யோதிரிவைத⁴ஸி ॥ 36॥
ந ஹ்யஸ்யாஸ்தி ப்ரிய: கஶ்சிந்நாப்ரியோ வாஸ்த்யமாநிந: ।
நோத்தமோ நாத⁴மோ நாபி ஸமாநஸ்யாஸமோऽபி வா ॥ 37॥
ந மாதா ந பிதா தஸ்ய ந பா⁴ர்யா ந ஸுதாத³ய: ।
நாத்மீயோ ந பரஶ்சாபி ந தே³ஹோ ஜந்ம ஏவ ச ॥ 38॥
ந சாஸ்ய கர்ம வா லோகே ஸத³ஸந்மிஶ்ரயோநிஷு ।
க்ரீடா³ர்த:² ஸோऽபி ஸாதூ⁴நாம் பரித்ராணாய கல்பதே ॥ 39॥
ஸத்த்வம் ரஜஸ்தம இதி ப⁴ஜதே நிர்கு³ணோ கு³ணாந் ।
க்ரீட³ந்நதீதோऽத்ர கு³ணை:ஸ்ரு’ஜத்யவதி ஹந்த்யஜ: ॥ 40॥
யதா² ப்⁴ரமரிகா த்³ரு’ஷ்ட்யா ப்⁴ராம்யதீவ மஹீயதே ।
சித்தே கர்தரி தத்ராத்மா கர்தேவாஹந்தி⁴யா ஸ்ம்ரு’த: ॥ 41॥
யுவயோரேவ நைவாயமாத்மஜோ ப⁴க³வாந் ஹரி: ।
ஸர்வேஷாமாத்மஜோ ஹ்யாத்மா பிதா மாதா ஸ ஈஶ்வர: ॥ 42॥
த்³ரு’ஷ்டம் ஶ்ருதம் பூ⁴தப⁴வத்³ப⁴விஷ்ய-
த்ஸ்தா²ஸ்நுஶ்சரிஷ்ணுர்மஹத³ல்பகம் ச ।
விநாச்யுதாத்³வஸ்து தராம் ந வாச்யம்
ஸ ஏவ ஸர்வம் பரமாத்மபூ⁴த: ॥ 43॥
ஏவம் நிஶா ஸா ப்³ருவதோர்வ்யதீதா
நந்த³ஸ்ய க்ரு’ஷ்ணாநுசரஸ்ய ராஜந் ।
கோ³ப்ய:ஸமுத்தா²ய நிரூப்ய தீ³பா-
ந்வாஸ்தூந்ஸமப்⁴யர்ச்ய த³தீ⁴ந்யமந்த²ந் ॥ 44॥
தா தீ³பதீ³ப்தைர்மணிபி⁴ர்விரேஜூ
ரஜ்ஜூர்விகர்ஷத்³பு⁴ஜகங்கணஸ்ரஜ: ।
சலந்நிதம்ப³ஸ்தநஹாரகுண்ட³ல-

த்விஷத்கபோலாருணகுங்குமாநநா: ॥ 45॥
உத்³கா³யதீநாமரவிந்த³லோசநம்

வ்ரஜாங்க³நாநாம் தி³வமஸ்ப்ரு’ஶத்³த்⁴வநி: ।
த³த்⁴நஶ்ச நிர்மந்த²நஶப்³த³மிஶ்ரிதோ
நிரஸ்யதே யேந தி³ஶாமமங்க³ளம் ॥ 46॥
ப⁴க³வத்யுதி³தே ஸூர்யே நந்த³த்³வாரி வ்ரஜௌகஸ: ।
த்³ரு’ஷ்ட்வா ரத²ம் ஶாதகௌம்ப⁴ம் கஸ்யாயமிதி சாப்³ருவந் ॥ 47॥
அக்ரூர ஆக³த: கிம் வா ய: கம்ஸஸ்யார்த²ஸாத⁴க: ।
யேந நீதோ மது⁴புரீம் க்ரு’ஷ்ண: கமலலோசந: ॥ 48॥
கிம் ஸாத⁴யிஷ்யத்யஸ்மாபி⁴ர்ப⁴ர்து: ப்ரேதஸ்ய நிஷ்க்ரு’திம் ।
இதி ஸ்த்ரீணாம் வத³ந்தீநாமுத்³த⁴வோऽகா³த்க்ரு’தாஹ்நிக: ॥ 49॥
இதி ஶ்ரீமத்³பா⁴க³வாதே மஹாபுராணே பாரமஹம்ஸ்யாம்
ஸம்ஹிதாயாம் த³ஶமஸ்கந்தே⁴ பூர்வார்தே⁴ நந்த³ஶோகாபநயநம்
நாம ஷட்சத்வாரிம்ஶோऽத்⁴யாய: ॥ 46॥

॥ ௐ நமோ ப⁴க³வதே வாஸுதே³வாய ॥

॥ ஸப்தசத்வாரிம்ஶோऽத்⁴யாய: - 47 ॥
ஶ்ரீஶுக உவாச
தம் வீக்ஷ்ய க்ரு’ஷ்ணாநுசரம் வ்ரஜஸ்த்ரிய:
ப்ரலம்ப³பா³ஹும் நவகஞ்ஜலோசநம் ।
பீதாம்ப³ரம் புஷ்கரமாலிநம் லஸந்-
முகா²ரவிந்த³ம் பரிம்ரு’ஷ்டகுண்ட³லம் ॥ 1॥
ஶுசிஸ்மிதா: கோऽயமபீச்யத³ர்ஶந:
குதஶ்ச கஸ்யாச்யுதவேஷபூ⁴ஷண: ।
இதி ஸ்ம ஸர்வா: பரிவவ்ருருத்ஸுகா-
ஸ்தமுத்தமஶ்லோகபதா³ம்பு³ஜாஶ்ரயம் ॥ 2॥
தம் ப்ரஶ்ரயேணாவநதா:ஸுஸத்க்ரு’தம்
ஸவ்ரீட³ஹாஸேக்ஷணஸூந்ரு’தாதி³பி: ⁴ ।
ரஹஸ்யப்ரு’ச்ச²ந்நுபவிஷ்டமாஸநே

விஜ்ஞாய ஸந்தே³ஶஹரம் ரமாபதே: ॥ 3॥
ஜாநீமஸ்த்வாம் யது³பதே: பார்ஷத³ம் ஸமுபாக³தம் ।
ப⁴ர்த்ரேஹ ப்ரேஷித: பித்ரோர்ப⁴வாந் ப்ரியசிகீர்ஷயா ॥ 4॥
அந்யதா² கோ³வ்ரஜே தஸ்ய ஸ்மரணீயம் ந சக்ஷ்மஹே ।
ஸ்நேஹாநுப³ந்தோ⁴ ப³ந்தூ⁴நாம் முநேரபி ஸுது³ஸ்த்யஜ: ॥ 5॥
அந்யேஷ்வர்த²க்ரு’தா மைத்ரீ யாவத³ர்த²விட³ம்ப³நம் ।
பும்பி: ⁴ ஸ்த்ரீஷு க்ரு’தா யத்³வத்ஸுமந:ஸ்விவ ஷட்பதை:³ ॥ 6॥
நி:ஸ்வம் த்யஜந்தி க³ணிகா அகல்பம் ந்ரு’பதிம் ப்ரஜா: ।
அதீ⁴தவித்³யா ஆசார்யம் ரு’த்விஜோ த³த்தத³க்ஷிணம் ॥ 7॥
க²கா³ வீதப²லம் வ்ரு’க்ஷம் பு⁴க்த்வா சாதித²யோ க்³ரு’ஹம் ।
த³க்³த⁴ம் ம்ரு’கா³ஸ்ததா²ரண்யம் ஜாரோ பு⁴க்த்வா ரதாம் ஸ்த்ரியம் ॥ 8॥
இதி கோ³ப்யோ ஹி கோ³விந்தே³ க³தவாக்காயமாநஸா: ।
க்ரு’ஷ்ணதூ³தே வ்ரஜம் யாதே உத்³த⁴வே த்யக்தலௌகிகா: ॥ 9॥
கா³யந்த்ய: ப்ரியகர்மாணி ருத³த்யஶ்ச க³தஹ்ரிய: ।
தஸ்ய ஸம்ஸ்ம்ரு’த்ய ஸம்ஸ்ம்ரு’த்ய யாநி கைஶோரபா³ல்யயோ: ॥ 10॥
காசிந்மது⁴கரம் த்³ரு’ஷ்ட்வா த்⁴யாயந்தீ க்ரு’ஷ்ணஸங்க³மம் ।
ப்ரியப்ரஸ்தா²பிதம் தூ³தம் கல்பயித்வேத³மப்³ரவீத் ॥ 11॥
கோ³ப்யுவாச
மது⁴ப கிதவப³ந்தோ⁴ மா ஸ்ப்ரு’ஶாங்க்⁴ரிம் ஸபத்ந்யா:
குசவிலுலிதமாலாகுங்குமஶ்மஶ்ருபி⁴ர்ந: ।
வஹது மது⁴பதிஸ்தந்மாநிநீநாம் ப்ரஸாத³ம்
யது³ஸத³ஸி விட³ம்ப்³யம் யஸ்ய தூ³தஸ்த்வமீத்³ரு’க் ॥ 12॥
ஸக்ரு’த³த⁴ரஸுதா⁴ம் ஸ்வாம் மோஹிநீம் பாயயித்வா
ஸுமநஸ இவ ஸத்³யஸ்தத்யஜேऽஸ்மாந் ப⁴வாத்³ரு’க் ।
பரிசரதி கத²ம் தத்பாத³பத்³மம் து பத்³மா
ஹ்யபி ப³த ஹ்ரு’தசேதா ஹ்யுத்தமஶ்லோகஜல்பை: ॥ 13॥
கிமிஹ ப³ஹு ஷட³ங்க்⁴ரே கா³யஸி த்வம் யதூ³நா-
மதி⁴பதிமக்³ரு’ஹாணாமக்³ரதோ ந: புராணம் ।

விஜயஸக²ஸகீ²நாம் கீ³யதாம் தத்ப்ரஸங்க:³
க்ஷபிதகுசருஜஸ்தே கல்பயந்தீஷ்டமிஷ்டா: ॥ 14॥
தி³வி பு⁴வி ச ரஸாயாம் கா:ஸ்த்ரியஸ்தத்³து³ராபா:
கபடருசிரஹாஸப்⁴ரூவிஜ்ரு’ம்ப⁴ஸ்ய யா:ஸ்யு: ।
சரணரஜ உபாஸ்தே யஸ்ய பூ⁴திர்வயம் கா:
அபி ச க்ரு’பணபக்ஷே ஹ்யுத்தமஶ்லோகஶப்³த:³ ॥ 15॥
விஸ்ரு’ஜ ஶிரஸி பாத³ம் வேத்³ம்யஹம் சாடுகாரை-
ரநுநயவிது³ஷஸ்தேऽப்⁴யேத்ய தௌ³த்யைர்முகுந்தா³த் ।
ஸ்வக்ரு’த இஹ விஸ்ரு’ஷ்டாபத்யபத்யந்யலோகா:
வ்யஸ்ரு’ஜத³க்ரு’தசேதா: கிம் நு ஸந்தே⁴யமஸ்மிந் ॥ 16॥
ம்ரு’க³யுரிவ கபீந்த்³ரம் விவ்யதே⁴ லுப்³த⁴த⁴ர்மா
ஸ்த்ரியமக்ரு’த விரூபாம் ஸ்த்ரீஜித: காமயாநாம் ।
ப³லிமபி ப³லிமத்த்வாவேஷ்டயத்³த்⁴வாங்க்ஷவத்³ய:
தத³லமஸிதஸக்²யைர்து³ஸ்த்யஜஸ்தத்கதா²ர்த:² ॥ 17॥
யத³நுசரிதலீலாகர்ணபீயூஷவிப்ருட்
ஸக்ரு’த³த³நவிதூ⁴தத்³வந்த்³வத⁴ர்மா விநஷ்டா: ।
ஸபதி³ க்³ரு’ஹகுடும்ப³ம் தீ³நமுத்ஸ்ரு’ஜ்ய தீ³நா
ப³ஹவ இஹ விஹங்கா³ பி⁴க்ஷுசர்யாம் சரந்தி ॥ 18॥
வயம்ரு’தமிவ ஜிஹ்மவ்யாஹ்ரு’தம் ஶ்ரத்³த³தா⁴நா:
குலிகருதமிவாஜ்ஞா: க்ரு’ஷ்ணவத்⁴வோ ஹரிண்ய: ।
த³த்³ரு’ஶுரஸக்ரு’தே³தத்தந்நக²ஸ்பர்ஶதீவ்ர-
ஸ்மரருஜ உபமந்த்ரிந் ப⁴ண்யதாமந்யவார்தா ॥ 19॥
ப்ரியஸக² புநராகா:³ ப்ரேயஸா ப்ரேஷித: கிம்
வரய கிமநுருந்தே⁴ மாநநீயோऽஸி மேऽங்க³ ।
நயஸி கத²மிஹாஸ்மாந் து³ஸ்த்யஜத்³வந்த்³வபார்ஶ்வம்
ஸததமுரஸி ஸௌம்ய ஶ்ரீர்வதூ: ⁴ ஸாகமாஸ்தே ॥ 20॥
அபி ப³த மது⁴புர்யாமார்யபுத்ரோऽது⁴நாऽऽஸ்தே
ஸ்மரதி ஸ பித்ரு’கே³ஹாந் ஸௌம்ய ப³ந்தூ⁴ம்ஶ்ச கோ³பாந் ।
க்வசித³பி ஸ கதா² ந: கிங்கரீணாம் க்³ரு’ணீதே
பு⁴ஜமகு³ருஸுக³ந்த⁴ம் மூர்த்⁴ந்யதா⁴ஸ்யத்கதா³ நு ॥ 21॥

ஶ்ரீஶுக உவாச
அதோ²த்³த⁴வோ நிஶம்யைவம் க்ரு’ஷ்ணத³ர்ஶநலாலஸா: ।
ஸாந்த்வயந் ப்ரியஸந்தே³ஶைர்கோ³பீரித³மபா⁴ஷத ॥ 22॥
உத்³த⁴வ உவாச
அஹோ யூயம் ஸ்ம பூர்ணார்தா² ப⁴வத்யோ லோகபூஜிதா: ।
வாஸுதே³வே ப⁴க³வதி யாஸாமித்யர்பிதம் மந: ॥ 23॥
தா³நவ்ரததபோஹோமஜபஸ்வாத்⁴யாயஸம்யமை: ।
ஶ்ரேயோபி⁴ர்விவிதை⁴ஶ்சாந்யை: க்ரு’ஷ்ணே ப⁴க்திர்ஹி ஸாத்⁴யதே ॥ 24॥
ப⁴க³வத்யுத்தமஶ்லோகே ப⁴வதீபி⁴ரநுத்தமா ।
ப⁴க்தி: ப்ரவர்திதா தி³ஷ்ட்யா முநீநாமபி து³ர்லபா⁴ ॥ 25॥
தி³ஷ்ட்யா புத்ராந் பதீந் தே³ஹாந் ஸ்வஜநாந் ப⁴வநாநி ச ।
ஹித்வாவ்ரு’ணீத யூயம் யத்க்ரு’ஷ்ணாக்²யம் புருஷம் பரம் ॥ 26॥
ஸர்வாத்மபா⁴வோऽதி⁴க்ரு’தோ ப⁴வதீநாமதோ⁴க்ஷஜே ।
விரஹேண மஹாபா⁴கா³ மஹாந் மேऽநுக்³ரஹ: க்ரு’த: ॥ 27॥
ஶ்ரூயதாம் ப்ரியஸந்தே³ஶோ ப⁴வதீநாம் ஸுகா²வஹ: ।
யமாதா³யாக³தோ ப⁴த்³ரா அஹம் ப⁴ர்தூ ரஹஸ்கர: ॥ 28॥
ஶ்ரீப⁴க³வாநுவாச
ப⁴வதீநாம் வியோகோ³ மே ந ஹி ஸர்வாத்மநா க்வசித் ।
யதா² பூ⁴தாநி பூ⁴தேஷு க²ம் வாய்வக்³நிர்ஜலம் மஹீ ।
ததா²ஹம் ச மந: ப்ராணபூ⁴தேந்த்³ரியகு³ணாஶ்ரய: ॥ 29॥
ஆத்மந்யேவாத்மநாऽऽத்மாநம் ஸ்ரு’ஜே ஹந்ம்யநுபாலயே ।
ஆத்மமாயாநுபா⁴வேந பூ⁴தேந்த்³ரியகு³ணாத்மநா ॥ 30॥
ஆத்மா ஜ்ஞாநமய: ஶுத்³தோ⁴ வ்யதிரிக்தோऽகு³ணாந்வய: ।
ஸுஷுப்திஸ்வப்நஜாக்³ரத்³பி⁴ர்மாயாவ்ரு’த்திபி⁴ரீயதே ॥ 31॥
யேநேந்த்³ரியார்தா²ந் த்⁴யாயேத ம்ரு’ஷா ஸ்வப்நவது³த்தி²த: ।
தந்நிருந்த்⁴யாதி³ந்த்³ரியாணி விநித்³ர: ப்ரத்யபத்³யத ॥ 32॥
ஏதத³ந்த:ஸமாம்நாயோ யோக:³ஸாங்க்²யம் மநீஷிணாம் ।

bhagpur-10a.pdf 187



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

த்யாக³ஸ்தபோ த³ம:ஸத்யம் ஸமுத்³ராந்தா இவாபகா:³ ॥ 33॥
யத்த்வஹம் ப⁴வதீநாம் வை தூ³ரே வர்தே ப்ரியோ த்³ரு’ஶாம் ।
மநஸ:ஸந்நிகர்ஷார்த²ம் மத³நுத்⁴யாநகாம்யயா ॥ 34॥
யதா²தூ³ரசரே ப்ரேஷ்டே² மந ஆவிஶ்ய வர்ததே ।
ஸ்த்ரீணாம் ச ந ததா² சேத:ஸந்நிக்ரு’ஷ்டேऽக்ஷிகோ³சரே ॥ 35॥
மய்யாவேஶ்ய மந: க்ரு’த்ஸ்நம் விமுக்தாஶேஷவ்ரு’த்தி யத் ।
அநுஸ்மரந்த்யோ மாம் நித்யமசிராந்மாமுபைஷ்யத² ॥ 36॥
யா மயா க்ரீட³தா ராத்ர்யாம் வநேऽஸ்மிந் வ்ரஜ ஆஸ்தி²தா: ।
அலப்³த⁴ராஸா: கல்யாண்யோ மாऽऽபுர்மத்³வீர்யசிந்தயா ॥ 37॥
ஶ்ரீஶுக உவாச
ஏவம் ப்ரியதமாதி³ஷ்டமாகர்ண்ய வ்ரஜயோஷித: ।
தா ஊசுருத்³த⁴வம் ப்ரீதாஸ்தத்ஸந்தே³ஶாக³தஸ்ம்ரு’தீ: ॥ 38॥
கோ³ப்ய ஊசு:
தி³ஷ்ட்யாஹிதோ ஹத: கம்ஸோ யதூ³நாம் ஸாநுகோ³ऽக⁴க்ரு’த் ।
தி³ஷ்ட்யாऽऽப்தைர்லப்³த⁴ஸர்வார்தை:²குஶல்யாஸ்தேऽச்யுதோऽது⁴நா ॥ 39॥
கச்சித்³க³தா³க்³ரஜ: ஸௌம்ய கரோதி புரயோஷிதாம் ।
ப்ரீதிம் ந:ஸ்நிக்³த⁴ஸவ்ரீட³ஹாஸோதா³ரேக்ஷணார்சித: ॥ 40॥
கத²ம் ரதிவிஶேஷஜ்ஞ: ப்ரியஶ்ச வரயோஷிதாம் ।
நாநுப³த்⁴யேத தத்³வாக்யைர்விப்⁴ரமைஶ்சாநுபா⁴ஜித: ॥ 41॥
அபி ஸ்மரதி ந:ஸாதோ⁴ கோ³விந்த:³ ப்ரஸ்துதே க்வசித் ।
கோ³ஷ்டீ²மத்⁴யே புரஸ்த்ரீணாம் க்³ராம்யா:ஸ்வைரகதா²ந்தரே ॥ 42॥
தா: கிம் நிஶா:ஸ்மரதி யாஸு ததா³ ப்ரியாபி⁴-
ர்வ்ரு’ந்தா³வநே குமுத³குந்த³ஶஶாங்கரம்யே ।
ரேமே க்வணச்சரணநூபுரராஸகோ³ஷ்ட்²யா-
மஸ்மாபி⁴ரீடி³தமநோஜ்ஞகத:² கதா³சித் ॥ 43॥
அப்யேஷ்யதீஹ தா³ஶார்ஹஸ்தப்தா:ஸ்வக்ரு’தயா ஶுசா ।
ஸஞ்ஜீவயந் நு நோ கா³த்ரைர்யதே²ந்த்³ரோ வநமம்பு³தை:³ ॥ 44॥
கஸ்மாத்க்ரு’ஷ்ண இஹாயாதி ப்ராப்தராஜ்யோ ஹதாஹித: ।

நரேந்த்³ரகந்யா உத்³வாஹ்ய ப்ரீத:ஸர்வஸுஹ்ரு’த்³வ்ரு’த: ॥ 45॥
கிமஸ்மாபி⁴ர்வநௌகோபி⁴ரந்யாபி⁴ர்வா மஹாத்மந: ।
ஶ்ரீபதேராப்தகாமஸ்ய க்ரியேதார்த:² க்ரு’தாத்மந: ॥ 46॥
பரம் ஸௌக்²யம் ஹி நைராஶ்யம் ஸ்வைரிண்யப்யாஹ பிங்க³லா ।
தஜ்ஜாநதீநாம் ந: க்ரு’ஷ்ணே ததா²ப்யாஶா து³ரத்யயா ॥ 47॥
க உத்ஸஹேத ஸந்த்யக்துமுத்தமஶ்லோகஸம்வித³ம் ।
அநிச்ச²தோऽபி யஸ்ய ஶ்ரீரங்கா³ந்ந ச்யவதே க்வசித் ॥ 48॥
ஸரிச்சை²லவநோத்³தே³ஶா கா³வோ வேணுரவா இமே ।
ஸங்கர்ஷணஸஹாயேந க்ரு’ஷ்ணேநாசரிதா: ப்ரபோ⁴ ॥ 49॥
புந: புந:ஸ்மாரயந்தி நந்த³கோ³பஸுதம் ப³த ।
ஶ்ரீநிகேதைஸ்தத்பத³கைர்விஸ்மர்தும் நைவ ஶக்நும: ॥ 50॥
க³த்யா லலிதயோதா³ரஹாஸலீலாவலோகநை: ।
மாத்⁴வ்யா கி³ரா ஹ்ரு’ததி⁴ய: கத²ம் தம் விஸ்மராமஹே ॥ 51॥
ஹே நாத² ஹே ரமாநாத² வ்ரஜநாதா²ர்திநாஶந ।
மக்³நமுத்³த⁴ர கோ³விந்த³ கோ³குலம் வ்ரு’ஜிநார்ணவாத் ॥ 52॥
ஶ்ரீஶுக உவாச
ததஸ்தா: க்ரு’ஷ்ணஸந்தே³ஶைர்வ்யபேதவிரஹஜ்வரா: ।
உத்³த⁴வம் பூஜயாஞ்சக்ருர்ஜ்ஞாத்வாऽऽத்மாநமதோ⁴க்ஷஜம் ॥ 53॥
உவாஸ கதிசிந்மாஸாந் கோ³பீநாம் விநுத³ந் ஶுச: ।
க்ரு’ஷ்ணலீலாகதா²ம் கா³யந் ரமயாமாஸ கோ³குலம் ॥ 54॥
யாவந்த்யஹாநி நந்த³ஸ்ய வ்ரஜேऽவாத்ஸீத்ஸ உத்³த⁴வ: ।
வ்ரஜௌகஸாம் க்ஷணப்ராயாண்யாஸந் க்ரு’ஷ்ணஸ்ய வார்தயா ॥ 55॥
ஸரித்³வநகி³ரித்³ரோணீர்வீக்ஷந் குஸுமிதாந் த்³ருமாந் ।
க்ரு’ஷ்ணம் ஸம்ஸ்மாரயந் ரேமே ஹரிதா³ஸோ வ்ரஜௌகஸாம் ॥ 56॥
த்³ரு’ஷ்ட்வைவமாதி³ கோ³பீநாம் க்ரு’ஷ்ணாவேஶாத்மவிக்லவம் ।
உத்³த⁴வ: பரமப்ரீதஸ்தா நமஸ்யந்நித³ம் ஜகௌ³ ॥ 57॥
ஏதா: பரம் தநுப்⁴ரு’தோ பு⁴வி கோ³பவத்⁴வோ
கோ³விந்த³ ஏவ நிகி²லாத்மநி ரூட⁴பா⁴வா: ।

வாஞ்ச²ந்தி யத்³ப⁴வபி⁴யோ முநயோ வயம் ச
கிம் ப்³ரஹ்மஜந்மபி⁴ரநந்தகதா²ரஸஸ்ய ॥ 58॥
க்வேமா:ஸ்த்ரியோ வநசரீர்வ்யபி⁴சாரது³ஷ்டா:
க்ரு’ஷ்ணே க்வ சைஷ பரமாத்மநி ரூட⁴பா⁴வ: ।
நந்வீஶ்வரோऽநுப⁴ஜதோऽவிது³ஷோऽபி ஸாக்ஷா-
ச்ச்²ரேயஸ்தநோத்யக³த³ராஜ இவோபயுக்த: ॥ 59॥
நாயம் ஶ்ரியோऽங்க³ உ நிதாந்தரதே: ப்ரஸாத:³
ஸ்வர்யோஷிதாம் நலிநக³ந்த⁴ருசாம் குதோऽந்யா: ।
ராஸோத்ஸவேऽஸ்ய பு⁴ஜத³ண்ட³க்³ரு’ஹீதகண்ட²-
லப்³தா⁴ஶிஷாம் ய உத³கா³த்³வ்ரஜவல்லவீநாம் ॥ 60॥
ஆஸாமஹோ சரணரேணுஜுஷாமஹம் ஸ்யாம்
வ்ரு’ந்தா³வநே கிமபி கு³ல்மலதௌஷதீ⁴நாம் ।
யா து³ஸ்த்யஜம் ஸ்வஜநமார்யபத²ம் ச ஹித்வா
பே⁴ஜுர்முகுந்த³பத³வீம் ஶ்ருதிபி⁴ர்விம்ரு’க்³யாம் ॥ 61॥
யா வை ஶ்ரியார்சிதமஜாதி³பி⁴ராப்தகாமை-
ர்யோகே³ஶ்வரைரபி யதா³த்மநி ராஸகோ³ஷ்ட்²யாம் ।
க்ரு’ஷ்ணஸ்ய தத்³ப⁴க³வதஶ்சரணாரவிந்த³ம்
ந்யஸ்தம் ஸ்தநேஷு விஜஹு: பரிரப்⁴ய தாபம் ॥ 62॥
வந்தே³ நந்த³வ்ரஜஸ்த்ரீணாம் பாத³ரேணுமபீ⁴க்ஷ்ணஶ: ।
யாஸாம் ஹரிகதோ²த்³கீ³தம் புநாதி பு⁴வநத்ரயம் ॥ 63॥
ஶ்ரீஶுக உவாச
அத² கோ³பீரநுஜ்ஞாப்ய யஶோதா³ம் நந்த³மேவ ச ।
கோ³பாநாமந்த்ர்ய தா³ஶார்ஹோ யாஸ்யந்நாருருஹே ரத²ம் ॥ 64॥
தம் நிர்க³தம் ஸமாஸாத்³ய நாநோபாயநபாணய: ।
நந்தா³த³யோऽநுராகே³ண ப்ராவோசந்நஶ்ருலோசநா: ॥ 65॥
மநஸோ வ்ரு’த்தயோ ந:ஸ்யு: க்ரு’ஷ்ணபாதா³ம்பு³ஜாஶ்ரயா: ।
வாசோऽபி⁴தா⁴யிநீர்நாம்நாம் காயஸ்தத்ப்ரஹ்வணாதி³ஷு ॥ 66॥
கர்மபி⁴ர்ப்⁴ராம்யமாணாநாம் யத்ர க்வாபீஶ்வரேச்ச²யா ।
மங்க³ளாசரிதைர்தா³நை ரதிர்ந: க்ரு’ஷ்ண ஈஶ்வரே ॥ 67॥

ஏவம் ஸபா⁴ஜிதோ கோ³பை: க்ரு’ஷ்ணப⁴க்த்யா நராதி⁴ப ।
உத்³த⁴வ: புநராக³ச்ச²ந்மது²ராம் க்ரு’ஷ்ணபாலிதாம் ॥ 68॥
க்ரு’ஷ்ணாய ப்ரணிபத்யாஹ ப⁴க்த்யுத்³ரேகம் வ்ரஜௌகஸாம் ।
வஸுதே³வாய ராமாய ராஜ்ஞே சோபாயநாந்யதா³த் ॥ 69॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் த³ஶமஸ்கந்தே⁴ பூர்வார்தே⁴ உத்³த⁴வப்ரதியாநே
ஸப்தசத்வாரிம்ஶோऽத்⁴யாய: ॥ 47॥

॥ ௐ நமோ ப⁴க³வதே வாஸுதே³வாய ॥

॥ அஷ்டசத்வாரிம்ஶோऽத்⁴யாய: - 48 ॥
ஶ்ரீஶுக உவாச
அத² விஜ்ஞாய ப⁴க³வாந் ஸர்வாத்மா ஸர்வத³ர்ஶந: ।
ஸைரந்த்⁴ர்யா: காமதப்தாயா: ப்ரியமிச்ச²ந் க்³ரு’ஹம் யயௌ ॥ 1॥
மஹார்ஹோபஸ்கரைராட்⁴யம் காமோபாயோபப்³ரு’ம்ஹிதம் ।
முக்தாதா³மபதாகாபி⁴ர்விதாநஶயநாஸநை: ।
தூ⁴பை:ஸுரபி⁴பி⁴ர்தீ³பை:ஸ்ரக்³க³ந்தை⁴ரபி மண்டி³தம் ॥ 2॥
க்³ரு’ஹம் தமாயாந்தமவேக்ஷ்ய ஸாऽऽஸநாத்
ஸத்³ய:ஸமுத்தா²ய ஹி ஜாதஸம்ப்⁴ரமா ।
யதோ²பஸங்க³ம்ய ஸகீ²பி⁴ரச்யுதம்
ஸபா⁴ஜயாமாஸ ஸதா³ஸநாதி³பி:⁴ ॥ 3॥
ததோ²த்³த⁴வ:ஸாது⁴தயாபி⁴பூஜிதோ
ந்யஷீத³து³ர்வ்யாமபி⁴ம்ரு’ஶ்ய சாஸநம் ।
க்ரு’ஷ்ணோऽபி தூர்ணம் ஶயநம் மஹாத⁴நம்
விவேஶ லோகாசரிதாந்யநுவ்ரத: ॥ 4॥
ஸா மஜ்ஜநாலேபது³கூலபூ⁴ஷண-

ஸ்ரக்³க³ந்த⁴தாம்பூ³லஸுதா⁴ஸவாதி³பி:⁴ ।
ப்ரஸாதி⁴தாத்மோபஸஸார மாத⁴வம்

ஸவ்ரீட³லீலோத்ஸ்மிதவிப்⁴ரமேக்ஷிதை: ॥ 5॥
ஆஹூய காந்தாம் நவஸங்க³மஹ்ரியா
விஶங்கிதாம் கங்கணபூ⁴ஷிதே கரே ।
ப்ரக்³ரு’ஹ்ய ஶய்யாமதி⁴வேஶ்ய ராமயா
ரேமேऽநுலேபார்பணபுண்யலேஶயா ॥ 6॥
ஸாநங்க³தப்தகுசயோருரஸஸ்ததா²க்ஷ்ணோ-

ர்ஜிக்⁴ரந்த்யநந்தசரணேந ருஜோ ம்ரு’ஜந்தீ ।
தோ³ர்ப்⁴யாம் ஸ்தநாந்தரக³தம் பரிரப்⁴ய காந்த-
மாநந்த³மூர்திமஜஹாத³திதீ³ர்க⁴தாபம் ॥ 7॥
ஸைவம் கைவல்யநாத²ம் தம் ப்ராப்ய து³ஷ்ப்ராபமீஶ்வரம் ।
அங்க³ராகா³ர்பணேநாஹோ து³ர்ப⁴கே³த³மயாசத ॥ 8॥
ஆஹோஷ்யதாமிஹ ப்ரேஷ்ட² தி³நாநி கதிசிந்மயா ।
ரமஸ்வ நோத்ஸஹே த்யக்தும் ஸங்க³ம் தேऽம்பு³ருஹேக்ஷண ॥ 9॥
தஸ்யை காமவரம் த³த்த்வா மாநயித்வா ச மாநத:³ ।
ஸஹோத்³த⁴வேந ஸர்வேஶ:ஸ்வதா⁴மாக³மத³ர்சிதம் ॥ 10॥
து³ராரார்த்⁴யம் ஸமாராத்⁴ய விஷ்ணும் ஸர்வேஶ்வரேஶ்வரம் ।
யோ வ்ரு’ணீதே மநோக்³ராஹ்யமஸத்த்வாத்குமநீஷ்யஸௌ ॥ 11॥
அக்ரூரப⁴வநம் க்ரு’ஷ்ண:ஸஹராமோத்³த⁴வ: ப்ரபு: ⁴ ।
கிஞ்சிச்சிகீர்ஷயந் ப்ராகா³த³க்ரூரப்ரியகாம்யயா ॥ 12॥
ஸ தாந் நரவரஶ்ரேஷ்டா²நாராத்³வீக்ஷ்ய ஸ்வபா³ந்த⁴வாந் ।
ப்ரத்யுத்தா²ய ப்ரமுதி³த: பரிஷ்வஜ்யாப்⁴யநந்த³த ॥ 13॥
நநாம க்ரு’ஷ்ணம் ராமம் ச ஸ தைரப்யபி⁴வாதி³த: ।
பூஜயாமாஸ விதி⁴வத்க்ரு’தாஸநபரிக்³ரஹாந் ॥ 14॥
பாதா³வநேஜநீராபோ தா⁴ரயந் ஶிரஸா ந்ரு’ப ।
அர்ஹணேநாம்ப³ரைர்தி³வ்யைர்க³ந்த⁴ஸ்ரக்³பூ⁴ஷணோத்தமை: ॥ 15॥
அர்சித்வா ஶிரஸாऽऽநம்ய பாதா³வங்கக³தௌ ம்ரு’ஜந் ।
ப்ரஶ்ரயாவநதோऽக்ரூர: க்ரு’ஷ்ணராமாவபா⁴ஷத ॥ 16॥
தி³ஷ்ட்யா பாபோ ஹத: கம்ஸ:ஸாநுகோ³ வாமித³ம் குலம் ।

ப⁴வத்³ப்⁴யாமுத்³த்⁴ரு’தம் க்ரு’ச்ச்²ராத்³து³ரந்தாச்ச ஸமேதி⁴தம் ॥ 17॥
யுவாம் ப்ரதா⁴நபுருஷௌ ஜக³த்³தே⁴தூ ஜக³ந்மயௌ ।
ப⁴வத்³ப்⁴யாம் ந விநா கிஞ்சித்பரமஸ்தி ந சாபரம் ॥ 18॥
ஆத்மஸ்ரு’ஷ்டமித³ம் விஶ்வமந்வாவிஶ்ய ஸ்வஶக்திபி:⁴ ।
ஈயதே ப³ஹுதா⁴ ப்³ரஹ்மந் ஶ்ருதப்ரத்யக்ஷகோ³சரம் ॥ 19॥
யதா²ஹி பூ⁴தேஷு சராசரேஷு
மஹ்யாத³யோ யோநிஷு பா⁴ந்தி நாநா ।
ஏவம் ப⁴வாந் கேவல ஆத்மயோநி-
ஷ்வாத்மாऽऽத்மதந்த்ரோ ப³ஹுதா⁴ விபா⁴தி ॥ 20॥
ஸ்ரு’ஜஸ்யதோ²லும்பஸி பாஸி விஶ்வம்
ரஜஸ்தம:ஸத்த்வகு³ணை:ஸ்வஶக்திபி: ⁴ ।
ந ப³த்⁴யஸே தத்³கு³ணகர்மபி⁴ர்வா
ஜ்ஞாநாத்மநஸ்தே க்வ ச ப³ந்த⁴ஹேது: ॥ 21॥
தே³ஹாத்³யுபாதே⁴ரநிரூபிதத்வா-
த்³ப⁴வோ ந ஸாக்ஷாந்ந பி⁴தா³ऽऽத்மந:ஸ்யாத் ।
அதோ ந ப³ந்த⁴ஸ்தவ நைவ மோக்ஷ:

ஸ்யாதாம் நிகாமஸ்த்வயி நோऽவிவேக: ॥ 22॥
த்வயோதி³தோऽயம் ஜக³தோ ஹிதாய
யதா³ யதா³ வேத³பத:² புராண: ।
பா³த்⁴யேத பாக²ண்ட³பதை²ரஸத்³பி⁴-
ஸ்ததா³ ப⁴வாந் ஸத்த்வகு³ணம் பி³ப⁴ர்தி ॥ 23॥
ஸ த்வம் ப்ரபோ⁴ऽத்³ய வஸுதே³வக்³ரு’ஹேऽவதீர்ண:

ஸ்வாம்ஶேந பா⁴ரமபநேதுமிஹாஸி பூ⁴மே: ।
அக்ஷௌஹிணீஶதவதே⁴ந ஸுரேதராம்ஶ-

ராஜ்ஞாமமுஷ்ய ச குலஸ்ய யஶோ விதந்வந் ॥ 24॥
அத்³யேஶ நோ வஸதய: க²லு பூ⁴ரிபா⁴கா³
ய:ஸர்வதே³வபித்ரு’பூ⁴தந்ரு’தே³வமூர்தி: ।
யத்பாத³ஶௌசஸலிலம் த்ரிஜக³த்புநாதி
ஸ த்வம் ஜக³த்³கு³ருரதோ⁴க்ஷஜ யா: ப்ரவிஷ்ட: ॥ 25॥

bhagpur-10a.pdf 193



ஶ்ரீமத்³பா⁴க³வதம் - த³ஶமஸ்கந்த: ⁴ பூர்வார்த⁴ம்

க: பண்டி³தஸ்த்வத³பரம் ஶரணம் ஸமீயாத்
ப⁴க்தப்ரியாத்³ரு’தகி³ர:ஸுஹ்ரு’த:³ க்ரு’தஜ்ஞாத் ।
ஸர்வாந் த³தா³தி ஸுஹ்ரு’தோ³ ப⁴ஜதோऽபி⁴காமா-
நாத்மாநமப்யுபசயாபசயௌ ந யஸ்ய ॥ 26॥
தி³ஷ்ட்யா ஜநார்த³ந ப⁴வாநிஹ ந: ப்ரதீதோ
யோகே³ஶ்வரைரபி து³ராபக³தி:ஸுரேஶை: ।
சி²ந்த்⁴யாஶு ந:ஸுதகலத்ரத⁴நாப்தகே³ஹ-

தே³ஹாதி³மோஹரஶநாம் ப⁴வதீ³யமாயாம் ॥ 27॥
ஶ்ரீஶுக உவாச
இத்யர்சித:ஸம்ஸ்துதஶ்ச ப⁴க்தேந ப⁴க³வாந் ஹரி: ।
அக்ரூரம் ஸஸ்மிதம் ப்ராஹ கீ³ர்பி: ⁴ ஸம்மோஹயந்நிவ ॥ 28॥
ஶ்ரீப⁴க³வாநுவாச
த்வம் நோ கு³ரு: பித்ரு’வ்யஶ்ச ஶ்லாக்⁴யோ ப³ந்து⁴ஶ்ச நித்யதா³ ।
வயம் து ரக்ஷ்யா: போஷ்யாஶ்ச அநுகம்ப்யா: ப்ரஜா ஹி வ: ॥ 29॥
ப⁴வத்³விதா⁴ மஹாபா⁴கா³ நிஷேவ்யா அர்ஹஸத்தமா: ।
ஶ்ரேயஸ்காமைர்ந்ரு’பி⁴ர்நித்யம் தே³வா:ஸ்வார்தா² ந ஸாத⁴வ: ॥ 30॥
ந ஹ்யம்மயாநி தீர்தா²நி ந தே³வா ம்ரு’ச்சி²லாமயா: ।
தே புநந்த்யுருகாலேந த³ர்ஶநாதே³வ ஸாத⁴வ: ॥ 31॥
ஸ ப⁴வாந் ஸுஹ்ரு’தா³ம் வை ந: ஶ்ரேயாந் ஶ்ரேயஶ்சிகீர்ஷயா ।
ஜிஜ்ஞாஸார்த²ம் பாண்ட³வாநாம் க³ச்ச²ஸ்வ த்வம் க³ஜாஹ்வயம் ॥ 32॥
பிதர்யுபரதே பா³லா:ஸஹ மாத்ரா ஸுது:³கி²தா: ।
ஆநீதா:ஸ்வபுரம் ராஜ்ஞா வஸந்த இதி ஶுஶ்ரும ॥ 33॥
தேஷு ராஜாம்பி³காபுத்ரோ ப்⁴ராத்ரு’புத்ரேஷு தீ³நதீ: ⁴ ।
ஸமோ ந வர்ததே நூநம் து³ஷ்புத்ரவஶகோ³ऽந்த⁴த்³ரு’க் ॥ 34॥
க³ச்ச² ஜாநீஹி தத்³வ்ரு’த்தமது⁴நா ஸாத்⁴வஸாது⁴ வா ।
விஜ்ஞாய தத்³விதா⁴ஸ்யாமோ யதா² ஶம் ஸுஹ்ரு’தா³ம் ப⁴வேத் ॥ 35॥
இத்யக்ரூரம் ஸமாதி³ஶ்ய ப⁴க³வாந் ஹரிரீஶ்வர: ।
ஸங்கர்ஷணோத்³த⁴வாப்⁴யாம் வை தத:ஸ்வப⁴வநம் யயௌ ॥ 36॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
த³ஶமஸ்கந்தே⁴ பூர்வார்தே⁴ அஷ்டசத்வாரிம்ஶோऽத்⁴யாய: ॥ 48॥

॥ ௐ நமோ ப⁴க³வதே வாஸுதே³வாய ॥

॥ ஏகோநபஞ்சாஶத்தமோऽத்⁴யாய: - 49 ॥
ஶ்ரீஶுக உவாச
ஸ க³த்வா ஹாஸ்திநபுரம் பௌரவேந்த்³ரயஶோऽங்கிதம் ।
த³த³ர்ஶ தத்ராம்பி³கேயம் ஸபீ⁴ஷ்மம் விது³ரம் ப்ரு’தா²ம் ॥ 1॥
ஸஹபுத்ரம் ச பா³ஹ்லீகம் பா⁴ரத்³வாஜம் ஸகௌ³தமம் ।
கர்ணம் ஸுயோத⁴நம் த்³ரௌணிம் பாண்ட³வாந் ஸுஹ்ரு’தோ³ऽபராந் ॥ 2॥
யதா²வது³பஸங்க³ம்ய ப³ந்து⁴பி⁴ர்கா³ந்தி³நீஸுத: ।
ஸம்ப்ரு’ஷ்டஸ்தை:ஸுஹ்ரு’த்³வார்தாம் ஸ்வயம் சாப்ரு’ச்ச²த³வ்யயம் ॥ 3॥
உவாஸ கதிசிந்மாஸாந் ராஜ்ஞோ வ்ரு’த்தவிவித்ஸயா ।
து³ஷ்ப்ரஜஸ்யால்பஸாரஸ்ய க²லச்ச²ந்தா³நுவர்திந: ॥ 4॥
தேஜ ஓஜோ ப³லம் வீர்யம் ப்ரஶ்ரயாதீ³ம்ஶ்ச ஸத்³கு³ணாந் ।
ப்ரஜாநுராக³ம் பார்தே²ஷு ந ஸஹத்³பி⁴ஶ்சிகீர்ஷிதம் ॥ 5॥
க்ரு’தம் ச தா⁴ர்தராஷ்ட்ரைர்யத்³க³ரதா³நாத்³யபேஶலம் ।
ஆசக்²யௌ ஸர்வமேவாஸ்மை ப்ரு’தா² விது³ர ஏவ ச ॥ 6॥
ப்ரு’தா² து ப்⁴ராதரம் ப்ராப்தமக்ரூரமுபஸ்ரு’த்ய தம் ।
உவாச ஜந்மநிலயம் ஸ்மரந்த்யஶ்ருகலேக்ஷணா ॥ 7॥
அபி ஸ்மரந்தி ந: ஸௌம்ய பிதரௌ ப்⁴ராதரஶ்ச மே ।
ப⁴கி³ந்யௌ ப்⁴ராத்ரு’புத்ராஶ்ச ஜாமய:ஸக்²ய ஏவ ச ॥ 8॥
ப்⁴ராத்ரேயோ ப⁴க³வாந் க்ரு’ஷ்ண: ஶரண்யோ ப⁴க்தவத்ஸல: ।
பைத்ரு’ஷ்வஸேயாந் ஸ்மரதி ராமஶ்சாம்பு³ருஹேக்ஷண: ॥ 9॥
ஸாபத்நமத்⁴யே ஶோசந்தீம் வ்ரு’காநாம் ஹரிணீமிவ ।
ஸாந்த்வயிஷ்யதி மாம் வாக்யை: பித்ரு’ஹீநாம்ஶ்ச பா³லகாந் ॥ 10॥

க்ரு’ஷ்ண க்ரு’ஷ்ண மஹாயோகி³ந் விஶ்வாத்மந் விஶ்வபா⁴வந ।
ப்ரபந்நாம் பாஹி கோ³விந்த³ ஶிஶுபி⁴ஶ்சாவஸீத³தீம் ॥ 11॥
நாந்யத்தவ பதா³ம்போ⁴ஜாத்பஶ்யாமி ஶரணம் ந்ரு’ணாம் ।
பி³ப்⁴யதாம் ம்ரு’த்யுஸம்ஸாராதீ³ஶ்வரஸ்யாபவர்கி³காத் ॥ 12॥
நம: க்ரு’ஷ்ணாய ஶுத்³தா⁴ய ப்³ரஹ்மணே பரமாத்மநே ।
யோகே³ஶ்வராய யோகா³ய த்வாமஹம் ஶரணம் க³தா ॥ 13॥
ஶ்ரீஶுக உவாச
இத்யநுஸ்ம்ரு’த்ய ஸ்வஜநம் க்ரு’ஷ்ணம் ச ஜக³தீ³ஶ்வரம் ।
ப்ராருத³த்³து:³கி²தா ராஜந் ப⁴வதாம் ப்ரபிதாமஹீ ॥ 14॥
ஸமது:³க²ஸுகோ²ऽக்ரூரோ விது³ரஶ்ச மஹாயஶா: ।
ஸாந்த்வயாமாஸது:குந்தீம் தத்புத்ரோத்பத்திஹேதுபி: ⁴ ॥ 15॥
யாஸ்யந் ராஜாநமப்⁴யேத்ய விஷமம் புத்ரலாலஸம் ।
அவத³த்ஸுஹ்ரு’தா³ம் மத்⁴யே ப³ந்து⁴பி:⁴ ஸௌஹ்ரு’தோ³தி³தம் ॥ 16॥
அக்ரூர உவாச
போ⁴ போ⁴ வைசித்ரவீர்ய த்வம் குரூணாம் கீர்திவர்த⁴ந ।
ப்⁴ராதர்யுபரதே பாண்டா³வது⁴நாऽऽஸநமாஸ்தி²த: ॥ 17॥
த⁴ர்மேண பாலயந்நுர்வீம் ப்ரஜா: ஶீலேந ரஞ்ஜயந் ।
வர்தமாந:ஸம:ஸ்வேஷு ஶ்ரேய: கீர்திமவாப்ஸ்யஸி ॥ 18॥
அந்யதா² த்வாசரம்ல்லோகே க³ர்ஹிதோ யாஸ்யஸே தம: ।
தஸ்மாத்ஸமத்வே வர்தஸ்வ பாண்ட³வேஷ்வாத்மஜேஷு ச ॥ 19॥
நேஹ சாத்யந்தஸம்வாஸ: கஸ்யசித்கேநசித்ஸஹ ।
ராஜந் ஸ்வேநாபி தே³ஹேந கிமு ஜாயாத்மஜாதி³பி: ⁴ ॥ 20॥
ஏக: ப்ரஸூயதே ஜந்துரேக ஏவ ப்ரலீயதே ।
ஏகோऽநுபு⁴ங்க்தே ஸுக்ரு’தமேக ஏவ ச து³ஷ்க்ரு’தம் ॥ 21॥
அத⁴ர்மோபசிதம் வித்தம் ஹரந்த்யந்யேऽல்பமேத⁴ஸ: ।
ஸம்போ⁴ஜநீயாபதே³ஶைர்ஜலாநீவ ஜலௌகஸ: ॥ 22॥
புஷ்ணாதி யாநத⁴ர்மேண ஸ்வபு³த்³த்⁴யா தமபண்டி³தம் ।
தேऽக்ரு’தார்த²ம் ப்ரஹிண்வந்தி ப்ராணா ராய:ஸுதாத³ய: ॥ 23॥

ஸ்வயம் கில்பி³ஷமாதா³ய தைஸ்த்யக்தோ நார்த²கோவித:³ ।
அஸித்³தா⁴ர்தோ² விஶத்யந்த⁴ம் ஸ்வத⁴ர்மவிமுக²ஸ்தம: ॥ 24॥
தஸ்மால்லோகமிமம் ராஜந் ஸ்வப்நமாயாமநோரத²ம் ।
வீக்ஷ்யாயம்யாத்மநாऽऽத்மாநம் ஸம: ஶாந்தோ ப⁴வ ப்ரபோ⁴ ॥ 25॥
த்⁴ரு’தராஷ்ட்ர உவாச
யதா² வத³தி கல்யாணீம் வாசம் தா³நபதே ப⁴வாந் ।
ததா²நயா ந த்ரு’ப்யாமி மர்த்ய: ப்ராப்ய யதா²ம்ரு’தம் ॥ 26॥
ததா²பி ஸூந்ரு’தா ஸௌம்ய ஹ்ரு’தி³ ந ஸ்தீ²யதே சலே ।
புத்ராநுராக³விஷமே வித்³யுத்ஸௌதா³மநீ யதா² ॥ 27॥
ஈஶ்வரஸ்ய விதி⁴ம் கோ நு விது⁴நோத்யந்யதா² புமாந் ।
பூ⁴மேர்பா⁴ராவதாராய யோऽவதீர்ணோ யதோ:³குலே ॥ 28॥
யோ து³ர்விமர்ஶபத²யா நிஜமாயயேத³ம்
ஸ்ரு’ஷ்ட்வா கு³ணாந் விப⁴ஜதே தத³நுப்ரவிஷ்ட: ।
தஸ்மை நமோ து³ரவபோ³த⁴விஹாரதந்த்ர-
ஸம்ஸாரசக்ரக³தயே பரமேஶ்வராய ॥ 29॥
ஶ்ரீஶுக உவாச
இத்யபி⁴ப்ரேத்ய ந்ரு’பதேரபி⁴ப்ராயம் ஸ யாத³வ: ।
ஸுஹ்ரு’த்³பி: ⁴ ஸமநுஜ்ஞாத: புநர்யது³புரீமகா³த் ॥ 30॥
ஶஶம்ஸ ராமக்ரு’ஷ்ணாப்⁴யாம் த்⁴ரு’தராஷ்ட்ரவிசேஷ்டிதம் ।
பாண்ட³வாந் ப்ரதி கௌரவ்ய யத³ர்த²ம் ப்ரேஷித:ஸ்வயம் ॥ 31॥
இதி ஶ்ரீமத்³பா⁴க³வதே மஹாபுராணே வையஸக்யாமஷ்டாத³ஶ-

ஸாஹஸ்ர்யாம் பாரமஹம்ஸ்யாம் ஸம்ஹிதாயாம் த³ஶமஸ்கந்தே⁴
பூர்வார்தே⁴ ஏகோநபஞ்சாஶத்தமோऽத்⁴யாய: ॥ 49॥

॥ ஸமாப்தமித³ம் த³ஶமஸ்கந்த⁴ஸ்ய பூர்வார்த⁴ம் ॥

॥ ஶ்ரீக்ரு’ஷ்ணார்பணமஸ்து ॥

